
 

 

 

 

. 

 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 63 
 

ᐊᐃᑉᐱᖅ, ᓄᕕᐱᕆ 7, 2023 
 

 

ᖁᑉᐱᕐᓂᓖᑦ 3987ᒥᒃ 4056ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3987 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓄᕕᐱᕆ 7, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  

ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ 

ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, 

ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ 

ᖁᐊᓴ, ᐃᓐᓇᖓᔪᖅ ᖂᑭᐊᖅ, ᔫ ᓴᕕᑲᑖᖅ, ᑯᕋᐃᒃ 

ᓯᒪᐃᓚᒃ.  

 

>>ᑲᑎᒪᓂᖅ ᐱᒋᐊᖅᑐᖅ 10:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. 

ᐱᒋᐊᕐᓂᐊᕋᑦᑕ, ᒥᔅ ᖁᐊᓴ ᑐᒃᓯᐊᕐᓂᒃᑯᑦ 

ᐊᒻᒪᐃᔪᓐᓇᖅᐲᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ, ᑲᑎᒪᔨᐅᖃᑎᒃᑲᑦ, ᐃᓄᐃᓪᓗ 

ᑕᐅᑐᒃᑐᑦ ᑏᕖᒃᑯᑦ ᓈᓚᒃᑐᓪᓗ ᓈᓚᐅᑎᒃᑯᑦ, 

ᑐᓐᖓHᐅᒋᑦᓯ. ᐅᑉᓗᖅ ᐊᑐᑦᓯᐊᕈᒫᕆᕙᕗᑦ ᓇᑰᔪᒥᒃ 

ᓄᑖᖑᒻᒪᑦ. 

 

(ᑐᓵᔨᑎᒍᑦ) ᐃᓕᑕᕆᕙᕋ ᒪᓕᒐᓕᐅᖅᑎ ᐊᑉᕕᐊᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓛᒃᑰᑦᓯᐊᖅᐸᑉᓯ. 

(ᑐᓵᔨᑎᒍᑦ) ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ 

ᒪᓕᒐᓕᐅᖅᑎᓕᒫᓄᑦ 19-ᒨᑦᑕᐅᑎᒋᔪᒪᓪᓗᑕ 

ᑲᑎᒪᔾᔪᑎᔅᓴᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᒍᒪᔫᒐᓗᐊᖅ 

ᒪᓕᒐᓕᐅᖅᑎᐅᖃᑎᓕᒫᒥᓄᑦ ᑲᑎᒪᔾᔪᑎᔅᓴᓂᒃ 

ᑲᑎᒪᑐᐃᓐᓇᓂᕐᒨᖅᑕᐅᑎᒋᔪᒪᓪᓗᓂ. ᐋᒡᒑᖅᑕᐅᕚ? 

ᐋᒡᒑᖅᑐᖃᓐᖏᒻᒪᑦ.  

 

19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥᒃ 

ᒪᓕᒐᔅᓴᓂᒃ ᐊᓯᖏᓐᓂᓪᓗ. ᑎᑎᖅᑲᑦ 

ᓴᖅᑭᖅᑕᐅᓯᒪᔪᑦ 1-6 (2), 120-6 (2), 163-(2) 

ᐊᒻᒪ 174–6(2). ᐃᔅᓯᕙᐅᑕᐅᓗᖓ.  

 

>>ᐃᒡᓚᖅᑐᑦ 

 

ᒪᓕᒐᓕᐅᖅᑎᓕᒫᑦᑎᐊᑦ ᑕᕝᕙᓃᑐᐃᓐᓇᕆᔅᓯ 

ᐃᓂᔅᓯᓐᓂᒃ. ᑲᔪᓯᒋᐊᑦᑕᐅᑎᒋᔪᓐᓇᕐᓂᐊᕋᑦᑕ 

ᑲᑎᒪᑐᐃᓐᓇᓂᕐᒧᑦ.  

 

ᐃᖅᓱᖅᑏ.  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᒫᓐᓇ 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᒃᑯ. ᑲᑎᒪᔩᑦ 

ᐊᖏᖅᑭᓰ ᐅᑯᓂᖓ ᐱᓕᕆᐊᖃᕐᓂᐊᕋᑦᑕ, ᑎᑎᖅᑲᑦ 

ᓴᖅᑭᖅᑕᐅᓯᒪᔪᑦ 1-6(2), ᑎᑎᖅᑲᖅ ᓴᖅᑭᑕᐅᓯᒪᔪᖅ 

120-6(2), ᑎᑎᖅᑲᖅ ᓴᖅᑭᑕᐅᓯᒪᔪᖅ 163-6(2), 

ᐊᒻᒪᓗ ᓴᖅᑭᑕᐅᓯᒪᔪᖅ ᑎᑎᖅᑲᖅ 174-6(2). 

ᑲᑎᒪᔩᑦ ᐊᖏᖅᑳᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3988 

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 001 - 6(2) - 

ᑲᑐᔾᔨᓗᑕ ᑐᕌᒐᖅ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 120 - 6(2) - 

ᓄᓇᕘᑉ ᒐᕙᒪᒃᑯᖏᑕ ᑲᔪᓯᕙᓪᓕᐊᓂᖓ 

ᓯᕗᓕᐅᕆᔭᐅᓯᒪᔪᓄᑦ ᑲᑐᔾᔨᓗᑕ 

ᐊᑐᓐᓂᐊᓐᓂᕋᖅᓯᒪᔭᑦᑎᓐᓄᑦ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 163 - 6(2) - 

ᓄᓇᕗᑦ ᒐᕙᒪᒃᑯᑦ ᑲᑐᔾᔨᓗᑕ ᐱᓕᕆᐊᒃᓴᒧᑦ 

ᐊᑯᓐᓂᖓᓂ ᐅᓂᒃᑳᖅ ᐱᔭᕇᖅᑕᐅᓯᒪᔪᓄᑦ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᓴᖅᑭᑕᐅᓯᒪᔪᖅ ᑎᑎᖅᑲᖅ 174 - 6(2) - 

ᐅᓪᓗᒥᒧᑦ ᐊᓐᖑᑎᒋᐊᖅᓯᒪᔪᑦ ᒥᓂᔅᑕᐃᑦ 

ᐱᔭᒃᓴᖏᓐᓄᑦ ᑎᑎᖅᑲᑦ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᒪᑐᐃᖅᓯᒍᑎᓂᒃ 

ᐱᒋᐊᓐᖑᓱᓕᖅᑐᒍᑦ ᒪᓕᒐᓕᐅᖅᑎᑐᐃᓐᓇᕐᓂᒃ. 

ᐱᕕᖃᖅᑐᓯ 5 ᒥᓂᒃᓯᓂᒃ ᒪᑐᐃᖅᓯᒍᑎᓂᒃ 

ᐅᖃᐅᓯᔅᓴᓂᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ ᓄᓇᕗᒻᒥᐅᑕᐃᑦ, ᑕᑯᓐᓈᖅᑐᑦ ᑏᕖᒃᑯᑦ.  

 

ᐱᒋᐊᖅᑳᕈᒪᔪᖓ ᐅᖃᖅᑳᕐᓗᖓ ᐊᔅᓱᐊᓗᒃ 

ᖁᔭᓕᓯᒪᓂᓐᓂᒃ ᐊᖏᖃᑎᒌᓐᓂᒃᑯᑦ ᒐᕙᒪᖃᕋᑦᑕ. 

ᐃᓚᖓᑦ ᑕᕝᕙ ᐱᒻᒪᕆᐅᓂᖅᐹᖑᓱᒋᒐᒃᑯᐃᓛᒃ 

ᖁᔭᒋᓂᖅᐹᕆᕙᑦᑐᒍᓗ ᖃᓄᑎᒋ 

ᐱᑦᑎᐊᖃᑦᑕᐅᑎᕙᒃᑲᑦᑕ ᐅᕙᓂ ᑲᑎᒪᕐᔪᐊᕕᒻᒥ 

ᐊᐃᕙᒐᓗᐊᖅᑐᑕ ᑕᒪᓐᓇ ᒪᓕᑦᑎᐊᕐᖓᑦ ᐃᓄᐃᑦ 

ᐃᓕᖅᑯᓯᖏᓐᓂᒃ ᐅᒃᐱᕆᔭᖏᓐᓂᓪᓗ.  

 

ᐃᖅᑲᓇᐃᔮᕗᓄᓇ ᑕᐃᒪᐃᑦᑑᒐᓗᐊᖅ ᒐᕙᒪᒃᑯᓐᓂᒃ 

ᓵᓐᖓᑦᑎᖃᑦᑕᕆᐊᖃᖅᑐᑕ ᑭᒡᒐᖅᑐᐃᓗᑕ 

ᓂᕈᐊᖅᑎᒋᓯᒪᔭᑦᑎᓐᓂᒃ. ᑕᐃᒫᑦᑕᐅᖅ 

ᐊᑭᕋᖅᑐᖃᑦᑕᕈᓐᓇᕋᓗᐊᕐᓗᖓ 

ᐱᓕᕆᖃᑎᒌᖏᓐᓇᖃᑦᑕᕈᑲᑎᖃᕈᒪᒐᒪ 

ᐃᓱᒫᓘᑎᑦ ᐱᓪᓗᒋᑦ.  

 

ᐊᓯᐊᑦᑕᐅᖅ ᖁᕕᐊᒋᕙᒻᒥᔭᕋ ᐊᖏᖃᑎᒌᓐᓂᒃᑯᑦ 

ᒐᕙᒪᖃᕋᑦᑕ. ᑕᐃᒫᒃ ᒪᓕᒐᓕᐅᖅᑎᑐᐃᓐᓇᐅᓪᓗᑕ 

ᑲᑎᒪᔨᕋᓛᓪᓗ ᐊᔭᐅᕆᒍᓐᓇᐸᒃᑲᑦᑕ ᒐᕙᒪᒃᑯᑦ 

ᐊᑐᐊᒐᓕᐅᖅᑎᓪᓗᒋᑦ ᐃᓱᒪᑖᖅᑎᓪᓗᒋᓪᓗ. 

 

ᐊᒻᒪᑦᑕᐅᖅ ᑭᖑᓪᓕᖅᐹᖅᑕᐅᕐᖑᓇ ᐱᐅᒋᒻᒥᒐᒃᑯ 

ᑲᓐᖑᓇᖅᑐᓂᒃᑕᐅᖅ ᑲᑎᒪᔨᕋᓛᑦ 

ᑕᑯᔪᓐᓇᖅᑎᑕᐅᕙᒻᒪᑕ ᐊᓯᖏᓐᓂᒃ 

ᒪᓕᒐᓕᐅᕐᕕᓐᓂᒃ ᑕᑯᔭᐅᒋᐊᖃᖅᐸᓐᖏᑦᑐᓂᓪᓕ 

ᑕᐃᒪᓐᓇᑎᒋᐊᓗᒃ.  

 

ᓱᒻᒪᑦ ᐅᖃᐅᓯᖃᖅᑯᖓ ᐊᖏᖃᑎᒌᓐᓂᒃᑯᑦ 

ᒐᕙᒪᖃᕋᑦᑕ, ᐱᔾᔪᑎᒐ ᐃᓕᓴᖅᓯᒍᒪᒐᒪ ᒐᕙᒪᐅᑉ 

ᐆᒪᐅᑉ ᐱᓕᕆᒐᓱᔅᓯᒪᓂᕆᔭᖏᓐᓂᒃ ᑕᐃᑯᖓ 

ᐅᑎᖅᑎᑎᑦᑎᐊᖅᓯᒪᒐᓱᒻᒪᑕ ᐊᖏᖃᑎᒌᓐᓂᒃᑯᑦ 

ᒪᓕᒐᓕᐅᕐᕕᐅᓂᐊᕐᓂᕋᖅᑕᐅᓚᐅᖅᓯᒪᔪᒥᒃ 25 

ᐊᕐᕌᒍᐃᑦ ᓯᕗᓂᑦᑎᓐᓂ.  

 

ᐊᐃᑉᐸᕆᓕᕋᒃᑯ ᓂᕈᐊᖅᑕᐅᓯᒪᕕᓐᓂ, ᑕᐃᒫᒃ 

ᐱᖃᑕᐅᒃᑲᓐᓂᕈᓐᓇᕋᒪ ᐱᔭᔅᓴᖏᑦ 

ᐋᖅᑭᑦᑎᕆᑎᓪᓗᒋᑦ ᐱᖃᑕᐅᒍᓐᓇᔪᒐᑦᑕ 

ᖁᔭᒋᔪᓪᓗᑎᓪᓗ ᐊᒥᓱᓪᓗ ᐃᒪᐃᓕᖓᖁᔨᔾᔪᑎᒃᑲ 

ᐊᑐᓕᖁᔭᓕᐊᒃᑲᓗ ᒪᓕᔅᓴᖅᑕᐅᔪᓐᓇᔪᒻᒪᑕ ᑕᕝᕗᖓ 

ᐱᔭᔅᓴᑎᓐᓄᑦ ᐃᓚᓕᐅᔾᔭᐅᒍᓐᓇᔪᒻᒪᑕ. ᑕᐃᒃᑯᐊ 

ᐅᖃᐅᓯᕆᖃᑦᑕᕐᓂᐊᕋᒃᑭᑦ ᐅᓪᓗᒥ ᖃᐅᑉᐸᓪᓗ.  

 

ᐃᓚᖓᑦ ᑕᕝᕙ ᐃᓕᓴᕆᒍᒪᔭᕋ 

ᑲᑐᔾᔨᖃᑎᒌᓐᓂᕆᕙᑦᑕᖏᑦ ᒥᓂᔅᑕᐃᑦ 

ᒪᓕᒐᓕᐅᖅᑎᑐᐃᓐᓇᐃᓪᓗ 

ᐱᓕᕆᖃᑎᒌᓐᓂᕆᕙᑦᑕᖏᓐᓂᒃ. ᖁᔭᒋᔭᕋ ᒥᓂᔅᑕ 

ᑯᓱᒐᖅ, ᒪᓕᒐᓕᐅᖅᑎᓂᒃ 

ᐱᖃᑕᐅᑎᑦᑎᖃᑦᑕᖅᓯᒪᒻᒪᑦ 

ᒪᓕᒐᓕᐅᖅᑎᑐᐃᓐᓇᕐᓂᒃ ᐃᓪᓗᓕᕆᓂᕐᒧᑦ 

ᐱᓕᕆᖃᑎᒌᑦᑎᐅᔪᓂᒃ ᑲᑎᒪᔨᓂᒃ 

ᐱᖃᑕᐅᕕᒋᓯᒪᒐᒃᑭᓪᓗ. ᐃᓱᒪᔪᒪᓪᓗᖓᓗ ᑖᓐᓇ 

ᖃᓄᖅ ᐊᒥᓱᓂᒃ ᓴᖅᑭᖅᓯᒐᓱᐊᕐᓂᐅᔪᒻᒪᑦ. 

ᐊᓯᐊᑦᑕᐅᖅ ᒪᓕᒐᓕᐅᖅᑎᓄᑦ ᑲᑎᒪᔨᓂᒃ 

ᓴᖅᑭᖅᑕᐅᓚᐅᖅᓯᒪᔪᓂᒃ ᐃᓐᓇᑐᖃᕐᓄᑦ ᑕᐃᒃᑯᐊᓕ 

ᐱᖃᑕᐅᕕᒋᔪᓐᓇᔪᓐᖏᓇᒃᑭᑦ ᑭᓯᐊᓂ 

ᖁᔭᓕᔪᒪᒻᒥᔪᖓ ᑕᐃᒃᑯᐊ ᐱᑕᖃᖅᑎᑕᐅᔪᒻᒪᑕ.  

 

ᒪᑐᓕᕐᓗᒍ ᐅᖃᐅᓯᔅᓴᕋ, ᐊᐱᖅᑯᑎᒃᑲ 

ᑐᕌᖓᑎᓐᓂᐊᕋᒃᑭᑦ ᓴᖅᑭᖃᑦᑕᔪᔭᓐᓂᒃ 

ᐱᔭᔅᓴᑖᖅᑐᑎᓪᓗᑕ ᑐᕌᖅᑕᒐᓕᐅᖅᑎᓪᓗᑕ. 

ᐊᐱᖅᑯᑎᔅᓴᖃᕐᓂᐊᕋᒪ ᐊᒥᓱᓂᒃ ᒥᓂᔅᑕᓕᒫᓄᑦ 

ᐱᕙᓪᓕᐊᓂᕆᓯᒪᔭᖏᑕ ᒥᔅᓵᓄᑦ ᐊᕐᕌᒍᓐᓂᒃ 

ᒪᕐᕉᓐᓂᓂ ᐊᓂᒍᖅᑑᓐᓂᒃ ᐊᒻᒪᓗᑦᑕᐅᖅ ᑕᐃᒃᑯᐊᓗ 

ᐱᓕᕆᐊᖑᓂᖅᓴᐅᖁᔪᔭᕋᓗᐊᒃᑲᓗ 

ᐅᖃᐅᓯᕆᖃᑦᑕᕐᓂᐊᕋᒃᑭᑦ ᐊᒻᒪᓗ 

ᐃᓕᐅᖅᑲᐃᖃᑕᐅᓯᒪᓂᕋ ᐊᑐᓕᖁᔭᓕᐅᖅᑎᓪᓗᑕ 

ᑕᐃᒃᑯᐊᓗ ᐱᕙᓪᓕᐊᔭᐅᒃᑲᓐᓂᖁᒐᓗᐊᕋᒃᑭᑦ. 

ᐊᐱᖅᓱᖃᑦᑕᕐᓂᐊᕋᒪ ᐱᔾᔪᑎᖃᖅᑐᓂᒃ ᖃᓄᖅ 

ᓯᕗᓪᓕᐅᒋᐊᓕᓐᓂᒃ ᐋᖅᑭᑦᑎᕆᖃᑦᑕᓂᐊᕐᒪᖔᔅᓯ 

ᐱᓕᕆᕕᔅᓯᓐᓂ ᐊᕐᕌᒍᓐᓂᒃ ᒪᕐᕉᓐᓂᒃ ᐊᒡᒋᖅᑑᓐᓂᒃ.  

 

ᑕᐃᒪ ᐅᓪᓗᓂᒃ ᒪᕐᕉᓐᓂᒃ ᑖᒃᑯᐊ 

ᐊᐃᕙᐅᑎᒋᕈᓘᔭᖃᑦᑕᕐᓂᐊᕋᑦᑎᒍ ᐊᒻᒪᓗ 

ᓂᕆᐅᑦᑎᐊᕐᒥᔪᖓ ᑭᐅᔾᔪᑎᖃᕐᓂᐊᖅᑐᒋᑦ 

ᒥᓂᔅᑕᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᐃᖅᓯᒍᑏᑦ ᐅᖃᐅᓰᑦ. ᑭᓇᓗ 

ᒪᑐᐃᖅᓯᒍᑎᔅᓴᖃᖅᑲ. ᑕᑯᓐᖏᓐᓇᒪ. 

ᐃᒃᓯᕙᐅᑕᕆᔭᐅᓪᓗᖓ ᒪᑐᐃᖅᑲᕋ ᐊᐱᖅᓱᕈᒪᓕᕈᔅᓯ 

ᑲᑎᒪᔩᑦ. ᐃᒃᓯᕙᐅᑕᖅ ᐃᓕᓴᖅᓯᖃᑦᑕᓂᐊᖅᑐᖅ 

ᐊᐱᕆᒍᒪᓯᒪᔪᓂᒃ ᐃᓵᔅᓯᒪᔪᓂᒃ. 

ᐊᐱᖅᑯᑎᔅᓴᓕᑦᑕᖃᖅᑳ ᑲᑎᒪᔩᑦ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᒥᓂᔅᑕ 

ᑲᒪᒋᔭᖃᖅᑐᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓄᑦ.  

 

ᐃᓚᖓᑦ ᑕᐃᒪ ᓯᕗᓪᓕᐅᑎᑕᐅᓯᒪᔪᓄᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ 

ᓄᑖᕈᕆᐊᖅᓯᓪᓗᑎᒃ ᑭᓱᑐᐃᓐᓇᕐᒧᑦ 

ᑐᕌᖓᓪᓚᕆᑦᑐᓂᒃ ᐃᓪᓗᓕᐅᕐᓂᕐᒥᒃ 

ᓇᓗᓇᐃᖅᑕᐅᓯᒪᔪᓂᒃ. ᑖᓐᓇ 

ᐅᖃᐅᓯᐅᖃᑦᑕᖅᓯᒪᒻᒪᑦ ᐊᒥᓱᐊᖅᑎᑲᓪᓚᒻᒪᕆᑦᑐᓂ 

ᐊᕐᕌᒍᓂᒃ ᐊᓂᒍᖅᓯᒪᔪᓂᒃ ᐊᒥᓱᑲᓪᓚᓐᓂᒃ. 

ᐊᔾᔨᒌᓐᖏᒻᒪᑕ ᒪᑯᐊ ᑭᓱᑐᐃᓐᓇᕐᒥᒃ 

ᐱᔾᔪᑎᖃᖅᑐᑎᒃ ᐃᓪᓗᓕᐊᖑᔪᐃᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐅᓪᓗᒥᒧᑦ ᖃᓄᑎᒋ ᑖᓐᓇ 

ᐱᕙᓪᓕᐊᓯᒪᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᒍᑎᖓ ᒥᔅᑕ 

ᓚᐃᑦᓯᑑᓐ ᖁᔭᓐᓇᒦᕈᒪᔭᕋ ᐱᖃᑕᐅᖃᑦᑕᖅᓯᒪᒻᒪᑦ 

ᐃᓪᓗᓕᕆᔨᕐᔪᐊᒃᑯᓐᓂᒃ ᐱᓕᕆᑎᓪᓗᑕ 

ᐊᑐᐊᒐᓕᐅᖅᑎᓪᓗᑕ. ᑕᐃᓐᓇ ᖁᕕᐊᓇᔪᔪᕐᖏᓛᖅ 

ᑕᐃᒫᒃ ᓂᕆᐅᕈᓘᔭᕈᑎᖃᕆᐊᔅᓴᖅ.  

 

ᐃᒃᓯᕙᐅᑖᖅ, ᑕᐃᒪ ᓇᓗᓇᐃᖅᑕᐅᓯᒪᔪᓂᒃ 

ᑭᓱᒨᒻᒪᖔᑕ ᐃᓪᓗᓕᐅᖅᓯᒪᒻᒪᑕ 

ᐃᓪᓗᓕᐅᕋᓱᔅᓯᒪᒻᒪᑕ ᐃᓪᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐊᒻᒪᓗᑦᑕᐅᖅ 

ᖃᓄᖅᑑᕈᓘᔭᓪᓚᕆᔅᓯᒪᒻᒪᑕ ᖃᓄᖅ 

ᐱᐅᓯᕚᓪᓕᑎᑦᑎᒍᓐᓇᕐᒪᖔᑕ ᐃᓪᓗᓕᕆᓂᕐᒥᒃ 

ᓄᓇᕗᒻᒥ.  

 

ᖃᐅᔨᒪᔪᐃᓐᓇᐅᔪᒍᑦ ᐃᓪᓗᓕᕆᔨᒃᑯᑎᒍᑦ 

ᐃᓪᓗᓕᒫᕌᓗᐃᑦ ᓴᓇᔭᐅᒋᐊᖃᓐᖏᒻᒪᑕ ᐊᒻᒪᑦᑕᐅᖅ 

ᐃᑲᔪᕈᓐᓇᕈᒪᒻᒥᒐᑦᑕ ᓄᓇᕗᒻᒥᐅᑕᕐᓂᒃ 

ᓇᖕᒥᓂᖃᓕᖅᑯᓪᓗᒋᑦ ᐊᖏᕐᕋᒥᓂᒃ ᐊᒻᒪᓗᑦᑕᐅᖅ 

ᑭᒃᑯᓕᒫᑦ ᖃᐅᖏᓐᓇᖅ ᓇᖕᒥᓂᖅ 

ᐃᓪᓗᖃᓕᕈᓐᓇᓐᖏᒻᒥᒻᒪᑕᑦᑕᐅᖅ. ᑕᐃᒫᒃ ᑕᕝᕙ 

ᐱᕙᓪᓕᐊᒍᓐᓇᖅᑲᑕ ᐊᖏᕐᕋᑖᖅᐸᓪᓕᐊᔪᓐᓇᖅᑲᑕ 

ᐅᕝᕙᓘᓐᓃᑦ, ᖃᓄᑭᐊᖅ ᐅᖃᕐᓗᒍ, ᑮᓇᐅᔭᑎᑦ 

ᓈᒻᒪᓪᓗᑎᒃ ᐊᑭᓖᔾᔪᑎᔅᓴᑎᑦ ᐃᓪᓗᔅᓴᒧᑦ 

ᓇᖕᒥᓂᖅᑖᕋᓱᐊᕐᓂᕐᒧᑦ.  

 

ᐅᖃᐅᓯᖃᖅᐸᑲᑦᑕ ᓇᖕᒥᓂᖅ ᐃᓪᓗᑖᕋᓱᐊᓂᕐᒥᒃ 

ᐅᑎᖅᑎᒐᓱᑦᑐᑎᒍᓪᓗ ᐊᖏᕐᕋᒥ ᓇᖕᒥᓂᖅ 

ᓴᓇᒍᒪᔪᓄᑦ ᐃᑲᔫᑎᒋᕙᔪᔭᑦᑎᓐᓂ ᓇᖕᒥᓂᖅ 

ᐃᓪᓗᓕᐅᖃᑦᑕᓚᐅᖅᓯᒪᒻᒪᑕ. ᐊᖅᑯᑎᔅᓴᓕᐅᖅᑐᑕᓗ 

ᑕᐃᒪᐃᒃᑲᓐᓂᕈᓐᓇᖁᓪᓗᒋᑦ 

ᐃᓪᓗᔅᓴᖅᑖᖅᑎᖃᑦᑕᕐᓗᑎᒍ ᐃᑲᔪᕐᓗᑎᒍ 

ᐃᖅᑲᓇᐃᔭᖅᑎᓄᑦ ᐃᓪᓗᓕᐅᖅᑎᓄᑦ ᐊᒻᒪ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᓕᐅᖃᑕᐅᓗᓂ ᓇᖕᒥᓂᖅᑖᕋᔭᖅᑐᖅ. ᑕᒪᓐᓇ 

ᐊᖏᖅᑕᐅᔅᓯᐊᕆᔭᕗᑦ ᐱᔭᕇᖅᑕᐅᓯᐊᕆᔭᕗᓂᓛᒃ 

ᓴᖅᑭᓪᓚᕆᓚᐅᓐᖏᓐᓂᖓᓂᒃ.  

 

ᐊᓯᒃᑲᓐᓂᖏᓐᓂᒃᑕᐅᖅ ᐱᓕᕆᔾᔪᑎᖃᕐᒥᔪᖅ 

ᑕᖅᑳᓃᑦᑐᓂᒃ ᑭᒃᑯᑐᐃᓐᓇᕐᓄᑦ 

ᐱᖃᑕᐅᕕᐅᒍᓐᓇᖅᑐᓂᒃ ᐊᑭᑐᓗᐊᓐᖏᑦᑐᓂᒃ 

ᐃᓪᓗᑖᕐᓂᕐᒥᒃ. ᑕᐃᒃᑯᐊ ᑐᔅᓯᕋᐅᑎᑎᒎᖃᑦᑕᓲᑦ 

ᓇᖕᒥᓂᖃᐅᑎᓕᓐᓄᑦ ᑐᔅᓯᕋᕐᕕᔅᓴᐅᔪᐃᑦ 

ᐃᓪᓗᓕᕆᔨᕐᔪᐊᒃᑯᓐᓂ ᐱᓕᕆᖃᑎᖃᕐᓂᐊᕐᓗᑎᒃ 

ᐊᑭᑐᓗᐊᓐᖏᑦᑐᓂᒃ 

ᐃᓪᓗᓴᖅᑖᕈᓐᓇᕐᓗᑎᑦᑎᒍᓐᓇᕐᓗᑎᒃ 

ᐃᓪᓗᓕᕆᔨᕐᔪᐊᒃᑯᓐᓂᒃ ᐃᑲᔪᖅᑕᐅᓗᑎᒃ ᐃᓚᖓᒍᑦ 

ᓴᓇᔭᐅᓂᖏᑎᒍᑦ. ᑕᐃᒪᓕ 

ᐱᒍᓐᓇᖅᓯᑎᑦᑎᒐᔭᕐᖓᑕ ᐱᖃᑕᐅᔪᓂᒃ 

ᐃᓪᓗᑖᕈᓐᓇᖅᓯᓗᑎᒃ ᐊᑐᖅᑐᐊᕈᓐᓇᖅᓯᓗᑎᒃ 

ᐃᓪᓗᓂᒃ ᐊᑭᑐᓗᐊᓐᖏᓪᓗᑎᒃ ᓇᖕᒥᓂᖅ 

ᓇᖕᒥᓂᓕᓐᓂᒃ ᐊᑯᑎᑦᑎᕙᑦᑐᓂᒃ ᐊᔾᔨᖃᓐᖏᓪᓗᑎᒃ.  

 

ᐊᓯᖏᓐᓂᒃᑕᐅᖅ ᑎᒥᐅᔪᓂᒃ ᐱᓕᕆᖃᑎᖃᕐᒥᔪᒍᑦ 

ᖃᐅᔨᓴᕋᓱᑦᑐᑕ ᖃᓄᒃᑲᓐᓂᖅ 

ᐃᓪᓗᓕᐅᖅᑕᐅᑎᑦᑎᒍᓐᓇᕋᔭᕐᒪᖔᑦᑕ ᐊᓪᓛ ᑕᕝᕙᓂ 

ᐊᕐᕌᒍᑎᓐᓂ ᐱᓕᕆᖃᑎᖃᖅᓯᒪᔪᒍᑦ ᖃᓂᔅᓴᖅᑐᑕ 

ᐃᓄᓕᕆᔨᒃᑯᓐᓂᒃ ᕿᓂᖅᑐᑕ ᖃᓄᖅ 

ᐃᓕᐅᖅᑲᐃᒍᓐᓇᕐᒪᖔᑦᑕ ᐊᖏᕐᕋᒥᓐᓅᖏᑦᑑᒐᓗᐊᖅ 

ᐃᓪᓗᒧᑦ ᐊᖏᕐᕋᔅᓴᒧᑦ.  

 

ᑕᐃᒃᑯᐊ ᕿᒪᕉᑎᓯᒪᑎᓪᓗᑕ ᑲᑎᒪᔭᖅᑐᖅᑐᑕ 

ᐃᖃᓗᒃᑑᑦᑎᐊᕐᒥ ᒪᓕᒐᓕᐅᖅᑎᐅᖃᑎᕗᑦ 

ᐅᖃᓚᐅᖅᓯᒪᒻᒪᑦ ᐃᕝᕕᑦ ᐃᒃᓯᕙᐅᑕᑯᑖᒦᒍᓐᓃᕐᓗᓂ 

ᓇᖕᒥᓂᖅ ᐃᒃᓯᕙᐅᑕᑯᑖᖓᓂ ᓯᓂᒍᓐᓇᖅᓯᓗᑎᒃ. 

ᑕᐃᒫᒃ ᐱᐅᒐᔭᕐᖓᑦ ᓇᖕᒥᓂᖅ ᐃᒃᓯᕙᐅᑕᑯᑖᒥᓂᒃ 

ᓯᓂᖃᑦᑕᕈᓐᓇᓯᑉᐸᑕ ᓯᓂᒍᒪᒐᐃᒍᑎᒃ. ᑕᕝᕗᖓ 

ᑕᒪᓐᓇ ᓴᖅᑭᕋᓱᑦᑕᕋᓗᐊᕗᑦ ᖁᕕᐊᓇᓪᓚᕆᑦᑐᖅ 

ᐱᓕᕆᐊᕆᒐᓱᒋᐊᖓ.  

 

ᐃᓚᖏᓪᓗ ᐱᓕᕆᐊᕗᑦ ᐆᒃᑑᑎᒋᓗᒍ ᑕᐃᒃᑯᐊ 

ᐋᖅᑭᔅᓱᒐᐃᑦ ᐃᓪᓗᐃᑦ ᑎᑭᖃᑦᑕᓂᐊᖅᑐᐃᑦ 

ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᖅᑳᓚᐅᕐᓗᑎᒃ 

ᓴᓂᔨᓄᑦ ᓄᓇᓕᖕᓄᑦ ᑐᓂᔭᐅᒐᔭᕐᖓᑕ 

ᐃᓪᓗᓕᕆᔨᒃᑯᖏᓐᓄᑦ. ᐊᖏᕐᕋᖃᓐᖏᑦᑐᓄᓪᓗ 

ᓯᓂᒋᐊᖅᑐᕕᔅᓴᐅᓗᑎᒃ 

ᓇᔪᑲᐃᓐᓇᕋᔅᓴᐅᒍᓐᓇᓛᕐᖓᑕᓗ. ᑕᒪᓐᓇ 

ᓇᐅᒃᑯᕈᓘᔮᓗᒃ ᐱᕙᓪᓕᐊᒻᒪᑦ ᖁᕕᐊᓇᓪᓚᕆᑦᑐᖅ 

ᐱᓕᕆᐊᕆᒋᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᓚᐅᓐᖏᓂᓐᓂᒃ ᐋᑕᒻᒧᑦ, ᖁᔭᓐᓇᒦᕈᒪᔭᕋ ᒥᔅ 

ᐳᕉᔅᑐ ᑎᑎᕋᓚᐅᕐᒪᑦ ᐃᖅᑲᐃᑎᑉᐱᖓ. ᐅᓪᓗᒥ 

ᐅᐱᓐᓇᖅᓯᕗᖅ ᑭᒃᑯᓕᒫᓄᑦ ᐃᓄᖕᓄᑦ ᓄᓇᕗᒻᒥ, 

ᖁᕕᐊᓱᖕᓇᖅᐳᖅ ᓄᓇᕐᔪᐊᕐᒥ ᐃᓄᐃᑦ ᐅᓪᓗᖓ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᒐᕕᓐᖓ. ᒪᕐᕉᓐᓂᒃ 

ᐊᐱᖅᑯᑎᔅᓴᖃᕋᒪ ᑲᔪᓯᒋᐊᕐᓗᖓ.  

 

ᐃᓄᐃᑦ ᐅᖃᐅᓯᖃᓕᕋᐃᒻᒪᑕ ᐃᓪᓗᓕᐅᕐᓂᕐᒥᒃ, 2 

ᓴᖅᑭᒐᔪᑉᐸᒻᒪᑎᒃ ᐊᒻᒪᓗ ᑕᒪᓐᓇ ᐃᓪᓗᓕᐅᕐᓂᖅ 

ᐃᓄᑐᖃᕐᓄᑦ ᐊᒻᒪᓗ ᐃᓪᓗᓕᐅᕐᓂᖅ ᐊᓯᖏᓐᓄᑦ 

ᑎᒥᒥᒍᑦ ᐊᔪᕈᑎᖃᑐᐃᓐᓇᕆᐊᓕᓐᓄᑦ. ᑕᐃᒪ, 

ᐃᓱᒪᕋᑖᕋᒪ ᒥᓂᔅᑕ ᓇᓗᓇᐃᖅᓯᑲᓐᓂᕈᓐᓇᕐᒪᖔᖅ 

ᐅᕝᕙᓘᓐᓃᑦ ᐅᖃᐅᓯᖃᒃᑲᓐᓂᕈᓐᓇᕐᒪᖔᖅ ᖃᓄᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐅᖃᐅᓯᖃᖅᓯᒪᒻᒪᖔᑕ ᓴᓇᔭᐅᓂᐊᖅᑐᒥᒃ ᑭᓱᒥ 

ᐃᓪᓗᓕᐅᕐᓂᖅ ᐱᓗᐊᖅᑐᒥᒃ ᐃᓐᓇᕐᓄᑦ 

ᐅᕝᕙᓘᓐᓃᑦ ᑕᐃᒃᑯᓄᖓ ᑎᒥᒥᒍᑦ ᐊᔪᕈᑎᓕᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᖃᕐᓂᖅ ᑎᒥᒥᒍᑦ 

ᐊᔪᕈᑎᓕᓐᓄᑦ, ᐱᒻᒪᕆᐅᓱᒋᕙᕋ ᐃᓪᓗᖃᕈᑦᑕ 

ᑕᐃᒃᑯᓄᖓ ᐃᓪᓗᑖᕆᐊᖃᖅᑐᓄᑦ 

ᐃᓪᓗᑖᕈᓐᓇᖁᓪᓗᒋᑦ ᐊᓂᒋᐊᖃᖅᑐᑎᓪᓗ, 

ᐅᕝᕙᓘᓐᓃᑦ ᖃᓄᖅ ᐱᔪᓐᓇᕐᒪᖔᑕ, ᑭᓯᐊᓂ 

ᐊᒥᓱᑎᒍᑦ ᑐᓂᔭᐅᕙᒃᑲᑦᑕ ᓲᕐᓗ ᐃᑭᑦᑕᖅᑐᓂᒃ ᐊᒻᒪ 

ᐊᓂᔪᓂᒃ ᐊᓇᕐᕕᓐᓂᒃ ᐊᑦᑕᓇᓐᖏᑦᑐᒃᑯᑦ ᐊᒻᒪ 

ᐊᑦᑕᓇᓐᖏᑦᑐᒃᑯᑦ. ᑕᒪᓐᓇ ᐱᒻᒪᕆᐅᓱᒋᕙᕋ 

ᐃᖅᑲᐅᒪᒋᐊᖓ ᐊᒻᒪ ᖃᐅᔨᒪᕗᖓ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᖃᖅᐸᑲᑦᑕ ᓄᓇᓕᓐᓂᒃ ᐃᓪᓗᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐊᒻᒪ ᓯᐅᑎᖃᖅᑐᑕ 

ᑲᑐᔾᔨᖃᑎᒌᒃᑯᓐᓂᒃ ᖃᓄᐃᑦᑐᓂᒃ 

ᐱᑕᖃᕆᐊᖃᕐᒪᖔᑕ ᓄᓇᓕᓐᓂᒃ ᐊᒻᒪ 

ᐃᓱᒪᒥᐅᑕᖃᑦᑎᐊᕐᓂᖅ ᓯᕗᒻᒧᐊᖅᐸᓪᓕᐊᑎᓪᓗᑕ 

ᐋᖅᑭᒃᓱᐃᕙᓪᓕᐊᑎᓪᓗᑕᓗ ᐃᒡᓗᕐᔪᐊᓂᒃ. 

ᐱᑕᖃᕆᐊᖃᖅᐸᑦ ᑕᐃᒃᑯᓄᖓ 

ᐃᓪᓗᓕᐅᖅᐸᒌᖅᑐᓄᑦ ᐅᕝᕙᓘᓐᓃᑦ ᓯᕗᓂᑦᑎᓐᓂ 

ᐃᓪᓗᓕᐅᖅᑐᓄᑦ, ᑯᐊᐳᕋᐃᓴᒃᑯᑦ ᕿᓃᓐᓇᕐᒪᑕ 

ᖃᓄᖅ ᑕᒪᒃᑯᐊ ᐋᖅᑭᒋᐊᕈᓐᓇᕐᒪᖔᑦᑎᒍ. 

 

ᐱᔾᔪᑎᒋᓪᓗᒋᑦ ᐃᑲᔪᖅᓱᕐᓂᖅ ᐃᓐᓇᑐᖃᕐᓂᒃ, 

ᑕᒪᓐᓇ ᖁᕕᐊᒋᑦᑎᐊᕋᒃᑯ. ᐊᕐᕌᒍᓂᒃ ᑎᓴᒪᓂᒃ 

ᐃᒡᓗᓕᐅᖅᓯᒪᖅᑰᖅᑐᒍᑦ, ᐃᓐᓇᐃᑦ ᐃᒡᓗᒃᓴᖏᓐᓂᒃ 

ᑕᐃᔭᐅᓪᓗᑎᒃ. ᐱᖃᖃᑕᐅᓯᒪᔪᑦ ᓱᓪᓗᑯᑖᒥᒃ, 

ᑲᐃᓪᓗᐊᕈᑎᑯᑖᒃ ᐊᑐᖅᑕᐅᓂᐊᕐᓗᓂ ᓱᓪᓗᑯᑖᒧᑦ 

ᐊᒻᒪᓗ ᑭᑉᐹᕆᑦᑐᑯᑖᖑᓪᓗᓂ ᐃᓪᓗᕈᓯᕐᓄᑦ ᐊᒻᒪᓗ 

ᐊᒥᓲᓂᖅᓴᐃᑦ ᐊᑕᐅᓯᕐᒥᒃ ᐊᒻᒪᓗ ᐊᕝᕙᖓᓂᒃ 

ᐃᓪᓗᕈᓯᖃᑦᑐᑎᒃ. ᖃᐅᔨᒪᔪᖓ ᑕᒪᓐᓇ ᐅᐱᓐᓇᕋᓂ 

ᐊᓈᓇᒐ ᐃᓪᓗᒦᓚᐅᕐᒪᑦ. ᐊᒃᓱᐊᓗᒃ ᐃᑲᔪᖃᑦᑕᕐᒪᑕ 

ᐊᒻᒪᓗ ᐃᑲᔪᖅᑐᑎᒃ ᐃᓐᓇᒻᒪᕆᐅᔪᓂᒃ. ᑭᓯᐊᓂᓕ, 

ᐃᓚᖓᑦ, ᕿᒥᕐᕈᔭᕗᑦ ᑕᒪᓐᓇ 

ᐊᖏᓪᓕᒋᐊᕈᓐᓇᕐᒪᖔᑦᑎᒍᑦ. ᐊᒥᓲᒻᒪᑕ 

ᐃᓐᓇᑐᖃᐃᑦ ᐃᕐᖑᑕᒥᓂᒃ ᐱᖃᑎᖃᖁᔨᒻᒪᑕ, 

ᐊᒥᓱᐊᖅᑎᐅᓂᖅᓴᖅ, ᐃᑲᔪᖃᑦᑕᖁᓇᒋᑦ ᐊᒻᒪᓗ 

ᓱᕋᖅᑎᖅᑕᐅᖃᑦᑕᕐᓗᑎᒃ, ᐋᕼᐊᓘᓇ. ᑭᓯᐊᓂᓕ, 

ᖃᐅᔨᒪᔪᑎᑦ, ᑕᒪᓐᓇ ᓱᓕᒻᒪᑦ ᐊᒻᒪᓗ 

ᕿᒥᕐᕈᓇᓱᐊᖅᑐᒍᑦ ᖃᓄᖅ ᑕᒪᓐᓇ 

ᐋᖅᑭᒋᐊᕈᓐᓇᕐᒪᖔᑦᑎᒍᑦ. 

 

ᐃᓚᖓᑦ ᐅᖃᐅᓯᐅᓚᐅᖅᑐᖅ, 

ᖃᐅᔨᓇᓱᖃᑦᑕᖅᓯᒪᕗᒍᑦ ᐊᓯᐊᓂᒃ 

ᓴᖅᑭᑦᑎᔪᓐᓇᕐᒪᖔᑦᑕ ᐅᖃᐅᓯᕆᓯᒪᔭᕗᑦ. ᑖᒃᑯᐊ 

ᐅᐊᓕᓂᕐᒥᐅᑕᐃᑦ ᐊᑐᖃᑦᑕᖅᑕᖏᑦ ᐃᓐᓇᐃᑦ 

ᐃᒡᓗᖏᑦ ᑐᕌᖓᔪᐃᑦ ᐃᓐᓇᕐᓄᓪᓚᕆᒃ. ᑖᒃᑯᐊ 

ᐃᑎᕐᕕᖃᕐᓗᑎᒃ ᑕᒪᕐᒥᒃ ᐊᑕᐅᓯᕐᒥᒃ ᐊᒻᒪ ᑖᒃᑯᐊ 

ᑭᓇᑭᐊᖅ ᑲᒪᔪᒃᓴᐅᔪᓐᓇᖅᑐᒥᒃ ᑕᐃᑲᓃᖃᑕᐅᓗᓂ 

ᖃᓄᑐᐃᓐᓇᖅ ᑐᐊᕕᕐᓇᖅᑐᒥᒃ ᖃᐃᖁᔨᔭᕌᖓᑦ 

ᖃᐃᕙᒡᓗᓂ ᖃᓄᑐᐃᓐᓇᖅ ᑲᒪᒋᐊᖃᖅᑎᓪᓗᒍ 

ᐄᔭᒐᕐᓄᓪᓘᓐᓂᒃ ᑕᐃᒪᓐᓇ ᐃᓐᓇᕐᓄᑦ 

ᐅᖃᐅᓯᕆᖃᑦᑕᖅᓯᒪᔭᕗᑦ ᐃᒡᓗᓕᕆᔨᕐᔪᐊᖑᓪᓗᑕ. 

ᐊᒻᒪ ᐅᖃᖃᑎᖃᖅᓯᒪᔪᒍᑦ ᐃᖅᑲᓇᐃᔭᖅᑏᑦ ᑖᒃᑯᐊ 

ᐃᓐᓇᐃᑦ ᒥᓂᔅᑕᖓᑦ ᑲᒪᔪᖅ ᐃᓐᓇᕐᓄᑦ.  

 

ᑖᒃᑯᐊ ᒪᑯᐊ ᒪᕐᕉᒃ ᐊᕐᕌᒎᒃ ᖃᐃᕙᓪᓕᐊᔪᓂᒃ 

ᐱᓕᕆᐊᒃᓴᐅᓂᐊᖅᑐᑦ. ᐊᔾᔨᒋᔭᐅᓐᖏᑦᑐᓂᒃ 

ᐱᓕᕆᕙᓪᓕᐊᓇᓱᒃᑲᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅ ᐊᐱᖅᑯᑎᒋᖅᑲᐅᔭᕋ ᑭᐅᔾᔪᑎᒋᓗᒍ, 

ᒥᓂᔅᑕ ᓇᓗᓇᐃᖅᓯᖅᑲᐅᖕᒪᑦ ᐃᑲᔪᕈᒪᓯᒪᖕᒪᑦ 

ᓄᓇᕗᒻᒥᐅᑕᓂᒃ. ᐃᓚᐅᓂᖏᑦ ᐃᒡᓗᑖᕋᓱᖕᓂᕐᒧᑦ 

ᓇᖕᒥᓂᖅ ᐃᒡᓗᖃᕐᓂᕐᒧᑦ ᑕᒪᓐᓇ ᖁᕕᐊᓇᖅᑐᖅ 

ᑕᑯᓪᓗᒍ.  

 

ᐊᑕᐅᓯᖅ ᐱᔾᔪᑕᐅᖃᑦᑕᖅᑐᑦ ᐃᖃᓗᖕᓂ 

ᐊᕕᒃᑐᖅᓯᒪᔪᓂᓗ ᑕᒪᓐᓇ ᖃᓄᖅ 

ᐊᔪᕐᓇᖅᑎᒋᖕᒪᖔᑦ ᒪᒃᑯᒃᑐᑦ ᐃᓄᐃᑦ 

ᐱᓕᕆᑦᓯᐊᖅᑐᐃᑦ ᐃᖅᑲᓇᐃᔭᑦᓯᐊᖅᑐᐃᑦ ᑕᒪᒃᑯᐊ 

ᐃᒡᓗᑖᕐᓂᕐᒧᑦ ᐃᒡᓗᖃᓕᕐᓂᕐᒧᑦ ᓇᖕᒥᓂᖃᓕᕐᓂᕐᒧᑦ 

ᒫᓐᓇ ᐃᒡᓗᖃᖅᑎᑦᓯᓂᖅ ᐃᒡᓗᐃᑦ ᐊᒥᒐᕐᒪᑕ. 

ᑕᒪᒃᑯᐊ ᒪᒃᑯᒃᑐᐃᑦ ᑮᓇᐅᔭᓕᐅᑦᓯᐊᖅᑐᐃᑦ 

ᐃᖅᑲᓇᐃᔭᑦᓯᐊᖅᑐᐃᑦ ᐊᑭᑐᒃᓴᕐᒪᑕᓘᓐᓃᑦ ᒫᓐᓇ. 

ᑕᒪᓐᓇ ᐃᓱᒪᒋᔭᐅᓯᒪᕚ ᑐᕌᖓᔪᓂᒃ? ᑖᒃᑯᐊ 

ᐃᓄᐃᑦ ᑕᐃᒪᓐᓇᐃᑦᑐᐃᑦ ᐃᑲᔪᖅᑕᐅᓂᖏᑦ 

ᓇᖕᒥᓂᖅ ᐃᒡᓗᑖᖅᐸᓪᓕᐊᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ ᑕᒪᓐᓇ 

ᖁᕕᐊᓇᓐᖏᑦᑐᖅ. ᒪᒃᑯᒃᑐᐃᑦ ᐊᔪᓐᖏᑦᑐᐃᑦ 

ᓄᓇᕗᒻᒥ ᐃᖅᑲᓇᐃᔭᖅᑐᐃᑦ ᐃᒡᓗᓯᐅᖅᖢᑎᒃ 

ᐊᑭᑐᒃᓴᖅᑐᐃᑦ. ᐅᕝᕙᓘᓐᓃᑦ 

ᓂᐅᕕᐊᒃᓴᐅᓐᖏᑦᑎᓪᓗᒍᓘᓐᓃᑦ 

ᑐᓴᓚᐅᓐᖏᑦᑐᓪᓘᓐᓃᑦ ᓂᐅᕕᐊᒃᓴᐅᓕᕐᓂᖓᓂᒃ 

ᐱᑕᖃᕈᓐᓃᖅᑐᑦ ᐅᕝᕙᓘᓐᓃᑦ ᑐᒃᓯᕋᕆᐊᕈᑎᑦ 

ᑮᓇᐅᔭᓂᒃ ᑕᐃᓐᓇ ᓂᐅᕕᖅᑕᐅᕌᓂᒃᑐᖅ ᐃᒡᓗ.  

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3992 

ᑕᒪᓐᓇ ᐃᓚᒋᔭᖓᑦ ᐊᑭᑐᓪᓚᕆᓕᕐᒪᑦ 

ᐃᒡᓗᓕᐅᕆᐊᒃᓴᖅ. ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᕚᓪᓕᖅᓯᒪᓪᓚᕆᑦᑐᒍᑦ ᑕᒪᓐᓇ ᑳᓐᑐᕌᒃᑦ 

ᐊᑭᓗᓐᓂᖅᓴᐅᓪᓚᕆᓕᖅᑐᐃᑦ 6-700 ᑭᑉᐹᕆᒃᑐᑦ 

ᐃᓯᒐᐃᑦ ᑕᑭᓂᖏᑦ $1,000- $1,500 ᑭᑉᐹᕆᒃᑐᑦ 

ᐃᓯᒐᐃᑦ ᑕᑭᓂᖏᑦ. ᑕᒪᓐᓇ ᓇᖕᒥᓂᖅ 

ᐃᒡᓗᓕᐅᕈᓐᓇᖅᑐᓄᑦ ᐃᓱᒪᒋᓗᒍ, ᐱᑕᖃᖅᑐᖅ.  

 

ᑕᑯᓪᓗᒍ ᐱᑕᖃᕆᐊᖃᕐᓂᖓᓂᒃ ᐃᖃᓗᐃᑦ ᐊᒻᒪ 

ᑲᖏᖅᖠᓂᖅ ᓄᓇ ᐊᑭᖓ, ᐊᑭᑐᓪᓚᕆᖕᒪᑦ ᐊᒻᒪ 

ᐱᕈᖅᑎᓐᓇᓱᒡᓗᒍ ᐃᒡᓗᒃᓴᒧᑦ ᑕᒪᒃᑯᐊ 

ᓇᖕᒥᓂᖃᖅᑐᐃᑦ ᐊᑭᓖᔭᕆᐊᖃᖅᑐᐃᑦ. ᑖᒃᑯᐊ ᐊᒻᒪ 

ᓴᓇᔭᐅᓂᖓᓄᑦ, ᓄᓇᐅᑉ ᐊᑭᖓᓄᑦ 

ᑲᖏᖅᖠᓂᖓᓄᓪᓗ ᓯᕗᓪᓕᖅ ᓂᐅᕕᖅᑐᖅ ᐊᒻᒪ 

ᑐᒡᓕᐊᓂᒃ ᐅᖓᑖᓄᑦ ᐊᑭᖏᑦ ᐊᔾᔨᒌᓐᖏᑦᑐᐃᑦ 

ᑕᐃᒪᓐᓇ. ᐊᒻᒪ ᑖᒃᑯᐊ ᑕᐅᑐᒃᑳᖓᑉᑎᒍᑦ 

ᐱᓇᓱᐊᕈᓰᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᒋᑦ 

ᑐᒃᓯᕋᓚᐅᕐᒪᑕ ᐊᑭᑦᑐᕋᐅᑎᓂᒃᑯᑦ ᐊᔾᔨᒌᓐᖏᑦᑐᐃᑦ 

ᐃᒡᓗᐃᑦ ᓴᓇᕙᒌᖅᓯᒪᔪᐃᑦ. ᑖᒃᑯᐊ ᐊᑭᖏᑦ $500-

$600 ᐃᑦᑐᐊᖅᑐᖅ ᐊᑕᐅᓯᖅ ᑕᐃᒪᓐᓇ 

ᐱᕝᕕᒃᓴᐅᑐᐃᓐᓇᕆᐊᖃᖅᑐᖅ.  

 

ᑕᒪᓐᓇ ᓯᕗᓂᒃᓴᖅ ᓇᖕᒥᓂᖅ ᐃᒡᓗᓕᐅᖅᑐᐃᑦ 

ᕿᔪᖕᓂᒃ ᓄᓇᒥ ᓴᓇᓗᑎᒃ ᓴᓇᖃᑦᑕᓚᐅᕐᒪᑕ 

ᐃᒡᓗᓂᒃ ᑕᐃᒪᓐᓇ ᐃᓄᐃᑦ ᐃᖅᑲᓇᐃᔭᖅᑎᑕᐅᑦ ᐄ, 

ᑕᐃᒪᓐᓇ ᓱᓕᔪᖅ ᑭᓯᐊᓂ ᐱᒻᒪᕆᐅᓪᓚᕆᑦᑎᓪᓗᒍ 

ᐃᒡᓗᖃᕆᐊᖃᕐᓂᖅ ᐊᑭᓗᓛᖑᔪᑦ 

ᓯᕗᓪᓕᐅᑎᑕᐅᒍᑎᒃ ᑕᐃᒪᓐᓇ. ᑕᒪᓐᓇ 

ᐃᑲᔪᕈᓐᓇᕐᓗᓂ ᐃᒡᓗᑖᕈᒪᔪᒥᒃ ᐊᒻᒪ ᑖᒃᑯᐊ 

ᐃᒡᓗᐃᑦ ᐃᒡᓗᖁᑎᖏᑦ ᐃᒡᓗᓕᕆᔨᒃᑯᑦ 

ᓂᐅᕕᖅᑕᐅᔪᓐᓇᕐᓗᑎᒃ ᓇᖕᒥᓂᖅᑖᕈᒪᔪᐃᑦ 

ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐊᑯᓂ ᐃᑲᔫᓯᐊᖃᖅᓯᒪᓕᕐᒪᑕ ᐃᒡᓗᑖᕈᒪᔪᓂᒃ ᐊᒻᒪ 

ᐊᑐᖅᑐᐊᖅᑐᓂᒃ ᐃᒡᓗᑖᕋᓱᖕᓂᕐᒧᑦ. ᑕᒪᓐᓇ 

ᐱᐅᔪᖅ. ᒪᒃᑯᒃᑐᐃᑦ ᓇᖕᒥᓂᖅ 

ᐃᒡᓗᑖᖅᐸᓪᓕᐊᔪᒪᒍᑎᒃ ᐃᑲᔪᕋᓱᒡᓗᑎᒍᑦ. ᑖᒃᑯᐊ 

ᒪᕐᕌᒎᒃ ᐃᓗᐊᓂ, ᑕᒪᓐᓇ ᐱᕙᓪᓕᐊᖁᓐᓇᖅᑐᖅ. 

 

ᐊᓯᐊᓕ ᑐᓐᖓᕕᒋᔭᐅᔫᑉ ᐃᓗᐊᓂ, ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑦᓯᓂᕐᒧᑦ.  

 

ᑖᒃᑯᐊ ᒪᒃᑯᒃᑐᐃᑦ ᓱᓕ ᐃᓱᒪᒋᓪᓗᒋᑦ 

ᐃᓕᓐᓂᐊᕌᓂᒃᑳᖓᒥᒃ ᐅᑎᕋᖓᒥᒃ ᐃᖃᓗᖕᓄᑦ 

ᐊᓯᖏᓐᓂᒃ ᓄᓇᓕᖕᓂ ᖃᐅᔨᒪᓐᖏᒃᑲᓗᐊᖅᑕᕋ 

ᑭᓯᐊᓂ ᑖᒃᑯᐊ ᐃᖃᓗᐃᑦ ᐊᑐᖅᑐᐊᕐᓂᖅ 

ᐱᔾᔪᑎᒋᓗᒍ ᒫᓐᓇ ᐊᑐᖅᑐᐊᕐᕕᖃᓐᖏᒻᒪᑦ 14 

ᐊᕐᕌᒍᐃᑦ ᓇᓪᓕᖅᑐᐃᑦ. ᑕᒪᓐᓇ ᐊᖏᕐᕋᕈᑎᒃ ᑖᒃᑯᐊ 

ᐊᑐᖅᑐᐊᕐᓂᖅ ᓂᐅᕕᕐᓂᖅ ᐊᒻᒪ ᐃᒡᓗᓕᕆᔨᒃᑯᑦ 

ᐃᒡᓗᖏᓐᓅᕆᐊᕐᓂᖅ ᐊᔪᖅᖢᑎᒃ ᐊᒻᒪ ᒐᕙᒪᒃᑯᑦ 

ᐃᒡᓗᖁᑎᖏᓐᓄᑦ ᐃᖅᑲᓇᐃᔭᖅᑎᓂᒃ ᐊᔪᖅᖢᑎᒃ.  

 

ᑕᒪᓐᓇ ᐱᓇᓱᐊᕈᓯᐊᓚᐅᖅᑐᒥ ᑕᒪᒃᑯᐊ 

ᐃᓱᒪᒋᔭᐅᔪᓐᓇᕐᒪᖔᑦ ᑖᒃᑯᐊ ᐃᓕᓐᓂᐊᕌᓂᓵᖅᑐᐃᑦ 

ᐱᓗᒋᑦ ᑕᒪᒃᑯᐊ ᐃᖅᑲᓇᐃᔭᕐᕕᒃᓴᒥᒃ 

ᐊᔪᓐᖏᓛᖑᔪᒥᒃ ᕿᓚᒥᐅᓛᖑᔪᖅ, ᑖᓐᓇ 

ᐃᓚᒋᓚᐅᓗᓂ. ᕿᒥᕐᕈᔭᐅᔪᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓄᑦ ᑕᒪᓐᓇ 

ᐊᕐᕌᒍᐃᑦ ᐅᓂᒃᑐᐃᑦ ᐃᓱᒪᒋᓗᒋᑦ. ᑖᒃᑯᐊ 

ᐅᖃᐅᓯᕆᔭᕋ ᑕᒪᓐᓇ ᐅᖃᐅᓯᐅᒃᑲᓐᓂᕈᓐᓇᕐᒪᖔᑦ 

ᐊᕕᒃᑐᖅᓯᒪᔪᐃᑦ ᒥᓂᔅᑕᐃᑦ ᐱᔾᔪᑎᖃᕐᓗᑎᒃ. ᖃᑯᒍ 

ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕌᓂᒃᑐᐃᑦ 

ᑐᕌᖅᑕᕐᕕᒃᓴᐅᓇᔭᖅᑐᒥᒃ ᐃᒡᓗᖃᕈᑎᖃᕈᓐᓇᕐᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓪᓚᕆᒃ. ᑕᒪᓐᓇ 

ᐅᖃᐅᓯᕆᔭᕗᑦ ᑕᒪᓐᓇ ᐅᑉᓗᒥ. ᖃᓄᖅ ᑕᑯᔪᒪᕕᓯ 

ᓴᖅᑭᑎᑦᓯᔪᒪᕕᓯ ᐱᔪᓐᓇᕋᓱᒋᕕᓯᐅᒃ. ᑕᒪᒃᑯᐊ 

ᓴᖅᑭᖁᔭᐅᔪᐃᑦ ᑕᒪᕐᒥᒃ ᕿᒥᕐᕈᔭᐅᔭᕆᐊᖃᖅᑐᐃᑦ 

ᐱᔪᓐᓇᖅᐹᑦ. ᑕᒪᓐᓇ ᐱᐅᓂᖅᓴᒥᒃ 

ᐱᓕᕆᔭᕆᐊᖃᖅᑎᓪᓗᑕ ᒪᓕᒐᓕᐅᖅᑎᐅᓪᓗᑕ 

ᒐᕙᒪᐅᓪᓗᑕ. ᑕᒪᒃᑯᐊ ᓴᖅᑭᖁᔭᐅᖃᑦᑕᖅᑐᐃᑦ 

ᑕᒪᒃᑯᐊ ᑕᐃᒪᓐᓇ ᐅᖃᖃᑎᒌᓐᓂᒃᑯᑦ 

ᑕᑯᒋᐊᕈᓐᓇᖅᑕᕗᑦ.  

 

ᑕᒪᓐᓇ ᓇᐅᔮᓂ ᖁᕕᐊᓇᓪᓚᕆᓚᐅᖅᑐᖅ 

ᐅᖃᖃᑎᒌᑦᓯᐊᕐᓂᖅ ᓲᖅ, ᐃᒪᓐᓇ ᐱᓚᐅᖅᑕ. ᓲᖅ, 

ᐃᒪᓐᓇ ᐱᓚᐅᖅᑕ ᑕᒪᓐᓇ ᐃᓐᓇᐃᑦ ᐃᓛᒃ 

ᐃᖅᑲᓇᐃᔭᖅᑏᑦ ᐊᖓᔪᒃᖠᖅᐹᖑᔪᐃᑦ 

ᐊᖓᔪᖅᑳᖑᔾᔫᒥᔪᐃᑦ ᐅᖃᖃᑎᒋᓪᓗᒋᑦ ᑕᒪᓐᓇ 

ᐃᑲᔪᓪᓚᕆᓚᐅᕐᒪᑦ ᑕᐃᑲᓃᑦᑐᓄᑦ. ᐅᑉᓗᒥᓗ 

ᐅᖃᐅᓯᕆᔭᕗᑦ ᑖᓐᓇ ᑲᔪᓯᓂᐅᔪᖅ ᓇᓂ, 

ᓇᓃᑉᐱᑕ? ᖃᓄᖅ ᐋᖅᑭᒋᐊᕈᓐᓇᖅᐱᑕ? ᑖᒃᑯᐊ 

ᐅᖃᐅᓯᕆᔭᑎᑦ ᖃᓄᖅ 

ᐱᒋᐊᒃᑲᓐᓂᕈᓐᓇᕐᓂᐊᕐᒪᖔᑦᑕ ᑖᒃᑯᓇᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ ᑭᐅᔾᔪᑎᒋᔭᑎᑦ ᖁᕕᐊᒋᔭᒃᑲ. ᐊᓯᐊᓄᑦ 

ᓇᓗᓇᐃᖅᑕᐅᓯᒪᖕᒥᔪᑦ ᑖᒃᑯᐊ ᐃᒡᓗᐃᑦ 

ᐋᖅᑭᒋᐊᖅᑕᐅᔪᓐᓇᕐᓂᖏᑦ ᐋᖅᑭᒋᐊᖅᑕᐅᓗᑎᒃ 

ᑕᒪᒃᑯᐊ ᖃᓄᐃᓕᖓᓕᕐᒪᖔᑦ ᑕᒪᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᒥᓱᐃᑦ 

ᐱᕚᓪᓕᕈᓐᓇᕐᓂᖅᓴᐅᔪᐃᑦ ᓇᓗᓇᓐᖏᓚᖅ ᒫᓐᓇ 

ᐱᓕᕆᓯᒪᓪᓗᐊᕋᑦᑕ ᐅᑭᐅᖅ ᐊᕐᕌᒍ ᑕᒻᒪᓐᓇ 

ᓄᓇᕗᑦ 3000 ᐃᓱᒪᒋᓗᒍ ᑕᒪᒃᑯᐊ 

ᐃᒡᓗᓕᕆᓂᕐᒧᑦ ᐱᔾᔪᑕᐅᔪᐃᑦ 

ᐱᓕᕆᐊᕆᔭᕆᐊᖃᓚᐅᕋᑦᑎᒍᑦ ᑖᒃᑯᐊᓗ ᐊᓯᖏᑦ 

ᐱᐅᓂᖅᓴᒥᒃ ᑲᒪᒋᔪᓐᓇᖅᑕᕗᑦ.  

 

ᑭᓯᐊᓂ ᑕᒪᓐᓇ ᖃᓄᑐᐃᓐᓇᖅ ᐋᖅᑭᒃᓯᓂᕐᒥᒃ 

ᑕᒪᒃᑯᐊ ᐋᖅᑭᒋᐊᕆᐊᓖᑦ ᐃᒡᓗᐃᑦ 

ᐱᐅᓂᖅᓴᐅᔪᓐᓇᕈᑎᒃ ᐊᑐᖅᑕᐅᓂᖏᓐᓄᑦ ᑕᒪᓐᓇ 

ᐱᒻᒪᕆᐅᖃᑕᐅᔪᖅ. ᑖᒃᑯᐊ ᐊᑭᑐᔫᑏᑦ 

ᐋᖅᑭᒋᐊᕈᓐᓇᖅᑐᐃᑦ ᐱᕚᓪᓕᕈᓐᓇᕐᓗᑎᒃ 

ᐊᑐᖅᑕᐅᑦᑎᐊᒃᑲᓐᓂᕐᓗᑎᒃ ᐃᓅᓯᖓ ᐃᒡᓘᑉ 

ᑲᔪᓯᒃᑲᓐᓂᕐᓗᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓯᕗᓪᓕᖅᐹᒥᒃ ᑖᒃᑯᐊ ᐱᔾᔪᑎᒋᓪᓗᒋᑦ 

ᓄᑖᕈᕆᐊᖅᑐᓂᒃ ᐃᒡᓗᓂᒃ ᐊᒻᒪ 

ᓴᓇᒃᑲᓐᓂᖅᓯᖃᑦᑕᕐᓂᖅ. ᐃᓗᓕᑯᓘᔭᖏᑦ ᐱᓪᓗᒋᑦ, 

ᖃᔅᓯᑦ ᐃᒡᓗᐃᑦ ᓇᓗᓇᐃᖅᑕᐅᓯᒪᓕᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᓐᓇᐃᑦᑐᓂᒃ 

ᑐᓴᒐᒃᓴᓂᒃ ᐱᓯᒪᓐᖏᑦᑐᖓ ᑐᓴᒐᒃᓴᒥᒃ 

ᐃᒃᓯᕙᐅᑕᖅ. ᒪᒥᐊᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓕᑦᑎᐊᖅᐳᖓ ᓂᓪᓕᐅᑎᒋᔭᐅᖃᑦᑕᖅᑐᓂᒃ 

ᒥᓂᔅᑕᒥᒃ ᑲᒪᔪᒥᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᓱᕈᒪᓕᖅᖢᖓ.  

 

ᑕᐃᒃᑯᐊ ᐃᓚᖏᑦ ᑕᐃᒃᑯᐊ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑕ ᓯᕗᓪᓕᐅᔾᔨᓯᒪᔪᒪᖕᒪᑕ ᑕᒪᒃᑯᓂᖓ 

ᓄᓇᕗᑦ ᒐᕙᒪᒃᑯᖏᓐᓄᑦ ᑕᒪᒃᑯᐊ 

ᐃᖅᑲᓇᐃᔭᖅᑎᖏᓐᓂᒃ ᐃᒡᓗᖃᖅᑎᑦᑎᓂᖅ 

ᓇᖕᒥᓂᖅ ᐊᖏᕐᕋᖃᕐᓂᕐᒧᑦ ᓅᑦᑎᖁᓪᓗᒋᑦ. ᒥᓂᔅᑕ 

ᑐᓴᖅᑎᑦᑐᓐᓇᕐᒪᖔᖓ ᖃᓄᖅ 

ᐱᕚᓪᓕᖅᓯᒪᓕᕐᒪᖔᑦ ᑕᒪᓐᓇ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᒪᒥᐊᓇᖅ, ᒥᔅᑕ ᓚᐃᑦᓯᑑᓐ ᐊᐱᕆᒃᑲᓐᓂᐊᓪᓚᒡᓕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᕆᔪᒪᓪᓗᒍ ᒥᓂᔅᑕ ᑐᓴᖅᑎᑦᑎᔪᓐᓇᕐᒪᖔᑦ 

ᖃᓄᐃᓕᐅᖅᓯᒪᓕᕐᒪᖔᑕ ᓄᓇᕗᑦ ᒐᕙᒪᒃᑯᖏᑦᑕ 

ᐃᖅᑲᓇᐃᔭᖅᑎᖏᑦ ᐃᒡᓗᖏᒃᑕ ᓇᖕᒥᓂᖅ 

ᐅᕝᕙᓘᓐᓃᑦ ᐊᑭᓕᖅᓱᒐᕐᓄᑦ ᓇᖕᒥᓂᖅ 

ᐊᑐᖅᑐᐊᕐᓗᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᓯᕙᐅᑕᖅ. ᐃᒃᓯᕙᐅᑕᖅ, ᑖᓐᓇ 

ᑕᒪᒃᑯᐊ ᐊᐅᓚᔾᔭᓗᐊᖅᓯᒪᓐᖏᑦᑐᑦ 

ᐱᓕᕆᔭᐅᓂᕆᔭᖓ ᑕᒪᑐᒪ ᕿᒥᕐᕈᓇᒃᖢᑕ ᑕᒪᒃᑯᐊ 

ᑎᓕᐅᕆᖃᑦᑕᕐᓂᖅ ᓇᖕᒥᓂᖅ ᐃᒡᓗᒋᔭᖏᓐᓄᑦ 

ᓄᒃᑎᖁᓪᓗᒋᑦ. ᐊᓯᖏᓐᓂᒃ ᐃᒡᓗᒃᓴᓄᑦ 

ᓄᒃᑎᕐᕕᒃᓴᖅᑕᖃᓐᖏᒻᒪᑦ. ᑖᓐᓇ 

ᐱᐅᓯᒋᐊᕆᐊᖃᓪᓚᕆᒃᑐᖅ ᑕᒪᒃᑯᐊ 

ᓯᕗᒧᐊᒃᐸᓪᓕᐊᑎᓪᓗᒋᑦ 

ᐃᖅᑲᓇᐃᔭᖅᑎᖃᕐᓂᐊᖅᑐᒍᑦ ᐊᔾᔨᒌᓐᖏᑦᑐᓂᒃ 

ᐱᓕᕆᕕᐅᔪᓂᒃ ᖃᓄᖅ ᑎᓕᐅᕆᔪᓐᓇᕐᒪᖔᑕ 

ᓇᖕᒥᓂᖅ ᐊᖏᕐᕋᖃᕐᓂᕐᒧᑦ ᓅᑉᐸᓪᓕᐊᖁᓪᓗᒋᑦ 

ᐊᒻᒪ ᕿᓂᕐᓗᑕ ᐱᐅᓂᖅᓴᓂᒃ ᑕᒪᒃᑯᓂᖓ ᓲᕐᓗ 

ᐃᖅᑲᓇᐃᔭᖅᑏᑦ 

ᐊᓂᖁᓪᓗᒋᑦ ᑕᒪᒃᑯᓄᖓ ᓇᖕᒥᓂᕐᓘᓐᓃᑦ 

ᐊᑐᖅᑐᐊᒐᖏᓐᓄᓪᓘᓐᓃᑦ ᓄᒃᑎᖁᓪᓗᒋᑦ.  

 

ᑕᒪᒃᑯᐊ ᐅᖃᐅᓯᕆᔭᐅᓚᐅᖅᑐᑦ ᒥᓂᔅᑕᖓᑦ 

ᐃᒡᓗᓕᕆᔨᕐᔪᐊᒃᑯᑦ. ᑖᒃᑯᐊ ᐅᖃᐅᓯᕆᓚᐅᖅᑕᕗᑦ. 

ᐊᔾᔨᒌᓐᖏᑦᑐᓂᒃ ᐃᒡᓗᓕᐅᕐᓂᕐᒥᒃ ᐊᒻᒪᓗ 

ᖃᓄᐃᓕᖓᓕᕐᒪᖔᑕ ᑕᒪᒃᑯᐊ. ᑭᓯᐊᓂ ᑖᓐᓇ 

ᓱᒃᑲᓕᖅᐹᓪᓕᓚᐅᕐᓗᒍ ᑭᓯᐊᓂ ᐱᓪᓚᑦᑖᖅᑐᓂᒃ 

ᐅᖃᖃᑎᒌᓕᕈᓐᓇᖅᑐᒍ ᖃᓄᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᑕᒪᒃᑯᐊ ᓇᖕᒥᓂᖅ 

ᐊᖏᕋᕆᔭᖏᓐᓄᑦ ᓄᒃᑎᕈᓐᓇᕐᒪᖔᑕ. ᒫᓐᓇ 

ᐱᑕᖃᓐᖏᒻᒪᑦ ᓇᖕᒥᓂᕆᔭᐅᔪᓂᒃ ᓄᒃᑎᕐᕕᒃᓴᓂᒃ 

ᐅᕝᕙᓘᓐᓃᑦ ᐊᓯᖃᓐᖏᒻᒪᑕ ᐃᒡᓗᓕᐅᕆᐊᖃᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᐊᐱᖅᓲᑎᖃᕐᓗᖓ 

ᑖᒃᑯᓄᖓᔅᓴᐃᓐᓇᖅ. ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᑦ ᓇᖕᒥᓂᖅ ᐃᒡᓗᒃᓴᖏᓐᓄᑦ 

ᓄᒃᑎᖁᓪᓗᒍ ᐃᓚᖏᑦ ᑕᒪᒃᑯᐊ 

ᓴᖅᑭᖃᑦᑕᖅᓯᒪᓕᖅᑐᑦ ᐊᕐᕌᒎᓄᑦ ᐅᓄᖅᑐᓄᑦ. 

ᑕᒪᒃᑯᐊ ᒐᕙᒪᒃᑯᑦ ᐊᑭᓕᖃᑦᑕᖅᑕᖏᑦ ᓄᓇᕗᒻᒥ 

ᐃᒡᓗᖃᕐᓂᕐᒧᑦ ᐃᑲᔪᕈᑎᖏᑦ ᑕᒪᒃᑯᐊᓗ 

ᐃᓄᐃᓴᒡᓕᕙᓪᓕᐊᖃᑦᑕᕐᒪᑕ ᐊᑭᓕᖅᑕᐅᔾᔪᑎᖏᑦ 

ᐃᑲᔪᕈᑏᑦ ᐊᕐᕌᒍᓄᑦ ᐊᒥᓱᑲᓪᓚᖕᓄᑦ.  

 

ᑖᒃᑯᐊ ᑎᓕᔭᐅᓯᒪᔾᔪᑎᒋᔭᔅᓯᓐᓄᑦ ᒐᕙᒪᐅᓂᔅᓯᓐᓂᒃ 

ᐱᓕᕆᐊᒃᓴᕆᓂᐊᖅᑕᔅᓯᓐᓄᑦ 

ᐱᓕᕆᖃᑎᖃᖅᓯᒪᓕᖅᐱᓯ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂᒃ ᓇᐅᑦᑐᖅᓱᐊᖃᖁᓪᓗᒋᑦ? 

ᖃᔅᓯᑦ ᐃᖅᑲᓇᐃᔭᖅᑏᑦ ᐊᑐᖅᑐᐊᕐᒪᖔᑕ 

ᐅᕝᕙᓘᓐᓃᑦ ᐃᒡᓗᖏᓐᓄᑦ 

ᐃᑲᔪᖅᓱᐃᔾᔪᑎᑖᖃᑦᑕᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᖅᑲᒪᓃᑦᑑᒐᓗᐊᖅ 

ᑭᓯᐊᓂᓕ ᐱᓯᒪᓐᖏᓐᓇᒃᑯ ᒫᓐᓇ ᑐᓴᒐᒃᓴᖅ 

ᖃᔅᓯᐅᖕᒪᖔᑕ ᐃᓗᓕᑯᓘᔭᖏᑦ ᑭᓯᐊᓂ 

ᓇᓂᔪᓐᓇᖅᑕᒃᓴᕆᔭᕋᓗᐊᕋ ᐱᔪᓐᓇᖅᑕᒃᓴᕆᓪᓗᒍᓗ 

ᐃᒃᓯᕙᐅᑕᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): 

ᑭᖑᓪᓕᖅᐹᖑᓂᐊᖅᑰᓕᖅᑐᖅ ᐊᐱᖅᑯᑎᒋᔭᓐᓂᒃ 

ᑖᓐᓇ ᐊᑕᐅᓯᖅ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑦ 

ᐃᖅᑲᓇᐃᔭᖃᑎᖃᕐᒪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 

ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ. 

ᕿᒥᕐᕈᓇᖕᓂᐊᕐᒪᑕ ᓄᓇᕗᒻᒥ ᐃᒡᓗᖃᖅᑐᑦ 

ᐃᑲᔫᓯᐊᕆᖃᑦᑕᖅᑕᖏᓐᓂᒃ 

ᑐᓴᕆᐊᖅᑎᑕᐅᔪᒪᓪᓗᖓ ᖃᓄᖅ 

ᐱᕚᓪᓕᖅᓯᒪᓕᕐᒪᖔᑦ ᑕᒪᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒫᓐᓇ 

ᕿᒥᕐᕈᓇᒃᑲᑦᑎᒍ ᓱᓕ ᖃᓄᖅ 

ᐱᐅᓯᒋᐊᕈᓐᓇᕐᒪᖔᑎᒍᑦ ᑖᓐᓇ. ᑖᔅᓱᒥᖓ 

ᐊᐅᓚᑦᑎᔾᔪᑎᐅᔪᖅ ᑮᓇᐅᔭᖃᖅᑎᑦᑎᓂᕐᒧᑦ 

ᑎᓕᐅᕆᔾᔪᑕᐅᔪᓐᓇᖅᑐᖅ. ᓇᖕᒥᓂᖅ 

ᐊᑐᖅᑐᐊᓚᐅᕋᓗᐊᕐᓗᑎᒃ ᓇᖕᒥᓂᖅᑖᕐᓂᕐᒧᑦ 

ᓅᑉᐸᓪᓕᐊᔪᓐᓇᖅᑐᑦ. ᑕᐃᒪᓐᓇ ᐱᓕᕆᓇᓱᒃᑐᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᓕᐊᓇᐃᑦ ᓴᓇᔭᐅᕙᓪᓕᐊᓕᕐᒪᑦ 

ᐊᓕᐊᓇᐃᒍᓱᑦᑎᐊᖅᑐᖓ ᑐᓴᕋᒪ ᑕᐃᒪᓐᓇ. 

ᐊᑯᓐᓂᖅᓱᓕᖅᑎᓪᓗᒍ ᕿᑎᕋᖅᑎᓪᓗᒍ 

ᓂᕈᐊᖅᑕᐅᓯᒪᓂᕆᔭᕗᑦ ᐊᐃᑦᑖᖑᒐᓗᐊᖅ ᑖᒃᑯᐊ 

ᑕᑯᔭᕆᐊᖃᕋᑦᑎᒍ ᓱᓕ ᓴᖅᑭᑦᑕᕆᐊᖃᕐᒪᑕ ᓱᓕ 

ᑖᓐᓇ. 

 

ᒥᓂᔅᑕ ᐅᖃᖅᑲᐅᖕᒪᑦ ᐃᓛᒃ ᐱᓕᕆᕕᐅᔪᑦ 

ᕿᒥᕐᕈᓇᖕᒪᑕ ᓱᓕ ᑖᒃᑯᓂᖓ. ᖃᐅᔨᔪᒪᓪᓗᖓ 

ᑕᓴᕈᒪᓪᓗᖓ ᖃᔅᓯᐊᖅᑎ ᑲᑎᒪᖃᑦᑕᖅᓯᒪᖕᒪᖔᑕ 

ᐱᖓᓱᑦ ᑖᒃᑯᐊ ᐱᓕᕆᕕᐅᔪᑦ ᖃᓄᕐᓗ 

ᐊᑯᓚᐃᑦᑑᑎᒋᔪᒥᕐ ᑲᑎᒪᖃᑦᑕᖅᐸᑦ? ᐊᑯᓚᐃᑦᑎᕐᑯᑦ 

ᐊᒻᒪ ᖃᔅᓯᐊᖅᑎ, ᖃᓄᖅ ᐊᑯᓚᐃᑎᒋᔪᒥᒃ 

ᑲᑎᒪᖃᑦᑕᖅᐸᑦ? ᒥᓂᔅᑕ ᑐᓂᓯᔪᓐᓇᖅᐸ 

ᒥᒃᓴᐅᓴᒡᓗᓂ ᖃᖓ ᓂᕆᐅᒍᓐᓇᕐᓂᐊᕐᒪᖔᑦᑕ 

ᑐᓴᖅᑎᑦᑎᔾᔪᑎᓂᒃ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, 

ᐅᖃᐅᓯᕆᔭᐅᑎᓪᓗᒍ ᑕᒪᓐᓇ ᑖᓐᓇᑐᐊᑯᓗᒃ 

ᐃᓗᓕᑯᓘᔭᖏᑦ ᐱᓕᕆᕕᐅᔪᖅ ᐅᖃᖃᑎᒌᖕᓂᖏᑦ 

ᐃᒻᒪᖄ ᐅᒃᐱᕈᓱᒃᑐᖓ ᒪᕐᕈᐊᖅᑎ ᑲᑎᓯᒪᓕᒪᓕᖅᑐᑦ. 

ᖃᖓᓪᓚᑦᑖᒃᑯᑦ ᑕᒪᒃᑯᓂᖓ ᑕᑯᒃᓴᐅᔪᒥᒃ 

ᓴᖅᑭᑦᑎᔪᓐᓇᕐᓂᐊᕐᒪᖔᑦᑕ 

ᐋᖅᑭᒋᐊᖅᑕᐅᑎᓪᓗᒋᓪᓘᓐᓃᑦ 

ᐊᓯᔾᔨᖅᑕᐅᑎᓪᓗᒋᓪᓘᓐᓃᑦ ᑮᓇᐅᔭᓄᑦ 

ᐃᑲᔪᕈᑎᐅᖃᑦᑕᖅᑐᑦ ᑕᐃᒃᑯᐊ ᐃᒡᓗᖃᕐᓂᕐᒧᑦ.  

ᑮᓇᐅᔭᓕᕆᓐᓇᐅᑉ ᐋᕐᕌᒍᐊᓂᒃ ᐃᒻᒪᖄ 

ᓴᖅᑭᑦᑎᔪᓐᓇᕐᓂᐊᖅᑐᒍᑦ ᓇᐃᓴᐅᑎᓂᒃ 

ᐃᖅᑲᓇᐃᔭᕐᕕᒋᔪᓐᓇᕐᓂᐊᖅᑕᑦᑎᓐᓂᒃ ᑖᔅᓱᒪ 

ᒥᒃᓵᓄᑦ ᐃᒃᓯᕙᐅᑕᖅ. ᐄ, ᐱᓪᓚᑦᑖᖑᖕᒪᑦ.  

 

ᐊᓯᔾᔩᔭᕆᐊᖃᖅᑐᒍᑦ ᐅᖃᖅᑲᐅᒐᒪᐃᓛᒃ 

ᐃᑲᔪᕈᓐᓇᕐᓂᐊᕋᑦᑕ ᓇᖕᒥᓂᖅ ᐃᒡᓗᖃᖅᑐᓂᒃ 

ᑖᒃᑯᐊᓗ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ 

ᐊᓂᖔᕐᓗᑎᒃ ᐃᒡᓗᒋᔭᖏᓐᓄᑦ ᓄᒃᑎᖔᕐᓗᑎᒃ 

ᓇᖕᒥᓂᖅ ᐅᕝᕙᓘᓐᓃᑦ, ᐃᓛᒃ ᐱᒡᒐᓇᖃᑦᑕᕐᒪᑦ 

ᐃᒡᓗᐃᑦ ᐊᑐᐃᓐᓇᖅᑕᖃᓐᖏᒻᒪᑦ ᐃᖃᓗᐃᑦ 

ᓄᓇᕐᔪᐊᖓᓂ. 6% ᑐᖔᓂ ᐊᑐᐃᓐᓇᖅᑕᖃᕐᒪᑦ 

ᐃᒡᓗᓂᒃ ᐃᓄᖃᓐᖏᑦᑐᓂᒃ ᐊᑐᖅᑐᐊᒐᒃᓴᓂᒃ 

ᐃᖃᓗᖕᓂ. ᐃᖃᓗᖕᓂᓗ ᐅᑐᖅᑐᐊᒐᒃᓴᐃᑦ 

23%ᖑᔪᑦ ᓂᐅᕐᕈᑕᐅᖃᑦᑕᖅᑐᑦ ᐃᖃᓗᖕᓂ 

ᐃᒡᓗᒃᓴᖅ. ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᓄᓇᕗᓪᓗ ᒐᕙᒪᒃᑯᖏᑦ 42%ᖑᔪᑦ ᐃᖅᑲᓇᐃᔭᖅᑏᑦ 

ᓇᔪᒐᖃᖅᑐᑦ ᑕᐃᑲᓂ.  

 

ᑕᐃᒪᓐᓇ ᓇᐃᓴᐅᑏᑦ ᑮᓇᐅᔭᐃᑦ 

ᐃᑲᔪᕈᑎᐅᖃᑦᑕᖅᑐᑦ 

ᐋᖅᑭᒃᓱᖅᑕᐅᑦᑎᐊᒃᑲᓐᓂᕐᓗᑎᒃ ᑕᒪᓐᓇ 

ᐱᓕᕆᔭᐅᒃᑲᓐᓂᖁᔭᕋᓗᐊᕋ ᐊᕐᕌᒎᓂᐊᖅᑐᒥ. 

ᑕᒪᓐᓇᓗ ᐃᓱᓕᓚᐅᖅᑎᓐᓇᒍ ᒪᓕᒐᓕᐅᖅᑏᑦ 

ᓂᕈᐊᖅᑕᐅᓯᒪᓂᖓ ᐃᓱᓕᓚᐅᖅᑎᓐᓇᒍ 

ᐱᓕᕆᖁᓪᓗᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᖃᕌᖓᔅᓯ ᐃᓵᖃᑦᑕᑦᕆᑦᑎ. ᐊᑕᐅᓯᑯᓗᒃ 

ᐃᓵᒃᓯᒪᖕᒪᑦ ᒫᓐᓇ. ᒥᔅᑕ ᒪᓕᑭ, ᒪᓕᒐᓕᐅᖅᑎ 

ᐊᐃᕕᓕᖕᒧᑦ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓪᓛᒃᑯᑦ 

ᑭᒡᒐᖅᑐᖅᑕᒃᑲ. ᒪᓕᒐᓕᐅᖅᑎᐅᖃᑎᒃᑲᓗ.  

 

ᑕᒡᕗᖓ ᐃᒡᓗᓕᕆᔨᒃᑯᓐᓄᑦ ᐊᐱᖅᑯᑎᖃᕈᒪᔪᖓ 

ᑖᓐᓇ (ᑐᓵᔨᑎᒍᑦ) ᒪᒃᐱᒐᖅ 27ᒥ 

ᐅᐸᓗᖓᐃᔭᐅᑎᔅᓯᓐᓂ ᑎᓕᔭᐅᓯᒪᔾᔪᑎᔅᓯᓐᓂᒃ 

1,000ᒎᖅ ᑖᒃᑯᐊ ᐃᓚᔭᐅᓪᓗᑎᒃ 

ᐊᑭᑐᓗᐊᓐᖏᓪᓗᑎᒃ ᑕᒪᒃᑯᐊ ᐊᐅᓚᑕᐅᓂᖏᑦ.  

(ᑐᓵᔨᑎᒎᕈᓐᓃᖅᑐᖅ) ᑐᓴᖅᑎᑕᐅᔪᒪᔪᖓ 

ᖃᓄᐃᓕᖓᓕᕐᓂᖓᓂᒃ ᐱᔭᕆᐊᒃᓴᒪᓪᓚᒃᑎᒋᖕᒪᖔᑦ 

ᑕᒪᒃᑯᓂᖓ ᑲᒪᒋᔭᖃᖅᑎᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐃᔨᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᒃᑯᐊ ᓄᓇᕗᑦ 

3000 ᐃᓗᐊᓃᑦᑐᓂᒃ ᐊᐱᕆᔪᑎᑦ. ᑖᒃᑯᐊ ᒫᓐᓇᒧᑦ 

ᑎᑭᖦᖢᒍ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᔭᖏᑦ, 

ᑕᐃᒃᑯᐊ ᐃᒡᓗᐃᑦ ᓴᓇᔭᐅᔪᑦ ᒫᓐᓇ ᑖᒃᑯᓇᓂ 

ᓄᓇᓕᖕᓂ. ᑎᑎᕋᖅᓯᒪᖅᑲᐅᔭᒃᑲ ᖃᑉᓯᐅᖕᒪᖔᑕ, 

ᓇᓂ? ᒫᓐᓇᒧᑦ ᑎᑭᖦᖢᒍ ᑖᒃᑯᐊ 

ᑲᔪᓯᑦᓯᐊᖅᐸᓪᓕᐊᔪᑦ ᓄᓇᓕᖕᓂ.  

 

ᐊᕐᕌᒍᓗ ᐃᒡᓗᕐᔪᐊᓕᐊᕆᔭᐅᓂᐊᖅᑐᑦ ᓱᓕ 

ᐸᕐᓇᒃᑕᐅᕙᓪᓕᐊᔪᑦ, ᐃᓚᔭᐅᕙᓪᓕᐊᔪᑦ ᐊᒻᒪ 

ᑕᒪᒃᑯᐊ ᓯᓚᑖᒍᑦ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕌᕆᔭᖏᑦ 

ᑖᒃᑯᓄᖓ ᓇᖕᒥᓂᖃᖅᑐᓄᑦ ᐅᕝᕙᓘᓐᓃᑦ 

ᓇᖕᒥᓂᖃᕈᒪᔪᓄᑦ ᑐᒃᓯᕋᐅᑏᑦ 

ᓯᕗᒨᒃᐸᓪᓕᐊᓂᕆᔭᖏᑦ ᑕᒪᒃᑯᐊ ᓯᕗᒨᒃᐸᓪᓕᐊᔪᑦ. 

 

ᑖᒃᑯᐊ ᐆᒃᑑᑎᒋᓗᒍ ᐊᑭᑐᓗᐊᓐᖏᑦᑐᓂᒃ 

ᑕᑯᔪᒪᒐᑉᑕ ᑕᒡᕙᓂ ᓄᓇᕗᑦ 3000 ᐃᓗᐊᓂ. 

ᑕᒪᒃᑯᐊ ᑐᒃᓯᖅᑑᑎᒃᑯᑦ ᐃᒡᓗᓕᕆᔨᕐᔪᐊᒃᑯᑎᒍᑦ 

ᑐᒃᓯᕋᕐᓗᑎᒃ ᑮᓇᐅᔭᓂᒃᑕᐅᔪᒪᓗᑎᒃ ᑕᒪᒃᑯᓂᖓ 

ᓴᓇᓂᐊᖅᑐᑦ ᐊᑭᑐᓕᐊᓐᖏᑦᑐᓂᒃ. ᑕᐃᑰᓇ 

ᐱᓕᕆᐊᖑᖕᒪᑕ ᒫᓐᓇ. ᑕᒪᒃᑯᐊ 

ᑕᐃᒪᓐᓇᐃᑦᑐᓕᕆᔪᒪᔪᓪᓗ ᒫᓐᓇ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑐᒃᓯᕋᐅᑎᒥᓂᒃ ᐃᒪᓐᓇ 

ᑕᕝᕙ ᐱᓕᕆᔪᒪᔪᒎᖅᐸᓪᓕᐊᔾᔪᑎᐅᓯᒪᔪᓂᒃ 

ᑐᓂᐅᖅᑲᐃᕙᓪᓕᐊᖕᒪᑕ 

ᕿᒥᕐᕈᔭᐅᕙᓪᓕᐊᓂᐊᕐᓗᑎᒡᓗ ᑖᒃᑯᓇᓂ ᓄᓇᓕᖕᓂ 

ᑕᐃᒪᓐᓇᐃᑦᑐᓂᒃ ᐃᒡᓗᕐᔪᐊᓕᐅᕈᒪᔪᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ ᑖᒃᑯᐊ ᐃᒡᓗᑦ 

ᐊᑭᑐᓗᐊᓐᖏᑦᑐᑦ ᑕᕝᕙᓂ ᑎᑎᕋᖅᓯᒪᖕᒪᑦ. ᑖᒃᑯᐊ 

ᐃᒡᓗᕐᔪᐊᑦ ᑭᒃᑯᑐᐃᓐᓇᖅ ᐃᒡᓗᖏᓐᓃᑦᑐᐃᑦ 

ᐊᑭᓕᖅᑐᐃᓂᖏᑦ ᐃᖅᑲᓇᐃᔭᓕᕌᖓᒥᒃ 

ᖁᑦᑎᓛᑦᑎᐊᕐᒧᐊᖅᑕᐅᑲᐅᑎᒋᖃᑦᑕᕐᒪᑕ 

ᑮᓇᐅᔭᓕᐅᕐᓂᖏᑦ ᒪᓕᒃᖢᒋᑦ.  

 

ᑖᓐᓇ ᕿᒥᕐᕈᓯᒪᕕᓯᐅᒃ ᖃᓄᖅ 

ᐊᑭᓗᖕᓂᖅᓴᐅᔪᓐᓇᕐᒪᖔᑦ ᑖᒃᑯᓄᖓ ᐊᔪᖅᓴᕐᓂᖅ, 

ᐊᑭᒃᓱᖅᑎᖁᑏᑦ ᓱᓇᑐᐃᓐᓇᑦᑎᐊᑦ 

ᐊᑭᑐᔫᑕᐅᑎᓪᓗᒋᑦ ᐊᒃᑑᑎᖃᑦᑕᕐᒪᑕ ᑖᒃᑯᓄᖓ 

ᐃᒡᓗᓄᑦ ᐊᑐᖅᑐᐊᖅᑐᓄᑦ. ᑖᓐᓇ ᖃᓄᖅ 

ᐊᑭᓕᒃᓯᒋᐊᒃᑲᓐᓂᕈᓐᓇᕐᒪᖔᑦ ᕿᒥᕐᕈᐊᖅᓯᒪᕕᓯᐅᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᒪᒃᑯᐊ ᐃᓛᒃ ᐃᒡᓗᓄᑦ 

ᐊᑭᓕᐅᑕᐅᖃᑦᑕᖅᑐᑦ ᐊᑐᖅᑐᐊᕐᓂᕐᒧᑦ 

ᒪᓕᒐᓱᖃᑦᑕᕐᒪᑕ ᓲᕐᓗ ᐆᒃᑑᑎᒋᓗᒍ ᐃᒡᓗ 

ᐊᑐᒐᒃᓴᐅᓴᐅᔫᑦ ᑖᑉᓱᒪ ᖃᓄᐃᑦᑑᓂᕆᔭᖓ, 

ᖃᖓᓂᑕᐅᓂᕆᔭᖓ, 

ᖃᑉᓯᓂᖃᕆᐊᖃᕐᓂᕆᔭᖓ ᐊᒻᒪ ᑖᑉᓱᒪ 

ᐊᑐᖅᑐᐊᖅᑑᑉ ᑮᓇᐅᔭᓕᐅᕐᓂᕆᔭᖓ. 

 

ᐃᒡᓗᕐᔪᐊᖅ ᐊᑕᐅᓯᖅ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐱᒋᔭᐅᔪᖅ ᓲᕐᓗ ᐃᒡᓗᓕᕆᔨᒃᑯᑦ ᐃᒡᓗᖁᑖ 

ᐊᑕᐅᓯᖅ $25,000-30,000ᖃᖃᑦᑕᕐᒪᑦ 

ᐅᑭᐅᓗᒃᑖᖅ ᐊᐅᓪᓛᕐᓂᖓᓄᑦ, 

ᐃᑭᑦᑕᖅᑐᖏᓐᓄᓪᓗ, ᐃᒪᖅ, ᐅᖅᓱᖅ, 

ᑕᒪᒃᑯᐊᓗᒃᑖᖅ ᑲᑎᖦᖢᒋᑦ 

ᐊᑭᑐᔪᒻᒪᕆᐊᓘᖃᑦᑕᕐᒪᑕ.  

 

ᐊᒥᓱᓪᓗ ᐊᑭᓕᖅᑐᐃᔪᑦ ᐃᓚᖏᑦ 

ᐊᑭᓕᖅᓱᐃᓐᖏᑦᓯᐊᒻᒪᕆᖦᖢᑎᒃ ᐃᓚᖏᑦ 

ᐊᑭᓕᖅᑐᐃᕌᕐᔪᒃᖢᑎᒃ ᑖᑉᓱᒪᑉ ᐊᑭᒋᔭᖓᑕ ᐃᒡᓘᑉ 

ᑐᖏᒻᒪᕆᐊᓗᐊᓂᒃ ᐊᑭᓕᖅᑐᐃᖃᑦᑕᕐᒪᑕ. ᐊᒡᓛᑦ 

ᑕᐃᒃᑯᐊ ᖁᑦᓯᓐᓂᖅᐹᒥᒃ ᐊᑭᓕᖅᑐᐃᔪᑦ ᓱᓕ 

ᑐᖓᐅᑦᓯᓯᒫᕐᔪᖃᑦᑕᕐᒪᑕ ᐊᑭᓪᓚᑦᑖᕆᔭᖓᓂᒃ 

ᑖᑉᓱᒪᑉ ᐃᒡᓘᑉ. 

 

ᑕᐃᑲᓂ ᓇᐅᔮᕐᓂ ᑲᑎᒪᓂᖃᖅᑎᓪᓗᑕ 

ᐅᖃᐅᓯᐅᖃᑦᑕᓚᐅᕐᒪᑦ 

ᐅᖃᐅᓯᕆᖃᑦᑕᓚᐅᕋᑉᑎᒍᓂᓛᒃ ᖃᓄᖅ ᑕᒪᒃᑯᐊ 

ᐋᖅᑭᒋᐊᕐᓂᖅᑕᖃᕈᓐᓇᕐᒪᖔᑖ 

ᐊᑭᑐᑎᑦᓯᓐᓇᖅᑎᓪᓗᒋᑦ ᐃᒡᓗ ᓂᕆᓇᓱᒃᑐᓂᒃᑕᐅᖅ 

ᐊᑭᑐᔪᒻᒪᕆᐊᓘᖕᒪᑦ ᐊᖑᓇᓱᒍᑎᑖᕋᓱᒃᖢᓂᓗ.  

 

ᐃᓅᓇᓱᑐᐃᓐᓇᖅᑐᓃᓛᒃ ᐅᖃᖅᑲᐅᒐᕕᑦ 

ᐊᑭᑐᔪᒻᒪᕆᐊᓘᖕᒪᑦ. ᒫᓐᓇ ᕿᒥᕐᕈᔭᕗᑦ ᑕᒪᒃᑯᐊ 

ᐊᑭᑦᑐᕆᐊᕈᑕᐅᖃᑦᑕᖅᑐᑦ ᖃᓄᖅ 

ᐅᓇᒻᒥᓇᕐᓂᖅᓴᐅᔪᓐᓇᕐᒪᖔᑖ ᑖᒃᑯᓄᖓ 

ᐃᒡᓗᕐᔪᐊᕐᒥ ᐊᑐᖅᑐᐊᖅᑐᓄᑦ. ᐄ, ᑖᒃᑯᐊ 

ᖃᐅᔨᓴᒃᑲᓐᓂᖅᑕᕗᑦ ᖃᓄᖅ ᐃᓅᑦᓯᐊᕈᓐᓇᕐᓗᓂ 

ᓱᓕ ᐊᒻᒪ ᐊᑭᓕᖅᑐᐃᒐᓱᐊᕐᓗᓂ ᐃᒡᓗᒧᑦ ᑖᓐᓇ 

ᐊᑯᓐᓂᖃᕐᒪᑦ ᕿᑎᐊᓂ. ᐄ, ᑖᒃᑯᐊ ᑕᑯᓇᓱᒃᑕᕗᑦ 

ᒫᓐᓇ ᖃᓄᖅ ᑖᓐᓇ ᐋᖅᑭᒃᑲᓐᓂᕈᓐᓇᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᑖᒃᑯᐊ ᐃᓛᒃ ᒪᓕᒐᓕᐅᖅᑎᐅᓪᓗᑕ 

ᖃᓄᑐᐃᓐᓇᖅ ᐅᖃᐅᔾᔭᐅᖃᑦᑕᖅᓯᒪᓲᖑᒐᑦᑕ 

ᑭᒡᒐᖅᑐᐃᒐᑦᑕ ᐃᓄᖕᓂᒃ.  

 

ᐃᒡᓗᐃᓪᓗ ᓄᑕᐅᔪᓐᓃᖅᐸᓪᓕᐊᓪᓗᑎᒃ 

ᐊᑭᓕᖅᓱᐃᔭᖏᑦ ᓱᓕ ᖁᑦᑎᓗᐊᖅᖢᓂ. ᓲᕐᓗᒃ 

ᓈᒻᒪᓐᖏᑦᑐᒨᖅᑰᔨᓕᖃᑦᑕᕐᒪᑦ ᐃᒡᓗᓗ 

ᓄᑕᐅᓐᖏᓗᐊᓕᖅᖢᓂ. ᓱᕋᒃᓴᕋᐃᑎᓪᓗᑎᒃ ᐱᖁᑏᑦ, 

ᐊᑭᓕᖅᓱᖅᑕᖓᓄᑦ ᐊᑭᑐᓂᖅᐹᒦᖦᖢᓂ. ᑕᒪᐅᓇ 

ᒥᓂᔅᑕ ᐊᔭᐅᖅᑐᒃᑲᓐᓂᕈᒪᑦᑎᐊᖅᐸᕋ ᑖᒃᑯᐊ 

ᕿᒥᕐᕈᐊᖅᑕᐅᑦᑎᐊᖁᓪᓗᒋᑦ. ᑭᒡᒐᖅᑐᖅᑕᕗᑦ 

ᐃᓂᖃᑦᓯᐊᕆᐊᖃᕐᒪᑕᐅᒐᓗᐊᖅ. ᓄᓇ 

ᓱᓇᑐᐃᓐᓇᐃᓪᓗ ᐊᑭᑐᓕᖅᑎᓪᓗᒋᑦ ᐃᓚᖏᑦ 

ᐊᖑᒻᒪᓇᓱᐊᑐᐃᓐᓇᑦᓯᐊᖃᑦᑕᕐᒪᑕ. 

ᐊᑮᑦᑐᖏᓐᓂᓘᓐᓃᑦ ᐃᓱᒪᔪᓐᓃᖅᖢᑎᒃ. ᑖᓐᓇ 

ᐅᖃᐅᓯᒃᓴᕆᑐᐃᓐᓇᖅᖢᒍ. 

 

ᐊᒻᒪ ᐅᓇ ᑕᕝᕙᓂ ᑲᑐᔾᔨᓗᑕ ᐱᓇᓱᐊᒐᖓᓂᒃ 

(ᑐᓵᔨᑎᒍᑦ) ᒐᕙᒪᒃᑯᑦ ᕿᒥᕐᕈᓇᒃᑕᐅᑎᓪᓗᒋᑦ 

ᒪᑉᐱᒐᖅ (ᑐᓵᔨᑎᒎᕈᓐᓃᖅᑐᖅ) 27−ᒥ ᓱᓕ 

ᐊᓪᓕᖅᐹᖓᑕ ᑖᓐᓇ (ᑐᓵᔨᑎᒍᑦ) 

ᐃᖅᑲᓇᐃᔭᖃᑎᒋᓗᒋᑦ ᐃᓄᐃᑦ ᑎᒥᖁᑎᖏᑦ ᐊᒻᒪᓗ 

ᓇᖕᒥᓂᖅ ᕕᔅᓂᔅᒋᔭᐅᔪᑦ ᐊᓯᖏᓪᓗ. 

ᓄᓇᖅᑲᑎᒋᔭᕗᑦ ᒐᕙᒪᒃᑯᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᖃᓄᖅ 

ᐱᓕᕆᖃᑎᖃᖅᓯᒪᒻᒪᖔᑦ ᑐᑭᓯᔪᒪᓕᕐᒥᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᕈᓘᔭᕐᖑᓇ ᑲᑎᑎᓯᒪᒻᒪᑦ 

ᐅᖃᓕᒫᕋᓱᑦᑕᕋ. ᑖᒃᑯᐊ ᑲᑐᔾᔨᖃᑎᒌᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᕙᒍᓪᓕ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐱᓕᕆᖃᑎᒋᔪᒪᑐᐃᓐᓇᑦᓯᐊᒻᒪᕆᑦᑕᕗᑦ 

ᖃᓄᖅᑑᒃᑲᓐᓂᕐᓂᕐᒧᑦ. ᑕᐃᒃᑯᐊ ᑲᑐᔾᔨᖃᑎᒌᖑᔪᑦ 

ᑐᓐᖓᕕᒃᑯᑦ ᐆᑦᑑᑎᒋᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᓂᒃ ᑐᓂᔭᐅᓯᒪᖕᒪᑕ ᐃᒡᓗᕐᔪᐊᓕᐅᕈᑎᒃᓴᓄᑦ 

ᐃᒡᓗᖃᖅᐹᓪᓕᕈᓐᓇᖁᑉᓗᒋᑦ ᐃᓄᐃᑦ ᓄᓇᕗᒻᒥ.  

 

ᑕᐃᒃᑯᓇᓐᖓᑦ ᑮᓇᐅᔭᓂᒃ ᐱᔪᓐᓇᓐᖏᖦᖢᑕ, 

ᑎᒍᓯᔪᓐᓇᓐᖏᖦᖢᑕ ᐊᑐᕈᓐᓇᕐᓇᑕᓗ. ᑭᓯᐊᓂ 

ᐅᑦᑯᐃᖓᑦᓯᐊᖅᑐᒍᑦ ᐊᑕᐅᓯᐅᓐᖏᖦᖢᒋᑦ 

ᑲᑎᒪᖃᑎᒋᓯᒪᔭᕗᑦ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎᐅᓂᖏᑦ ᐊᒻᒪ ᐱᓕᕆᔨᒋᔭᕗᑦ ᑕᒪᒃᑯᐊ 

ᐃᓱᒪᑕᐅᓃᑦ ᑕᐃᒃᑯᐊᑦᑕᐅᖅ ᐃᓱᒪᑕᐅᓂᖏᓐᓂᒃ 

ᐃᒡᓗᓕᕆᓂᐅᑉ ᒥᒃᓵᓄᑦ ᐱᓕᕆᖃᑎᖃᖃᑦᑕᖅᑐᑦ. 

ᐅᖃᐅᑎᓯᒪᔭᕗᓪᓕ ᓱᓇᒥᐊᓂᒃ ᐊᑐᒐᒃᓴᖅᑕᖃᖅᐸᑦ 

ᐃᑲᔪᕈᓐᓇᖅᑕᑉᑎᒻᓂᒃ ᐅᑦᑯᐃᖓᑦᓯᐊᖅᑐᒍᑦ 

ᐃᑲᔪᕈᒪᑦᓯᐊᖅᑐᒍᑦ.  

 

ᖃᓄᖅᑑᕈᑎᒃᓴᓂᒡᓗ ᐃᑲᔪᕈᒪᓂᕐᒥᒃ ᐊᑑᑎᖃᖅᑐᒍᑦ. 

ᐃᓱᒫᓗᒋᓐᖏᓐᓇᒃᑯᓕ ᑮᓇᐅᔭᖅ ᓇᑭᓐᖔᕐᒪᖔᑦ, 

ᐅᓇᓕ ᐊᑭᑐᒋᑐᐃᓐᓇᕋᒃᑯ ᐃᒡᓗᕐᔪᐊᓕᐅᕈᑕᐅᖦᖤᖅᐸᑦ 

ᐊᖏᕐᕋᖅᑖᕈᓐᓇᖅᑐᖃᒃᑲᓐᓂᓱᖓᖅᐸᓪᓕ ᑖᓐᓇ 

ᑕᑯᔪᒪᒐᒃᑯ ᓇᑭᓐᖔᕐᓂᐊ ᐃᓱᒪᒋᓐᖏᖦᖢᒍ. 

ᐃᒡᓗᓕᕆᔨᕐᔪᐊᒃᑯᑎᒍᑦ ᐃᑲᔪᕈᒪᑦᓯᐊᖅᑐᒍᑦ ᑕᒪᑐᒥᖓ 

ᖃᓄᖅᑑᖃᑎᒌᖕᓂᕐᒥᒃ ᑲᑐᔾᔨᖃᑎᒌᓐᓄᑦ. 

ᐱᕚᓪᓕᕈᑎᒃᓴᐅᓂᐊᖅᑐᓂᒃ. ᖃᐅᔨᒪᐸᑉᑕ ᖃᑉᓯᑦ 

ᐃᓄᐃᑦ ᓄᓇᓕᖕᓂ ᐃᒡᓗᓂᒃ ᐅᑕᖅᑭᒻᒪᖔᑖ, 

ᖃᑉᓯᓂᒡᓗ ᐅᖃᐅᕆᐊᖃᖅᑐᓂᒃ ᐱᔭᕆᐊᖃᕐᓃᑦ 

ᑕᒪᒃᑯᐊ ᖃᐅᔨᒪᒐᑉᑎᒍᑦ. 

ᐃᑲᔪᖃᑎᒋᔪᒪᑐᐃᓐᓇᑦᓯᐊᖅᑕᕗᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 
 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐅᑯᓄᖓ 

ᓇᖕᒥᓂᖃᖅᑎᐅᔪᓄᑦ ᐃᑲᔫᑕᐅᖃᑦᑕᖅᑐᐃᑦ ᓲᕐᓗ 

ᑐᐊᕕᕐᓇᖅᑐᒃᑯᑦ ᐃᑲᔪᖅᑕᐅᔭᕆᐊᖃᓕᖅᑎᓪᓗᒋᑦ 

ᑐᒃᓯᕋᐅᑎᓂᒃ ᓴᖅᑭᑦᑎᑎᓪᓗᒋᑦ ᐊᐅᓪᓛᖅᑎᑦᑎᑎᓪᓗᒋᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑭᐅᔭᐅᓐᖏᑕᐃᓐᓇᖃᑦᑕᖅᑐᐃᑦ 

ᐱᔭᕆᐊᖃᒻᒪᕆᓕᕋᓗᐊᖅᑎᓪᓗᒋᑦ 

ᐃᑲᔪᖅᑕᐅᔭᕆᐊᖃᕐᓂᖏᑦ ᑕᕝᕙᐅᓕᕋᓗᐊᖅᑎᓪᓗᒍ. 

ᐃᓛᓐᓂᒃᑯᑦ ᑭᖑᕙᒻᒪᕆᖦᖢᑎᒃ ᑭᐅᔭᐅᖃᑦᑕᕐᒪᑕ 

ᐊᖏᖅᑕᐅᓐᖏᑦᑎᐊᒻᒪᕆᓚᐅᖅᐸᒃᖢᑎᒃ 

ᑐᐊᕕᕐᓇᖅᑐᒃᑰᕋᓱᒃᑑᒐᓗᐊᑦ. ᑖᒃᑯᐊ 

ᐃᔫᑕᐅᖃᑦᑕᖅᑐᐃᑦ ᓇᖕᒥᓂᖃᖅᑎᐅᔪᓄᑦ 

ᑐᐊᕕᕆᔭᐅᔾᔫᒥᖃᑦᑕᖁᖦᖤᖅᐸᒃᑲ. 

ᐅᖃᐅᓯᒃᓴᑐᐃᓐᓇᕆᓗᒍ ᑖᓐᓇ.  

 

ᐊᐱᖅᑯᑎᒋᓗᒍᓗᖃᐃ ᖃᔅᓯᐅᕙ ᓄᓇᕗᒻᒥ 

ᑐᐊᕕᕐᓇᖅᑐᒃᑯᑦ ᐃᑲᔪᖅᑕᐅᔭᕆᐊᖃᕐᓂᑰᔪᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓛᒃ ᐃᑲᔪᖅᑕᐅᔭᕆᐊᖃᖅᑐᑦ 

ᑐᐊᕕᕐᓇᖅᑐᒃᑯᑦ ᑎᑎᖅᑲᐅᑎᒋᖅᑲᐅᔭᕋ ᑕᐃᒪ ᓇᒧ 

ᐃᓕᒋᕙᕋ?  ᐊᒥᓲᖃᑦᑕᖅᑐᑦ. ᐊᔾᔨᒌᓐᖏᑦᑐᓂᒃ 

ᑐᐊᕕᕐᓇᖅᑐᑎᒍᑦ ᐃᖅᑲᐅᒪᒍᒪ 100 ᐅᖓᑖᓃᓚᐅᖅᑐᑦ 

ᐃᑲᔪᖅᑕᐅᔾᔪᑎᓯᐅᖅᑐᑦ ᑖᒃᑯᓇᓐᖓᑦ 

ᐃᒡᓗᓕᕆᔨᕐᔪᐊᒃᑯᓐᓂ. ᑕᒪᒃᑯᓄᖓ ᐃᔫᑎᒋᖃᑦᑕᖅᑕᕗᑦ 

ᒪᓕᒃᖢᒋᑦ ᑭᓯᐊᓂ ᐊᖏᖃᑎᒋᔭᒋᑦ 

ᓱᑲᓂᖅᓴᐅᒃᑲᓐᓂᕈᓐᓇᖅᑐᒍᑦ.  
 

ᑕᐃᒃᑯᐊ ᑐᓴᕐᓇᖃᑦᑕᓐᖏᒻᒪᑕ ᐅᐸᓗᖅᑕᐅᓪᓗᑎᒃ 

ᐋᖅᑭᒃᑕᐅᑲᐅᑎᒋᔪᑦ. ᑭᓯᐊᓂ ᑭᖑᕙᓯᖃᑦᑕᖅᑐᑦ 

ᐱᔾᔪᑎᖃᖅᖢᑎᑦᑕᐅᖑᒐᓗᐊᖅ ᑕᑕᑎᒐᒃᓴᐃᑦ 

ᑕᑕᑎᖅᑕᐅᑦᓯᐊᕆᐊᖃᓲᖑᖕᒥᒻᒪᑕ ᐃᓄᐃᑦ 

ᑮᓇᐅᔭᖏᒃᓂᒃ ᐊᑐᖅᑎᓪᓗᑕ, ᐃᓄᐃᑦ 

ᑭᒃᑯᑐᐃᓐᓇᕐᓅᖓᔪᑦ ᑮᓇᐅᔭᓂᒃ. 

ᑕᒪᐅᖔᒥᐊᕆᐊᖃᓐᖏᖃᑦᑕᕐᒪᑕ 

ᓈᓴᖅᑕᐅᓯᒪᑦᓯᐊᕆᐊᖃᕐᓂᖏᓐᓄᑦ ᐃᓛᓐᓂ 

ᐊᑎᓕᐅᖅᓯᒪᔪᓂᒡᓗ ᓱᓇᓂᒃ ᐅᑕᖅᑭᔾᔪᑎᒋᓲᖑᒐᑉᑕ. 

ᓱᒃᑲᒃᑎᒋᐊᒃᑲᓐᓂᕈᓐᓇᖅᑕᕗᑦ ᑖᓐᓇ ᐊᖏᔪᒥᒃ 

ᓇᓗᓇᓐᖏᑦᑐᖅ. ᖃᕆᑕᐅᔭᑎᔪᓪᓗ ᑐᐊᕕᕐᓇᖅᑐᑎᒍᑦ 

ᑐᓴᖃᑎᒌᒍᓐᓇᖅᓯᑎᓪᓗᑕ ᑕᒪᓐᓇ 

ᐋᖅᑭᒋᐊᕐᓂᐊᖅᑕᕗᑦ. ᑐᒃᓯᕋᐅᑏᓪᓗ 

ᑭᒡᓕᖃᓗᐊᖃᑦᑕᖅᑎᓪᓗᒋᑦ ᑮᓇᐅᔭᓕᐅᖅᑕᐅᔫᑉ 

ᒥᒃᓵᓄᑦ, ᖃᓄᖅ ᑕᒪᓐᓇ ᐊᖅᑭᒋᐊᒃᑲᓐᓂᕐᕕᒃᓴᖓᓂᒃ 

ᒫᓐᓇ ᐱᓕᕆᐊᖃᕐᒥᔪᒍᑦ. ᐃᓚᖏᑦ ᓱᑲᖓᓗᐊᖃᑦᑕᕐᒪᑕ 

ᑮᓇᐅᔭᓕᐅᓗᐊᕌᕐᔪᒃᑳᖓᑕ ᐃᓛᓐᓂ $500-ᒦᓪᓘᓐᓃᑦ 

ᑮᓇᐅᔭᓕᐅᓗᐊᕋᑯᑦ ᐅᖓᑖᓄᑦ ᐊᔪᖅᑐᑏᖅᓯᒪᓃᑦ 

ᐋᖅᑭᒋᐊᕐᕕᖃᕋᓗᐊᕐᒪᑕ. ᑕᒪᒃᑯᐊ ᐋᖅᑭᒋᐊᕐᕕᖏᑦ 

ᒫᓐᓇ ᕿᒥᕐᕈᔭᕗᑦ ᐱᕚᓪᓕᒃᑲᓐᓂᕈᓐᓇᖅᖢᑕᓗ 

ᓇᓗᓇᓐᖏᑦᑐᖅ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 
 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᖅᐸᕋ 

ᒥᓂᔅᑕ ᑐᑭᓯᐊᑦᑎᐊᕐᒪᑦ ᓱᓇᑐᐃᓐᓇᐃᑦ 

ᐋᖅᑭᒋᐊᕐᕕᖃᕐᒪᑕ.  
 

ᐅᓇᑦᑕᐅᖅ ᐊᐱᖅᑯᑎᒋᔪᒪᓕᕐᒥᔭᕋ ᐃᒡᓗᓄᑦ 

ᓇᖕᒥᓂᖃᖅᑎᐅᔪᐃᑦ ᓄᓇᕗᒻᒥ ᓄᓇᓕᐊᓛᖑᓂᖅᓴᐃᑦ 

ᐱᓗᐊᓐᖑᐊᑦᓯᐊᖅᖢᑎᒃ ᐃᒡᓗᖓᑕ ᐃᓚᒃᓴᖏᓐᓂᒃ 

ᐱᑕᖃᓗᐊᖃᑦᑕᓐᖏᒻᒪᑦ. ᐃᒡᓗᓕᕆᔨᒃᑯᑦ 

ᐃᒡᓗᓕᕆᓂᐊᔮᕐᒪᒋᑦ ᐱᑕᖃᐅᑦᑎᐊᕋᓗᐊᖅᑎᓪᓗᒋᑦ 

ᐃᓛᓐᓂᒃᑯᑦ ᐊᔪᖅᑎᑕᐅᓪᓚᓚᐅᓪᓚᓚᐅᓲᖑᖕᒪᑕ 

ᐱᔪᒪᒐᓗᐊᖅᑎᓪᓗᒋᑦ ᐱᔭᕆᐊᖃᒻᒪᕆᒃᑲᓗᐊᖅᑎᓪᓗᒋᑦ. 

ᑖᒃᑯᐊ ᐃᒡᓗᓕᕆᔨᐊᓛᖑᔪᐃᑦ ᓇᖕᒥᓂᖃᖅᑎᐅᔪᓂᒃ 

ᐃᑲᔪᖃᑦᑕᕈᓐᓇᕐᒪᖔᑦ ᓲᕐᓗ ᑎᑭᓴᐃᒍᑎᒃ ᐅᖅᑰᓴᐅᑏᑦ 

ᐃᓚᒃᑲᓴᖓᓂᒃ. ᑖᓐᓇ ᑎᑭᑉᐸᑦ 

ᐅᑎᖅᑎᓐᓂᐊᑐᐃᓐᓇᕐᓗᒍ. ᑕᐃᒪᓐᓇᕈᔪᒃ ᓄᓇᓕᖕᓂ 

ᐃᒡᓗᓕᕆᔨᐊᓛᖑᔪᐃᑦ ᐱᓕᕆᖃᑎᖃᖃᑦᑕᕈᓐᓇᕐᒪᖔᑦ 

ᓇᖕᒥᓂᖃᖅᑎᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓇᖅ. ᐄ, ᐄᑦᓯᐊᖅ. 

ᑕᐃᒪᓐᓇᐃᓐᓇᓱᒃᑐᒍᑦ. ᑕᐃᒪᓘᓐᓂᒃ ᐊᕐᕌᓂ 

ᐅᖓᓪᓕᕐᒥᐅᖅᑰᖅᑐᖅ ᐅᖃᓗᒡᕕᐅᓚᐅᖅᓯᒪᒐᒪ 

ᑕᐃᒃᑯᐊᒎᖅ ᐅᖅᓱᐊᓗᖃᕐᕕᐊ ᑖᓐᓇ 

ᐃᕐᖓᓕᑐᐃᓐᓇᕆᐊᖃᕐᒪᑦ ᓇᓪᓕᐅᒃᑯᒫᖅᑖᕐᓂᖅ 

ᐊᔪᓕᕐᒪᑦ ᓇᓪᓕᐅᒃᑯᑖᖅᑖᕐᓂᖅ ᑖᓐᓇ 

ᓄᑖᓐᖑᖅᑕᐅᓚᐅᖅᑎᓐᓇᒍ. ᐅᒥᐊᕐᔪᐊᒃᑯᑦ  



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑭᓴᐃᒐᓗᐊᕐᓂᖅᖢᓂ ᐅᖅᓱᐊᓗᖃᐅᑎᒃᓴᒥᒃ. ᒫᓐᓇᓗ 

ᐅᖃᓪᓚᖃᑎᒋᒐᒃᑯ ᐄᐳᕈᓪᓚᐅᖅᖢᓂ ᒫᑦᓯᐅᓚᐅᖅᖢᓂ 

ᑕᐅᕙᓂ ᐅᒥᐊᕐᔪᐊᖅᑕᐅᓂᐅᔭᓐᖏᑦᓯᐊᒻᒪᕆᒃᑎᓪᓗᒋᑦ 

(ᑐᓵᔨᑎᒍᑦ) ᓇᓪᓕᐅᒃᑯᒫ (ᑐᓵᔨᑎᒎᕈᓐᓃᖅᑐᖅ) 

ᖃᓐᖏᑦᑐᒪᓐᖏᖦᖢᓂᓗ. ᐅᓂᒃᑳᕋ ᓇᐃᒡᓕᒋᐊᕐᓂᐊᖅᐸᕋ 

ᑕᐃᒪᓐᓇᐃᑦᑎᓪᓗᒍ. ᐃᒡᓗᓕᕆᔨᒃᑯᑦ 

ᑕᐃᒪᓐᓇᐃᑦᑐᖅᑕᖄᓪᓚᓚᐅᖅᓯᒪᖕᒪᑕ 

ᐊᖏᖃᑎᒋᕌᓪᓚᓚᐅᖅᓯᒪᔪᑦ ᑕᐃᑲᓂ ᐅᖅᓱᐊᓗᖃᕐᕕᒃᓴᖅ 

ᑕᐃᑯᖓ ᐱᖔᕐᓗᓂᐅᒃ ᐅᒥᐊᕐᔪᐊᖅ ᑎᑭᑉᐸᑦ ᑕᐃᓐᓇ 

ᐱᖔᑐᐃᓐᓇᕐᓂᐊᕐᓗᓂᐅᒃ ᐃᒡᓗᓕᕆᔨᒃᑯᑦ. ᑕᐃᒪᓐᓇ 

ᐊᔪᓐᖏᑦᓯᐊᖅᑐᑦ. ᐃᑲᔪᖅᑐᒃᑲᓐᓂᕐᓂᐊᖅᐸᕗᑦ 

ᐱᓕᕆᔨᒋᔭᕗᓪᓗ ᐊᒻᒪ ᑕᐃᒃᑯᐊ ᐃᒡᓗᓕᕆᔨᒃᑯᑦ ᓄᓇᓕᖕᓂ 

ᐱᓕᕆᖃᑎᒌᑦᓯᐊᕐᓂᖅᓴᐅᔪᓐᓇᖁᓗᒋᑦ.  
 

ᐊᒡᓛᑦ ᒫᓐᓇ ᐱᓕᕆᐊᖃᖅᑐᒍᑦ ᓴᖅᑭᓕᒑᔪᓂᒃ ᐃᒪᓐᓇᐃᑦᑐᒥᒃ 

ᓇᖕᒥᓂᖅ ᐃᒡᓗᖃᖅᑐᑦ ᓄᓇᓕᐊᓛᕐᒥ ᐅᖁᖅᓴᐅᑎᖓᑦ 

ᐊᕐᕌᒍᑕᒫᑦ ᖃᐅᔨᓴᖅᑕᐅᔭᕆᐊᖃᓲᖑᒻᒪᑦ. 

ᖃᐅᔨᓴᖅᑐᒃᓴᖅᑕᖃᕋᓂᓗ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐊᓯᖏᓐᓂᒃ. ᑕᐃᒃᑯᐊ ᐱᒋᐊᕈᓐᓇᖁᓗᒋᑦ ᐃᒡᓗᓕᕆᔨᒃᑯᑦ 

ᐱᓕᕆᔨᖏᑦ ᐃᑲᔪᕆᐊᕈᓐᓇᖁᓗᒋᑦ ᑖᒃᑯᓂᖓ 

ᓇᖕᒥᓂᖃᖅᑎᑐᓂᒃ ᑕᐃᒪᓐᓇᐃᑦᑐᑎᒍᑦ ᐱᓕᕆᐊᖃᖅᑐᒍᑦ 

ᒫᓐᓇ. ᓇᖕᒥᓂᖃᖅᖢᓂ ᐊᒃᓱᕈᕐᓇᖅᑐᐊᓘᖕᒪᑦ ᖃᓄᖅ 

ᐃᑲᔪᒃᑲᓐᓂᕈᓐᓇᖅᐱᑖᖅᓯᒪᓂᖅᓴᐅᓕᖅᑐᒍᑦ 

ᐃᒡᓗᓕᕆᔨᕐᔪᐊᒃᑯᓐᓂ. ᑕᒪᒃᑯᐊ ᓴᖅᑭᓚᐅᖅᑐᑦ 

ᑲᑎᒪᓚᐅᖅᑎᓪᓗᑕ ᑕᐃᑲᓂ ᓇᐅᔮᓂ. 

ᐃᓱᒪᓕᐊᕆᓐᖑᖃᑦᑕᖅᑐᑦ ᑲᑎᒪᔨᑐᐃᓐᓇᕐᓄᑦ. ᑎᒍᑉᓗᑎᒍᑦ 

ᐊᕗᖓ ᐊᔭᒋᐊᒃᑲᓐᓂᖃᑦᑕᕋᑉᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ 

ᖃᓄᐃᑦᑐᑐᐃᓐᓇᑦᑎᐊᕐᓂᒃ ᓇᓕᐊᑐᐃᓐᓇᕐᓄᑦ 

ᒥᓂᔅᑕᕆᔭᐅᔪᓄᑦ ᐊᐱᕆᔪᓐᓇᖅᑐᑎᑦ. ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ 

ᐱᒋᐊᕈᑎᖃᕈᒪᓪᓗᖓ ᑕᕝᕗᖓ 

ᑐᕌᖅᑳᑲᐃᓐᓇᖅᑐᒥᑦᑕᐅᖅ ᒥᓂᔅᑕ (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᐊᓚᒃᑲᖅᓯᒪᔪᑎᒍᑦ ᓱᓕ ᐃᑉᐸᔅᓴᖅ 

ᐅᓂᒃᑳᓚᐅᖅᑎᓪᓗᑎᑦ ᑕᑯᓯᒪᔭᓐᓂᒃ ᐊᒻᒪ ᑖᒃᑯᐊ 

ᓴᖅᑭᖅᑕᐅᓯᒪᔪᓂᒃ ᐊᐱᖅᑯᑎᒋᔪᒪᓪᓗᒍ ᑖᒃᑯᐊ 

ᐊᕕᒃᑐᖅᓯᒪᔪᑦ ᑮᓇᐅᔭᓂᒃ ᑐᔅᓯᕋᖃᑦᑕᖅᑐᑦ ᑖᒃᑯᐊ 

ᒥᓂᑕᐅᔪᑦ (ᑐᓵᔨᑎᒍᑦ) ᑖᒃᑯᐊ ᒐᕙᒪᒃᑯᑦ ᐱᓕᕆᕕᖏᑦ 

ᐊᑐᕈᒫᕐᓂᐊᖅᑐᓂᒃ ᑐᒃᓯᕌᖃᕌᖓᓂᒃ 

(ᑐᓵᔨᑎᒎᕈᓐᓂᖅᑐᖅ) ᑕᐃᒪᓕ ᖃᓄᖅ ᑕᒪᓐᓇ 

ᐊᑐᖃᑦᑕᖅᐱᓯᐅᒃ ᑲᑐᔾᔨᓗᑕ ᑐᕌᒐᕆᔭᖓᓂᒃ? ᖃᓄᖅ 

ᑐᔅᓯᕋᖅᑕᐅᓯᒪᔪᑦ ᑖᒃᑯᓄᖓ ᒥᓂᔅᑕᐅᕝᕕᓕᓐᓄᑦ 

ᒐᕙᒪᒥ ᑐᔅᓯᕋᐅᑎᖏᑦ ᑮᓇᐅᔭᖅᑐᕈᑎᔅᓴᐃᑦ 

ᐋᖅᑭᒃᓱᖅᑐᒋᑦ ᐃᓂᓪᓚᑦᑎᓕᖅᑐᒋᑦ ᖃᓄᖅ 

ᐊᐅᓚᑎᑉᐸᒻᒪᖔᔅᓯᐅᒃ ᐱᓕᕆᐊᕆᓪᓗᓯᐅᒃ? 

ᐊᖏᔫᑎᒻᒪᕆᐅᕙᒻᒪᑦ ᐃᓛᒃ, ᐊᒥᓲᕙᒻᒪᑕ ᑮᓇᐅᔭᐃᑦ 

ᑐᔅᓯᕋᖅᑕᐅᖃᑦᑕᖅᑐᐃᑦ. ᓲᖃᐃᒻᒪᑦ ᓄᓇᕗᒻᒧᑦ 

ᐊᑦᑐᐊᔪᒥᒃ ᐱᔨᑦᑎᕈᑎᔅᓴᓂᒃ ᑐᔅᓯᕋᐅᑎᖃᖃᑦᑕᕐᒪᑕ 

ᑕᕝᕙᓂ ᒐᕙᒪᒥ ᑮᓇᐅᔭᖅᑐᕈᑎᔅᓴᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᐃᓛᒃ ᒐᕙᒪᒃᑯᓐᓄᑦ ᐊᕕᒃᑐᖅᓯᒪᔪᓄᑦ  

ᑮᓇᐅᔭᓂᒃᓯᓐᓇᓱᖕᓂᖅ ᐊᖏᔪᒻᒪᕆᐊᓘᖕᒪᑦ. ᑕᒪᑉᑕᓗ 

ᑮᓇᐅᔭᕈᒃᑐᐃᓐᓇᐅᑉᓗᑕ ᐊᕕᒃᑐᖅᓯᒪᔪᑎᒍᑦ 

ᐃᓕᓐᓂᐊᕐᕕᖕᓄᑦ ᐋᓐᓂᐊᕐᕕᖕᓄᑦ ᐃᒡᓗᓕᕆᓂᕐᒧᑦ 

ᓱᓇᐅᒐᓗᐊᖅᐸᑦ ᑕᒡᕘᓈᕆᐊᖃᖅᑐᓗᒃᑖᖑᖃᑦᑕᕐᒪᑕ.  
 

ᑖᒃᑯᐊ ᑕᒪᕐᒥᒃ ᑎᒥᐅᔪᑦ ᑮᓇᐅᔭᓂᒃᑕᐅᔪᒪᔪᑦ 

ᓴᖅᑭᑦᑎᓲᖑᖕᒪᑕ ᐊᓕᓚᔪᓂᒃ ᖃᐅᔨᒪᔾᔪᑎᓂᒡᓗ ᓲᖅ 

ᑖᒃᑯᐊ ᑮᓇᐅᔭᑦ ᑮᓇᐅᔭᓂᒋᐊᖃᕐᒪᖔᑕ ᐊᒻᒪ ᖃᓄᖅ 

ᑐᐊᕕᕐᓇᖅᑎᒋᖕᒪᖔᑦ ᑖᒃᑯᓄᖓ ᐊᕕᒃᑐᖅᓯᒪᔪᓄᑦ. 

ᑖᒃᑯᐊ ᑲᑎᑕᐅᓚᐅᖅᖢᑎᒃ ᒥᓂᔅᑕᐃᑦ ᑐᖏᓕᖏᓐᓄᑦ 

ᑮᓇᐅᔭᓕᕆᔨᖏᓐᓄᓪᓗ ᑖᒃᑯᐊ ᐊᕕᒃᑐᖅᓯᒪᔪᑦ 

ᕿᒥᕐᕈᓕᓲᖑᖕᒪᑕ ᓇᓕᐊᒃ ᓯᕗᓪᓕᐅᔭᕆᐊᖃᕐᒪᖔᑦ, 

ᐃᓅᓯᕐᒧᑦ ᐱᕚᓪᓕᕈᑕᐅᓂᐊᖅᐸ? ᐃᓅᑦᓯᐊᕐᓂᕐᒧᑦ 

ᐊᑲᐅᓯᓂᐊᖅᐸ, ᓄᑕᖅᑲᓄᑦ ᐃᓐᓇᕐᓄᑦ ᓱᓇᓄᑦ 

ᐱᔾᔪᑎᖏᑦ ᐱᔭᕆᐊᖃᕐᓂᖏᑦ.  
 

ᓯᕗᓪᓕᐅᓂᖅᓴᐅᓕᖅᑐᑎᒃ ᑕᐃᑲᓐᖓᑦ ᖁᓕᓂᒃ ᓲᕐᓗ 

ᐆᒃᑑᑎᒋᓗᒍ ᖁᓕᓂᒃ ᓴᖅᑭᑦᓯᓇᔭᕐᒪᑕ ᐅᑯᐊ ᑕᒡᕙ 

ᓯᕗᓪᓕᐅᔭᕆᐊᖃᖅᑐᑦ. ᓲᕐᓗ ᐃᒻᒪᖄ 

ᐃᓱᒪᓕᐅᕋᓱᒋᐊᖃᕋᔭᕈᑉᑕ ᐋᓐᓂᐊᕐᕕᒃ 

ᓯᕗᓪᓕᐅᔭᕆᐊᖃᖅᐸᑦ ᕼᐋᑭᕐᕕᖕᒥᑦ ᐅᕝᕙᓘᕝᕙ 

ᐃᓕᓐᓂᐊᕐᕕᒃ ᓯᕗᓪᓕᐅᔭᕆᐊᖃᖅᐸ, ᐊᓃᓐᖑᐊᕐᕕᖕᒥᑦ. 

ᐊᔾᔨᒌᓐᖏᑦᑑᑕᐅᓯᒪᖕᒪᑕ ᑕᒪᒃᑯᐊ 

ᑮᓇᐅᔭᖅᑐᕐᓂᐊᖅᑐᑦ. ᑕᐃᒪᓐᓇᐃᑦᑐᑎᒎᓚᐅᖅᖢᑎᒃ 

ᓇᓗᓇᐃᖅᓯᓕᖃᑦᑕᖅᑐᑦ ᓇᓕᐊᒃ 

ᓯᕗᓪᓕᐅᔭᕆᐊᖃᕐᒪᖔᑦ ᑭᖑᓪᓕᐅᓗᓂᓗ 

ᐱᖓᓱᒋᔭᐅᓂᓗᓂ ᑕᐅᓄᖓ.  
 

ᑖᒃᑯᐊ ᐊᕕᒃᑐᖅᓯᒪᔪᓂᑦ ᒐᕙᒪᐅᔪᑦᑕᐅᖅ ᐃᖕᒥᓂᒃ 

ᐱᓯᓐᓇᕋᓗᐊᖅᑎᓪᓗᒋᑦ ᓲᕐᓗ ᐆᒃᑑᑎᒋᓗᒍ 

ᐃᒡᓗᓕᕆᔨᒃᑯᓐᓂ ᑕᒪᕐᒥᓗᒃᑖᑦ ᓄᓇᕗᒻᒥᐅᑦ 

ᐃᒡᓗᑖᕆᐊᖃᖅᑎᑕᐅᖕᒪᑕ ᓇᓕᐊᒃ 

ᓯᕗᓪᓕᐅᔭᕆᐊᖃᖅᐸ? ᑕᐃᒪᓐᓇᐃᓕᐅᕆᐊᖅᑎᓪᓗᑕ, 

ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ, ᐆᒪᔪᓕᕆᔨᒃᑯᓪᓗ 

ᐊᓯᖏᑦ. ᑕᒪᒃᑯᐊ ᑕᒪᕐᒥᒃ ᑎᒦᑦ ᐃᓛᒃᑯᑦᑕᐅᖅ ᐃᖕᒥᓂᒃ 

ᓇᓕᐊᖕᓂᒃ ᑐᐊᕕᕆᔭᖃᕐᒪᖔᑕ 

ᐋᖅᑭᒃᓯᓯᓐᓈᕆᐊᖃᓲᖑᖕᒪᑕ. ᐱᔭᕆᐊᒃᑭᑦᑑᓐᖏᑦᑐᖅ, 

ᐃᕕᖅᑎᑎᕆᕐᔪᐊᕐᓇᖅᑐᖅ, ᓇᐅᒃᑯᑦ ᓱᓇ 

ᐃᓕᔭᕆᐊᖃᕐᒪᖔᑦ. ᑮᓇᐅᔭᕐᓗ ᑖᓐᓇ ᐃᓱᖃᖅᑎᓪᓗᒍ 

ᐊᕕᒃᑐᕋᓱᖕᓂᕆᔭᖓ ᓇᐅᒃᑯᑦ 

ᐱᕚᓪᓕᕈᑕᐅᓂᖅᐸᖑᓇᔭᕐᒪᖔᑦ ᓄᓇᕗᒻᒥᐅᓄᑦ 

ᒐᕙᒪᓄᓪᓗ ᐅᖁᒪᐃᑦᑑᖃᑦᑕᖅᑐᖅ 

ᐃᓱᒪᓕᐊᕆᓇᓱᒃᖢᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇᓗ 

ᓇᓗᓇᐃᖅᑕᐃᑦ. ᑕᐃᒪ ᐊᐱᖅᑯᑎᒋᔪᒪᓗᐊᖅᓯᒪᒐᒃᑯ 

ᐃᒃᑲᓗᐊᖅᑐᒥᒃ ᒫᓂ ᑕᐅᑦᑐᒐᖃᓗᐊᖅᑑᔮᖃᑦᑕᕋᑦᑕ 

ᐱᓕᕆᐊᕌᓗᓐᓂᒃ ᐅᖓᑖᓃᑦᑐᓂᒃ 

ᐱᓕᕆᐊᕆᕙᑦᑕᓐᓂᒃ ᑕᑯᒃᑲᓐᓂᕈᒪᓯᒪᒐ 

ᐱᓕᕆᓂᕆᔭᕋ ᒪᑭᒋᐊᒃᑲᓐᓂᕆᐊᖁᓪᓗᒍ 

ᓲᖑᒋᐊᒃᑲᓐᓂᕆᐊᖁᓪᓗᒍ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᑕᒪᓐᓇ ᐃᕝᕕᑦ ᑖᒃᑯᐊ ᓴᖅᑭᑕᐅᔪᑦ 

ᑖᒃᑯᓇᓂ ᒐᕙᒪᒦᓛᒃ ᒥᓂᔅᑕᐅᓕᒫᔪᓄᑦ 

ᐊᕕᒃᑐᑦᓯᒪᔪᓄᑦ ᐊᕕᑦᑐᖅᓯᒪᔪᓄᑦ ᐅᓂᒃᑳᓕᐊᖏᓪᓗ 

ᐃᒫᒃ ᑭᖑᕙᓯᑎᑦᑎᓯᓯᒪᔪᖃᖃᑦᑕᖅᑲ ᐃᓕᔅᓯᓐᓂᒃ 

ᓇᓪᓕᐊᒃ ᐅᓂᒃᑳᓖᐅᖅᓯᒪᓐᖏᓗᐊᖅᑐᒥᓂᐅᑎᓪᓗᒍ, 

ᐱᓕᕆᐊᖓᓂᓪᓗ ᐃᕝᕕᑦ ᐃᓱᒪᒪᓯᓯ 

ᐊᔾᔨᒋᑎᓐᓇᓂᐅᒃ ᐅᓇ ᐅᖃᐅᓯᐅᕙᑦᑐᖅ ᒫᓐᖓᑦ 

ᑐᓴᖅᐸᑦᑕᑎᑦ ᒪᓕᓪᓗᒋᑦ ᐱᓕᕆᓂᕆᔭᖏᑦ ᑖᒃᑯᐊ 

ᐅᓂᒃᑳᖏᑦ ᑐᔅᓯᕋᐅᑎᖏᑦ ᑮᓇᐅᔭᓂᒃ ᐃᓕᓐᓂᒃ 

ᑐᔅᓯᕋᖅᑎᓪᓗᒋᑦ 

ᐅᑎᕐᕕᖃᕆᐊᖃᖃᑦᑕᖅᓯᒪᒻᒪᖔᖅᐱᑦ ᑕᕝᕙᓂ 

ᐊᕐᕌᒎᓐᓂᒃ ᒪᕐᕉᓐᓂᒃ ᑮᓇᐅᔭᖅᑐᕈᑎᔅᓴᐃᑦ 

ᑐᔅᓯᕋᖅᑕᐅᔪᑦ ᓴᖅᑭᖅᑕᐅᓯᒪᓕᖅᑎᓪᓗᒋᑦ? 

ᖁᔭᓐᓇᒦᒃ ᐃᔅᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᑕᐃᒪᓐᓇᑦᑕᐅᖅ 

ᑕᒡᕙᓂ ᑲᑎᒪᔭᕌᖓᑉᑕ ᐅᕙᓂ 

ᑮᓇᐅᔭᖅᑐᕐᓂᕆᔪᒪᔭᕗᑦ ᐊᑐᕈᒪᓂᕆᔭᕗᑦ 

ᐊᐱᖅᓱᖅᑕᐅᓲᖑᒐᑉᑕ ᑲᑎᒪᔨᓄᑦ ᓇᓃᓕᕐᒪᖔᑦ 

ᐅᓇ. ᐅᓇ ᓲᖅ ᐋᖅᑭᓐᖏᓚᖅ ᓱᓖᓛᓲᖑᒐᑉᑕ 

ᐅᕙᓂ. ᑕᐃᑲᓂ ᐊᐱᖅᓱᖅᑕᐅᓕᕌᖓᑉᑕ 

ᑮᓇᐅᔭᖅᑐᕐᓂᕆᔪᒪᔭᑉᑎᓐᓂᒃ ᑕᐃᒪᓐᓇᑦᑕᐅᖅ 

ᑲᑎᒪᖃᑦᑕᕐᒥᔪᒍᑦ ᐊᐅᓚᑦᑎᔩᑦ ᑲᑎᒪᔨᐅᔪᑎᒍᑦ 

ᑕᒃᐱᑲᓂ ᑲᑎᒪᕝᕕᑦᑎᓐᓂ 

ᑐᑭᓯᓇᓱᒃᑎᐊᖅᖢᑕᑦᑕᐅᖅ 

ᐊᖏᖃᑎᒌᓐᖏᑉᐸᒃᖢᑕᓗ ᐊᖏᖃᑎᒌᖕᓂᕐᒧᑦ 

ᑐᕌᕋᓱᒃᖢᑕ.  
 

ᐅᓇ ᐅᕘᓇ ᐋᖅᑭᒃᑲᓐᓂᕆᐊᖃᖅᑐᖅ. ᐅᓇ 

ᑐᑭᓯᒃᑲᓐᓂᕈᒪᔭᕋ. 

ᐊᖏᖅᑕᑐᐃᓐᓇᓐᖏᑦᑎᐊᖃᑦᑕᕋᑉᑎᒍᑦ ᑕᒪᒃᑯᐊ 

ᑐᒃᓯᕋᐅᑕᐅᔪᑦ. ᐊᕕᒃᑐᖅᓯᒪᖕᒪᑕ ᒥᓂᔅᑕᐅᕝᕕᒋᔭᑦᑕ 

ᑮᓇᐅᔭᖅᑐᕐᓂᕆᔪᒪᔭᖏᓐᓂᑦᑕᐅᖅ 

ᑭᒡᒐᑦᑐᕆᐊᖃᖃᑦᑕᖅᑐᒍᑦ ᑕᒡᕙᓂ 

ᐅᕗᓐᖓᓚᐅᖅᑎᓐᓇᒋᓪᓘᓐᓃᑦ ᓱᓕ ᑕᒪᓐᓇ 

ᑕᐃᒪᓐᓇᐃᑦᑐᒃᑰᖏᓐᓇᓲᖑᔪᒍᑦ. 

ᐊᖏᖅᑕᐅᑐᐃᓐᓇᖅᑐᖃᕈᓐᓇᖅᑑᔭᓐᖏᑦᑐᖅ 

ᕿᒥᕐᕈᔭᐅᑦᑎᐊᓚᐅᖅᑳᖅᑎᓐᓇᒋᑦ 

ᑮᓇᐅᔭᖅᑐᕐᓂᐅᓂᐊᖅᑐᕐᓗ ᑕᒡᕙᐅᒐᓗᐊᖅᐸ. ᐅᓇ 

ᓈᒻᒪᖕᓂᐊᖅᐸ, ᐅᓇᓕ ᐃᑰᓇ 

ᐋᖅᑭᒋᐊᕆᐊᖃᖅᑰᖅᑐᖅ. ᐅᓇ 

ᐅᑕᖅᑭᒃᑲᓐᓂᐊᓪᓚᓚᐅᕐᓚᕗᑦ ᑐᓴᒃᑲᓐᓂᓚᐅᕐᓗᑎᒍᑦ 

ᐃᒪᓐᓇᐃᓕᐅᖃᑦᑕᖅᑐᒍ, ᐄ. ᐃᓄᐃᑦ 

ᑮᓇᐅᔭᖁᑎᖏᓐᓂᒃ ᐅᖃᐅᓯᖃᕋᑉᑕ ᑕᐃᑲᓂᑦᑕᐅᖅ 

ᑕᐃᒪᓐᓇ ᐊᖏᖃᑎᒌᖏᓐᓇᓲᑯᓘᓐᖏᒻᒥᔪᒍᑦ 

ᐃᒃᓯᕙᐅᑕᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᑦᑎᐊᖅᑐᒍ ᐅᓂᒃᑳᕆᒐᕕᐅᒃ. ᑕᐃᒪᓕ 

ᑕᒪᓐᓇ ᐊᑑᑎᓚᐅᖅᑎᓪᓗᒍ ᑕᕝᕙᓂ ᐊᕐᕌᒎᓐᓂᒃ 

ᒪᕐᕉᓐᓂᒃ ᐱᓕᕆᓂᖃᖅᓯᒪᓕᖅᑎᓪᓗᑕ ᑕᒪᒃᑯᐊ 

ᑮᓇᐅᔭᖅᑐᕈᑎᔅᓴᐃᑦ ᑕᕝᕙᓂ ᐊᖏᖃᑦᑕᕋᑦᑎᒍ 

ᑲᔪᓯᓪᓗᑎᓪᓗ. ᑕᒪᒃᑯᐊ ᐊᓂᕙᓪᓕᐊᔪᐃᑦ ᖃᓄᖅ 

ᐊᓂᕙᓪᓕᐊᓂᖏᑦ ᐊᑐᖅᑕᐅᑦᑎᐊᕐᓂᖏᓐᓄᑦ 

ᑕᕝᕗᖓ ᑲᑐᔾᔨᓗᑕ ᑐᕌᖓᖓᓄᑦ ᐊᑐᑦᑎᐊᕐᒪᖔᑕ 

ᐃᓕᓯᒪᑦᑎᐊᕐᒪᖔᑕ ᐅᖃᐅᑎᔪᓐᓇᖅᐱᑎᒍᑦ? 

ᐊᐱᖅᑯᑎᒋᓕᕐᒥᔭᕋ ᑕᒪᓐᓇ 

ᐃᖏᕐᕋᓂᖃᑦᑎᐊᖅᓯᒪᒻᒪᖔᑦ ᑕᕝᕙᓂ ᐊᕐᕌᒎᒃ ᒪᕐᕉᒃ 

ᐊᑐᓕᖅᑕᑦᑎᓐᓂᒃ. ᖁᔭᓐᓇᒦᒃ ᐃᔅᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᓇᐃᑦᑐᒃᑯᑦ ᑭᐅᒍᒪ ᐊᖏᕋᔭᖅᑐᖓ. 

ᑭᓯᐊᓂ, ᑭᓯᐊᓂᑕᖃᕐᓂᐅᔭᐃᓐᓇᕐᒪᑦ ᐃᒃᓯᕙᐅᑕᖅ, 

ᑕᒪᒃᑯᐊ ᐱᖁᑎᕐᔪᐊᑦ ᐅᖃᐅᓯᕆᕙᒃᑕᕗᑦ 

ᐊᑐᕆᐊᖃᖅᑕᕗᓪᓗ ᑐᐊᕕᕐᓇᕋᓗᐊᖅᑎᓪᓗᒋᑦ 

ᐃᕐᖐᓐᓇᕐᓗ ᐱᔪᒪᒐᓗᐊᖅᑎᓪᓗᑎᒍᑦ ᑕᒪᒃᑯᐊ 

ᒪᓕᒋᐊᓖᑦ ᑐᓗᖅᑕᕈᑕᐅᖏᓐᓇᕐᓂᐅᔭᕐᒪᑕ.  

 

ᓄᓇᒦᑎᓪᓗᑕᓗ ᐅᕙᓂ ᐊᖅᑯᑎᑕᖃᓐᖏᑦᑐᒥᒃ, 

ᓱᓇᓗᒃᑖᑦ ᓂᐅᕕᐊᕆᔭᕆᐊᖃᖅᑕᕗᑦ 

ᐊᑐᕆᐊᖃᖅᑕᕗᓪᓗ ᖃᑉᓗᓈᑦ 

ᓄᓇᖓᓐᓂᓐᖔᕐᓂᐅᓴᓗᒃᑖᕐᒪᑕ ᑕᒪᕐᒥᓗᒃᑖᑦᓯᐊᖅ. 

ᑕᐃᒪᓐᓇᐃᑎᓪᓗᒍ ᐃᓛᓐᓂ ᐅᑭᐅᓗᒃᑖᕐᒧᑦ 

ᓄᖅᑲᖓᔭᕆᐊᖃᓕᖃᑦᑕᕐᒪᑕ ᐱᖁᑏᑦ ᓴᓇᔭᐅᓂᖅ 

ᐊᔪᓕᖅᖢᑎᒃ ᐅᑭᐊᒃᓴᓗᐊᕐᓂᑯᐊᓄᑦ.  

 

ᐊᒻᒪ ᑕᐃᒪᓐᓇᒧᑦ ᑮᓇᐅᔭᖅ 

ᐊᑐᐊᓂᒐᔭᓕᖅᑑᒐᓗᐊᖅ ᐊᕐᕌᒍᒃᑲᓐᓂᕐᒧᑦ 

ᐅᑕᖅᑭᔾᔪᑎᒃᑲᓐᓂᐅᔭᕆᐊᖃᓕᓲᖑᖕᒪᑕ. ᖃᑉᓗᓈᑦ 

ᓄᓇᖓᓐᓃᓪᓗᓂᓕ ᑮᓇᐅᔭᖅᑐᕐᓂᖅ 

ᑕᒪᕐᒥᓗᒃᑖᑦᓯᐊᖅ ᓲᕐᓗ ᐊᓪᐴᑕᒥ, 

ᐊᓐᑎᐊᕆᐅᒥᓘᓐᓃᑦ ᑕᐃᑲᓂ ᑮᓇᐃᔭᖅ 

ᐊᑐᕐᓂᐊᖅᑐᖅ ᐊᑐᓲᖑᖕᒪᑦ. 

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4001 

ᐃᒡᓗᕐᔪᐊᒃᓴᒧᑦ ᓴᓇᓂᐊᖅᐸᑕ 

ᐃᒡᓗᕐᔪᐊᒃᓴᖅᑖᕈᑎᓗᒃᑖᑦᑎᐊᑦ ᑕᐃᑲᓂ 

ᐳᕌᕕᓐᓯᖓᓂ ᓂᐅᕕᐊᖑᑉᓗᑎᒃ ᓴᓇᔨᒃᓴᓗᒃᑖᖏᓪᓗ 

ᑕᐃᑲᓐᖔᖅᖢᑎᒃ, ᑮᓇᐅᔭᖅᑖᕐᓂᖅ ᑕᐃᑲᓂ 

ᐊᑐᖅᑕᐅᔪᖅ, ᑕᐃᑲᓂᓗᒃᑖᑦᑎᐊᖅ ᐊᑐᓲᖑᖕᒪᑦ 

ᐱᕚᓪᓕᕈᑕᐅᑦᑎᐊᖅᖢᓂᓗ.  

 

ᐅᑭᐅᖅᑕᖅᑐᒥᓕ ᐃᒡᓗᕐᔪᐊᓕᐅᕐᓂᐊᕈᑉᑕ ᖃᑉᓗᓈᑦ 

ᓄᓇᖓᓐᓂᑦ ᓂᐅᕕᓚᐅᕐᓗᒍ. ᑕᐃᒃᑯᐊ 

ᐃᒡᓗᕐᔪᐊᒃᓴᓕᐅᖅᑏᑦ ᑮᓇᐅᔭᖅᑖᖦᖤᖅᐳᑦ. 

ᑎᑎᕋᕐᕕᓕᐅᕆᐊᕈᑦᑕ ᑕᐃᒃᑯᐊ ᓴᕕᒃᓴᖏᑦ 

ᓱᓇᓗᒃᑖᖏᑦ ᑕᐅᓇᓂ ᓴᓇᔪᑦ, ᑮᓇᐅᔭᖅᑖᖦᖤᖅᐳᑦ 

ᑮᓇᐅᔭᖁᑎᑦᑎᓐᓂᒃ. ᑕᒪᐅᖓ ᓴᓇᔭᐅᔭᖅᑐᖅᐸᑦ, 

ᐊᓱᐃᓛᒃ ᐊᒻᒪ ᓴᓇᔪᒃᓴᐃᑦ ᐊᒻᒪ 

ᑎᑭᖃᑕᐅᓕᕐᒥᓗᑎᒃ ᐊᒥᓱᑦ 

ᑮᓇᐅᔭᓕᐊᕆᓇᔭᖅᑕᑦᑎᓐᓂᒃ ᐊᑐᖃᑕᐅᓕᕐᒥᓗᑎᒃ.  

 

ᐊᕗᓐᖓᒃᑲᓐᓂᕈᑎᒋᓇᔭᖅᑕᑦᑎᓐᓂᒃ 

ᐱᔪᓐᓃᖅᖢᑕᐅᖃᑦᑕᕐᒪᑦ 100%ᑦᑎᐊᕐᒥᒃ 

ᐃᒡᓗᕐᔪᐊᖅ ᓴᓇᔭᐅᓂᐊᖅᑐᖅ ᑕᒫᓐᖓᑦ 

ᑕᐅᓇᓐᖔᓲᖑᖕᒪᑕ 

ᐊᓯᔾᔨᖅᐸᓪᓕᐊᔭᕆᐊᓕᐅᒐᓗᐊᖅ ᑕᒪᓐᓇ 

ᐱᕚᓪᓕᒃᑲᓐᓂᕈᓐᓇᕆᐊᖃᕋᓗᐊᕋᑦᑕ ᑕᒪᒃᑯᓄᖓ 

ᐱᖁᑎᕐᔪᐊᓄᑦ ᓴᓇᔭᑦᑎᓐᓄᑦ ᓄᓇᕗᑦ ᐃᓗᐊᓂ.  

 

ᑖᓐᓇ ᐊᑯᓂᐅᔾᔪᑕᐅᓕᖃᑦᑕᖅᑐᖅ. 

ᐊᑐᐃᓐᓇᖅᑐᖃᓐᖏᓐᓂᖓᓂᒃ ᑕᒫᓂ ᐊᖅᑯᒥᒃ ᐊᒻᒪ 

ᐅᑎᖅᑕᕈᑎᐅᔪᓂᒃ ᐅᑭᐅᓗᒃᑖᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ 

ᑖᓐᓇ ᑭᐅᔾᔪᑎᒋᔭᐃᑦ. ᑕᐃᒪᓕ 

ᐅᖃᐅᓯᕆᕋᑖᖅᑕᓐᓂᒃ ᐋᖅᑭᒋᐊᕆᐊᖃᕐᓂᖓ ᑖᓐᓇ 

ᑕᑯᓯᒪᔭᐃᑦ, ᐅᔾᔨᕆᓯᒪᔭᐃᑦ ᐋᖅᑭᒋᐊᕆᐊᖃᖅᑐᖅ 

ᐱᑕᖃᕐᓂᖓᓂᒃ ᑕᑯᓯᒪᒐᕕᑦ ᐃᓕᓴᖅᓯᓯᒪᓪᓗᑎᒃ. 

ᑕᐃᒪᓕ ᑕᕝᕙᓂ ᐊᕐᕌᒎᒃ ᓱᓕ ᒪᕐᕉᒻᒪᑎᒃ ᑕᕝᕙᓂ 

6ᒋᔭᖓᓂᒃ ᑲᑎᒪᓂᐅᔪᒥᒃ ᑲᔪᓯᓂᐊᕐᓂᕆᔭᕗᑦ 

ᑲᑐᔾᔨᓗᑕ ᑖᓐᓇ ᑐᕌᒐᕗᑦ ᐱᔾᔪᑎᒋᓪᓗᒍ. 

ᑕᐃᒪᐃᓐᓂᑯᖓᓄᓪᓕ ᑕᐃᒪ ᐊᐱᕆᕙᒋᑦ ᓱᓇᒥᒃ 

ᐅᖃᕈᓐᓇᕈᕕᑦ, ᐅᖃᕈᓐᓇᕐᓂᐊᕈᕕᐅᒃ ᐅᕘᓈᕈᓂ 

ᑕᑯᓯᒪᔭᕐᓂᒃ ᐃᓕᓴᕆᓯᒪᔭᕐᓂᒃ 

ᐱᒋᐊᕈᑎᔅᓴᐅᒃᑲᓐᓂᕐᓂᐊᖅᑐᒥᒃ 

ᓇᓗᓇᐃᖅᓯᒍᓐᓇᖅᑭᑦ ᐸᕐᓇᒍᑎᔅᓴᑦᑎᐊᕙᒻᒥᒃ 

ᓇᐅᒃᑰᕐᓗᓂ, ᑭᒃᑯᑎᒎᕐᓗᓂ ᐃᓕᓴᖅᓯᓯᒪᒍᕕᑦ? 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᓄᓇᕗᒻᒥᐅᑦ 

ᐊᔪᓐᖏᑦᑐᐊᓘᖕᒪᑕ ᐃᓱᒪᒃᓴᖅᓯᐅᖏᓐᓇᖅᐸᒃᖢᑎᒡᓗ 

ᖃᓄᖅ ᐱᕚᓪᓕᕈᓐᓇᖅᐱᑕ ᓄᓇᕗᒻᒥᐅᑕᖅᑎᒍᑦ? 

ᑖᒻᓇ ᐃᑲᔪᖅᑐᐃᓐᓇᕈᓐᓇᕈᑦᑎᒍᑦ 

ᓴᖅᑭᑉᐸᓪᓕᐊᔪᖃᕈᓐᓇᕋᓱᒋᔭᕋ ᐱᕚᓪᓕᕈᑎᒃᓴᓂᒃ 

ᐆᒃᑑᑎᒋᓗᒍ ᑕᐃᑲᓂ ᐊᕐᕕᐊᓂ 

ᓴᓇᔪᖅᑕᖃᕐᓂᐊᕐᒪᑦ ᓴᒃᑯᒃᑯᓐᓄᑦ 

ᐃᒡᓗᕐᔪᐊᓕᐅᕐᕕᒃᓴᒥᒃ ᓴᓇᓯᒪᕙᒌᖅᑐᓂᒃ 

ᓇᑉᐸᐃᖃᑦᑕᕐᓗᑎᒃ ᑕᐃᑲᓂ ᐊᑐᖅᑕᐅᔪᒃᓴᓂᒃ 

ᓄᓇᕗᒻᒥᐅᓄᑦ.  

 

ᑕᐃᒪᓐᓇᐃᑦᑐᑦ ᐃᓱᒪᓇᓱᖕᓂᖅ ᖃᓄᖅ 

ᐊᑭᓗᒃᓯᕚᓪᓕᕈᓐᓇᖅᐱᑎᒍᑦ ᑕᒪᒃᑯᐊ ᐱᖁᑏᑦ 

ᑕᒫᓂ ᐊᑐᕆᐊᖃᖅᑕᕗᑦ ᑕᐃᒪᓐᓇ 

ᐃᓱᒪᓂᖅᓴᐅᖃᑦᑕᖅᑐᑦ ᐊᒥᓱᓐᖑᖅᐸᓪᓕᐊᒃᐸᑕ 

ᐱᕚᓪᓕᕈᑎᖃᕐᓂᐊᖅᑐᑦ ᓇᓗᓇᓐᖏᑦᑐᑦ. 

ᐃᒡᓗᕐᔪᐊᓕᐅᕐᓂᕐᒧᐃᓐᓇᐅᓐᖏᑦᑐᖅ ᑭᓯᐊᓂ 

ᐊᓯᖏᓐᓄᑦᑕᐅᖅ ᑕᒪᒃᑯᓄᖓ ᐱᖁᑎᓄᑦ ᑕᒫᓂ 

ᓴᓇᔭᐅᖃᑦᑕᖦᖤᓕᑐᐊᖅᐸᑕᓘᓐᓃᖅ−ᓯᒪᓐᓇᖃᑦᑕᕐᒪᑦ 

ᓴᓇᔨᓄᑦ ᑕᒫᓂ ᖁᓕᕈᐊᒃᓴᐃᑦ ᓱᓇᐃᑦ, 

ᐃᒐᓛᒃᓴᐃᑦ, ᑕᒫᓂ ᓴᓇᔭᐅᖔᕐᓗᑎᒃ ᑕᒫᓐᖓᑦ 

ᓄᓇᓕᖕᓄᑦ ᐊᐅᓪᓚᖅᑎᑕᐅᓂᖅᓴᐅᖃᑦᑕᓕᕐᓗᑎᒡᓗ. 

ᐊᔾᔨᒌᓐᖏᑦᑐᓂᒃ ᑕᒪᒃᑯᓂᖓ ᑮᓇᐅᔭᓂᒃ ᐃᓄᐃᑦ 

ᓄᓇᖓᓃᒃᑲᓐᓂᕐᓂᖅᓴᐅᕌᕐᔪᒍᓐᓇᕈᑎᓂᒃ 

ᕿᓄᐃᓵᕆᐊᖃᖅᑰᖅᑐᒍᑦ ᓄᓇᕗᒻᒥᐅᑎᒍᑦ 

ᐃᑲᔪᖃᑎᒌᖕᓂᖅᓴᐅᓗᑕᓗ 

ᑕᒫᓃᓐᓂᖅᓴᐅᒃᑲᓐᓂᕈᓐᓇᖁᓪᓗᑎᒍᑦ ᑮᓇᐅᔭᑦ. 

ᑕᒫᓂ ᐃᕐᕈᖅᑕᐅᑐᐃᓐᓇᖅᖢᑎᒃ 

ᐊᐅᓪᓚᖅᑎᑕᐅᔭᕌᖓᑕ 

ᓱᕚᓪᓕᒃᑲᓐᓂᕐᓇᓐᖏᓗᐊᖃᑦᑕᖅᑐᖃᓘᖕᒪᑦ 

ᐅᑎᖅᑕᕐᓂᖅᓴᐅᒃᑲᓐᓂᕈᑎᒃᓴᖏᓐᓂᒃ 

ᕿᓂᕆᐊᖃᖅᑰᖅᑐᒍᑦ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᑮᓇᐅᔭᑦ ᑎᑭᑦᑕᕌᖓᑦ ᖃᓄᖅ 

ᑕᒫᓃᒃᑲᓐᓂᕈᓐᓇᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ. 

ᐊᓯᐊᓄᑦ ᓴᖑᒋᐊᕐᓂᐊᕋᒪ. ᐊᐱᖅᓱᕈᒪᓪᓗᒍ, 

ᐊᐱᖅᓱᕈᓐᓇᕋᑖᕋᒃᑭᑦ ᖁᔭᓐᓇᒦᖅᑯᖓ 

ᑭᐅᔾᔪᑎᒋᔭᓐᓂᓪᓗ. ᓴᖑᒋᐊᕈᑎᒋᔪᒪᔭᕋ ᓯᕗᓕᖅᑎ 

ᐊᐱᖅᓱᕈᒪᓪᓗᒍ, ᐊᐱᖅᑯᑎᔅᓴᖃᕐᕕᒋᓪᓗᒍ ᐆᒥᖓ 

ᑕᐃᒃᑯᐊ ᒐᕙᒪᐅᖃᑦᑕᖅᓯᒪᔪᓂᒃ ᕿᒪᔅᓯᒪᔭᑦᑎᓐᓂᒃ 

ᐱᓕᕆᖃᑦᑕᖅᓯᒪᓂᑰᒻᒪᑕ ᑕᕝᕙᓂ ᑕᒫᓂ ᓄᓇᕗᒻᒥ 

ᐅᑭᐅᖅᑕᖅᑐᒥᐅᓄᑦ ᐱᔾᔪᔾᔨᓇᓱᐊᑦᑎᐊᖅᑐᑎᒃ. 

ᑕᐃᑲᓂᓗ ᓱᓕᓂᕋᕐᓂᕐᒥᒃ ᐊᒥᓱᓂᒃ 

ᐅᖃᖅᑐᖃᖃᑦᑕᖅᓯᒪᓂᑰᒻᒪᑦ ᑖᕙᓂ. ᐊᒻᒪᓗᑦᑕᐅᖅ 

ᐃᓄᐃᑦᑕᐅᖅ ᐅᖃᐅᔾᔭᐅᓯᒪᓂᑰᒻᒪᑕ ᐅᑭᐅᖅᑕᖅᑐᒥ 

ᑕᐃᔅᓱᒪᓂᐊᓗᒻᒥ ᐱᒋᐊᕈᑎᖃᑲᐃᓐᓇᖅᑐᖓ ᑖᓐᓇ 

ᑐᑭᓯᓇᑦᑎᐊᓂᐊᕐᖓᑦ ᐊᐱᖅᑯᑎᒋᓂᐊᖅᑕᓐᓄᑦ.  
 

ᐃᓄᐃᑦ ᐅᖄᐅᔾᔭᐅᓯᒪᓂᑰᓂᖏᓐᓄᑦ ᐃᓕᔅᓯᓐᓄᑦ 

ᐅᐸᑦᑕᐅᓚᐅᖅᓯᒪᒻᒪᑕ ᑕᐃᔅᓱᒪᓂᐊᓗᒃ ᐃᑲᔪᓛᖅᑐᒍᑦ, 

ᐊᑭᑭᑦᑐᓂᓗ ᒪᑯᓂᖓ ᐅᖃᐅᔾᔭᐅᓪᓗᑎᒃ 

ᐃᓪᓗᖃᖅᑎᓪᓗᑕᓗ ᐃᒫᒃ ᓂᕿᑖᕈᑎᔅᓴᓂᓪᓗ 

ᑕᒪᒃᑯᓂᖓᓗ ᐃᓕᓐᓂᐊᕕᓐᓂᓪᓗ. 
 

ᑕᕝᕙᓕ ᑖᓐᓇ ᑲᑐᔾᔨᓗᑕᒥᒃ ᑐᓐᖓᕕᒋᓪᓗᒍ ᐱᐅᔪᓂᒃ 

ᐅᕙᓂ ᐊᕐᕌᒎᒃ ᒪᕐᕉᒃ ᐊᑐᕐᓗᒋᒃ ᖄᖏᖅᑐᒥᒃ 

ᑐᓴᓚᐅᖅᑕᕗᑦ ᐃᑉᐸᔅᓴᖅ ᐃᓕᔅᓯ ᐅᓂᒃᑳᕆᔭᐅᔪᓂ 

ᐃᖏᕐᕋᓯᓯᒪᔪᖃᕐᓂᖓ ᑕᑯᓪᓚᕆᓚᐅᕋᒃᑯ 

ᓇᓗᓇᐃᔭᐃᓂᖅᑕᖃᖅᑎᓪᓗᒍ ᑕᕝᕙᓂ ᐊᕐᕌᒎᑉ 

ᐃᓗᐊᓂ ᕿᒪᓚᐅᖅᑕᑦᑎᓐᓂ.  
 

ᑕᐃᒪᐃᓐᓂᑯᖓᓄᓪᓕ ᐊᐱᕆᔪᒪᓪᓗᑎᑦ ᓯᕗᓕᖅᑎ 

ᓇᓗᓇᐃᖅᓯᔪᓐᓇᕈᕕᑦ (ᑐᓵᔨᑎᒍᑦ) ᐅᖃᕈᓐᓇᖅᑭᑦ 

ᐸᕐᓇᐅᑎᓕᐊᕆᓯᒪᔭᔅᓯᓐᓂᒃ ᓯᕗᒧᑦ 

ᑕᑯᓐᓇᓐᖑᐊᖅᓯᒪᔭᔅᓯᓐᓂᒃ ᓄᓇᕗᒻᒥᐅᓄᑦ? 

ᖃᐅᔾᔨᐊᓚᔾᔪᑎᒋᓯᒪᔭᔅᓯᓐᓂᒃ ᑖᒃᑯᐊ 

ᐱᔭᔅᓴᖅᑖᕆᓯᒪᔭᕗᑦ ᑲᑐᔾᔨᓗᑕ, 

ᐱᔭᔅᓴᐅᓐᖏᑐᐃᓐᓇᕆᐊᓕᒃ 

ᐱᔭᕇᕋᔅᓴᐅᓐᖏᑐᐃᓐᓇᕆᐊᓖᑦ ᖃᐅᔨᓯᒪᒍᕕᒋᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐃᔅᓯᕙᐅᑕᖅ. ᐱᒋᐊᓪᓚᕆᓚᐅᓐᖏᓐᓂᕐᓂ ᐃᓄᐃᑦ 

ᐅᓪᓗᖁᑎᐅᑎᓪᓗᒍ ᐊᔅᓱᐊᓗᒃ ᐅᐱᓐᓂᕐᒧᑦ 

ᑎᑭᑕᐅᓐᓇᕐᒪᑦ. ᓇᓗᓇᐃᕈᒪᕗᖓ ᑖᓐᓇ ᐅᓪᓗᖅ 

ᐊᑐᖅᑎᓪᓗᒍ ᐃᑉᐱᖕᓂᕐᓇᖅᐳᖅ, ᐃᓐᓇᐃᑦ 

ᐱᓗᐊᓐᖑᐊᖅᑐᖅ ᑕᕝᕙᓃᒍᓐᓃᖅᑐᑯᓘᒐᓗᐊᖅ 

ᒪᑭᑕᑦᑎᓯᒪᒻᒪᑕ ᐅᕙᑦᑎᓐᓂᒃ 

ᑕᕝᕙᓃᒐᔭᓚᐅᓐᖏᓐᓇᑦᑕᐃᓛᒃ ᑖᓐᓇ ᐅᓪᓗᖅ 

ᐊᑐᖅᑎᓪᓗᒍ.  
 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᓱᓕᑦᑎᐊᖅᑐᖅ ᐊᔅᓱᐊᓗᒃ 

ᐱᒋᐊᕋᑖᑦᑎᐊᖅᑎᓪᓗᑕ ᑖᓐᓇ ᖃᓄᖅ 

ᑲᑐᔾᔨᖃᑎᒌᒍᓐᓇᓐᖏᒃᑲᓗᐊᕐᒪᖔᑦᑕ 

ᑐᓐᖓᕕᒋᓚᐅᖅᓯᒪᒐᑦᑎᒍᑦ. ᓂᕈᐊᖅᑕᐅᓚᐅᖅᑎᓪᓗᖓ 

ᐊᖏᔪᒥᒃ ᓱᓕ ᖁᔭᓕᖃᑦᑕᕋᒪ ᑖᒃᑯᐊ 

ᒪᓕᒐᓕᐅᖅᑎᐅᖃᑎᓐᓂᒃ ᐅᕙᖓ ᑕᕝᕙᓃᒐᔭᓐᖏᓐᓇᒪ 

ᐅᑉᐱᕆᔭᐅᓂᒃᑯᑦ ᑕᕝᕗᓐᖓᖅᓯᒪᒐᒪ 

ᖁᔭᓕᑦᑎᐊᖅᓯᒪᕗᖓᐃᓛᒃ ᐅᓪᓗᒥᒧᑦ ᑎᑭᖦᖢᒍ.  
 

ᑕᒪᒃᑯᐊ ᑕᐅᑐᒐᕆᓚᐅᖅᑕᕗᑦ ᑕᐃᑲᓐᖓᑦ 

ᐱᒋᐊᕐᓂᖓᓂᒃ ᐃᓄᐃᑦ ᖃᐅᔨᒪᔭᑐᖃᓐᖏᓐᓂᒃ 

ᑐᓐᖓᕕᖃᕋᓱᔅᓯᒪᒐᒪ. ᑖᒃᑯᐊ ᐆᑦᑑᑎᒋᓗᒍ, 

ᐱᔨᑦᓯᕐᓂᖅ, ᐃᑲᔪᖃᑎᒌᓐᓂᖅ, ᖃᓄᖅᑑᖃᑎᒌᓐᓂᖅ 

ᑕᐃᑲᓐᖓᑦ ᐃᖃᓗᑦᑑᑦᑎᐊᕐᒧᑦ 

ᓂᕈᐊᖅᑕᐅᓯᒪᔪᐃᓐᓇᐅᑎᓪᓗᑕ ᑖᒃᑯᐊ 

ᐊᔾᔨᒌᓐᖏᑦᑐᓂᒃ 

ᓂᕈᐊᖅᑕᐅᒍᑎᖃᖅᓯᒪᓪᓚᑦᑖᖅᓯᒪᒐᑦᑕᐃᓛᒃ 

ᐅᒃᐱᕆᓚᐅᕋᒃᑯ ᐃᓚᐅᔪᐃᓐᓇᐅᒋᐊᖃᕐᓂᖏᓐᓄᑦ. 

ᑖᓐᓇ ᑕᐅᑐᒐᕆᓚᐅᕋᑦᑎᒍᑦ ᐊᖏᔪᒥᒃ 

ᓂᕆᐅᖅᑰᖅᖢᑕ. ᑭᓯᐊᓂ ᑐᑭᓯᔪᐃᓐᓇᐅᖅᑰᕆᓪᓗᑕᓗ 

ᑖᓐᓇ ᐃᓄᑑᔾᔨᒍᓐᓇᓐᖏᓐᓇᑦᑕ. ᑕᐃᒫᒃ 

ᑲᑐᔾᔨᖃᑎᖃᕐᓂᒃᑯᑦ ᑭᓯᐊᓂ ᑖᒃᑯᐊ 

ᑕᐅᑐᒐᕆᓚᐅᖅᑕᖏᑦ ᑭᖑᕚᕗᑦ ᐱᒍᓐᓇᕋᑦᑎᒍᑦ. 

ᐊᒥᒐᓗᐊᕐᒪᑦ ᓄᓇᕗᑦ ᐃᓗᐊᓂ ᑖᒃᑯᐊ ᐱᒻᒪᕆᐅᔪᑦ, 

ᐅᖃᐅᓯᕆᔭᐅᕋᑖᖅᑐᑦ ᐃᓚᖏᑦ. ᐃᓪᓗᑭᒃᓴᖅᑐᑦ, 

ᐊᓪᓚᕕᑯᔅᓴᖅᑐᑦ. ᑕᒪᒃᑯᐊᕌᓘᑎᓪᓗᒍᐃᓛᒃ 

ᑲᑐᔾᔨᖃᑎᒌᓪᓗᑕ ᑭᓯᐊᓂᐅᓂᐊᕐᒪᑦ ᑕᐅᑐᒐᕆᓯᒪᔭᕗᑦ 

ᑲᔪᓯᒍᓐᓇᕐᓂᐊᕐᒪᑕᐃᓛᒃ. 
 

ᑖᓐᓇᓕ ᐃᑉᐸᔅᓴᑦᑕᐅᖅ ᓈᓚᒃᖢᖓ ᐅᓂᒃᑳᓂᒃ 

ᐱᓕᕆᓯᒪᓕᖅᑕᕗᑦ ᐅᐱᓐᓂᕐᒧᑦᑕᐅᖅ ᑎᑭᑕᐅᓚᐅᕋᒪ 

ᐊᒥᓱᒻᒪᕆᕐᔪᐊᕐᓂᒃ ᓯᕗᒧᑦ ᑲᔪᓯᒋᐊᖅᑎᑦᑎᓯᒪᒐᑦᑕ. 

ᑖᒃᑯᐊ ᐊᖏᔫᑎᓂᒃ ᑐᕌᒐᖃᓚᐅᖅᓯᒪᒐᑦᑕᐃᓛ 

ᐃᖃᓗᒃᑑᑦᑎᐊᕐᒥ ᑲᑎᒪᓚᐅᖅᖢᑕ. ᐊᕐᕌᒎᒃ 

ᒪᕐᕈᑐᐊᖑᖕᒪᑕ ᐊᓂᒍᖅᑐᑦ. ᐊᖏᔫᑎᐊᓗᐃᑦ 

ᓯᕗᒻᒧᒃᐸᓪᓕᐊᓯᒪᓪᓗᑎᒃ, ᐃᒡᓗᓕᕆᓂᖅ 

ᐆᒃᑑᑎᕆᔭᐅᕋᑖᖅᑐᖅ. ᐸᐃᕆᕕᓕᕆᓂᖅ 

ᐱᕙᓪᓕᐊᑐᐃᓐᓇᖅᑐᖅ.  

 

ᐊᐱᖅᑯᑎᕆᕋᑖᖅᑕᖓ ᑭᓱᓂᒃ ᑐᕌᒐᕆᓚᐅᖅᑕᑦᑕ 

ᐃᓗᐊᓂ ᓯᕗᒧᑦ ᑲᔪᓯᑦᑎᐊᔾᔮᓐᖏᒻᒪᖔᑕ ᒫᓐᓇᐅᔪᖅ 

ᓇᓗᓇᖅᑐᖅ. ᖃᐅᔨᒪᔪᒍᑦ ᐃᓚᖏᑦ 

ᐃᓂᖃᕐᓂᖅᓴᐅᓂᐊᖅᑐᑦ ᓱᒃᑲᔪᒥᒃ, ᐃᓚᖏᓪᓗ 

ᓱᒃᑲᐃᓐᓂᖅᓴᒥᒃ ᐃᓂᖃᖃᑦᑕᖅᓯᒪᓂᐊᖅᑐᑦ. ᑖᒃᑯᐊ 

ᐱᒻᒪᕆᕐᔪᐊᖃᐃ ᐊᔭᐅᖅᑐᐃᓐᓇᖃᑦᑕᖅᑕᒃᑲ 

ᓯᕗᓕᖅᑎᐅᑎᓪᓗᖓ ᐃᒡᓗᕐᔪᐊᑦ ᒫᓐᓇᑲᐅᑎᒋ 

ᓇᑉᐸᐃᒐᔅᓴᐅᖃᑦᑕᓐᖏᓐᓂᖏᓐᓄᑦ ᑐᓐᖓᕕᖃᓲᖑᒐᑦᑕ. 

ᑖᒃᑯᐊ ᐊᕐᕌᒍᒐᓴᕐᓄᑦ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᑦᑎᐊᖅᓯᒪᒋᐊᖃᕐᓂᐊᕐᓂᖏᑦ 

ᐊᔭᐅᖅᑐᖅᐸᓪᓕᐊᖏᓐᓇᕐᓂᐊᖅᑕᒃᑲ.  

 

ᑭᓯᐊᓂᓕ ᑕᕝᕙᓂ ᐅᓪᓗᐃᑦ ᐊᒡᒋᕐᓂᐊᖅᑐᒥᒃ 

ᓈᓚᓐᓕᕐᒧᑦᑕᐅᖅ ᑎᑭᑕᐅᓯᒪᒐᒪ ᑐᐊᕕᐊᕆᖁᔭᐅᓯᒪᔪᑦ 

ᑕᕝᕙᓐᖓᑦ ᒪᓕᒐᓕᐅᖅᑎᓄᑦ ᑐᓴᕈᒪᓯᒪᓂᐊᕋᒃᑭᑦ 

ᓇᐅᒃᑯᑦ ᐃᓚᖏᑦ ᑭᖑᕙᕆᐊᖅᓯᒪᖅᑰᔨᔫᒐᓗᐊᑦ 

ᓇᐅᒃᑯᒃᑲᓐᓂᖅ 

ᐊᔭᐅᖅᑐᒃᑲᓐᓂᕆᐊᖃᓐᖏᒃᑲᓗᐊᕐᒪᖔᑦᑎᒍᑦ 

ᓂᕆᐅᒋᓂᐊᖅᐸᕋ ᑖᓐᓇ ᐅᖃᐅᓯᖃᖅᐸᓪᓕᐊᑎᓪᓗᑕ 

ᑖᔅᓱᒪ ᒪᓕᒐᓕᐅᖅᑎᑦᑕ. ᖁᔭᓐᓇᒦᒃ ᐃᔅᓯᕙᐅᑕᓕᒃ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᑕᐃᒪᓕ ᐆᒥᖓ 

ᑖᓐᓇᐃᓛᒃ ᑭᖑᓪᓕᖅᐹᕆᓐᖑᓱᒃᑲᒃᑯ ᓯᕿᓐᖑᔭᖅ 

ᒪᓕᑦᑐᒍ. ᐱᔭᕇᓐᖏᒃᑲᓗᐊᖅᑐᖓ ᑭᓯᐊᓂ ᐅᓇ 

ᑲᑐᔾᔨᓗᑕᒥᒃ ᓄᓇᓖᑦ ᐊᔾᔨᒌᒥᒃ ᐱᔨᑦᑎᖅᑕᐅᓗᑎᒃ 

ᑕᑯᔪᒪᓯᒪᒐᑦᑎᒍᑦ. ᑕᒪᒃᑯᐊᓕ ᑕᐃᒪ 

ᓄᓇᓕᕋᓛᖑᓂᖅᓴᐃᑦ ᐊᔾᔨᒋᖃᑦᑕᓐᖏᒻᒪᒍ ᑕᒪᒃᑯᐊ 

ᓄᓇᓕᐸᐅᔭᐃᑦ ᓯᕗᓪᓕᐅᔾᔭᐅᖏᓐᓇᓕᒫᕐᓂᖏᑦ 

ᓲᖃᐃᒻᒪ ᐃᓄᒋᐊᒃᑲᒥᒃ ᑕᒪᓐᓇ 

ᐱᔾᔪᑎᑦᑎᐊᕙᐅᒐᓗᐊᖅ. ᑭᓯᐊᓂᓕ ᑕᒪᒃᑯᐊ 

ᓄᓇᓕᕋᓛᑦ ᐊᔾᔨᒌᒥᒃ 

ᐃᖏᕐᕋᓯᖃᖅᑎᑕᐅᕙᓪᓕᐊᒋᐊᖃᖅᓯᒪᒐᓗᐊᕐᖓᑕ 

ᑖᓐᓇ ᖃᓄᖅ, ᑭᓱᑦ, ᐃᓛᒃ 

ᐃᖏᕐᕋᑦᑎᐊᓐᖏᓪᓚᕆᔅᓯᒪᒻᒪᑦ ᑕᒪᓐᓇ 

ᐅᖃᐅᓯᕆᔪᒪᓪᓗᒍ. ᖃᓄᕐᓕ ᑕᐃᒪ ᑕᕝᕙᓂ 

ᐊᕐᕌᒎᓐᓂᒃ ᒪᕐᕉᓐᓂᒃ 

ᖃᓄᐃᓕᒋᐊᕈᑎᒋᒃᑲᓐᓂᕋᓱᐊᕐᓂᕐᒥᒃ 

ᐊᔭᐅᖅᑐᐃᓂᕐᒥᓘᓐᓃᑦ ᐱᔾᔪᑎᒋᓂᐊᕐᒪᖔᖅᐱᐅᒃ 

ᑐᑭᓯᒍᒪᓪᓗᖓ. ᖁᔭᓐᓇᒦᒃ ᐃᔅᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, 

ᒥᔅᑕ ᐸᐅᓗᓯ ᐊᕿᐊᕈᖅ. 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐃᔅᓯᕙᐅᑕᖅ. ᐃᔅᓯᕙᐅᑕᓕᒃ, ᖁᔭᓐᓇᒦᕆᕙᕋ. 

ᐊᖏᖃᑎᒋᑦᑎᐊᖅᖢᒍ ᑕᑯᓯᒪᒐᒃᑯ ᓇᒻᒥᓂᖅ. 

ᓄᓇᓕᕋᓛᕐᒥᐅᑕᐅᓪᓗᖓ ᑖᒃᑯᐊ 

ᐱᕚᓪᓕᕈᑎᒋᔭᐅᖃᑦᑕᕈᓐᓇᖅᑑᒐᓗᐊᑦ ᐊᓯᖏᓐᓄᑦ 

ᐊᖏᓂᖅᓴᓄᑦ ᑐᕌᖅᓯᒪᓪᓗᑎᒃ. 

ᐃᒃᐱᖕᓂᕐᓇᖅᓯᒪᓪᓚᑦᑖᕐᒪᑦ. ᑖᓪᓇ ᐅᓪᓗᒥᒧᑦ 

ᑎᒍᒥᐊᖏᓐᓇᕋᒃᑯ. ᓯᕗᓕᖅᑎᐅᑎᓪᓗᖓ 

ᐃᖅᑲᐃᑎᑦᑏᓐᓇᐅᔭᕐᒥᒐᒪ ᑖᒃᑯᐊ 

ᓄᓇᓕᕋᓛᖑᓂᖅᓴᐃᑦᑕᐅᖅ 

ᐱᕚᓪᓕᕈᓐᓇᕆᐊᖃᖅᑐᑦ ᐊᒥᓱᓂᒃ.  
 

ᐆᒃᑑᑎᖃᕈᓐᓇᖅᑰᕋᑦᑕ ᒫᓐᓇᐅᔪᖅ ᑖᒃᑯᐊ ᐊᕐᕌᒍᐃᑦ 

ᕿᒪᕋᑖᖅᑕᕗᑦ ᒪᕐᕉᒃ. ᐆᑦᑑᑎᒋᓪᓗᒍᖃᐃ 

ᐃᖅᑲᐅᒪᑦᑎᐊᕋᒪ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ 

ᐊᓯᖓ ᐊᕐᕌᒍᐃᒡᒎᖅ 7ᓂᒃ 

ᐅᓪᓗᓕᐅᕐᕕᐅᓯᒪᓐᖏᑦᑎᐊᒻᒪᕆᒃᓯᒪᔪᑦ 

ᓄᓇᓕᕋᓛᖑᓂᖓᓄᑦ 

ᐱᔾᔪᑎᒋᔭᐅᖃᓯᐅᑎᓯᓐᓈᕋᓱᒋᓯᒪᓪᓗᓂ. ᑖᓐᓇ 

ᐸᕐᓇᐅᑎᒋᕙᓪᓕᐊᒍᒪᓯᒪᓚᐅᖅᑕᕗᑦ ᐱᒋᐊᕐᓂᖓᓂ 

ᓇᓗᓇᐃᓚᐅᕋᑦᑕ ᓄᓇᕗᓕᒫᖅ ᑖᒃᑯᐊ 25ᖑᔪᑦ 

ᐃᒡᓗᑖᕆᐊᓖᑦ. ᑕᐃᒫᒃ ᑐᐊᕕᕐᓇᖅᑐᑎᑐᑦ 

ᑕᐅᑐᒃᑕᐅᒋᐊᖃᕐᒥᒻᒪᑕ ᑕᓗᕐᔪᐊᓃᒃᑲᓗᐊᕈᕕᑦ, 

ᑲᖏᖅᑐᒑᐱᒻᒦᒃᑲᓗᐊᕈᕕᑦ ᐅᕝᕙᓘᓐᓃᑦ ᐅᖃᓗᓐᓂ 

ᑲᖏᖅᖠᓂᕐᒥᓘᓐᓃᑦ. ᐊᔾᔨᒌᒃᑐᒥᒃ 

ᑕᐅᑐᒃᑕᐅᒋᐊᖃᕐᓂᖏᑦ ᓄᓇᓕᕋᓛᑦ. 

ᐃᑉᐱᖕᓂᕐᓇᓪᓚᕆᓚᐅᖅᓯᒪᒻᒪᑦ.  

  

ᑕᒪᒃᑯᐊ ᐱᕚᓪᓕᕈᑎᓪᓚᑦᑖᖑᒍᓐᓇᖅᑐᑦ 

ᕿᒥᕐᕈᐃᓐᓇᖃᑦᑕᕋᑦᑎᒍᑦ. 

ᐆᑦᑑᑎᒋᖃᓯᐅᑎᒍᓐᓇᕋᒃᑯ ᑖᓐᓇ 

ᑐᓚᒃᑕᕐᕕᐅᒍᒫᖅᑐᖅ ᕿᑭᖅᑕᕐᔪᐊᕐᒥ 

ᐸᕐᓈᕆᔭᐅᒍᒪᓯᒪᔪᖅ ᑖᓐᓇ ᒥᓂᔅᑕᐅᖃᑎᒪ 

ᐊᔭᐅᖅᑐᓪᓚᑦᑖᖅᓯᒪᒻᒪᒍ, ᑕᒪᒃᑯᐊᕈᔪᐃᑦ ᖃᓄᖅ 

ᑲᑐᔾᔨᓗᑕᐅᑉ ᐃᓗᐊᓃᑦᑐᑦ ᓇᓗᓇᐃᖅᓯᒪᒻᒪᑕ 

ᐱᒻᒪᕆᐅᔪᑦ ᓄᓇᓖᑦ ᐱᕚᓪᓕᕈᑎᒋᒍᓐᓇᖅᑕᖏᑦ. 

ᑖᓐᓇ ᐆᑦᑑᑎᒋᕈᒪᕋᑖᕋᒃᑭᑦ ᑖᒃᑯᐊ 

ᐱᓗᐊᓐᖑᐊᖅᑐᒥ ᑭᓯᐊᓂ ᑐᓴᑦᑎᐊᖅᖢᒍᑦᑕᐅᖅ 

ᒪᑉᐲᖓᐃᓐᓇᐅᔭᕋᑦᑕ, 

ᐋᖅᑭᒋᐊᕐᕕᖃᐃᓐᓇᐅᔭᓲᖑᒐᑦᑕ ᑕᒪᓐᓇ 

ᓄᓇᓕᕋᓛᑦ ᐱᕚᓪᓕᒃᑲᓐᓂᕈᓐᓇᕈᑎᖏᓐᓂᒃ.  

 

ᒪᒃᐱᖓᑦᑎᐊᕋᒪ, ᐊᓪᓚᕕᒐ ᒪᒃᐱᖓᖃᑦᑕᖅᖢᓂᓗ 

ᑭᓱᒃᑲᓐᓃᑦ 

ᑐᐊᕕᐊᕆᔭᐅᒃᑲᓐᓂᕈᓐᓇᓐᖏᒃᑲᓗᐊᕐᒪᖔᑕ 

ᓇᓗᓇᐃᑦᑎᐊᖅᓯᒪᒻᒪᑕ. ᓂᕆᐅᑦᑎᐊᖅᐳᖓ ᑖᒃᑯᐊ 

ᑐᓴᖃᑦᑕᖅᑕᕗᑦ ᑐᓐᖓᕕᒋᓕᖃᑦᑕᕋᑦᑎᒍ 

ᐊᔭᐅᖅᑐᕐᓂᐊᖅᓱᑎᒍᑦ ᓯᕗᓕᖅᑎᐅᔪᑎᒍᑦ ᑭᓯᐊᓂ 

ᓯᕗᒧᑦ ᑲᔪᓯᕙᓪᓕᐊᑦᑎᐊᖅᓯᒪᔪᑦ ᐊᒥᓱᑦ, ᑭᓯᐊᓂ 

ᐱᔭᒃᓴᖃᕐᔪᐊᒃᑲᓐᓂᖅᑐᒍᑦ ᓱᓕ ᖃᐅᔨᒪᔪᖓ ᑖᒃᑯᐊ 

ᐱᒻᒪᕆᐅᔪᑦ, ᐃᒡᓗᕐᔪᐊᖅᑲᐃ ᐱᓗᐊᓐᖑᐊᖅᑐᒥᒃ 

ᓄᓇᓕᕋᓛᑦ ᑐᔅᓯᕌᕆᖃᑦᑕᖅᓯᒪᔭᖏᑦ ᕿᓯᐊᓂ 

ᑕᒪᒃᑯᐊᓕ ᓂᕆᐅᒋᓂᐊᖅᐸᒃᑲ ᓯᕗᓂᑦᑎᓐᓄᑦ 

ᐸᕐᓇᒃᐸᓪᓕᐊᒍᓐᓇᕐᓂᐊᖅᑕᕗᑦ ᑖᒃᑯᐊ 

ᑐᓴᖃᑦᑕᖅᑕᕗᑦ ᑐᓐᖓᕕᒋᖃᑦᑕᕋᑦᑎᒍᑦ 

ᐊᐱᖅᓱᖅᑕᐅᓕᒃᑯᑦ, ᑎᑎᕋᕐᕕᐅᓂᒃᑯᑦ, 

ᐳᓛᕆᐊᕐᕕᐅᓂᒃᑯᑦ.  

 

ᓇᒻᒥᓂᕐᓕ ᖁᔭᓕᑦᑎᐊᕆᕗᖓ ᓄᓇᓕᕋᓛᓄᑦ 

ᐊᔅᓱᕈᐊᖃᖅᖢᖓ ᓂᕈᐊᖅᑕᐅᓯᒪᓪᓗᖓ 

ᐳᓚᕋᖃᑦᑕᖅᓯᒪᒐᒪ ᑲᖏᖅᑐᒑᐱᒻᒨᖅᓯᒪᓪᓗᖓ 

ᑖᓐᓇ ᑐᓐᖓᓵᕆᔭᐅᓯᒪᒐᒪ. ᖁᕐᓗᖅᑐᕐᒧᑦ, 

ᑭᒻᒥᕈᒻᒧᑦ, ᓇᐅᔮᓄᑦ, ᐊᐅᓱᐃᑦᑐᕐᒧᑦ. ᑕᒪᒃᑯᐊ 

ᓄᓇᓕᕋᓛ ᓇᒻᒥᓂᖅ ᑕᑯᒋᐊᖃᓲᕆᒐᑦᑎᒍᑦ 

ᐊᔾᔨᒌᓐᖏᑦᑐᐃᓐᓇᕐᓂᒃ ᐱᕚᓪᓕᕈᑎᐅᒍᓐᓇᖅᑐᓂᒃ 

ᓇᓗᓇᐃᖅᓯᒪᖃᑦᑕᕐᒪᑕ. ᑖᒃᑯᐊ 

ᑐᓐᖓᕕᒌᓐᓇᕐᓂᐊᖅᐸᒃᑲ ᓯᕗᒧᑦ 

ᑲᔪᓯᕙᓪᓕᐊᑎᓪᓗᖓᐃᓛᒃ ᓇᒻᒥᓂᖅ ᑕᑯᒍᓐᓇᕐᓂᖅ, 

ᑲᑎᖃᑎᖃᕈᓐᓇᕐᓂᒃ ᑮᓇᕐᒥᒃ ᑮᓇᕐᒧᑦ 

ᑐᓐᖓᕕᖃᕐᓗᖓ. ᑖᓐᓇ ᓂᕆᐅᒋᓗᒍ 

ᐃᔅᓯᕙᐅᑕᓕᒃ, ᐱᓕᕆᖃᑦᑕᕐᓂᐊᖅᐳᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 27 ᑎᑦᑕᐃᑦ. 

ᐊᑎᖃᕈᓐᓃᕋᒪ ᒫᓐᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᓱᕈᒪᒐᒃᑯ 

ᑖᓐᓇ ᐃᓐᓇᕐᓄᑦ ᑲᒪᔨᐅᔪᖅ. ᑕᕝᕙᓂ 

ᑎᑎᕋᖅᓯᒪᔪᖃᕐᒪᑦ ᖃᐅᔨᓴᖅᑕᐅᓚᐅᖅᓯᒪᓂᖏᓐᓂᒃ 

ᐃᓐᓇᐃᑦ ᓄᓇᓕᖕᓂ ᑭᓱᓂᒃ 

ᐱᒻᒪᕆᐅᒋᔭᖃᕆᐊᒃᓴᖏᓐᓂᒃ ᖃᓄᐃᓐᖏᓐᓂᖅᓴᓄᑦ 

ᐊᒻᒪ ᐃᑲᔪᖅᑕᐅᔭᕆᐊᓕᖕᓄᑦ.  

 

ᑕᒪᒃᑯᐊᖃᐃ ᒥᓂᔅᑕᐅᑉ ᐃᓱᒪᒋᓯᒪᕙᖏᑦ ᐃᓐᓇᕐᓄᑦ 

ᐃᐸᒃᑕᕐᕕᐅᔪᓐᓇᖅᑐᐃᑦ 

ᑲᒪᒋᔭᐅᔭᕆᐊᖃᕐᓂᕐᒨᓐᖏᑦᑐᖅ ᑭᓯᐊᓂ 

ᑲᑎᑦᑕᕐᕕᐅᖃᑦᑕᕈᓐᓇᕋᔭᖅᑐᓂᒃ 

ᖃᓄᐃᓕᐅᕐᕕᐅᖃᑦᑕᕋᔭᖅᑐᓂᒃ ᐃᓐᓇᕐᓄᑦ 

ᑐᕌᖓᔪᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᓐᓇᕐᓂᒃ 

ᑲᒪᒋᔭᖃᖅᑐᖅ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᒪᓕᒐᓕᐅᖅᑎ. 

ᐃᒃᓯᕙᐅᑕᖅ, ᐱᒋᐊᓐᖏᓐᓂᕐᓂᑦ ᐅᑉᓗᒥᑦᑕᐅᖅ 

ᐃᓄᐃᑦ ᐅᑉᓗᖏᓐᓂᒃ ᓄᓇᕗᒻᒥ ᐅᑉᓗᖓ ᑕᒪᒃᑯᐊ 

ᓯᕗᓕᐅᖅᑎᒋᔭᕗᑦ ᓇᒡᓕᒋᔨᒋᔭᕗᑦ ᓯᕗᓂᑉᑎᓐᓂ 

ᑖᒃᑯᐊ ᐅᑉᓗᒥ ᒫᓐᓇ ᓇᔪᖅᑐᐃᑦ ᐅᕙᑉᑎᓐᓂᒃ.  

 

ᑕᐃᒪᓐᓇ ᐃᓐᓇᐃᑦ ᐅᐱᒋᑦᓯᐊᖅᑕᕗᑦ, 

ᖁᑦᓯᖕᓂᖅᐹᖑᔪᒥᒃ ᑕᐃᒪᓐᓇ ᑖᒃᑯᐊ 

ᑐᓐᖓᕕᒋᓪᓗᑎᒍᑦ 

ᓄᓇᕗᒻᒥ. ᖃᐅᔨᒪᔪᒍᑦ ᑖᒃᑯᐊ ᐃᓐᓇᐃᑦ 

ᐃᓐᓇᕈᖅᐸᓪᓕᐊᖕᒪᑕ ᑕᒪᓐᓇ ᓯᕗᓪᓕᐅᖃᑕᐅᔪᖅ 

ᑐᓐᖓᕕᒋᔭᑉᑎᓐᓂ. ᑕᒪᒃᑯᐊ ᐃᓐᓇᐃᑦ 

ᑲᒪᒋᔭᐅᓂᖏᑦ ᖁᕕᐊᓱᓪᓚᕆᒃᑐᒍᑦ ᑕᒪᓐᓇ 

ᓯᕗᒻᒧᐊᒃᐸᓪᓕᐊᓂᕆᔭᕗᑦ.  

 

ᑖᒃᑯᐊ ᓴᖅᑭᑕᐅᖁᔭᐅᓯᒪᔪᐃᑦ ᐃᓐᓇᕐᓄᑦ 

ᐅᖃᖃᑎᒋᔭᐅᓚᐅᖅᑎᓪᓗᒍᑦ ᐃᓚᐅᖃᑕᐅᔪᐃᑦ 

ᑲᒪᒋᔭᐅᓂᖏᓐᓄᑦ ᑕᒪᒃᑯᐊ ᑕᑯᔪᒪᔭᒥᓂᒃ 

ᐱᑎᓪᓗᒋᑦ.  

 

ᐊᒥᓱᐃᑦ ᐆᒃᑑᑎᒋᔪᓐᓇᖅᑕᕗᑦ ᓄᓇᓕᖕᓂ. ᐃᓐᓇᐃᑦ 

ᑲᑎᕝᕕᖃᕈᓐᓇᕆᐊᖃᕐᒪᑎᒃ ᓲᕐᓗ ᓄᓇᓕᖓᓂ. 

ᑖᒃᑯᐊ ᐃᓐᓇᐃᑦ ᑐᕌᖅᑕᕐᕕᖃᖅᑐᐃᑦ 

ᐊᑐᖅᑕᐅᒃᑲᐅᔪᐃᑦ ᐃᓐᓇᐃᑦ ᑲᑎᕝᕕᖃᕐᓗᑎᒃ, 

ᓂᕆᔪᓐᓇᕐᓗᑎᒃ, ᐱᓐᖑᐊᕐᕕᖃᕈᓐᓇᕐᓗᑎᒃ 

ᑲᑎᓪᓗᑎᒃ ᐃᓄᐃᑦ ᐃᓕᖅᑯᓯᖓᓐᓂᒃ. ᑕᒪᒃᑯᐊ 

ᐊᑐᖅᑕᐅᑦᓯᐊᖃᑦᑕᖅᑐᐃᑦ.  

 

ᑕᐃᑲᓐᖓᑦ ᐊᔾᔨᒌᓐᖏᑦᑐᐃᑦ ᓄᓇᓕᖕᓂᑦ ᐃᓐᓇᕐᓄᑦ 

ᐃᑲᔫᓯᐊᖃᑦᑕᖅᑐᐃᑦ ᓄᓇᓕᐅᑉ ᐃᓗᐊᓂ. 

ᐆᒻᒪᕆᒃᑎᓪᓗᒋᑦ ᒪᒃᑯᒃᑐᓄᓪᓗ ᐱᓕᕆᖃᑎᖃᕐᓗᑎᒃ 

ᑕᒪᒃᑯᐊ ᖃᐅᔨᒪᓂᕆᔭᒥᓂᒃ ᐅᖃᐅᓯᓕᕆᓂᕐᒧᑦ 

ᑕᒪᒃᑯᐊ ᓴᖅᑭᑎᑕᐅᖃᑦᑕᖅᑐᐃᑦ ᓄᓇᓕᑦᑎᓐᓂ. 

 

ᑕᒪᒃᑯᐊ ᐸᕐᓇᒃᑕᐅᔪᐃᑦ ᑖᓐᓇᓗ ᓇᖕᒥᓂᖅ 

ᐸᕐᓇᒃᐸᓪᓕᐊᔭᕗᑦ ᓱᓇ ᓴᖅᑭᖁᔭᐅᓂᐊᕐᒪᖔᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᓕᒃ. ᖁᔭᓐᓇᒦᒡᓗ 

ᑖᔅᓱᒥᖓ ᐅᓂᒃᑲᐅᓯᖃᕋᕕᑦ ᑭᓯᐊᓂ ᑕᒪᒃᑯᐊ 

ᓄᓇᓖᑦ ᐊᑕᖏᕐᓗᑎᒃ ᐃᓐᓇᐃᑦ 

ᑲᑎᒪᔨᖃᖅᑐᐃᓐᓇᐅᓐᖏᒻᒪᑕ ᐊᒻᒪᓗ 

ᑐᑭᒧᐊᒃᑎᔨᒃᓴᒥᖕᓂᒃ ᐱᑕᖃᓐᖏᑦᑐᒐᓚᐅᓪᓗᑎᒃ. 

ᑐᓴᖃᑦᑕᖅᓯᒪᓪᓗᒋᑦ ᐃᓐᓇᐃᑦ ᓲᕐᓗ ᑎᑎᕋᖅᑎᒥᒃ 

ᐃᑲᔪᖅᑎᒃᓴᒥᖕᓂᒃ ᖃᓄᖅ ᐃᑲᔫᑎᒃᓴᓂᒃ 

ᐱᑕᖃᕈᓐᓇᕐᒪᖔᑦ. ᑕᒪᓐᓇ 

ᐊᐱᖅᓲᑕᐅᖃᑦᑕᖅᑎᓪᓗᒍ ᑕᒪᓐᓇᖃᐃ ᑕᕝᕙᓐᖓᑦ 

ᒐᕙᒪᑦᑎᓐᓂᑦ ᐃᓱᒪᒃᓴᖅᓯᐅᕈᑕᐅᓯᒪᕗᖅ ᑕᒪᒃᑯᐊ 

ᐃᓐᓇᐃᑦ ᑲᑎᒪᔨᖏᑦ ᑎᑎᕋᖅᑎᒃᓴᖏᓐᓂᒃ 

ᑐᒃᓯᕋᕆᐊᖃᓐᖏᑦᑐᑎᒍᑦ ᐃᑲᔫᑎᒃᓴᓂᒃ 

ᓴᖅᑭᑦᑎᓇᓱᖕᓂᕐᒧᑦ ᐃᓱᒪᒃᓴᖅᓯᐅᖅᓯᒪᕗᑦ? 

ᖁᔭᓇᒦᒃ ᐃᒃᓯᕙᐅᑕᓕᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᔪᓐᓇᕐᒥᒐᕕᑦ. 

ᑕᒪᒃᑯᐊ ᐊᔾᔨᒌᓕᖅᑎᕆᕙᓪᓕᐊᓗᓂ ᐱᔨᑦᓯᕋᕐᓂᕐᒧᑦ 

ᑕᒪᒃᑭᐊ ᐊᕕᒃᑐᖅᓯᒪᔪᐃᑦ ᐊᔾᔨᒌᓐᖏᑦᑐᐃᑦ 

ᐱᕙᓪᓕᐊᓗᑎᒃ ᒐᕙᒪᒃᑯᑦ ᐃᓐᓇᐃᑦ ᑲᑎᒪᔨᖏᓐᓂᒃ 

ᐃᑲᔫᓯᐊᖃᑦᑕᖅᑐᐃᑦ ᐊᐅᓪᓛᕈᑎᒃᓴᖏᓐᓄᑦ.  

 

ᑕᒪᒃᑯᐊ ᕼᐋᒪᓚᐅᔪᐃᓪᓘᓐᓃᑦ ᐅᕝᕙᓘᓐᓃᑦ 

ᓄᓇᓕᖕᒥᓂᒃ ᑕᑯᔪᒪᒃᐸᑕ ᐃᓐᓇᕐᓄᑦ ᑲᑎᒪᔨᒃᓴᓂᒃ 

ᑕᐃᒪᓐᓇ ᐃᓐᓇᕐᓂᒃ ᑲᑎᑦᑐᓐᓇᕐᓗᑎᒃ. ᓄᓇᓖᑦ 

ᐊᑐᖃᑦᑕᖅᑐᐃᑦ ᑮᓇᐅᔭᕐᒥᒃ ᐊᑐᐃᓐᓇᐅᔪᖃᕐᒪᑦ 

ᐅᕙᑦᑎᓐᓂᒃ.  

 

ᑭᓇᑐᐃᓐᓇᖅ ᐱᔪᒪᒃᐸᑦ ᒪᑐᐃᖓᐃᓐᓇᖅᑐᖅ. 

ᐅᒃᑯᐊᕗᑦ ᑖᒃᑯᐊ ᓱᓇᓂᒃ ᖃᐅᔨᔪᒪᒍᑎᒃ ᑕᒪᓐᓇ 

ᑭᒡᒐᖅᑐᖅᑕᓯ ᑕᑯᔪᒪᒍᑉᓯ ᑖᒃᑯᐊ ᐃᓐᓇᐃᑦ 

ᑲᑎᒪᔨᖏᑦ ᐊᐅᓪᓛᓕᖅᑎᓐᓂᕐᒧᑦ ᑖᒃᑯᐊ 

ᐅᖃᖃᑎᒌᒍᓐᓇᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᓕᒃ. ᖁᔭᓐᓇᒦᒡᓗ 

ᑖᔅᓱᒥᖓ ᐅᖃᐅᓯᖃᕋᕕᑦ ᐊᒻᒪ ᐃᓛᒃ, ᐃᒻᒪᖄ 

ᖃᓄᖅᑑᕈᑎᒃᓴᒥᒃ ᐃᓱᒪᒃᓴᖅᓯᐅᕈᑎᒃᓴᒥᒃ ᑖᒃᑯᓄᖓ 

ᐃᓱᒪᒋᖃᑦᑕᖅᓯᒪᔭᓐᓂᒃ ᐃᓐᓇᐃᑦ ᐱᖅᑯᓯᖃᓐᖏᒻᒪᑕ 

ᑐᒃᓯᕋᐅᑎᓂᒃ ᑎᑎᕋᕐᓂᕐᒥᒃ. ᑕᒪᓐᓇᓗ 

ᐃᓚᖏᓐᓄᑦ ᐃᓕᑕᕐᓂᓐᖏᖦᖢᓂ, 

ᑕᐃᒪᓐᓇᐃᑦᑑᓂᖓᓄᑦ ᐃᒻᒪᖄ ᐊᑲᐅᒐᔭᖅᑐᖅ 

ᐃᓐᓇᐃᑦ ᑕᒪᒃᑯᐊ ᑲᑎᒪᔨᖃᖅᑐᑦ ᓄᓇᓕᖕᒥᖕᓂᒃ 

ᑐᒃᓯᕋᐅᑎᑎᒍᒻᒪᕆᐅᔭᐅᓐᖏᑦᑑᒐᓗᐊᖅ 

ᐃᑲᔪᖅᑕᐅᓕᖃᑦᑕᕈᓐᓇᖃᑦᑕᕈᑎᒃ ᒐᕙᒪᑦᑎᓐᓂᒃ 

ᑕᐃᒪᓐᓇ ᐃᖏᕐᕋᑦᑎᐊᕐᓂᖅᓴᐅᓕᕋᔭᖅᑐᒃᓴᐅᕗᑦ. 

ᐃᑲᔪᕈᒪᓂᑎᒃ ᒪᓕᒡᓗᓂᔾᔪᒃ ᐅᓄᖅᑐᓂᒃᑕᐅᖅ 

ᐃᑲᔫᑎᒃᓴᖃᕈᒪᒐᓗᐊᕐᒥᖕᒪᑕ. ᑭᓯᐊᓂ ᑖᔅᓱᒧᖓ 

ᑐᒃᓯᕋᐅᑎᓂᒃ ᑎᑎᕋᖃᑦᑕᕆᐊᖃᕐᓂᕐᒧᑦ 

ᑐᓗᖅᑕᕈᑎᖃᖃᑦᑕᖅᓯᒪᒻᒥᖕᒪᑕ.  

 

ᑖᓐᓇᐅᒐᓗᐊᖅᑎᓪᓗᒍ ᐊᒻᒪ ᐊᓯᐊᓕᑦᑕᐅᖅ 

ᐃᓐᓇᕐᓂᒃ ᐅᖃᐅᓯᐅᖃᑦᑕᖅᓯᒪᖕᒪᑦ ᐅᓄᖅᑐᓂᒃ, 

ᐃᓐᓇᕐᓄᑐᐊᖅ ᑐᕌᖓᔪᒥᒃ ᐃᖏᕐᕋᔾᔪᑎᒥᒃ 

ᐱᓗᐊᖅᑐᒥᒃ ᑖᒃᓯᖃᓐᖏᑦᑐᓄᑦ, ᑕᒪᓐᓇᖃᐃ 

ᓴᖅᑭᑕᐅᔪᓐᓇᕆᐊᒃᓴᖓᓂᒃ 

ᐃᓱᒪᒃᓴᖅᓯᐅᕈᑕᐅᓯᒪᕗᖅ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᓱᕐᒪᑦ 

ᑕᒪᑐᒪᑉ ᒥᒃᓵᓄᑦ. ᑕᒪᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖃᖅᑐᐃᑦ ᓄᓇᓕᓗᒃᑖᓂᒃ ᑖᒃᑯᐊ 

ᐃᑲᔪᕈᓐᓇᖅᑐᐃᑦ ᖃᓄᑐᐃᓐᓇᖅ ᒐᕙᒪᒃᑯᓐᓂᒃ. 

ᑕᒪᒃᑯᐊ ᐱᔨᑦᓯᕋᕐᓂᕐᒧᑦ ᐱᓕᕆᔪᒪᔪᐃᑦ.  

 

ᑖᒃᑯᐊ ᐱᑕᖃᕐᒪᑦ ᐃᑲᔪᕈᓐᓇᖅᑐᑎᒃ ᑖᒃᑯᐊ 

ᑕᑕᑎᕆᓂᕐᒧᑦ ᐱᔨᑦᓯᕋᕐᓃᑦ ᐃᓐᓇᐃᑦ ᐱᔾᔪᑎᒋᓗᒋᑦ. 

ᖃᖓᑐᐃᓐᓇᖅ ᑕᑕᑎᕆᓂᕐᒧᑦ 

ᐃᑲᔪᖅᑕᐅᔭᕆᐊᖃᕐᓃᑦ ᐊᕕᒃᑐᖅᓯᒪᔪᐃᑦ 

ᒐᕙᒪᒃᑯᓐᓂ ᑖᒃᑯᐊ ᐃᑲᔪᕈᓐᓇᖅᑐᐃᑦ ᑕᒪᓐᓇ 

ᐱᔾᔪᑎᒋᓗᒍ.  

 

ᑖᓐᓇᓕ ᐊᐱᖅᑯᑎᒋᔮ ᐃᓐᓇᐃᑦ ᐊᐅᓪᓛᕐᓂᒃᑯᑦ 

ᐱᔨᑦᓯᕋᕐᓂᕐᒥᒃ ᐊᔾᔨᒌᓐᖏᓗᒃᑖᕐᒪᑕ ᓄᓇᓖᑦ. 

ᑕᒪᒃᑯᐊ 

ᓄᓇᓖᑦ ᑕᑯᓪᓗᒋᑦ ᑕᐃᒪ ᐃᓐᓇᐃᑦ ᑐᕌᖓᔪᐃᑦ 

ᐃᓐᓇᕐᓄᑦ ᓄᓇᓯᐅᑎᖃᕈᓂ ᑕᒪᒃᑯᐊ ᓄᓇᓖᑦ 

ᐱᖃᕐᒪᑕ.  

 

ᑕᒪᒃᑯᐊᓗ ᑐᓴᐅᒪᔭᐅᔭᕆᐊᖃᖅᑐᐃᑦ ᓄᓇᓕᖕᓄᑦ 

ᕙᓯᔅᖑᔪᐃᑦ ᕿᒥᕐᕈᔭᐅᒃᑲᓐᓂᓚᐅᕐᒪᑦ ᓯᕗᓂᒃᓴᒧᑦ 

ᑮᓇᐅᔭᖅᑑᑎᒃᓴᒥᒃ. ᑕᐃᒪᓐᓇ ᐱᔨᑦᓯᕋᕐᓂᕐᒥᒃ 

ᐱᔪᖃᕈᒪᒃᐸᑦ ᑕᒪᓐᓇ ᕿᒥᕐᕈᔭᐅᔪᖅ ᒫᓐᓇ. ᑖᒃᑯᐊ 

ᑎᒍᒥᐊᕈᓐᓇᖅᑐᑦ ᓯᕗᓂᐊᓂ ᓴᖅᑭᔮᓪᓚᑦᑖᕋᔭᖅᑐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑕᒪᓐᓇ ᑐᓴᕋᕕᐅᒃ. ᓂᕆᐅᒍᒪᓐᓇᑦᑎᐊᕋᓗᐊᖅᐳᖅ 

ᓯᕗᓂᒃᓴᒧᑦ ᑖᓐᓇ ᑐᒃᓯᕌᖑᖃᑦᑕᖅᓯᒪᔪᖅ ᐃᓐᓇᕐᓂᒃ 

ᓴᖅᑭᑦᑐᓐᓇᕋᔭᕆᐊᒃᓴᖓᓂᒃ.  

 

ᐊᓯᐊᓄᑦ ᓴᖑᓗᖓ ᐱᕙᓪᓕᐊᔪᓕᕆᔨᒧᑦ. ᑮᓇᐅᔭᓂᒃ 

ᐊᑐᐃᓐᓇᖅᑕᖃᖃᑦᑕᖅᓯᒪᓂᕋᖅᖢᒍ 

ᐅᖃᐅᓯᕆᓯᒪᒐᕕᐅᒃ ᓲᕐᓗ ᐊᖏᔫᑎᓄᑦ ᐱᖁᑎᓄᑦ 

ᓴᖅᑭᑦᑐᓐᓇᕋᔭᖅᑐᓂᒃ ᓄᓇᓕᖕᓂᒃ 

ᓴᖅᑭᑕᐅᔪᒪᓯᒪᔪᓂᒃ.ᖃᓄᐃᑦᑐᑦ ᑕᐃᒪ ᐊᖏᔪᑦ 

ᐱᖁᑏᑦ ᓄᓇᓕᖕᓄᑦ ᓴᖅᑭᑕᐅᒍᒪᒐᔭᖅᑐᐃᑦ 

ᐆᑦᑐᖅᑕᐅᔪᓐᓇᖅᐸᑦ ᑕᕝᕘᓇ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑎᑦᑎᔩᓚᒋᐊᕆᒐᒃᑯ ᐃᓕᖕᓂᒃ 

ᑕᐅᑐᔅᓱᖓ ᐃᔅᓯᕙᐅᑕᐅᑲᐃᓐᓇᖅᑎᓪᓗᑎᑦ. 

ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ 

ᐊᐱᕆᔪᐊᓐᓅᒻᒪᑦ ᑖᔅᓱᒪᐅᑉ ᒥᔅᓵᓄᑦ. 

ᑕᐃᒪᓐᓇ ᑖᒃᑯᐊ ᐅᖃᐅᓯᕆᐱᓪᓚᖅᑲᐅᔭᒃᑲ ᑖᒃᑯᐊ 

ᐃᑉᐸᔅᓴᖅ ᐅᖃᐅᓯᕆᓚᐅᖅᑕᒃᑲ ᑕᒪᒃᑯᐊ ᐊᖏᔫᑏᑦ 

ᐱᕕᔾᔪᐊᖑᔪᐃᑦ ᑲᓇᑕᒥ ᕿᒪᒐᐅᓯᒪᕐᔪᐊᕋᑦᑕ. ᑖᒃᑯᐊ 

ᒥᕝᕖᑦ ᐃᓚᖏᑦ ᓇᐃᓗᐊᖅᓱᑎᒃ ᒥᕝᕖᓪᓗ, ᐊᒻᒪᓗ 

ᖃᖓᑕᓲᑦ ᓄᑖᕈᖅᑎᑕᐅᑎᓪᓗᒋᑦ 

ᐊᑐᕋᔅᓴᐅᔪᓐᓃᖅᓱᑎᒃ ᑕᒪᒃᑯᐊᕈᓘᔭᐅᓪᓗᑎᒃ 

ᐊᖏᔪᑦ ᐱᔭᕆᐊᖃᖅᑕᕗᑦ.  

 

ᑖᒃᑯᐊᓪᓗ ᓄᓇᓕᓕᒫᓄᑦ ᑐᔅᓯᕋᐅᑕᐅᓯᒪᔪᑦ 

ᑐᓚᒃᑕᕐᕖᑦ, ᑐᓚᒃᑕᕐᕕᖃᓐᖏᑦᑐᐃᓐᓇᐅᓯᒪᒻᒪᑕ. 

ᒫᓐᓇ ᓴᓇᔭᐅᕙᓪᓕᐊᕌᕐᔪᓕᖅᑑᒐᓗᐊᑦ ᐊᒻᒪᓗ 

ᓴᓇᔭᐅᒃᑲᓐᓂᖁᒃᑲᓐᓂᒃᑎᐊᖅᓱᒋᑦ. ᑕᐃᒪ ᑕᒫᓂ 

ᐊᕐᕌᒍᕆᔭᑦᑎᓐᓂ ᖃᐅᔨᓴᖅᑎᑦᑎᓚᐅᕋᑦᑕ ᑭᓱᓂᒃ 

ᓄᓇᓖᑦ ᑕᑯᒍᒪᒐᔭᕐᒪᑕᑭᐊᖅ ᑐᓚᒃᑕᕐᕕᕈᔪᖏᓐᓂᒃ, 

ᐱᓯᒪᓕᖅᓱᑎᒍᑦ ᐸᕐᓇᒃᑕᐅᕙᓪᓕᐊᓯᒪᔭᖏᑦ.  

 

ᐊᒻᒪᓗ ᑕᐃᒃᑯᐊ ᒐᕙᒪᑐᖃᒃᑯᑦ ᑖᒃᑯᓂᖓ 

ᓴᓇᔭᕆᐊᖃᖃᑦᑕᖅᓯᒪᔫᒐᓗᐊᑦ ᓴᓇᔪᓐᓃᓚᐅᕐᒪᑕ, 

ᒫᓐᓇ ᓴᓇᕙᓪᓕᐊᖃᑦᑕᓕᕐᓂᖏᓐᓄᑦ. ᑕᐃᒃᑯᐊ 

ᑐᔅᓯᕋᐅᑎᓂᒃ ᓴᖅᑭᔮᖅᑎᑦᑎᖃᑦᑕᖅᓯᒪᓕᕐᒪᑕ 

ᑖᔅᓱᒪᐅᑉ ᒥᔅᓵᓄᑦ ᑐᔅᓯᕋᖅᓯᒪᔪᒍᑦ ᖁᓕᓂᒃ 

ᓄᓇᓕᖕᓂ ᑖᒃᑯᓂᖓ ᐃᑲᔪᖅᑕᐅᔪᓐᓇᖁᓪᓗᒋᑦ. 

ᓱᓕ ᑭᐅᔭᐅᓚᐅᕐᓇᖓ ᑖᔅᓱᒪᐅᑉ ᒥᔅᓵᓄᑦ.  

 

ᑕᒪᒃᑯᐊ ᐊᔾᔨᒌᓐᖏᑦᑑᑏᑦ ᐱᕚᓪᓕᕈᑎᐅᓂᐊᖅᑐᐃᑦ 

ᓲᕐᓗ ᐃᖃᓗᒐᓱᕝᕕᑖᕈᒪᔪᐃᑦ, 

ᓂᕿᓕᕆᕝᕕᑦᑖᕈᒪᔪᐃᑦ ᑕᒪᒃᑯᐊ ᓄᓇᓕᓐᓂ 

ᐱᓕᕆᖃᑎᖃᑦᑎᐊᕋᓱᑦᑐᒍᑦ ᑕᕝᕘᓇ. ᑖᒃᑯᐊᓗ 

ᓂᕆᐅᒋᔭᒃᑲ ᓴᖅᑭᕋᔭᖅᑐᑦ.  

 

ᑭᓯᐊᓂ ᒫᓐᓇ, ᖃᓄᖅ, ᓇᐅᒃᑯᑦ ᑮᓇᐅᔭᓂᒃ 

ᐱᒃᑲᓐᓂᕈᓐᓇᕋᑦᑕᑭᐊᖅ 

ᕿᓄᐃᑐᐃᓐᓇᕋᓱᖃᑦᑕᖅᑕᒃᑲ ᐊᒻᒪᓗ ᒪᓕᒐᓕᐅᖅᑏᑦ 

ᖁᔭᓐᓇᒦᖃᑦᑕᖅᐸᔅᓯ ᐅᕙᓐᓅᖃᑦᑕᕋᔅᓯ ᐊᒻᒪᓗ 

ᖃᓄᖅ ᖃᓄᖅᑑᒃᑲᓐᓂᕈᑎᒋᓪᓗᑎᒍᑦ. ᑖᒃᑯᐊ ᑕᒫᓂ 

ᐊᕐᕌᒎᒃ ᒪᕐᕉᓪᓗ ᐱᓕᕆᖃᑎᖃᑦᑎᐊᕋᓱᒃᓯᒪᒋᓪᓗᖓ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓂᖓ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑖᒃᑯᐊ 

ᐊᕕᑦᑐᖅᓯᒪᔪᓂᒃ ᓇᓪᓕᐊᒃ ᑐᔅᓯᕋᕐᓂᐊᖅᐸᑦ, 

ᓇᓪᓕᐊᒃ ᐱᓂᖅᓴᐅᓂᐊᖅᑰᖅᐸᑦ.  

 

ᑕᐃᑲᓂ ᓲᕐᓗ ᕿᑎᕐᒥᐅᓂᒃ 

ᐊᖅᑯᓯᐅᕈᒪᓯᒪᔪᑐᖄᓘᒻᒪᑕ. ᑕᐃᓐᓇ 

ᐱᓕᕆᐊᕆᔪᓐᓇᖅᐸᐅᒃ ᐊᑏ ᐱᓕᕆᐊᕆᓂᐊᖅᐸᓯᐅᒃ 

ᐅᕙᒍᑦ ᐊᓯᖏᓐᓂᒃ ᐱᓕᕆᓇᓱᓐᓂᐊᕋᑦᑕ. ᑖᒃᑯᐊ 

ᐊᖏᔫᑏᑦ ᓇᒻᒥᓂᖅ ᐱᔪᓐᓇᓐᖏᑕᕗᑦ ᑐᑭᓯᐅᒪᒐᒪ.  

 

ᑐᑭᓯᐅᒪᒐᑦᑕᐃᓛᒃ. ᑕᐃᒪᓐᓇᐃᓕᖓᑎᓪᓗᒍ ᑖᓐᓇ 

ᐊᐱᖅᑯᑎᒋᔭᖓ ᑭᐅᑦᑎᐊᕋᓱᕋᑖᖅᐸᕋ ᑕᕝᕗᖓ, 

ᐃᔅᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ 

ᑕᒪᑐᒥᖓ ᑐᓴᖅᑎᒃᑲᓐᓂᕋᕕᓐᖓ. ᑭᓯᐊᓂ ᐃᒻᒪᖄ 

ᑖᓐᓇ ᐊᒥᒐᖅᓯᖃᑦᑕᖅᑐᒃᓴᐅᒥᖕᒪᑦ ᓄᓇᓖᑦ 

ᐅᓄᖅᑐᑦ ᐱᔭᕆᐊᖃᖅᑕᖏᑦ ᐱᔪᒪᔭᖏᓪᓗ 

ᐅᓄᖅᑑᓂᖏᓐᓄᑦ.  

 

ᓇᓗᓇᖅᓯᒃᑲᓐᓂᐊᕐᔪᒍᓐᓇᖅᐳᖃᐃ ᑕᐃᒃᑯᐊ 

ᑐᒃᓯᕋᖅᓯᒪᔪᑦ ᑖᔅᓱᒧᖓ ᐊᖏᔫᑎᓄᑦ ᐱᖁᑎᓄᑦ, 

ᐃᑲᔪᖅᑕᐅᔪᒪᔪᓪᓘᓐᓃᑦ ᑎᑎᕋᖅᓯᑎᓪᓗᒋᑦ.  

 

ᑭᓱᓂᒃᑯᐊ ᑐᓗᖅᑕᕈᑕᐅᖃᑦᑕᖅᐸᑦ ᐊᕐᕌᒍᒐᓴᖕᓂᒃ 

ᑐᓯᕋᓕᕋᓗᐊᖅᖢᑎᒃ ᐊᖏᖅᑕᐅᔪᓐᓇᓐᖏᑦᑐᓪᓘᓐᓃᑦ 

ᐃᓛᓐᓂᒃᑯᑦ ᑕᒪᒃᑯᐊ ᐱᑕᖃᓕᓲᖑᓂᖏᓐᓄᑦ. 

ᐃᒻᒪᖄ ᑖᒃᑯᐊ ᐱᓕᕆᔨᖁᑎᖏᑦ ᓄᓇᓕᖕᓄᑦ 

ᓇᓗᓇᐃᖅᓯᒃᑲᓐᓂᕈᓐᓇᕋᔭᖅᐳᑦ. 

ᒪᑯᐊ ᑐᖢᖅᑕᕈᑕᐅᖃᑦᑕᕐᒪᑕ 

ᐊᖏᖅᑕᐅᔪᓐᓇᓐᖏᔾᔪᑏᑦ ᐃᒪᓐᓇᖔᕐᓘᓐᓃᑦ 

ᑎᑎᕋᖃᑦᑕᕈᔅᓯ ᐊᑲᐅᓂᖅᓴᐅᒐᔭᖅᑐᖅ, 

ᒪᑯᓂᖓᓕᖃᐃ ᓄᓇᓕᖕᓄᑦ ᐱᓕᕆᔨᖁᑎᖏᑦ 

ᐅᓂᒃᑳᕆᐊᒃᑲᓐᓂᕈᓐᓇᕋᔭᖅᐳᑦ ᐅᕝᕙᓘᓐᓂᒃ 

ᐃᓱᒪᒋᔭᐅᓯᒪᖃᑦᑕᖅᐸᑦ ᑕᐃᒪᓐᓇ 

ᐱᔪᓐᓇᕐᒪᖔᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐄ, ᐊᔾᔨᒌᓐᖏᑦᑐᑎᒍᑦ 

ᐃᑲᔪᖅᑐᐃᓐᓇᕋᓱᓐᓂᐊᖅᑐᒍᑦ. ᐊᒻᒪᓗ ᖃᓄᖅ 

ᐱᕚᓪᓕᒃᑲᓐᓂᕈᓐᓇᕋᑦᑕᑭᐊᖅ 

ᑐᓗᖅᑕᕈᑎᖃᓗᐊᓕᕋᐃᒻᒪᑦ ᐃᓛᓐᓂᒃᑯᑦ ᓲᕐᓗ 

ᐊᑑᑎᒋᓪᓗᒍ ᑕᐃᑲᓂ ᑭᕙᓪᓕᕐᒥ 

ᐊᖅᑯᓯᐅᕈᒪᓯᒪᐃᓐᓇᐅᔭᕐᒪᑕ ᑕᐃᓄᖓ ᖃᓪᓗᓈᑦ 

ᓄᓇᖓᓄᑦ. ᑕᐅᓄᖓ ᑲᓇᑕᒧᑦ ᐊᖅᑯᑎᒃᑯᑦ 

ᑲᑎᒋᐅᕋᔭᕋᑦᑕ.  

 

ᑕᐃᒪ ᓴᓇᔭᐅᓂᐊᕈᓂ, ᑕᐅᑐᒃᓱᑎᒍᑦ ᑮᓇᐅᔭᖅ 

ᑕᓗᕈᑎᒋᔭᐅᕐᔪᐊᕐᒪᑦ. ᑕᐃᒪ ᒫᓐᓇᐅᔪᕐᓕ ᑕᕝᕙ 

ᐸᕐᓇᐅᑎᓂᒃ ᐋᖅᑭᒃᓱᐃᒐᓱᓕᖅᑐᒍᑦ 

ᐋᖅᑭᒃᓱᐃᓯᒪᓕᖅᑐᒍᑦ ᑕᕝᕙᓂ ᐊᕐᕌᒍ ᓄᑖᒥᒃ 

ᓄᓇᓕᖕᓄᑦ ᐳᓚᕋᓐᓂᐊᖅᓱᑎᒃ ᖃᓄᖅ  

ᐊᖅᑯᓯᐅᕈᓐᓇᕋᔭᕋᑦᑕᑭᐊᖅ ᑕᐃᑲᓂ ᑭᕙᓪᓕᕐᒥ. 

ᑖᓐᓇ ᐱᕚᓪᓕᕈᑎᒋᕐᔪᐊᕋᔭᕐᒪᑦ 

ᓄᓇᕗᒻᒥᐅᑕᓕᒫᕐᓄᑦ.  

 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᐊᔾᔨᒌᓐᖏᑦᑐᓂᒃ 

ᕿᓂᖃᑦᑕᖅᑐᖑᑦ. ᐊᒻᒪᓗ ᑐᓗᕈᑎᖃᕋᐃᒐᑦᑕ 

ᐊᓯᖔᖓᒍᑦ ᕿᓂᐅᑎᖃᑦᑕᖅᓱᑎᒍᑦ. 

ᑕᐃᒪᓐᓇᐃᓪᓕᐅᖅᓯᒪᒐᑦᑕ. ᑕᒪᒃᑯᐊ ᐃᓚᖏᑦ 

ᐊᑭᑐᕐᔪᐊᕌᓘᖕᒪᑕ ᓴᓇᓇᓱᓪᓗᒋᑦ ᐊᖅᑯᓯᐅᕐᓂᖅ, 

ᒥᑦᑕᕐᕕᒃ ᑭᓱᐃᓐᓇ, ᕿᖁᐊᖅᑎᖅᑕᐅᓂᖓ, ᑕᒪᒃᑯᐊ 

ᑐᔅᓯᕋᖅᑕᐅᓯᒪᔫᒐᓗᐊᑦ ᑮᓇᐅᔭᓂᒃ 

ᓇᓂᓯᓚᐅᓐᖏᓐᓇᒪ ᓱᓕ ᑖᒃᑯᓄᖓ ᑐᕌᖓᔪᓂᒃ 

ᑭᓯᐅᓂ ᕿᓂᐅᑎᒋᔭᕗᑦ ᐊᒻᒪᓗ 

ᖃᓄᖅᑑᕆᐊᖃᖅᑕᕗᑦ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓂ ᒫᓐᓇᐅᔪᖅ ᓄᓇᕕᒻᒥ ᐅᓂᒃᑕᕐᕕᒻᒥ 

ᓴᓇᓇᓱᓕᕐᒪᑕ ᕿᖁᖅᑎᖅᑕᐅᓐᖏᓪᓗᑎᑦ ᑭᓯᐊᓂ 

ᐊᔾᔨᑲᓴᐅᔭᖏᓐᓂᒃ ᓴᓇᓪᓗᑎᑦ ᑕᐃᒪᓐᓇᐃᓪᓕᖅᑐᒥᒃ 

ᐱᓇᓱᓕᕐᒪᑕ ᑕᐃᒃᑯᐊ ᕿᒥᕐᕈᖃᓯᐅᑎᓕᕐᒥᔭᕗᑦ 

ᑕᒪᒃᑯᐊ ᖃᓄᖅᑑᕋᓱᐃᓐᓇᕐᓂᐊᕋᑦᑎᒍᑦ ᑖᒃᑯᐊ 

ᐊᑭᑐᔫᑎᓄᑦ ᑐᓗᕈᑎᐅᖃᑦᑕᖅᑐᑦ. ᑭᓯᐊᓂ 

ᐋᖅᑭᒋᐊᕈᑎᔅᓴᒃᑲᓐᓂᕐᓂᒃ ᓴᖅᑭᑦᑐᖃᖃᑦᑕᕐᒪᑕ 

ᕿᓃᓐᓇᐅᔭᖃᑦᑕᖅᓱᑕ ᕿᓃᓐᓇᐅᔭᕐᓂᐊᖅᓱᑕᓗ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᐃᒻᒪᖄ ᐊᑭᑭᓐᓂᖅᓴᐅᓂᒃ 

ᐱᒋᐊᖅᑳᖃᑦᑕᕈᕕᑦ ᓄᓇᓖᑦ ᒥᑭᓐᓂᖅᓴᐃᑦ 

ᐱᑖᖅᑐᖅᑳᑎᒋᓚᐅᕐᓗᑎᒃ ᐊᖏᓂᖅᓴᓂᒃ 

ᐱᓕᕆᐊᖃᕋᓱᐊᕐᓂᔅᓯᓐᓂᒃ ᐅᓄᕐᓂᖅᓴᐃᑦ 

ᐱᔪᓐᓇᕐᓂᖅᓴᐅᓇᔭᖅᑐᒃᓴᐅᕗᑦ ᐃᓱᒪᒋᑐᐃᓐᓇᖅᑕᕋ 

ᑖᓐᓇ.  

 

ᑭᓯᐊᓂ ᐊᓯᐊᑦᑕᐅᖅ ᐅᕙᓂ ᐅᓂᒃᑳᓕᐊᖑᓯᒪᔪᒥᒃ 

72, 73-ᒦᑦᑐᖅ ᖃᓪᓗᓈᑐᑦ ᐅᖃᓕᒫᕐᓂᐊᕋᒃᑯᑦ. 

“ᑐᓂᓯᓚᐅᖅᓯᒪᒐᑦᑕ $764,760 ᐃᓄᐃᑦ 

ᓂᕿᖏᓐᓂᒃ 

ᑐᓂᐅᖅᑲᐃᖃᑦᑕᖁᑎᐅᓯᖃᑦᑕᕐᓂᐊᖅᑐᓂᒃ ᐃᓄᐃᑦ 

ᓂᕿᖏᓐᓂᒃ ᐋᑦᑎᖃᑦᑕᖁᓪᓗᒋᑦ ᐱᖁᑎᑖᕐᓗᒋᓪᓗ 

ᐃᓄᐃᑦ ᓂᕿᖏᓐᓂᒃ ᓄᓇᕗᑉ ᐃᓗᐊᓂ 

ᑲᒪᔾᔪᑎᑖᕐᓗᑎᒃ ᐱᓕᕆᔾᔪᑎᑖᕐᓗᑎᒃ.” 

(ᑐᓵᔨᑎᒎᕈᓐᓂᖅᑐᖅ) ᐱᓕᕆᕝᕕᔅᓯᖃᐃ ᓄᓇᓖᑦ 

ᓄᓇᕗᒻᒥᐅᓂᒃ ᓄᓇᓖᑦ ᖃᔅᓯᑦ 

ᐃᒡᓗᖁᑎᖃᕐᒪᖔᖏᓐᓂᒃ ᒪᑭᑎᒋᐊᕈᓐᓇᕋᔭᖅᑐᓂᒃ 

ᐅᕝᕙᓘᓐᓃᑦ ᐱᒋᐊᖅᑎᑕᐅᒃᑲᓐᓂᕈᓐᓇᕋᔭᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᐅᖃᐅᓯᕆᐱᓪᓛᕐᔪᕋᑖᖅᑕᖏᑦ 

ᐅᑎᕐᕕᒋᐊᕐᔪᒍᒪᓪᓗᒋᑦ ᑖᒃᑯᐊ ᒥᑦᑕᕐᕖᑦ 

ᐱᔾᔪᑎᒋᓪᓗᒋᑦ. ᓄᓇᓕᕋᓛᑦ 

ᖁᔭᓈᖅᑕᐅᓯᒪᓗᐊᖅᓯᒪᖕᒪᑕ ᒫᓐᓇᓕ ᑕᕝᕙ 

ᑕᓪᓕᒪᓂᒃ ᓴᓇᓕᖅᓱᑕ ᓄᓇᓕᕋᓛᕐᓄᑦ ᐊᒻᒪᓗ 

ᑕᐃᒃᑯᐊ ᖁᓕᓂᒃ ᓴᖅᑮᒃᑲᓐᓂᕆᓪᓗᑕ 

ᐃᖏᕐᕋᔾᔪᑎᖏᓐᓂᒃ ᓄᓇᓯᐅᑎᒃᑯᕕᒋᔭᐅᓂᐊᖅᑐᑦ 

ᐊᒻᒪᓗ ᑖᒃᑯᐊ ᓂᖀᑦ ᑎᑭᑦᑕᕋᐃᒻᒪᑕ 

ᐃᓂᒃᓴᖃᖃᑦᑕᓐᖏᒻᒪᑕ ᐃᓂᓕᐅᕋᓱᓕᖅᓱᑎᒍᑦ. 

ᑖᒃᑯᐊ ᓄᓇᓕᕋᓛᑦ ᑭᓱᖃᓐᖏᑦᑎᐊᓚᐅᕐᒪᑕ. 

ᑕᐃᒪᓐᓇ ᑖᒃᑯᐊ ᓴᖅᑭᒋᐊᖅᑎᑦᓯᒪᓪᓗᑎᒍᑦ. 

ᐅᐱᒋᑦᑎᐊᖅᐸᕋ ᑖᒃᑯᐊ ᒐᕙᒪᐅᓪᓗᑕ, ᐊᒻᒪᓗ 

ᐃᓕᔅᓯ ᒪᓕᒐᓕᐅᖅᑎᑐᐃᓐᓇᐃᑦ ᐊᖏᖅᓯᒪᒐᔅᓯᐅᒃ 

ᑖᔅᓱᒥᖓ ᑖᒃᑯᐊ ᑮᓇᐅᔭᓂᒃ 

ᐊᑐᐃᓐᓇᖃᕐᕕᒋᑦᑎᓪᓗᒋᑦ, ᑖᓐᓇ ᐅᐱᒋᔾᔪᐊᕋᒃᑯ 

ᐊᒻᒪᓗ ᐱᓇᓱᐃᓐᓇᕐᓂᐊᖅᓱᒍ ᑖᒃᑯᐊ ᒥᔅᓵᓄᑦ. 

 

ᑖᓐᓇᓗ ᐅᖃᐅᓯᕆᕋᑖᖅᑕᐃᑦ ᑖᒃᑯᓂᖓ 

ᐊᑑᑎᒋᓂᖅᐹᕆᒐᑦᑎᒍᑦ ᑖᒃᑯᐊ ᓄᓇᓕᖕᓂᒃ 

ᖁᐊᖅᓰᕕᖃᓐᖏᑦᑐᑦ. ᐊᒻᒪᓗ 

ᖁᐊᖅᓰᕕᖃᑲᐅᑎᒋᔪᐃᑦ ᓇᓪᓕᐊᓐᓄᑦ ᑕᕝᕗᖓ 

ᒐᕙᒪᒃᑯᓐᓅᖅᓱᑕ ᓄᓇᕗᑦ ᒐᕙᒪᒃᑯᓐᓅᖅᓱᑕ 

ᐊᖏᖃᑎᒌᒍᓐᓇᓐᖏᔅᓲᔮᓗᓚᐅᕐᒪᑕ ᑭᒃᑯᓐᓄᑦ 

ᐱᒋᔭᐅᒻᒪᑕᑭᐊᖅ. ᕼᐊᒻᓚᒃᑯᓐᓄᑦ ᐱᒋᔭᐅᕙᑦ, 

ᐆᒪᔪᕐᓂᐊᖅᑎᒃᑯᓐᓄᑦ, ᒐᕙᒪᒃᑯᓐᓄᑦ. 

ᐅᑎᖅᑕᕐᕕᒋᔭᐅᖏᓐᓈᓗᒃᓱᑎᒃ ᑮᓇᐅᔭᖅᑐᕐᒪᑦ 

ᐱᔭᐅᔪᒪᓐᖏᒃᓱᑎᒃ ᑭᓯᐊᓂ ᐱᖃᕆᐊᖃᖅᓱᑎᒃ. 

 

ᐱᕙᓪᓕᐊᔪᓕᕆᔨᒃᑯᓪᓕ ᑖᒃᑯᐊ ᑖᔅᓱᒥᖓ ᑮᓇᐅᔭᓂᒃ 

ᓴᖅᑮᓯᒪᓕᖅᓱᑎᑦ ᐊᒻᒪᓗ ᐊᖏᕈᑎ ᑕᐃᓐᓇ 

ᓯᕗᓕᐅᖅᑎᑦᑕ ᐅᖃᐅᓯᕆᓚᐅᖅᑕᖓᑦ 

ᐅᖃᓪᓚᒋᐊᓕᖅᓱᓂ ᑖᒃᑯᐊ ᑮᓇᐅᔭᐃᑦ ᐊᑐᖅᓱᑎᒍᑦ 

ᓇᓗᓇᕈᓐᓃᕐᔫᒥᓯᒪᓕᖅᑐᐃᑦ ᑖᒃᑯᐊ ᖁᐊᖅᓰᕖᑦ 

ᓄᓇᓕᓐᓂ ᐊᑐᖅᑕᐅᖃᑦᑕᕐᓂᐊᖅᑐᑦ. ᖃᓄᖅ 

ᑮᓇᐅᔭᖃᖅᑎᑕᐅᓂᐊᖅᐸᑦ? ᑭᒃᑯᓐᓄᑦ 

ᐊᐅᓚᑕᐅᓂᐊᖅᐸᑦ? ᐊᒻᒪᓗ ᑭᓱᒧᑦ 

ᐊᑐᖅᑕᐅᔪᓐᓇᕐᒪᑕᑭᐊᖅ?  

 

ᑖᓐᓇ ᐱᕙᓪᓕᐊᔪᐊᓐᓅᖕᒪᑦ ᐊᓕᐊᓇᐃᒋᓪᓗᒍ. 

ᓄᓇᓕᓕᒫᑦ ᑖᒃᑯᐊ ᖁᐊᖅᓰᕕᑖᕈᒪᓯᒪᔪᑦ 

ᑕᒪᒃᑯᓂᖓ ᑐᕌᖓᖃᑦᑕᕋᑦᑎᒍᑦ ᑮᓇᐅᔭᓂᒃ ᐊᒻᒪᓗ 

ᑐᔅᓯᕋᐅᑎᓂᒃ ᐊᑐᐃᓐᓇᖃᖅᑎᑦᑎᖃᑦᑕᖅᓱᑕ. ᑖᒃᑯᐊ 

ᐊᖏᓂᖅᓴᒥᒃ ᐱᒋᐊᕈᒪᒍᑎᒃ ᐊᓯᖏᑦᑎᒍᑦ 

ᕿᓂᐅᑎᖃᑦᑕᕐᒥᔭᕗᑦ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᑖᒃᑯᐊ ᓄᓇᓕᖁᑎᕗᑦ ᐊᒻᒪᓗ 

ᒪᓕᒐᓕᐅᖅᑏ ᐊᑏ ᑲᔪᖏᖅᓱᐃᓐᓇᕆᔅᓯ ᑖᔅᓱᒪᐅᑉ 

ᒥᔅᓵᓄᑦ. ᑕᒪᒃᑯᐊ ᐱᕚᓪᓕᕈᑎᕐᔪᐊᖑᒻᒪᑕ 

ᓄᓇᓕᖕᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑖᓐᓇ ᓇᓗᓇᐃᒃᑲᓐᓂᕋᕕᐅᒃ. ᑕᕝᕙᓂ ᓱᓕ 73−ᒥ, 

ᑲᖏᖅᖠᓂᕐᒥ ᐊᑐᓚᐅᖅᓯᒪᔪᕕᓃᑦ ᑖᓐᓇ ᓂᕿᓂᒃ 

ᓄᓇᓕᖕᓄᑦ ᑐᓂᐅᖅᑲᐃᓪᓗᑎᒃ ᑖᒃᑯᓄᖓ 

ᓂᕿᑖᕐᕕᐅᕙᑦᑐᓄᑦ ᐊᑭᖃᓐᖏᑦᑐᓂᒃ, 

ᓂᖃᐃᓱᕐᕕᒻᒧᑦ.  

 

ᑖᓐᓇᖃᐃ ᐃᓱᒪᒃᓴᖅᓯᐅᕈᑎᒋᓯᒪᕕᓯᐅᒃ ᕿᑭᖅᑖᓗᒃ 

ᐊᒻᒪ ᕿᑎᕐᒥᐅᑦ ᑕᐃᒫᒃ ᐱᑎᑕᐅᕋᔭᕆᐊᒃᓴᖏᓐᓂᒃ? 

ᐊᒻᒪ ᐊᐱᖅᑯᑎᒃᑲᓐᓂᖅ ᑕᒪᒃᑯᐊᓕ ᓂᕿᓂᒃ? 

ᓂᕿᑖᕐᕕᐅᕙᒃᑐᓂᒃ ᐊᑭᖃᓐᖏᑦᑐᓂᒃ 

ᑕᐃᒪᓐᓇᐃᑦᑐᓂᒃ ᓄᓇᓖᑦ ᐱᑕᖃᓐᖏᑉᐸᑕ ᖃᓄᕐᓕ 

ᑖᒃᑯᐊ ᑐᓐᓂᖅᓴᕈᑕᐅᔪᐃᑦ ᓂᖃᐃᓱᕐᕕᖃᓐᖏᑦᑐᓄᑦ 

ᑲᒪᒋᔭᐅᒐᔭᕆᐊᒃᓴᖏᓐᓂᒃ 

ᐃᓱᒪᒃᓴᖅᓯᐅᕈᑎᒋᓯᒪᕕᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑭᓱᓕᒫᑯᓗᖕᓂᒃ 

ᐅᓂᒃᑳᕈᒪᓚᐅᕋᓗᐊᖅᑐᖓ ᑭᓯᐊᓂ 10 

ᒥᓂᑐᐃᓐᓇᑯᓘᖃᑦᑕᕐᒪᑦ ᑕᐃᒪᓐᓇᐃᑎᓪᓗᒍ. 

ᑭᓯᐊᓂ ᑖᒃᑯᐊ ᑖᒃᑯᐊᑦᑕᐅᖅ 

ᐅᓂᒃᑳᓕᐊᕆᔭᐅᓯᒪᔪᐃᑦ ᐊᒥᓱᐊᓗᓐᓂᒃ 

ᑕᑕᐃᔪᓐᓇᕋᓗᐊᕐᒪᑕ. ᑖᓐᓇ ᑲᖏᖅᖠᓂᕐᒧᑦ 

ᑐᕌᖓᑐᐃᓐᓇᖅᑰᔨᔫᒐᓗᐊᖅ ᑭᓯᐊᓂ ᓄᓇᕘᓕᒫᕐᒧᑦ 

ᑐᕌᖓᓯᒪᔪᑦ.  

 

ᑖᓐᓇ ᑕᕝᕙ ᑲᖏᖅᖠᓂᕐᒥ ᑕᐃᒪᓐᓇᐃᓕᐅᓛᖅᑕᕗᑦ. 

ᑭᓯᐊᓂ 24 ᓄᓇᓖᑦ ᑖᒃᑯᓄᖓ ᑮᓇᐅᔭᓄᑦ 

ᑐᕌᖓᔪᓄᑦ ᐱᕕᖃᕈᓐᓇᕐᒪᑕ. ᐊᒻᒪᓗ 

ᐊᑐᐃᓐᓇᕆᓯᒪᓪᓗᑎᒍᑦ ᑕᕝᕘᓇ ᑖᒃᑯᐊ ᓄᓇᓕᓕᒫᑦ 

ᑕᕝᕙᓂ ᑖᒃᑯᓄᖓ ᑐᕌᖓᔪᓄᑦ ᓂᕿᑦᑎᐊᕙᓂ 

ᐱᓇᓱᓐᓂᕐᒧᑦ ᑐᕌᖓᔪᓂᒃ ᐊᑐᐃᓐᓇᖅᑕᖃᕐᒪᑦ. 

ᑕᐃᒪᓐᓇᐃᑦᑎᓪᓗᒍ ᑖᓐᓇ ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᖃᑎᒋᔪᒪᓪᓗᓯ, ᑖᒃᑯᐊ ᓄᓇᕘᓕᒫᕐᒨᖓᔪᑦ.  

 

ᑖᓐᓇ ᐅᓂᒃᑳᖅ ᑖᔅᓱᒧᖓ 

ᐊᑕᐅᓯᕐᒨᖓᖅᑰᔨᔫᒐᓗᐊᖅ ᑭᓯᐊᓂ ᓄᓇᕘᓕᒫᕐᒧᑦ 

ᐱᕕᖃᖅᑐᖅ. ᑖᒃᑯᐊ ᑐᔅᓯᕋᐅᑎᐅᖃᑦᑕᖅᑐᐃᑦ 

ᐱᕙᓪᓕᐊᔪᓕᕆᔨᒃᑯᑎᒎᖓᔪᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᒃᑲᓐᓂᕐᒥᒃ ᐊᐱᖅᑯᑎᖃᕈᒪᓪᓗᖓ 

ᐃᓄᓕᕆᔨᒃᑯᓐᓄᑦ ᑐᕌᖅᑎᓐᓂᐊᖅᑕᕋ. ᔫᓂ 2022-

ᖑᑎᓪᓗᒍ ᓄᓇᕗᒻᒥ ᐊᒃᖢᓗᐊᖅᑕᐃᓕᒪᓂᕐᒧᑦ 

ᑲᑎᒪᕐᔪᐊᕐᓂᖃᓚᐅᖅᓯᒪᖕᒪᑕ. ᑭᓱᓂᒃ 

ᓴᖅᑭᑦᑐᖃᓚᐅᖅᐸᑦ ᐊᒻᒪᓗ ᖃᓄᐃᑦᑐᓂᒃ 

ᐸᕐᓇᐅᓯᐅᖅᓯᒪᕕᓯ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑕᐃᓐᓇ ᑲᑎᒪᓂᐅᓲᖅ 2024-ᒥ 

ᐸᕐᓈᕆᔭᖃᓕᕐᒥᔪᒍᑦ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᒃᑲᓐᓂᓛᕐᓂᐊᖏᑕ ᑕᐃᒪᐃᑦᑐᒧᑦ 

ᑭᒃᑯᑐᐃᓐᓇᐃᑦ ᖃᐃᖁᔭᐅᓲᑦ ᓄᓇᓕᓐᓃᓐᖔᖅᑐᑦ. 

ᐃᓐᓇᕐᓂᓪᓗ ᐅᖃᕆᐊᖅᑐᖅᓯᒪᔪᖃᕆᓪᓗᓂ 

ᑭᖑᓪᓕᖅᐹᒥᒃ ᑕᕝᕙᓂ ᐃᖃᓗᓐᓂ 

ᑲᑎᒪᓂᖃᖅᑎᓪᓗᒋᑦ.  

 

ᐃᓱᒫᓘᑎᐅᖃᑦᑕᖅᑐᐃᑦ ᒪᑯᐊ ᓂᖀᑦ 

ᐊᑭᑐᓗᐊᕐᓂᖏᑦ ᐅᕝᕙᓘᓐᓃᑦ ᖃᓄᒃᑲᓐᓂᖅ 

ᐋᖅᑭᒋᐊᖃᑎᒌᒍᓐᓇᖅᑭᑕ ᓄᓇᓕᑦᑎᒍᑦ 

ᐊᑭᑐᓗᐊᖅᑐᑦ ᐱᔾᔪᑎᒋᓪᓗᒋᑦ ᓂᕆᔾᔪᑎᔅᓴᐃᑦ.  

ᒪᑯᐊ ᐃᓱᒫᓘᑏᑦ ᐃᓐᓇᕐᓂᒃ 

ᑐᓴᕐᓇᕕᐅᑎᖃᑦᑕᔪᒻᒪᑕ ᐊᔪᓕᕈᑕᐅᓯᒪᔪᑦ 

ᖃᓄᐃᑦᑐᑐᐃᓐᓇᐃᑦ.  

 

ᐊᔪᖅᓴᓂᕐᒧᓪᓗ ᐃᓚᖓᒍᑦ ᐱᖃᓯᐅᑎᓯᒪᓂᖓᓂ 

ᐊᒻᒪᓗ ᓂᖀᑦ ᐊᑭᖃᕐᒪᖔᑕ ᓂᐅᕕᕐᕕᒻᒥ 

ᓂᐅᕕᕐᓂᕈᑦᑕ ᖃᓄᖅ ᐊᑭᖃᖅᑲ? ᒫᓐᓇ ᐃᖃᓗᓐᓂ 

ᑕᐃᒫᔅᓴᐃᓐᓇᖅ ᐊᑭᖃᖅᑳ? ᓄᓇᓖᑦ ᓯᓚᑖᓂ 

ᖃᑦᑎᐅᕙᑦ? ᐊᔾᔨᒌᓐᖏᓐᓇᖓ.  

 

ᒪᑯᐊ ᐃᓗᓕᖏᑦ ᕿᒥᕐᕈᓂᖃᓲᖑᔪᒍᑦ ᐊᒻᒪᓗ 

ᑖᒃᑯᐊ ᑕᐃᑲᓂ ᑲᑎᒪᓂᐅᑉ ᐃᓗᐊᓂ 

ᑲᑎᖅᓱᓚᐅᖅᑐᑎᒍ ᖃᓄᒃᑲᓐᓂᖅ 

ᐋᖅᑭᒋᐊᕈᑎᔅᓴᒃᑲᓂᕐᒥᒃ ᐱᓱᖑᕗᒍᑦ. ᑕᕝᕙ ᑕᐃᓐᓇ 

ᐱᖃᓯᐅᑎᓯᒪᕙᐅᕐᖓᑦ 

ᐊᔪᖅᓴᕐᓇᓗᐊᓐᖑᐊᖃᑦᑕᓲᖑᒻᒥᒻᒪᑦ 

ᐊᑭᑦᑐᐸᓪᓕᐊᑐᐃᓐᓇᑎᓪᓗᒋᑦ ᓂᖀᑦ.  

 

ᐃᓚᖏᑦ ᐃᑲᔫᓯᐊᖏᓐᓂᒃ ᓈᒻᒪᒍᑎᖃᑦᑕᖏᓐᓂᖓ. 

ᑕᕝᕙ ᑕᐃᒫᒃ ᐱᔾᔪᑎᒋᓪᓗᒍ 34%−ᒥᒃ 

ᐃᓄᓕᕆᔨᒃᑯᑦ ᐃᓚᒋᐊᖅᑎᑦᑎᓚᐅᖅᐳᑦ ᐃᑲᔫᓯᐊᓄᑦ 

ᐃᓚᒋᐊᖅᑎᑎᓪᓗᑎᒃ 

ᐊᔪᖅᓴᓐᖏᓐᓂᖅᓴᐅᔪᓐᓇᓂᕐᒧᑦ ᐃᓱᒪᓪᓗᑕ. 

ᑕᐃᒃᑯᐊ ᑲᑎᒪᓂᐅᖃᑦᑕᖅᑐᐃᑦ 

ᐱᐅᔪᐊᓘᖃᑦᑕᖅᑐᐃᑦ ᑲᑎᒪᓂᐅᔪᑦ. ᑕᐃᒪ 2024-ᒥ 

ᐸᕐᓈᕆᓕᕐᒥᔭᕗᑦ.  

 

ᑕᐃᒫᒃᑲᓐᓂᖅ ᑲᑎᒪᓛᕐᓂᖓᓂᒃ 

ᓄᓇᓕᖕᓃᖔᖅᑐᓂᒃ ᖃᐃᖅᑯᔨᓛᕐᒥᔪᒍᑦ ᑕᐃᑲᓂ 

ᑲᑎᒪᓕᖃᓕᕐᒥᒍᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ 

ᑖᒃᑯᐊ ᒥᓂᔅᑕᐅᔪᑦ ᑭᐅᖃᑦᑕᓵᖅᑐᑦ. ᒫᓐᓇ 

ᐊᐱᖅᑯᑎᒃᓴᒃᑲ ᓄᖑᓚᐅᑲᖕᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕿᓐᖑᔭᖅ 

ᑕᑯᓪᓗᒍ ᓂᕆᔭᖅᑐᑲᐃᓐᓇᓂᐊᖅᐳᒍᑦ, 1:30-ᒥᓗ 

ᐅᑎᕐᓗᑕ. ᖁᔭᓐᓇᒦᒃ.  

 

>>ᓄᖅᑲᑲᐃᓐᓇᖅᑐᑦ 11:52ᒥ ᑲᑎᒪᓂᖅ 

ᐱᒋᐊᒃᑲᓂᖅᑐᖅ 13:29ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ ᐃᓘᓐᓇᓯ. 

ᖁᔭᓐᓇᒦᒃ ᐅᑎᕋᔅᓯ.  

 

ᑐᓴᐅᒪᓂᐊᕋᔅᓯ ᑕᖅᑲᒃᑯᐊᓗ ᑐᓴᐅᒪᓂᐊᕐᒪᑕ, ᓗᐊᓐ 

ᑯᓱᒐᖅ ᑕᒫᓃᔾᔮᓐᖏᒻᒪᑦ ᐊᒻᒪ ᒥᔅᑕ ᐋᓕᒃᔅ 

ᓴᒻᒧᖅᑐᖅ ᒫᓃᔾᔮᓐᖏᒻᒥᔪᖅ.  

 

ᐊᐱᖅᓱᑲᑕᖅᑲᐅᒻᒪᑕ ᒪᓕᒐᓕᐅᖅᑏᑦ. ᑕᒪᑐᒪᓂ 

ᐱᒋᐊᕐᓗᑕ. ᒥᔅᑕ ᒪᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᓚᐅᓐᖏᓂᓐᓂᒃ ᖁᓛᓂ 

ᖃᓄᐃᓐᓂᕆᖅᑲᐅᔭᓐᓂᒃ 

ᓇᓗᓇᐃᖅᓯᑲᐃᓐᓇᖃᐅᒐᒪ. ᓂᐅᕕᖅᑎᒃᑯᑦ 

ᓂᐅᕕᕐᕕᕋᓛᖁᑎᖓᓄᑦ ᓂᕆᔭᒃᓴᓐᓂᒃ 

ᐊᐃᔅᓯᓵᖅᖢᖓ ᓄᑲᑉᐱᐊᑯᓗᒃᑕᖃᖅᑲᐅᖕᒪᑦ 

ᐃᓗᐊᓂ ᐃᒃᓯᕚᖅᖢᓂ. ᑖᓐᓇ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᑎᑕᐅᔪᒪᖅᑲᐅᖕᒪᑦ ᐊᓱᐃᓪᓛᒃ ᓂᕆᔭᒃᓴᖏᓐᓂᒃ 

ᓂᐅᕕᐅᑎᓪᓗᒍ ᓇᒧᓐᖓᐅᔪᒪᖕᒪᖔᑦ ᐊᐱᕆᒐᒃᑯ 

ᐋᒃᑳᖅᖢᓂ. ᑕᐃᑲᓂ ᐃᒃᓯᕚᕐᕕᒋᖅᑲᐅᔭᒥᓄᑦ 

ᐅᑎᖅᖢᓂ ᓂᐱᖃᔮᓐᖏᖦᖢᓂ ᓂᕆᓕᖅᖢᓂ.  

 

ᑖᓐᓇ ᐅᖃᐅᓯᕆᔭᕋ, ᐱᔭᒃᓴᑦᑎᓐᓄᑦ ᑖᓐᓇ 

ᐊᑕᑦᑎᐊᕐᒪᑦ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᓪᓗᓂ. 

ᑕᐃᒃᑯᐊ ᐃᓕᓐᓂᐊᕐᕕᖕᒥ ᓂᕆᑎᑦᑎᖃᑦᑕᕐᓂᖅ 

ᑕᒪᓐᓇ ᐱᒋᐊᕈᑎᒋᔪᒪᒐᒃᑯ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᕆᔪᒪᓪᓗᖓ, 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑲᐅᓯᒪᖁᓐᓇᖅᐳᖅ 

ᖃᓄᐃᑉᐸᓕᐊᑉᒪᖔᑦ ᑕᒪᓐᓇ ᐃᓕᓐᓂᐊᕐᕕᖕᒥ 

ᓂᕆᑎᑦᑎᖃᑦᑕᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᑎᑦ 

ᐊᐱᖅᑯᑎᖃᕐᒪᑦ ᑐᑭᓯᒃᑲᓐᓂᕈᒪᒻᒪᓪᓗ. 

ᐱᔭᕐᓂᓚᐅᖅᓯᒪᓐᖏᓚᖅ ᑕᒪᓐᓇ 

ᒪᒃᑯᑦᑐᖁᑎᑯᓗᑉᐳᑦ ᓄᑲᑉᐱᐊᑦ ᓂᕿᓂᒃ 

ᓂᕆᑎᑕᐅᔪᒪᔭᕌᖓᑕ. ᑕᒪᓐᓇ 

ᐊᒃᓱᕉᑎᒋᓪᓚᕆᑦᑕᕗᑦ 

ᐊᑐᓕᖅᑎᑦᑎᕙᓪᓕᐊᓇᓱᓪᓗᑕ ᐃᓕᓐᓂᐊᕐᕕᒻᒥ 

ᓂᕆᑎᑦᑎᖃᑦᑕᕐᓂᖅ. ᑲᑐᔾᔨᖃᑎᒌᓐᓂᒃᑰᖃᑎᒋᔭᕗᑦ 

ᑲᓇᑕᐅᑉ ᒐᕙᒪᒃᑯᖏᑦ, ᐅᕙᒍᑦ, ᓄᓇᕗᑦ 

ᑐᓐᖓᕕᒃᑯᓪᓗ ᑕᒪᑐᒥᖓ ᐊᐅᓚᔾᔭᐃᒐᓱᑦᑐᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖅᑖᖅᑎᑕᐅᖃᑦᑕᖅᑐᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐃᓕᓐᓂᐊᕐᕕᓕᒫᓄᑦ ᐊᑐᖅᑐᒃᓴᓂᒃ. ᑭᓯᐊᓂ, 

ᕿᓗᖅᑭᑕᖅᑲᑦᑕᕐᒥᒻᒪᑦ 

ᑮᓇᐅᔭᓕᖅᓯᑲᓐᓂᕆᐊᖃᖅᑐᒍᑦ, ᑕᐃᒪᓐᖓᓕᒫᖅ 

ᑕᒪᓐᓇ ᐃᖅᑲᓇᐃᔮᕆᔭᕗᑦ 

ᓄᓇᕗᑦ ᑐᓐᖓᕕᒃᑯᑦ ᑲᓇᑕᐅᑉ ᒐᕙᒪᒃᑯᖏᓪᓗ 

ᐊᒻᒪᓗ ᒫᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᔭᕗᑦ.  

 

ᑲᓇᑕᐅᑉ ᒐᕙᒪᒃᑯᖏᑦ ᓱᕈᓯᓕᕆᓂᕐᒧᑦ 

ᐱᒋᐊᖅᑎᑦᑎᔨᐅᔪᖅ ᓇᓗᓇᐃᔭᐃᕕᒋᖃᑦᑕᖅᓯᒪᔭᕗᑦ 

ᑕᒪᒃᑯᐊ ᐃᓱᒫᓘᑎᒐᑦᑎᒃᑯᑦ ᐊᒻᒪᓗ ᖃᐅᔨᒪᓪᓗᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕆᐊᑭᓪᓕᑎᑦᑎᔩᑦ 

ᑲᑎᒪᔨᕋᓛᑯᓗᖏᓐᓂᒃ ᐋᖅᑭᓯᓯᒪᔪᑦ 

ᐱᖃᑎᒋᓪᓗᑎᒃᑯᑦ ᑖᒃᑯᐊ 

ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ. ᐅᑕᖅᑭᑎᐊᖅᑐᒍᑦ 

ᑕᐃᒃᑯᓂᖓ ᑮᓇᐅᔭᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᓂᒃ ᑭᓱᓂᓪᓗ 

ᐊᑐᓕᖅᑎᑦᑎᔪᒥᓇᖅ ᕿᑐᕐᖓᑎᓐᓄᑦ 

ᐊᑐᖅᑐᔅᓴᐅᑕᐅᔪᑦ ᐃᓕᓐᓂᐊᕐᕕᓐᓂ.  

 

ᐱᕐᔪᐊᖑᕗᖅ ᓄᓇᕗᒻᒥ ᐊᒻᒪ ᑕᐃᒃᑯᐊ 

ᑮᓇᐅᔭᓕᖅᓯᖃᑦᑕᖅᓯᒪᔪᑦ, ᖃᐅᔨᒪᓪᓗᖓ 

ᐅᓪᓛᕈᕐᒥᑕᖅᑎᑦᑎᖃᑦᑕᖅᑐᑦ. ᐊᒡᓃᑯ ᐄᒍᑯᓪᓗ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑮᓇᐅᔭᓕᖅᓯᓚᐅᕐᒥᔪᑦ 

ᐃᓕᓐᓂᐊᕐᕕᓐᓂ ᓂᕆᑎᑕᐅᖃᑦᑕᕈᓐᓇᓂᐊᕐᒪᑕ 

ᐃᓕᓴᖅᑐᑯᓗᐃᑦ. ᑕᐃᒃᑯᐊᓗ ᑮᓇᐅᔭᖅᑎᒍᑦ 

ᐃᑲᔪᖃᑦᑕᖅᑐᑦ ᑕᒪᑐᒥᖓ ᖁᔭᓐᓇᒦᖅᑕᕗᑦ 

ᐱᕐᔪᐊᕌᓘᒻᒪᑦ ᓂᕆᑎᑦᑎᓂᖅ ᐊᒻᒪᓗ 

ᐊᔪᕐᓂᖅᐹᑯᓘᒻᒪᑕ 

ᐃᓕᓐᓂᐊᕆᐊᖃᑦᑕᖁᒐᓗᐊᖅᑕᕗᑦ 

ᓂᕆᓯᒪᑦᑎᐊᕐᓗᑎᒃ ᐅᓪᓗᓕᒫᖅ 

ᐃᓕᓐᓂᐊᕐᕕᒻᒦᖃᑦᑕᕐᒪᑕ. ᖁᔭᓐᓈᒦᒃ, ᑕᒪᓐᓇ 

ᓂᓪᓕᐅᑎᒋᒐᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᒻᒪᒍ, ᐊᒻᒪᓗ 

ᐊᐱᖅᑯᑎᒋᒃᑲᓐᓂᕐᓂᐊᖅᖢᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐱᔭᒃᓴᖅᑖᕆᓯᒪᔭᕗᑦ ᑕᑯᓪᓗᒋᑦ 

ᐃᓕᓐᓂᐊᕐᕖᑦ ᐃᖅᑲᓇᐃᔭᖃᑎᒋᓗᒋᑦ 

ᑎᒥᓐᖑᖅᑎᑕᐅᓯᒪᔪᑦ ᓄᓇᓕᖕᓂ ᓱᕈᓯᕐᓂᒃ 

ᓂᕆᑎᑦᑎᖃᑦᑕᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ 

ᐱᑕᖃᒃᑲᓐᓂᕈᒥᓇᖅ. ᑭᓯᐊᓂᓕ, ᑕᒪᓐᓇ 

ᐊᕐᕌᒍᒐᓴᖕᓄᑦ ᓂᓪᓕᐅᑎᒋᔭᐅᖃᑦᑕᖅᓯᒪᐃᓐᓇᕐᒪᑦ 

ᒪᓕᒐᓕᐅᕐᕕᖕᒥ.  

 

ᐊᒻᒪᓗ ᐱᕙᓪᓕᐊᓂᕆᔭᐅᔪᖅ ᑕᒪᓐᓇ 

ᐃᓕᓐᓂᐊᕐᕕᖕᒥ ᓂᕆᑎᑦᑎᖃᑦᑕᕐᓂᖅ. 

ᐃᓕᓐᓂᐊᖅᑐᓕᕆᔨᒃᑯᖅᑲᐃ ᓇᓗᓇᐃᖅᓯᔪᓐᓇᖅᐸᑦ 

ᖃᓄᐃᓕᖓᓚᐅᕐᒪᖔᑦ ᓂᕆᑎᑦᑎᓂᖅ ᐊᒻᒪᓗ 

ᓇᒧᓐᖓᐅᕙᓪᓕᐊᒻᒪᖔᑦᑕ ᐊᒻᒪᓗ ᑖᓐᓇ ᒥᓂᔅᑕ 

ᑕᒪᒃᑯᓄᖔᖅᑐᓂᒃ ᐅᖃᐅᓯᖃᖁᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐄ, 

ᐅᖃᓪᓚᖃᑎᒌᓐᓇᖅᑕᕗᑦ ᓄᓇᕗᑦ ᑐᓐᖓᕕᒃᑯᑦ, 

ᑲᓇᑕᐅᑉ ᒐᕙᒪᒃᑯᖏᓪᓗ ᑮᓇᐅᔭᖅᑎᒍᑦ 

ᐃᑲᔪᒃᑲᓐᓂᖁᓪᓗᒋᑦ. ᒫᓐᓇ ᐃᓕᓐᓂᐊᕐᕖᑦ ᐊᑐᓂ 

ᐊᔾᔨᒌᓐᖏᑦᑐᓂᒃ ᓂᕆᑎᑦᑎᔪᑦ ᒪᓕᒐᖅᑕᖃᓐᖏᒻᒪᑦ 

ᐊᔾᔨᒌᓐᖏᑦᑐᐃᓐᓇᐅᒻᒪᑕ ᐃᒻᒥᓂᓪᓗ 

ᐋᖅᑭᓯᒪᓪᓗᑎᒃ.  

 

ᐃᓚᖏᑦ ᑮᓇᐅᔭᖅᑖᖅᑎᑕᐅᖃᑦᑕᖅᖢᑎᒃ ᑕᖅᑳᓐᖓᑦ 

ᓲᕐᓗ ᔪᐊᑕᓐ ᑐᓐᖓᕕᖓᓐᓄᑦ ᐊᒻᒪᓘᓐᓃᑦ 

ᐃᑲᔪᖅᑕᐅᑲᓐᓂᖃᑦᑕᕐᒥᔪᑦ ᒫᓂ $700,000-ᓂᒃ 

$1-ᒥᓕᐊᓐᓄᑦ ᑎᑭᖦᖢᒍ ᐃᑲᔪᖅᑕᐅᖃᑦᑕᖅᑐᑦ 

ᐊᒻᒪᓗ ᐱᕚᓪᓕᐅᑎᓪᓚᕆᐊᓘᖃᑦᑕᖅᑐᑦ 

ᐃᓕᓐᓂᐊᕐᕕᓐᓂ ᓂᕆᑎᑦᑎᖃᑦᑕᕐᓂᖅ.  

 

ᐊᔾᔨᒌᓕᖅᓯᒪᔪᓂᒃ ᐱᓇᓱᒍᒪᓯᒪᔪᒍᑦ 

ᐃᑲᔪᕈᓐᓇᕐᓂᐊᕋᑦᑕ 

ᐱᑕᖃᒃᑲᓐᓂᓕᕐᓂᐊᕐᒪᑦ ᐃᓕᓐᓂᐊᕐᕕᓐᓂ 

ᐃᓕᓐᓂᐊᕐᕕᓕᒫᑦ ᑮᓇᐅᔭᖅᑖᖅᑎᑕᐅᓇᔭᖅᑐᑦ. 

ᑕᐃᒪᑐᖅ ᑕᐃᒪᐃᑉᐸᓪᓕᐊᓂᐊᖅᐳᖅ. ᑐᑭᓯᐅᒪᓂᕋ 

ᒪᓕᒃᖢᒍ, ᑕᐃᒪᐃᑦᑐᒪᔪᒍᑦ ᑭᓯᐊᓂ ᖃᑦᑎᓂᒃ 

ᑮᓇᐅᔭᐅᓂᒃ ᓇᓗᓇᐃᖅᓯᔪᓐᓇᓐᖏᑦᑐᖓ 

ᐋᔩᕈᑎᒋᔭᐅᖕᒪᑦ ᒐᕙᒪᒃᑯᓐᓄᑦ ᐊᒻᒪᓗ 

ᑐᓐᖓᕕᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᒥᓂᔅᑕ. ᐊᓯᐊᓂᒃ ᐊᐱᖅᑯᑎᖃᒃᑲᓂᕐᓗᖓ. 

ᐅᑯᐊ ᓯᕗᓪᓕᐅᔾᔭᐅᓯᒪᔪᑦ 

ᐃᓕᓐᓂᐊᕐᕕᓕᐊᖃᑦᑕᖅᑐᑦ ᐅᐸᖃᑦᑕᖅᑐᑦ 

ᐅᓄᖅᓯᑎᒃᑲᓐᓂᕈᒪᓪᓗᒋᑦ, ᑖᓐᓇ ᒥᓂᔅᑕᕆᔭᐅᔪᖅ 

ᐊᐱᕆᔪᒪᔭᕋ ᓇᓗᓇᐃᔭᐃᒍᓐᓇᕐᒪᖔᖅ 

ᖃᓄᐃᑉᐸᓪᓕᐊᓕᕐᒪᖔᖅ ᑕᐃᒃᑯᐊ ᐃᓕᓴᖅᑏᑦ 

ᐅᐸᖃᑦᑕᖅᑐᑦ ᓇᓃᓕᕐᒪᖔᑕ ᒫᓐᓇ 

ᖃᓄᐃᓕᖓᒻᒪᖔᖅ, ᓇᒧᓪᓗ ᐅᐸᒐᓱᒻᒪᖔᖅ, 

ᐃᓕᓐᓂᐊᕐᕕᒻᒥᓗ ᐃᓕᓐᓂᐊᕌᓂᖃᑦᑕᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᖃᐅᔨᒪᓪᓗᖓ ᐃᓕᓐᓂᐊᕐᓇᐅᑉ ᐱᒋᐊᓚᐅᖅᑎᓪᓗᒍ 

ᐅᐸᖃᑦᑕᖅᑐᑦ ᐅᓄᖅᓯᑲᓐᓂᖅᑐᑦ ᐊᒻᒪᓗ 

ᐃᓕᓐᓂᐊᕐᕕᑦᑎᓐᓂ ᐅᐸᖃᑦᑕᖅᑐᑦ 

ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ ᐅᐸᒃᑐᑦ 

ᐊᔾᔨᒌᓐᖏᑦᑐᓂᓪᓗ ᑐᑭᒧᐊᕈᑎᓂᒃ ᐊᑐᖃᑦᑕᖅᖢᑎᒃ. 

ᑕᒪᒃᑯᐊ ᐅᖃᐅᓯᕆᖃᑦᑕᖅᑕᕗᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑭᓱᓂᒡᓗ 

ᐃᓕᓐᓂᐊᕈᑎᒃᓴᓂᒃ ᑕᑯᔪᒪᒻᒪᖔᑕ.  

 

ᖃᐅᔨᒪᓪᓗᖓ ᐃᓚᖏᓂᒃᑯᐊ ᑕᖅᑭᑕᒫᖅᓯᐅᑎᖏᑦ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐸᖃᑦᑕᖅᑐᑦ ᖁᕕᐊᓲᑎᒋᔭᐅᖃᑦᑕᕐᒪᑕ ᐊᒻᒪᓗ 

ᐅᐸᖃᑦᑕᖅᑐᑦ ᑭᓱᓂᒃ 

ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᖅᑐᑦ ᐊᒻᒪᓗ 

ᓄᓇᓕᖕᓂ ᐃᓚᖏᓐᓂᒃ ᑕᐃᒃᑯᐊ ᐃᓕᓴᖅᑐᖁᑎᓖᑦ 

ᑲᑎᑕᐅᓚᐅᖃᑦᑕᖅᑐᑦ ᐊᒻᒪᓗ ᐅᐸᖃᑦᑕᓐᖏᑦᑐᑦ 

ᑕᐃᒃᑯᐊ ᐅᖃᓪᓚᖃᑎᒋᔭᐅᖃᑦᑕᖅᖢᑎᒃ ᐊᓈᓇᖏᑦ. 

ᑲᑎᒪᔨᒥᓂᒃ ᐊᑐᖅᖢᑎᒃ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᓚᔮᕇᖕᓂᒃ 

ᐃᓕᓐᓂᐊᕐᕕᖕᓄᑦ ᐅᑎᕈᓐᓇᖁᓪᓗᒋᑦ ᓱᕈᓰᑦ. 

 

ᐃᓱᒪᖅᓲᑎᒋᔭᐅᔪᑦ ᑕᒪᓐᓇ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐅᓄᖅᓯᒋᐊᖅᑎᑦᑎᓂᖅ 

ᖃᓄᐃᑦᑐᑐᐃᓐᓇᕐᓂᒃ ᐱᒋᐊᖅᑎᑦᑎᔪᓐᓇᖅᑐᑦ. 

ᖁᕝᕙᖅᐸᓪᓕᐊᒍᒥᓇᖅᑐᑦ ᑕᐃᒃᑯᐊ 

ᐅᐸᖃᑦᑕᖅᑎᓪᓗᒍ. ᑕᐃᒪᓐᖓᓂᑦ 

ᓄᕙᒡᔪᐊᕐᓇᖅᑕᖃᓚᐅᖅᑎᓪᓗᒍ ᐅᐸᖃᑦᑕᖅᑐᑦ 

ᐅᓄᕐᓂᖅᓴᐅᓕᖅᑐᑦ ᒫᓐᓇᓗ ᓯᑎᕝᕙᒥᓂᑦ 

77%ᒦᓚᐅᖅᑐᑦ ᐅᐸᖃᑦᑕᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 

ᐅᐸᖃᑦᑕᖅᑐᑦ ᐅᓄᖅᓯᕚᓪᓕᕐᒪᑕ 

ᐃᓕᓐᓂᐊᕐᕕᐊᓗᖕᒥ 77%ᒦᓚᐅᖅᖢᑎᒃ. ᐄ, ᑖᓐᓇ 

ᑐᓴᕈᒥᓇᖅ ᐊᒻᒪᓗ ᓯᕗᒧᐊᒃᐸᓪᓕᐊᓂᖅ ᐊᕐᕌᒍᓄᑦ 

ᒪᕐᕉᖕᓄᑦ ᐊᒡᒋᖅᑐᓂ 77% ᐅᖓᑖᓅᕈᑎᒃᓴᓂᒃ 

ᐃᓕᐅᖅᑲᐃᓯᒪᒋᕕᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑕᒪᓐᓇ 

ᐊᐱᖅᑯᑎᒋᖕᒪᒍ. ᑕᐃᒪᓐᖓᓕᒫᖅ 

ᐅᓄᖅᓯᕙᓪᓕᐊᖁᓇᖅᑐᖅ ᐅᐸᒃᑐᑦ. 

ᖁᕕᐊᓇᖅᑐᓂᒡᓗ ᐊᑐᖅᑎᑦᑎᖃᑦᑕᖅᑐᒍ 

ᐅᐸᒃᑲᓐᓂᖁᓪᓗᒋᑦ ᐃᓕᓴᖅᑏᑦ. ᐃᓕᓐᓂᐊᕐᕕᒃ 

ᐊᑕᐅᓯᖅ ᑕᕝᕙᓂᑦᓴᐃᓐᓇᖅ ᓄᓇᖃᕈᑎᒃ 

ᐊᑭᑦᑕᕋᐅᑎᑎᖃᑦᑕᖅᑕᕗᑦ ᓇᓕᐊᒃ 

ᐅᐸᒃᑐᖁᑎᖃᕐᓂᖅᓴᐅᖕᒪᖔᖓ. 

 

ᑕᒪᑐᒪᓂ ᐊᕐᕌᓂ ᓇᐃᓴᐃᓪᓗ ᖁᕝᕙᖅᐸᓪᓕᐊᕗᑦ 

ᐅᐸᖃᑦᑕᖅᑐᑦ ᐃᓕᓐᓂᐊᕐᕕᖕᓄᑦ. ᑕᒪᑐᒪᓂ ᐊᕐᕌᒍ 

ᐅᓄᒃᑲᓐᓂᖅᑐᓂᒃ ᑕᑯᔪᒥᓇᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐄ, ᖁᔭᓐᓇᒦᒡᓗ ᑖᓐᓇ ᑭᐅᒐᕕᑦ ᐊᒻᒪ 

ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᖕᒥᔪᖅ ᑕᒪᑐᒪᓂ 

ᐱᓇᓱᐊᕈᓯᖅ ᐱᒋᐊᓕᓵᖅᑲᐅᑎᓪᓗᒍ ᒪᓕᒐᓕᐅᖅᑎ 

ᐊᐱᖅᑯᑎᖃᖃᑦᑕᓚᐅᕐᒪᑕ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑕᐃᒃᑯᐊ ᐱᖓᓱᐃᓕᖓᔪᑦ 

ᐊᔾᔨᒌᓐᖏᑦᑐᓃᑦᑐᑦ.  

 

ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᕿᒥᕐᕈᓇᒃᖢᒋᑦ ᐃᓱᓕᑦᑎᕙᓪᓕᐊᔪᑦ 

ᓇᐃᓴᐅᑎᖏᑦ ᑕᕝᕙᓃᖃᑕᐅᓚᐅᖅᑐᑦ. 

ᐱᖓᓱᐃᓕᖓᖕᒪᑦ ᑕᐃᒃᑯᐊ 

ᐃᓱᓕᑦᑎᕙᓪᓕᐊᖃᑦᑕᖅᑐᑦ. 

 

ᑕᐃᒪ ᐊᐱᖅᑯᑎᒋᔪᒪᕙᕋ ᐃᓱᓕᑦᑎᕙᓪᓕᐊᔪᖅ, 

ᖃᓄᖅ ᐅᑯᐊ ᓇᐅᑦᑎᖅᓱᖅᑕᐅᕙ ᐅᕝᕙᓘᓐᓃᑦ 

ᐱᐅᓯᒃᑲᓐᓂᖅᓯᒪᓕᖅᐸ ᐃᓱᓕᑦᑎᕙᓪᓕᐊᔪᑦ 

ᓯᓚᑦᑐᖅᓴᕐᕕᒡᔪᐊᕐᓄᑦ ᐃᓕᓐᓂᐊᕆᐊᖅᑐᑦ. 

ᑕᒪᒃᑯᐊᖃᐃ ᐅᓄᖅᓯᒃᑲᓐᓂᖅᐳᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᐃᒃᑯᐊ ᓇᐃᓴᐅᑏᑦ 

ᐃᓚᓕᐅᔾᔭᐅᓯᒪᓚᐅᓐᖏᑦᑐᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᑭᓯᐊᓂ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᔭᐅᓛᖅᑐᖅ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᒻᒥᒃ 

ᓴᓇᓕᕐᒥᒍᑦᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᐄ, ᖁᔭᓐᓇᒦᒃ ᑕᐃᒪᓐᓇ 

ᑭᐅᔭᐅᒐᒪ. ᓂᕆᐅᒃᐳᖓ ᑕᑯᓛᕐᓂᐊᕐᓂᓐᓂᒃ.  

 

ᐊᒻᒪᓗ ᑖᓐᓇ ᐃᓚᒃᑲᓐᓂᕐᓗᒍ, ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᐃᓕᓐᓂᐊᕐᕕᓕᒫᑦ, 

ᐃᓕᓐᓂᐊᕐᕕᐊᓗᖕᒦᑦᑐᑦ ᒪᑯᓂᖓ 

ᓇᐃᓴᐅᓯᕆᓂᕈᔪᖕᓂᒃ ᑕᒪᒃᑯᓂᖓ 

ᑐᕌᖓᑐᐃᓐᓇᖅᑐᓂᒃ ᐊᑐᐃᓐᓇᖃᖅᑐᐃᓐᓇᐅᕙᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): 

ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᐄ, 

ᐱᑕᓖᓐᓇᐃᑦ. ᐱᑕᖃᓐᖏᑉᐸᑦ ᐃᓕᓴᖅᑏᑦ 

ᐃᑭᐊᖅᑭᕕᒃᑯᑦ ᐃᓕᓐᓂᐊᖅᑎᑕᐅᔪᓐᓇᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗ ᐊᓯᐊ ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᔪᖅ 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ 

ᐅᓄᖅᓯᒃᑲᓐᓂᖁᓪᓗᒋᑦ. ᐅᓇ ᐊᐱᖅᑯᑎᒋᔪᒪᓪᓗᒍ 

ᐃᓕᓴᖅᑏᑦ ᑕᐃᒃᑯᐊ ᐃᓕᓐᓂᐊᖅᑐᓄᑦ 

ᑮᓇᐅᔭᖅᑖᕆᔭᐅᖃᑦᑕᖅᑐᓂᒃ ᐱᖃᑦᑕᖅᑐᑦ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑉᐸᓪᓕᐊᖕᒪᖔᑦ ᑕᐃᒃᑯᐊ ᐃᓕᓴᖅᑏᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ 

ᓱᑲᓐᓂᖅᓴᒃᑰᕈᓐᓇᕐᓂᐊᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑮᓇᔭᖅᑎᒍᑦ ᐃᑲᔪᖅᑕᑦ 

ᐅᓄᖅᓯᒃᑲᓐᓂᖅᑐᑦ ᐊᒻᒪᓗ ᖃᐅᔨᒪᓪᓗᑕ 

ᐅᓄᒃᑲᓐᓂᖅᑐᓂᒃ ᑮᓇᐅᔭᖅᑖᕋᓱᒃᑐᓂᒃ 

ᐱᑕᖃᕐᒥᔪᖅ. ᑕᒪᑐᒪᓂ ᐊᕐᕌᒎᓚᐅᖅᑐᒥ 711 

ᑮᓇᐅᔭᖅᑎᒍᑦ ᐃᑲᔫᓯᐊᕈᒪᓚᐅᖅᑐᑦ ᓄᕕᐱᕆᒥ 

ᐊᒻᒪᓗ ᐅᓄᖅᓯᒃᑲᓐᓂᕐᓂᐊᖅᑐᒃᓴᐅᔪᑦ ᓄᕕᐱᕆ 

15ᖑᒃᐸᑦ ᐃᓱᓕᑦᑕᕐᕕᖃᕐᒪᑦ ᑐᒃᓴᕌᖃᕈᓐᓇᕐᓂᖅ. 

ᐅᓄᖅᓯᒃᑲᓐᓂᕇᖅᑐᑦ.  

 

ᑕᐃᒪᓐᓇ ᐅᓄᖅᑎᒋᔪᓂᒃ ᑕᑯᓚᖅᓯᒪᓐᖏᓐᓇᑦᑕ 

ᖁᕕᐊᓇᖅᑐᖅ ᑕᐃᒪᐃᑦᑐᓂᒃ ᑕᑯᒐᑦᑕ ᐃᓄᐃᑦ 

ᐊᒻᒪᓗ ᓄᓇᕗᒻᒥᐅᑦ 

ᐃᓕᓐᓂᐊᕆᐊᒃᑲᓐᓂᖃᑦᑕᕈᓐᓇᖅᓯᖕᒪᑕ 

ᓄᕙᖕᓇᕐᔪᐊᖅ ᐊᓂᒍᖅᓯᒪᓕᖅᑎᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᓐᖓ. ᐊᓯᐊᑦᑕᐅᖅ 

ᐊᐱᖅᑯᑎᒋᔪᒪᖕᒥᔭᕋ. ᐃᓅᓯᕐᒥᒃ 

ᖃᐅᔨᒪᔭᐅᒋᐊᓕᓐᓂᒃ ᐃᓕᐅᖅᑲᐃᒃᑲᓐᓂᕐᓂᖅ 

ᒥᑭᔫᑕᐅᓂᖅᐹᖏᓐᓂᒃ ᖁᑦᑎᖕᓂᓕᒃ 12ᒧᑦ 

ᐃᓕᓴᔪᓂᒃ. ᐊᖓᔪᖅᑳᕆᔭᐅᔪᓄᑦ ᑖᓐᓇ 

ᓴᖅᑭᖁᔭᐅᖃᑦᑕᖅᓯᒪᓕᕐᖓᑦ ᐊᑯᓂᐊᓗᒃ, 

ᓂᖅᑎᐅᕆᐅᖅᓴᑎᑦᑎᖃᑦᑕᕐᓗᑎᓪᓗ ᐊᓯᖏᓐᓂᓪᓗ 

ᐃᓅᓯᕐᒥᒃ ᖃᐅᔨᒪᔭᐅᒋᐊᓕᓐᓂᒃ 

ᐃᓕᓴᑎᑦᑎᖃᑦᑕᖅᐸᑕᒎᖅ ᐱᒻᒪᕆᐊᓘᒻᒪᑦ. ᒥᓂᔅᑕ 

ᖃᓄᐃᓕᕙᓪᓕᐊᔭᐅᓯᒪᒻᒪᖔᑦ. 

ᐱᕙᓪᓕᐊᔭᐅᓯᒪᒻᒪᖔᑦ ᑕᒪᓐᓇ 

ᐅᓂᒃᑳᕆᔪᓐᓇᖅᑲᐅᒃ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐃᓅᓯᕐᒥᒃ ᖃᐅᔨᒪᔭᐅᒋᐊᓕᓐᓂᒃ 

ᐃᓕᓴᑎᑦᑎᓂᖅ ᐱᐅᓪᓚᕆᑦᑐᖅ ᐃᓕᓴᕕᑦᑎᓐᓄᑦ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᖃᓄᐃᑦᑐᓂᒃ ᑕᕝᕘᓇ ᐃᓕᓐᓂᐊᖅᑕᐅᖁᔨᒻᒪᖔᑕ 

ᐃᓱᒪᖅᓱᑎᑦᑎᓲᖑᔪᒍᑦ. 

 

ᓄᑖᒥᓪᓕ ᐊᑭᑐᔪᖅᑐᕈᑎᓂᒃ ᒪᓕᑦᑐᑦ 

ᐊᑭᑐᔪᖅᑐᕐᓂᕆᖃᑦᑕᓂᐊᖅᑕᑎᓐᓂ. ᓄᑖᑦ ᐃᓕᓴᕕᑦ 

ᓴᓇᔭᐅᔪᐃᑦ ᑕᐃᒪᐃᑦᑐᓂᒃ 

ᐃᓕᓐᓂᐊᑎᑦᑎᕕᔅᓴᐅᑎᑕᐅᒐᓱᖃᑦᑕᓂᐊᖅᑐᐃᑦ. 

ᓄᓇᓖᑦ ᑕᐃᒫᒃ ᐅᐊᑦᑎᐊᕈ 

ᐃᓕᓐᓂᐊᖅᑕᐅᖃᑦᑕᖅᑐᒥᓂᕐᓂᒃ 

ᓂᖅᑎᐅᕆᐅᖅᓴᓂᕐᒥᒃ, ᐃᓪᓗᓕᕆᒋᐅᖅᓴᓂᕐᒥᒃ 

ᐃᓕᓴᑎᑦᑎᑲᓐᓂᖃᑦᑕᓛᓕᕐᖓᑕ ᐊᒻᒪ 

ᐊᓯᔾᔩᖃᑦᑕᓲᖑᒻᒪᑕ ᐃᓕᓴᕕᓐᓂ ᖃᓄᐃᑦᑐᓂᒃ 

ᐃᓕᓴᑎᑦᑎᒍᒪᒻᒪᖔᑕ ᐃᓕᓴᐃᔨᖏᑦ 

ᐊᑐᐃᓐᓇᐅᓂᖏᑦ ᒪᓕᑦᑐᖏᑦ ᐊᒻᒪᓗ ᖃᓄᐃᑦᑐᑦ 

ᐃᓕᓐᓂᐊᕈᑎᔅᓴᐃᑦ ᐊᑐᐃᓐᓇᐅᒻᒪᖔᑕ. ᑲᔪᖏᖅᑲᒃᑲ 

ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓃᑦᑐᐃᑦ ᓄᓇᓕᓐᓂ. 

ᐊᖓᔪᖅᑳᕆᔭᐅᔪᓂᒃ ᐃᓕᓐᓂᐊᖏᓪᓘᓐᓃᑦ 

ᑐᓴᕋᐅᒍᔅᓯ ᓴᖅᑭᖁᔭᖏᓐᓂᒃ ᐱᐅᓲᖑᒻᒪᑦ 

ᖃᐅᔨᒪᒋᐊᔅᓴᖅ ᑕᒪᒃᑯᓂᖓ.  

 

ᐊᒻᒪᓗ ᐃᓱᒫᓘᑎᖃᖅᑲᑕ ᖃᓄᑐᐃᓐᓇᖅ ᐃᓕᓴᕖᑦ 

ᐊᔾᔨᒋᓐᖏᑕᖓᓂᒃ ᐃᓕᓐᓂᐊᕋᔅᓴᒥᒃ 

ᑎᒃᑯᐊᖅᓯᒪᔭᖓᓂᒃ ᓴᖅᑭᖅᓯᒍᒪᑉᐸᑕ 

ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᕈᓐᓇᑦᑎᐊᖅᑐᑦ ᓄᓇᓕᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐱᐅᓯᕚᓪᓕᒋᐊᖅᓯᓗᑎᓪᓗᑎᓪᓘᓐᓃᑦ 

ᐊᑭᑐᔪᖅᑐᖅᑐᓂᒃ ᐃᓕᓐᓂᐊᑎᑦᑎᕕᔅᓴᓂᓪᓘᓐᓃᑦ 

ᐅᕝᕙᓘᓐᓃᑦ ᐃᓐᓂᐊᕈᑎᓂᒃ ᓄᑖᕈᕆᐊᖅᓯᓂᖅ. 

ᐃᓕᓐᓂᐊᖅᑕᐅᓚᐅᖅᓯᒪᒍᓐᓃᓐᓂᖅᑲᑦ 

ᖃᓄᐃᑦᑐᑐᐃᓐᓇᖅ ᓄᓇᓕᐅᑉ ᐃᓗᐊᓂ ᐊᒻᒪ 

ᐃᓕᓴᕕᖏᓪᓘᓐᓃᑦ ᐃᒐᑖᕆᐊᖃᖅᐸᑕ ᓄᑖᓂᒃ 

ᐅᕝᕙᓘᓐᓃᑦ ᓴᓇᕐᕈᑎᑖᕆᐊᖃᖅᑲᑕ 

ᓴᓇᔨᕈᕆᐅᖅᓴᑎᑦᑎᕕᖏᓐᓂ ᑕᐃᒫᒃ 

ᑐᔅᓯᕋᖃᑦᑕᕈᓐᓇᑎᐊᖅᑐᐃᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓂᐊᓕᕐᒥᔪᖅ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᓯᕗᓪᓕᖅᐹᒥᒃ ᖁᔭᓐᓇᒦᕈᒪᔭᕋ 

ᓯᕗᓕᖅᑎ. ᒥᓂᔅᑕᖃᕐᕕᓕᐅᖅᓯᒪᒻᒪᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. ᑕᐃᒪᐃᓐᓂᐊᕐᓂᕋᔪᒻᒪᑦ 

ᓯᕗᓕᖅᑎᓂᒃ ᐋᖅᑭᑎᑦᑎᓪᓗᑕ. ᑕᐃᒪᐃᓯᒪᕗᖅ.  

 

ᐊᒻᒪ ᐃᓪᓗᓕᕆᔨᒃᑯᑦ ᒥᓂᔅᑕᖓ ᓄᓇᕗᑦ 3000ᒥᒃ 

ᓴᖅᑭᖅᓯᖃᑕᐅᓯᒪᒻᒪᑦ ᖁᔭᓕᒍᒪᒻᒥᔭᕋ. ᖁᓕᓄᑦ 

ᐊᕐᕌᒍᓄᑦ ᑐᑭᒧᐊᒍᑎᔅᓴᓕᐅᖅᓯᒪᓪᓗᑎᒃ. 

ᒪᓕᒐᓕᐅᖅᑎᐅᓪᓗᑕᓕ, 

ᒪᓕᒐᓕᐅᖅᑎᑐᐃᓐᓇᐅᓪᓗᑕ ᒐᕙᒪᒃᑯᑦ 

ᐸᓯᔭᔅᓴᒫᖑᒻᒪᑕ ᖃᐅᔨᒪᑎᖃᑦᑕᓲᕆᒐᑦᑎᒍᑦ 

ᓴᖅᑭᔮᑦᑎᐊᖁᓪᓗᒋᓪᓗ ᐊᒻᒪ ᐃᓚᒋᔭᐅᒋᐊᔅᓴᖅ 

ᑯᕕᐊᓇᖅᐳᖅ ᑖᔅᓱᒧᖓ 6ᒋᔭᖓᓄᑦ 

ᒪᓕᒐᓕᐅᕐᕕᒻᒧᑦ ᓂᕈᐊᖅᑎᒋᓯᒪᔭᕗᑦ ᐱᒋᐊᓕᖏᑦ 

ᐱᑎᒐᓱᖃᑦᑕᕐᓂᐊᕋᑦᑐᒍᑦ ᐊᒻᒪ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑕᐅᖁᓪᓗᒋᑦ. 

 

ᐃᔅᓯᕙᐅᑕᖅ, ᓯᕗᓕᖅᑎᒧᑦ ᐊᐱᖅᓱᕈᒪᔪᖓ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᐅᕙᓃᓐᖏᒻᒪᑦ. 

ᑕᐃᒃᑯᐊ ᐃᓪᓗᓕᐅᖃᑎᒌᓐᓂᖅ ᓄᓇᕗᑦ 3000, 

3000ᓂᒡᒎᖅ ᐃᓪᓗᓕᐅᕋᓱᓐᓂᐊᕐᖓᑕ 

2030ᓐᖑᕋᓱᓐᓂᖓᓂ ᐊᒻᒪ ᓄᓇᓕᓐᓂᑦᑕᐅᖅ 

ᐃᓪᓗᓕᐅᖅᑎᓂᒃ ᑮᓇᐅᔭᓕᐅᕋᓱᑦᑎᓂᒃ 

ᐱᕈᖅᐸᓪᓕᐊᑎᑦᑎᒐᓱᓪᓗᑎᒃ. ᑕᕝᕙᓂ 

ᐃᑲᔪᖅᓰᓂᐊᖅᑐᐃᒡᒍᖅ ᐃᓄᓐᓂᒃ ᐊᒥᓲᓂᖅᓴᓂᒃ 

ᐃᖅᑲᓇᐃᔭᖅᑎᓄᑦ ᐃᓪᓗᑖᖅᑎᑦᑎᒐᓱᐊᕐᓗᑎᒃ. 

ᕿᑎᖓᓃᓕᖅᑎᓪᓗᒋᑦ ᐅᓂᒃᑳᓕᐊᒥᓂᕐᓂᒃ 

ᐅᖃᓕᒫᖅᑐᓂ ᓄᓇᕗᑦ ᒐᕙᒪᖓᑕ 

ᐃᖅᑲᓇᐃᔭᖅᑎᖏᑦ 

ᐃᓐᓄᑕᐅᑦᑎᐊᖃᑦᑕᕈᓐᓇᓂᖅᓴᐅᒍᓐᓇᕋᔭᕐᖓᑕ. 

ᑕᐃᒃᑯᐊ ᐃᓪᓗᓕᕆᔨᒃᑯᑎᒍᑦ 

ᐃᓪᓗᔅᓴᖃᖃᖅᑎᑕᐅᖃᑦᑕᕐᓗᑎᒃ ᒐᕙᒪᒃᑯᑦ 

ᐃᓪᓗᖁᑎᖓᓃᑦᑐᒥᓃᑦ ᐃᓐᓇᐅᓂᕐᒧᑦ 

ᓄᖅᑲᕋᐃᑉᐸᑕ.  

 

ᒐᕙᒪᒃᑯᑦ ᓯᕗᓕᖅᑎᓗ ᐊᑐᐃᓐᓇᐅᑎᒍᓐᓇᖅᐸ 

ᑖᔅᓱᒥᖓ ᓄᓇᕗᒻᒥᐅᓕᒫᑦᑎᐊᓄᑦ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᑦᑎᐊᖏᓐᓄᑦ. 

ᒐᕙᒪᒃᑯᑦ ᐃᓪᓗᖁᑎᖏᓐᓃᖃᑦᑕᖅᑐᓂᑦ 

ᐃᓐᓇᐅᓂᕐᒧᑦ ᓄᖅᑲᕋᐃᑉᐸᑕ ᐃᓪᓗᓕᕆᔨᒃᑯᑎᒍᑦ 

ᐃᓪᓗᑖᖅᑎᑕᐅᑦᑕᐅᑎᒋᖃᑦᑕᕐᓗᑎᒃ. ᖁᔭᓐᓇᒦᒃ 

ᐃᔅᓯᕙᐅᑕᖅ. ᑭᖑᓪᓕᖅᐹᖁᑎᒐᓗ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ:) ᓄᓇᕗᑦ ᓯᕗᓕᖅᑎᖓ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4016 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑕᐃᒫᒃ. 

ᖃᐅᔨᒪᒐᒃᑯ ᒥᓂᔅᑕ ᑯᓱᒐᖅ 

ᑭᐅᔾᔪᑎᖃᖃᑦᑕᖅᓯᒪᒻᒪᑕ ᐊᐱᖅᓱᖅᑕᐅᒐᐃᒻᒪᑦ 

ᐅᕙᓂ. ᐱᔭᕆᐊᑐᐃᓐᓇᓲᖑᒻᒪᑦ ᐃᓛᒃ 

ᑭᒃᑯᑐᐃᓐᓇᕐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ. 

ᒐᕙᒪᒃᑯᑦ ᐃᓪᓗᖁᑎᖓᓃᑦᑐᓄᑦ ᐃᓐᓇᐅᓂᕐᒥᓄᑦ 

ᓄᖅᑲᕈᒪᓕᕋᐃᒻᒪᑕ ᐱᔭᕆᐊᑐᖃᑦᑕᕐᖓᑦ ᐃᓛᒃ 

ᐊᓪᓗᖅᑕᐅᓯᒪᓕᖃᑦᑕᕐᖓᑕ. ᓄᓇᕗᑦ 3000ᒧᑦᑕᐅᖅ 

ᐃᓚᒋᔭᐅᑎᑕᐅᖃᑕᐅᑉᐸᑕ ᐊᔾᔨᒌᓐᖏᑦᑐᕈᓘᔭᕐᓂᒃ 

ᐃᓪᓗᓕᐅᖅᑎᑕᐅᓗᑎᒃ, ᐃᓪᓗᓕᕆᔨᒃᑯᑎᒍᑦ 

ᐊᑭᑐᓗᐊᓐᖏᑦᑐᓂᓪᓗ ᐊᒻᒪ ᒐᕙᒪᒃᑯᓪᓗ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᔅᓴᓂᒃ. 

 

ᒥᓂᔅᑕ ᑯᓱᒐᖅ ᐅᓇ ᓯᕗᓕᖅᑎᑦᑎᐊᕚᓘᓯᒪᒻᒪᑦ 

ᑖᔅᓱᒧᖓ. ᖃᐅᔨᒪᑦᑎᐊᕋᓱᔅᓯᒪᓪᓗᑕᓗ ᓄᓇᓕᓐᓂ 

ᓴᓇᖁᔨᓪᓗᑕ ᐃᓪᓗᓂᐅᕐᕕᐅᓚᐅᖅᓯᒪᓐᖏᑐᓂᒃ 

ᐊᕐᕌᒍᒐᓚᓐᓂ. ᐃᖅᑲᐅᒪᒐᒪ ᓱᓕ ᓯᕗᓪᓕᖅᐹᒥᒃ 

ᐅᓪᓗᖓᓂᒃ ᑐᓴᓚᐅᖅᓯᒪᒐᑦᑕ ᑕᓗᕐᔪᐊᓂ 7ᓂᒃ 

ᐅᑭᐅᓂᒡᒎᖅ ᐃᒡᓗᓕᐅᖅᑐᖃᓚᐅᖅᓯᒪᒍᓐᓃᕐᓂᕐᖓᑦ. 

ᑖᓐᓇ ᐊᐱᖅᑯᑎᒋᕋᑖᖅᑕᖓ 

ᖃᐅᔨᒋᐊᒃᑲᓐᓂᕈᓐᓇᖅᑕᕋ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᐱᖃᑎᒋᓗᒍ. 

ᖃᐅᔨᒪᔪᖓᐃᓛᒃ ᑕᐃᓐᓇ ᖃᐅᔨᒪᓂᖅᓴᐅᒻᒪᑦ 

ᐃᓗᓕᖏᓐᓂᒃ ᑕᒪᑐᒪ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᖁᔭᓐᓇᒦᓪᓗ ᓯᕗᓕᖅᑎ. ᑲᔪᖏᒻᒪᕆᑉᐳᖓ ᐃᓕᓐᓂᒃ 

ᐱᓕᕆᖃᑎᖃᕆᐊᔅᓴᖅ ᐃᓪᓗᓕᕆᔨᒃᑯᓪᓗ 

ᒥᓂᔅᑕᖓᓂᒃ.  

 

ᒫᓐᓇᓕ ᐊᐱᕆᖔᕈᒪᓕᕐᒥᔪᖓ ᒥᓂᔅᑕᐅᔪᒧᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. ᑕᐃᓐᓇ 

ᕿᑎᖓᓃᓕᖅᑎᓪᓗᒋᑦ ᐅᓂᒃᑳᓕᐊᖑᓯᒪᔪᖅ 

ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᑐᑭᒧᐊᒍᑎᔅᓴᖏᑕ ᐸᕐᓇᐅᑎᖏᑕ ᐃᓗᓕᖏᑦ. 

ᑕᐃᑲᓂ 2022ᖑᑎᓪᓗᒍ ᐃᖃᓗᒃᑑᑦᑎᐊᕐᒥᐅᑕᖅ 

ᖃᖓ ᐱᓕᕆᒋᐊᕐᓂᐊᕐᓂᖓᕐᖓᑦ ᐸᕐᓇᐅᑎᓂᒃ 

ᓴᖅᑭᖅᑐᖃᓛᖅᑲ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ 

(ᑐᓵᔨᑎᒍᑦ) ᐊᒻᒪ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓈᖅᖢᒍ 

ᒪᓕᒐᓕᐅᖅᑎ. ᑖᓐᓇ ᐄ, ᒪᓕᒐᓕᐅᖅᑎᐅᖃᑎᒐ 

ᓇᓚᐅᑦᑐᖅ ᑕᒫᓂ 2022 ᐅᑭᐊᒃᓵᖓᓂ 

ᑲᑎᒪᕐᔪᐊᕐᓂᖅᑕᖃᓚᐅᕐᒪᑦ ᐃᖃᓗᒃᑑᑦᓯᐊᕐᒥ. 

United For Lifeᒥᒃ ᐊᑎᖃᖅᑎᑕᐅᓚᐅᖅᖢᓂ. 

ᑎᑭᓚᐅᕐᒪᑕ ᑲᑎᖃᑕᐅᓚᐅᕐᒪᑕ 100 

ᐅᖓᑖᓂᓯᐅᖅᑐᑦ ᓄᓇᕗᒻᒥᐅᑦ. 

ᐊᔾᔨᒌᓐᖏᑦᑐᓂᓐᖔᖅᓯᒪᖦᖢᑎᒃ ᒐᕙᒪᒃᑯᓐᓂᑦ, 

ᐃᓄᐃᑦ ᑎᒥᖁᑎᖏᓐᓂᒃ, ᑕᒪᒃᑯᓂᖓᑦᑕᐅᖅ 

ᓄᓇᓕᖕᓂ ᑲᑎᒪᔨᕋᓛᑦ ᑭᒡᒐᖅᑐᖅᑕᐅᓚᐅᕐᒥᔪᑦ 

ᐃᓄᑐᖃᐃᓪᓗ ᑭᒡᒐᖅᑐᖅᑕᐅᓚᐅᖅᖢᑎᒃ. 

 

ᒫᓐᓇ ᐱᓕᕆᐊᕆᔭᐅᖕᒪᑦ ᑕᐃᓐᓇ ᐊᐱᖅᓲᑎᒋᔭᖓ 

ᐸᕐᓇᐅᒐᖅ (ᑐᓵᔨᑎᒍᑦ) ᐱᓕᕆᔾᔪᑎᒃᓴᓄᑦ ᐸᕐᓇᐅᑎ 

(ᑐᓵᔨᑎᒎᕈᓐᓃᖅᑐᖅ) ᐃᓂᓕᖅᑑᒐᓗᐊᖅ. 

ᑭᖑᕙᕆᐊᓐᓈᖅᓯᒪᔪᖅ ᐱᔾᔪᑎᒋᑉᓗᒍ ᐅᑯᐊ 

ᐋᓐᓂᐊᑕᐃᓕᑎᑦᑎᔨᒃᑯᑦ ᑭᓯᑦᑕ ᑎᒍᒥᐊᓐᖏᓇᑦᑎᒍ. 

ᐱᓕᕆᖃᑎᖃᖅᖢᑕ ᐃᓕᖅᑯᓯᖃᕋᑉᑕ ᑕᒪᑐᒥᖓ 

ᓄᓇᕗᑦ ᑐᓐᖓᕕᒃᑯᑦ ᐃᓴᒃᓯᒪᒋᑦ ᐃᓅᓯᕐᒥᒃ 

ᑲᑐᔾᔨᖃᑎᒌᒃᑯᑦ ᐊᒻᒪ ᐳᑭᖅᑕᓖᑦ ᐸᓖᓯᒃᑯᑦ. ᑖᒃᑯᐊ 

ᓯᑕᒪᐃᓕᖓᑉᓗᑕ ᑖᓐᓇ ᐸᕐᓇᐅᒐᖅ 

ᐱᓕᕆᐊᕆᒐᑉᑎᒍ.  

 

ᐱᐊᓂᖁᓐᓇᑦᓯᐊᒥᐊᖅᑑᒐᓗᐊᖅ, ᑭᓯᐊᓂ ᑕᖅᑮᑦ 

ᑕᒫᓂ ᖃᐃᔪᑦ ᐃᓂᖅᓯᒪᒍᒫ ᐅᕙᖓ 

ᐃᓂᖅᓯᒪᓕᖅᐸᑦ ᑲᑎᒪᔨᐅᖃᑎᒻᓄᑦ 

ᒥᓂᔅᑑᖃᑎᒋᔭᒻᓄᑦ ᐊᖏᖅᑕᐅᑎᓐᓂᓪᓗᒑᖅᖢᒍ 

ᐊᒻᒪᓗ ᑕᕝᕗᖓ ᐃᒡᓗᕐᔪᐊᒧᑦ 

ᓴᖅᑭᑎᑦᑑᓪᓗᐊᕈᒫᖅᖢᒍ ᑭᖑᓂᐊᒍᑦ.  (ᑐᓵᔨᑎᒍᑦ) 

ᑭᐅᓗᒍ, ᐃᒃᓯᕙᐅᑖᖅ, ᑕᖅᑭᓂᒃ ᐊᒡᒋᖅᑐᓂᒃ ᑖᓐᓇ 

ᓴᖅᑭᕈᓐᓇᖅᓯᑐᐊᕈᑦᑎᒍ ᓴᖅᑭᓛᖅᑕᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ.  

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4017 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. ᑕᐃᒃᑯᐊ 

ᓂᕆᐅᒋᓂᐊᓕᖅᑲᒃᑲ ᐊᐅᓚᔾᔭᐃᒋᐊᕈᑎᔅᓴᐃᑦ 

ᐱᓕᕆᒋᐊᕐᓂᐊᓂᕐᒧᓪᓗ ᐸᕐᓇᐅᑎ. 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᒥᓂᔅᑕᒧᑦ, ᑕᐃᓐᓇ ᐊᑏ 

ᐊᖑᑏᑦ ᐱᓕᕆᔾᔪᑎᒋᓕᖅᑕᖓ ᐊᖑᑏᑦ 

ᖃᓄᐃᓐᖏᑦᑎᐊᕋᓱᐊᕐᓂᖏᓐᓄᑦ, ᑕᑯᖃᑦᑕᖅᓯᒪᒐᒃᑯ 

ᓄᓇᑦᑎᓐᓂ ᐊᐅᓚᒻᒥᒻᒪᑦ ᐊᑑᑎᖃᑦᑎᐊᑎᑦᑕᕋᓕ. 

ᓄᓇᕗᓕᒫᑦ ᑕᐃᒪᐃᑦᑐᖃᖁᒥᓇᖅᑑᒐᓗᐊᑦ 

ᓄᓇᓕᓕᒫᖏᑦ ᓄᓇᕗᒻᒥ.  

 

ᐊᐱᖅᑯᑎᔅᓴᖃᕋᒪ ᒥᓂᔅᑕᐅᔪᑦ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ, ᑖᓐᓇ ᐱᓕᕆᓂᐅᔪᖅ 

ᐊᑏ, ᐊᔾᔨᖓᓂᒃ, ᐊᑏ, ᐊᖑᑏᓚᔪᖅ ᐊᕐᓇᓄᑦ 

ᓴᖅᑭᖅᑐᖃᕈᓐᓇᓐᖏᒻᒪᖅᑲᐃ ᐊᑏ 

ᐊᕐᓇᐃᑦᓚᖔᕐᓗᒍ? ᑕᕝᕙ ᐊᐱᖅᑯᑎᒐ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᒪ’ᓈᖅᖢᒍᓪᓗ ᒪᓕᒐᓕᐅᖅᑎ. ᐄ, ᑖᓐᓇ 

ᐃᓱᒪᒋᔭᒃᓴᑦᑎᐊᑦᔪᐊᖅ. ᑖᓐᓇ ᐅᖃᐅᓯᕆᔮ 

ᓴᖅᑭᑦᑐᒫᕐᒪᖔᖅ ᒫᓐᓇ ᐅᖃᕐᓂᖅ ᐊᔪᖅᑐᒎᒐᓗᐊᖅ 

ᑭᓯᐊᓂ, ᑕᐃᓐᓇ ᐸᕐᓇᐅᒐᖅ ᐅᖃᐅᓯᕆᐊᓂᒑᖅᑕᕗᑦ 

ᐊᔾᔨᒌᓐᖏᑦᑐᓂᒃ ᐃᓗᓕᖃᕐᓂᐊᕐᒪᑦ. ᑖᒃᑯᐊ 

ᐊᔾᔨᒌᓐᖏᑦᑐᑦ ᑐᕌᒐᖅ ᐱᓕᕆᐊᖑᔭᕆᐊᓖᑦ 

ᓇᓗᓇᐃᔭᖅᑕᐅᓯᒪᓂᐊᕐᒪᑕ ᑕᐃᑉᓱᒪ ᐃᓗᐊᓂ. 

ᐱᑕᖃᕐᓂᐊᕐᒪᖔᑦ ᐊᕐᓇᓄᑦ ᑐᕌᖓᔪᓂᒃ 

ᖃᐅᔨᒪᓐᖏᑦᑐᖓ ᒫᓐᓇᒧᑦ ᑎᑭᖦᖢᒍ 

ᐊᖏᖅᑕᐅᕌᓂᒃᓯᒪᓐᖏᓐᓂᖓ ᐱᔾᔪᑎᒋᑉᓗᒍ.  

 

ᑭᓯᐊᓂ, ᖃᐅᔨᒪᔪᒍᑦ ᐄ, ᐊᖑᑎᓃᓐᓇᖅ 

ᑕᐅᑐᒋᐊᖃᓐᖏᑦᑐᒍᑦ ᐊᕐᓇᓂᑦᑕᐅᖅ 

ᐃᓱᒪᒋᐊᖃᖅᑐᒍᑦ ᒪᒃᑯᑦᑐᓂᑦᑕᐅᖅ 

ᐃᓱᒪᒋᐊᖃᖅᖢᑕ. ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐃᑲᔪᖅᑕᐅᔭᕆᐊᓖᑦ ᐃᓱᒪᓕᕆᓂᖅ ᑕᐅᑐᒃᖢᒍ. 

ᐊᑐᓂ ᑕᑯᒍᐊᕋᕐᒥᓂᒃ ᑎᒍᒥᐊᕐᒪᑕ ᐃᓱᒪᒋᔭᖃᕐᒪᑕ. 

ᓈᒻᒪᓈᖅᓯᒪᔪᓂᒃ ᑕᒪᒃᑯᓂᖓ ᐊᔾᔨᒌᓐᖏᑦᑐᓐᓄᑦ 

ᓴᖅᑮᔭᕆᐊᖃᖅᑐᒍᑦ. ᐆᒃᑑᑎᒋᓪᓗᐊᖅᖢᒍ ᐅᑯᐊ 

ᓇᓗᓇᐃᔭᖅᑕᐅᓯᒪᒻᒪᑕ ᐃᑲᔪᖅᑕᐅᒋᐊᖃᕐᓂᕆᔭᖏᑦ 

ᐊᖑᑕᐅᖃᑎᒌᑦ ᐊᕐᓇᐅᖃᑎᒌᑦ. ᑕᒪᒃᑯᐊ 

ᐃᓱᒫᓘᑕᐅᓯᒪᒻᒥᑕᑦᑕᐅᖅ ᓇᓗᓇᐃᔭᖅᑕᐅᓯᒪᑉᓗᑎᒃ, 

ᑕᑰ ᐅᑯᐊ ᐃᑲᔪᖅᑕᐅᑲᓐᓂᕆᐊᓖᑦ. ᓇᐅᒃᑯᑦ 

ᐊᑐᐃᓐᓇᕈᕐᕕᒋᔫᓪᓗᐊᖅᐱᑎᒍ ᓈᒻᒪᒋᔭᕐᒥᓂᒃ 

ᐃᑲᔫᑕᐅᔫᓪᓗᐊᖅᑐᓂᒃ. ᑭᐅᑦᓯᐊᕐᓂᓗᒃᑲᓗᐊᖅᐸᕋ 

ᐊᐱᖅᑯᑎᒋᔮ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᓐᖓ. 

(ᑐᓵᔨᑎᒎᕈᓐᓃᖅᑐᖅ) ᑖᑉᑯᐊ ᐊᕐᓇᐃᑦ 

ᐃᓱᒪᒋᔭᐅᒋᐊᖃᖅᑐᑦ, ᐃᓱᒪᒋᔭᐅᔾᔭᕗᑦ 

ᒐᕙᒪᑉᑎᓐᓄᑦ.  

 

(ᑐᓵᔨᑎᒍᑦ) ᓅᒋᐊᓐᖑᓱᓕᕋᒪ 

ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᑦ, 

ᐃᒃᓯᕙᐅᑖᖅ. ᐃᓐᓇᒻᒪᕇᑦ ᒪᒃᑯᑦᑐᐃᓪᓗ 

ᐱᓕᕆᔾᔪᑎᖏᑦ ᖁᕕᐊᓱᓚᐅᖅᑐᖓ 

ᐊᖏᓪᓕᒋᐊᖅᑕᐅᕈᓘᔭᕐᖓᑕ ᑖᒃᑯᐊ ᑐᓂᕐᕈᑎᔅᓴᐃᑦ 

ᐃᑲᔫᑎᔅᓴᐃᑦ $2.25 

ᒥᓕᐊᓐᒨᖅᑕᐅᒻᒪᕆᒍᓐᓇᓚᐅᕐᖓᑕ.  

 

ᐃᓐᓇᑐᖃᐃᑦ ᖃᐅᔨᒪᔮᓗᒻᒥᓂᒃ ᑐᓂᓯᒍᒪᓗᐊᕐᖓᑕ 

ᒪᒃᑯᓂᖅᓴᓄᑦ ᐃᓛᓐᓂᑯᓪᓗ ᓈᓚᐅᑎᒃᑰᖃᑦᑕᖅᑐᐃᑦ 

ᑐᓴᐅᑎᒃᑰᖃᑦᑕᖅᑐᐃᑦ. ᑕᐃᒪᓕ ᒫᓐᓇ ᑮᓇᐅᔭᓂᒃ 

ᐊᑐᐃᓐᓇᖃᕐᓂᖅᓴᐅᓂᐊᓕᕐᖓᑕ ᐱᓕᕆᔾᔪᑎᒃᓴᓂᒃ, 

ᒥᓂᔅᑕ ᖁᔭᓐᓇᒦᕈᒪᕙᕋ ᐱᓕᕆᔨᖏᓪᓗ.  

 

ᑐᑭᓯᓯᒪᒐᒃᑯᐃᓛᒃ ᒥᓂᔅᑑᔪᖅ ᐳᓛᕆᐊᓛᕐᖓᑦ 

ᓄᓇᓖᓐᓂᒃ ᒪᕐᕉᓐᓂᒃ ᑭᒡᒐᑐᖅᑖᓐᓂᒃ 

ᐃᑲᔪᕆᐊᕐᓗᓂᒎᖅ ᖃᓄᖅ ᑕᑕᑎᕆᒍᓐᓇᕐᒪᖔᑕ 

ᑮᓇᐅᔭᓄᑦ ᑐᔅᓯᕋᐅᑎᓂᒃ.  

 

ᐃᒃᓯᕙᐅᑖᖅ, ᒥᓂᔅᑕ ᐅᖃᓪᓚᕆᒍᓐᓇᖅᑳ ᑖᒃᑯᐊ 

ᓄᓇᓕᓕᒫᓄᑦ ᐊᑐᐃᓐᓇᐅᓛᕋᓗᐊᕐᒪᖔᑕ 

ᑐᔅᓯᕌᔅᓴᐃᑦ ᑮᓇᐅᔭᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᐄᓛᒃ ᑕᒪᓐᓇ ᐃᓐᓇᖅᐳᑦ ᑕᒪᒃᑯᐊ 

ᓯᓚᑐᑎᓪᓗᒋᑦ ᑕᐃᒪᓐᓇ ᑕᒪᓐᓇ 

ᑮᓇᐅᔭᖅᑑᑎᒋᖃᑦᑕᖅᑕᖏᑦ ᐃᓕᖅᑯᓯᓕᕆᔨᒃᑯᑦ 

ᐱᖅᑯᓯᓕᕆᔨᒃᑯᑦ ᖃᓄᖅᑑᕐᓂᒃᑯᑦ ᑕᕝᕘᓇ ᐃᓄᐃᑦ 

ᖃᐅᔨᒪᔭᑐᖃᓐᖏᑦᑎᒍᑦ ᖃᓄᖅᑑᖅᖢᑎᒃ. ᑖᓐᓇ 

ᑮᓇᐅᔭᖅ ᐊᑐᖅᑕᐅᑦᑎᐊᖃᑦᑕᕐᓂᑯᖓᓄᑦ ᑖᒃᑯᐊ 

ᓄᓇᕗᒻᒥᐅᑦ ᓄᓇᓕᖏᑦ 25-ᓄᑦ ᑖᒃᑯᐊ 

ᐊᑐᐃᓐᓇᐅᑎᑦᑎᖃᑦᑕᕐᒪᑕ ᑖᒃᑯᓂᖓ 

ᐊᐃᑦᑑᑎᒋᖃᑦᑕᖅᑕᖏᓐᓂᒡᓗ ᐊᒻᒪ 

ᑐᒃᓯᕋᐅᑕᐅᖃᑦᑕᖅᑐᓂᒃ.  

 

ᐊᒻᒪᓗ, ᑖᓐᓇ ᑕᐃᒪ ᓇᓗᓇᐃᖅᓯᓚᐅᖅᓯᒪᒋᕗᖓ 

ᑕᕝᕙᓂ ᒥᓂᔅᑑᑉ ᐅᖃᐅᓯᒃᓴᖏᓐᓂᒃ ᑕᐃᒪ 

ᑕᑉᐸᐅᖓ ᑕᓗᕐᔪᐊᒨᖓᐅᓛᕐᒪᑕ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ. 

ᑖᔅᓱᒥᖓᑐᐊᑦᑎᐊᖅ ᐃᑲᔪᕆᐊᖅᑐᕐᓗᑎᒃ 

ᖃᓄᒃᑲᓐᓂᖅ ᑕᑕᑎᕆᓂᕐᒥᒃ ᐊᒻᒪ 

ᑐᒃᓯᕋᕆᐊᖅᓴᕐᓂᖅ ᐃᓕᓐᓂᐊᖅᑎᑎᒃᑲᓐᓂᕐᓗᑎᒃ 

ᐊᒻᒪᓗ ᖃᐅᔨᒪᒋᐊᑦᑎᐊᖁᕙᕋ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᓄᓇᕗᓕᒫᓂ ᑖᒃᑯᓂᖓ 

ᓄᓇᓕᖏᓐᓂᒃ ᐃᑲᔪᕋᓱᓲᖑᕗᑦ ᐱᓗᐊᖅᑐᒥᒃ 

ᑖᒃᑯᓄᖓ ᐃᓐᓇᕐᓄᓪᓗ ᒪᒃᑯᒃᑐᓄᑦ.  

 

ᑕᐃᒪ ᑖᓐᓇ ᑮᓇᐅᔭᖅ ᓇᓕᖅᑰᓵᖅᐸᑎᑦ 

ᐅᐱᓐᓇᖅᑐᖅ ᑖᓐᓇ ᑮᓇᐅᔭᖅᑑᑎᒋᓂᐊᖅᑕᖓ 

ᐊᖏᓪᓕᒋᐊᖅᑕᐅᓯᒪᖕᒪᑦ. ᑖᒃᑯᐊ ᐱᔾᔪᑎᒋᓪᓗᒋᑦ 

ᐃᓐᓇᖅᐳᑦ ᓯᓚᑐᓂᖏᑦ ᓵᓚᒋᔾᔮᓐᖏᑦᑎᒍᑦ. ᑖᓐᓇ 

ᐃᓄᐃᑦ ᑕᕝᕙ ᖃᐅᔨᒪᔭᑐᖃᖓᑦ ᑕᐃᒪᓐᓇ 

ᑭᐅᔪᓐᓇᖦᖤᖅᐸᒋᑦ ᐊᒻᒪ ᑖᒃᑯᐊ ᒪᒃᑯᒃᑐᕗᑦᑕᐅᖅ 

ᓯᕗᓂᒃᓴᖃᑦᑎᐊᕆᐊᖃᕐᒪᑕ ᑕᒪᒃᑯᐊ 

ᐃᓕᖅᑯᓯᑦᑎᓐᓂᒃ ᖃᓄᖅ ᐅᖃᐅᓯᑦᑎᓐᓂᓪᓗ 

ᐊᓯᐅᔨᕙᓪᓕᐊᖃᑦᑕᖅᑎᓪᓗᑕ. ᑕᕝᕙᑐᐊᖏᑦᑐᑦ 

ᑕᒫᓂ ᓄᓇᕗᓕᒫᒥ ᑕᒪᓐᓇ ᐅᖃᐅᓯᓕᕆᓂᖅᑕᐅᖅ 

ᐱᕕᔾᔪᐊᖑᓂᖅᐹᖑᒻᒥᖕᒪᑦ ᐃᓕᖅᑯᓯᕆᓪᓗᑎᒍᓗ. 

ᑕᑉᐱᑯᓐᖓᐅᓇᓱᓛᖅᐳᖓ ᑕᑉᐸᐅᖓᐅᓕᕈᑎᒃ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᐊᖅᑐᐊᓐᓅᒐᕕᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᑕᕝᕙ ᐊᐱᖅᑯᑎᒋᔭᕋ 

ᑕᒪᒃᑯᐊ ᓄᓇᓕᓗᒃᑖᑦ ᓄᓇᕗᒻᒥ ᑕᒪᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᓕᕆᖃᑦᑕᕐᒪᑕ ᑕᐃᒪᓐᓇ 

ᐱᔨᑦᓯᕋᕐᓂᕐᒥᑦ. ᑕᒪᒃᑯᐊ ᐅᖃᐅᓯᕐᒥᒃ 

ᑎᒍᓯᕚᓪᓕᕌᖓᑕ ᐱᓪᓚᕆᐅᖃᑦᑕᖅᑐᖅ ᑕᒪᓐᓇ 

ᐅᖃᐅᓯᓕᕆᓂᖅ. ᓇᑦᓯᓕᒻᒥᐅᑕᐃᑦ ᓄᓇᓕᖏᓐᓂᒃ 

ᓄᓇᕗᒻᒥᓗ ᑕᒪᓐᓇ ᓄᓇᕗᒻᒥᐅᑦ ᑖᒃᑯᐊ 

ᓴᖅᑭᑎᑕᐅᔪᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᓕᕆᓂᕆᔭᖏᑦ ᐊᑐᐃᓐᓇᖁᓪᓗᒋᑦ 

ᐊᕕᒃᑐᖅᓯᒪᔪᓂ ᐊᓯᖏᓐᓂᒃ.  

 

ᐱᕙᓪᓕᐊᔪᓕᕆᓂᕐᒧᓪᓕ ᐊᐅᓪᓛᖅᑐᓕᕆᓂᕐᒧᑦ, 

ᒪᒃᐱᒐᖓᓂ 77 ᐅᓂᒃᑳᖓᓂ, ᑖᒃᑯᐊ 

ᐃᖃᓗᓕᕆᓂᕐᒧᑦ ᐱᒋᐊᖅᐸᓪᓕᐊᓚᐅᖅᑐᐃᑦ 

ᐃᓕᓐᓂᐊᑎᑦᑎᓂᖅ ᐃᖃᓗᒃᓯᐅᕋᓱᓐᓂᕐᒧᑦ 

ᑕᓗᕐᔪᐊᓂ ᐃᓕᓐᓂᐊᑎᑦᑎᓚᐅᖅᑐᐃᑦ. ᑖᒃᑯᐊ 

ᑕᑯᔭᒃᑲ ᐃᓚᐅᓂᕆᔭᖏᑦ ᑖᒃᑯᐊ ᐊᒻᒪ ᑭᒡᒐᑐᖅᑕᕋ 

ᓄᓇᓕᒃ ᑰᒑᕐᔪᒃ, ᑖᒃᑯᐊᑦᑕᐅᖅ ᐱᓕᕆᔪᓐᓇᕐᒥᔪᐃᑦ 

ᑖᒃᑯᐊ ᑕᕆᐅᕐᒥᐅᑕᓂᒃ ᐃᖃᓗᒻᒥᐅᑕᖃᑦᓯᐊᖅᑐᐃᑦ. 

ᑖᒃᑯᐊ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᑎᒃᑯᑦ 

ᐱᔭᕆᐊᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᖁᕕᐊᓇᓪᓚᕆᑦᑐᖅ ᐱᒋᐊᖅᐸᓪᓕᐊᑎᓯᒪᔭᕗᑦ. 

ᑖᒃᑯᐊ ᓄᓇᓖᑦ ᐅᐸᓪᓗᒋᑦ ᑕᒪᒃᑯᐊ 

ᐊᔾᔨᒌᓐᖏᑦᑐᐃᑦ ᓄᓇᓖᑦ ᒫᓐᓇ ᖃᑯᒍ 

ᐱᓇᔭᕐᒪᖔᑕ ᐱᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᓐᓄᑦ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᓐᓄᑦ ᓅᑲᐃᓐᓇᕐᓂᐊᕋᒪ ᐅᑎᕐᓗᖓ 

ᐱᓕᕆᕕᒻᒧᑦ ᐅᖃᖃᑎᒋᕋᑖᖅᑕᕐᓄᑦ. 

ᐊᖑᓇᓱᒃᑎᓕᕆᔨᒃᑯᑦ ᐃᑲᔪᖅᓱᐃᓲᖑᕗᑦ ᓄᓇᓕᖕᓂ 

ᐊᖑᓇᓱᒃᑎᓂᒃ ᓂᐅᕕᖅᐸᒃᖢᑎᒃ ᐃᖃᓗᖕᓂᒃ, 

ᑐᒃᑐᓂᒃ ᐊᒻᒪ ᓇᑦᑎᕐᓂᒃ ᐊᒻᒪ 

ᓄᓇᓕᖕᓂᓐᖔᖅᑐᓂᒃ ᐊᑭᖃᓐᖏᑦᑐᓂᒃ 

ᐊᐃᒃᖠᕈᓐᓇᖅᖢᑎᒃ ᐃᑲᔫᑕᐅᓪᓗᓂᓗ ᑕᒪᐃᓐᓄᑦ 

ᐃᑲᔪᖅᓱᐃᔾᔪᑕᐅᓂᖓᓄᑦ ᓄᓇᓕᖕᓂ 

ᐊᖑᓇᓱᒃᑎᓄᑦ ᐃᓄᒃᑎᑑᓲᑦ ᓂᕿᑖᕆᐊᖃᖅᑐᓄᑦ 

ᐃᑲᔫᑕᐅᔪᓐᓇᖅᖢᓂᓗ ᐃᓄᖕᓄᑦ 

ᓄᒃᑕᕈᓐᓇᓐᖏᑦᑐᓄᑦ ᐊᖑᓇᓱᒋᐊᒃᓴᖅ. ᐊᒻᒪᓗ 

ᐊᐱᖅᑯᑎᒐ ᐱᓕᕆᕕᖕᒧᑦ, ᓂᕆᐅᒃᐳᖓ ᑖᓐᓇ 

ᐱᔨᑦᓯᕋᕐᓂᖅ ᐊᑐᐃᓐᓇᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ 

ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᒃᑯᐊ (ᑐᓵᔨᑎᒍᑦ) ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ (ᑐᓵᔨᑎᒎᕈᓐᓃᖅᑐᖅ) 

ᐱᓕᕆᖃᑎᒋᓯᒪᒐᑦᑎᒍ ᑖᔅᓱᒥᖓ 

ᖃᓄᖅᑐᕈᔅᓴᑲᓐᓂᕐᒥᒃ ᐊᒻᒪᓗ ᑕᐃᓐᓇ ᐅᐊᑦᑎᐊᕈ 

ᐅᖃᐅᓯᕆᖅᑲᐅᔭᕋ ᑲᑎᒪᑎᑦᑎᖃᑦᑕᕐᓂᖅ 

(ᑐᓵᔨᑎᒍᑦ) ᐊᔪᖅᓴᕈᓐᓃᐹᓪᓕᑎᑦᑎᓂᕐᒧᑦ 

(ᑐᓵᔨᑎᒎᕈᓐᓃᖅᑐᖅ) -ᑯᑎᒍᑦ 

ᑲᑎᒪᑎᑦᑎᖃᑦᑕᖅᓯᒪᒐᑦᑕ. ᑕᐃᑰᓇ 

ᐅᖃᐅᓯᐅᖃᑦᑕᖅᓯᒪᒻᒪᑦ ᖃᓄᒃᑲᓐᓂᖅ 

ᐃᑲᔪᕈᓐᓇᕐᒪᖔᑦᑕ ᐊᓯᕙᖅᑎᓂᑦ ᐊᒻᒪᓗ 

ᓂᕆᑎᑦᑎᖃᑦᑕᕐᓂᖅ ᓄᓇᓕᖕᓂ ᒪᑯᓂᖓ 

ᐱᓗᐊᖅᑐᖅ ᑭᓐᖒᒪᒋᔭᐅᓗᐊᓐᖏᖃᑦᑕᖅᑐᐃᑦ 

ᓄᓇᕗᒻᒥ ᓂᕿᒋᓲᕗᑦ. ᑖᒃᑯᐊ 

ᐱᓕᕆᖃᑎᒌᓐᓇᕋᓱᐊᖅᑕᕗᑦ ᒥᓂᔅᑕ ᐊᕿᐊᕈᕐᓗ. 

ᑖᒃᑯᐊ ᑕᐅᕗᖓᓕᒫᖅ ᑲᔪᓯᕿᒥᓇᖅᑐᖅ 

ᑭᓐᖒᒪᒋᔭᐅᖏᓐᓇᓲᖑᒻᒪᑕ ᑕᒪᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᓐᓄᑦ. 

ᐊᐱᕆᒋᐊᓚᐅᓐᖏᓐᓂᓐᓂᑦ, ᓇᓗᓇᐃᖅᓯᔪᒪᖅᑲᐅᒐᒪ 

ᓂᐅᕕᖅᑎᒃᑯᑦ ᒪᑐᐃᕐᓂᕆᓚᐅᖅᑕᖓᓄᑦ ᑰᒑᕐᔪᖕᒥ 

ᐊᒻᒪᓗ ᓱᓕᒍᒪ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐱᕈᖅᐸᓪᓕᐊᓂᖓᓄᑦ. ᑕᐃᒪᐃᒻᒪᑦ, ᖁᕕᐊᒃᐳᖓ 

ᑰᒑᕐᔫᑉ ᓄᓇᓕᖓᓐᓄᑦ.  

 

ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 

ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᒋᓵᖅᑕᕋ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᖃᖃᑎᖃᖅᓯᒪᕗᖓ ᐊᒻᒪᓗ ᐊᐱᕆᓯᒪᓪᓗᖓ 

ᖁᐊᒃᑯᕕᖕᓂ ᖃᖓᑕᓲᒃᑯᕕᓕᒫᓂᒃ ᐃᑲᔪᖁᓪᓗᒋᑦ 

ᐊᐅᓪᓚᖅᑎᑦᑎᕙᒃᑐᒥᒃ ᐊᖑᓇᓱᒃᑎᒥᒃ ᐊᒻᒪᓗ ᓱᖕᒪᑦ 

ᐊᐱᕆᓚᐅᕐᒪᖔᕐᒪ ᑖᓐᓇ ᐃᓄᒃᓯᐅᑎᓂᒃ ᓂᕿᐅᔪᖅ 

ᖁᐊᖅᑎᑕᐅᖁᓪᓗᒍ ᐊᒻᒪᓗ ᓄᑖᖑᓪᓗᓂ ᐊᒻᒪᓗ 

ᒪᒪᖅᑑᓪᓗᓂ ᓂᕆᓗᒍ. ᐊᒻᒪᓗ ᑕᒪᓐᓇ ᑐᑭᖃᖅᐳᖅ 

ᐊᖑᓇᓱᒃᑎᐅᔪᖅ ᐊᒃᓱᐊᓗᒃ ᖁᕕᐊᓱᒃᑐᖅ ᐊᒻᒪᓗ 

ᖁᔭᓕᓪᓗᓂ.  

 

ᐊᐱᖅᑯᑎᒐ ᐱᓕᕆᕕᖕᒧᑦ, ᐱᓕᕆᕕᐅᔪᖅ 

ᑐᒃᓯᕋᐅᑎᓕᐅᖅᓯᒪᕚ ᒐᕙᒪᑐᖃᒃᑯᑎᒍᑦ 

ᑲᒪᒋᔭᖃᖅᑐᒥᒃ ᐃᖏᕐᕋᖃᑦᑕᖅᑐᓕᕆᓂᕐᒥᒃ 

ᖁᐊᖃᐅᑎᖃᕐᓂᕐᒥᒃ ᓄᓇᕗᒻᒥ 

ᖃᖓᑕᓲᒃᑯᕕᓕᒫᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᒥᑦᑕᕐᕕᓕᕆᓂᕐᓗ ᐊᒻᒪᓗ 

ᑕᒪᒃᑯᓂᖓ ᓂᕿᓂᒃ ᓇᔅᓯᐅᔾᔨᕕᐅᖃᑦᑕᖅᑎᓪᓗᒋᑦ 

ᐃᓱᒪᒋᔭᐅᖅᑰᓚᐅᖅᓯᒪᓐᖏᒻᒪᑕ ᑕᒫᓂ 

ᐱᕈᖅᐸᓪᓕᐊᑎᓪᓗᒋᑦ ᓄᓇᕗᒻᒥ. ᑕᐃᒪᓕ ᒫᓐᓇ 

ᖁᕕᐊᓱᒃᐳᖓ ᐱᒋᐊᖅᓯᒪᓕᕐᒪᑦ ᑖᒃᑯᐊ ᖁᓕᐅᔪᐃᑦ 

ᓄᓇᓖᑦ ᓴᓇᕝᕕᐅᓂᐊᕐᒪᑕ ᐅᓯᔭᐅᔪᑦ 

ᑎᑭᑦᑐᖃᕋᐃᒍᓂ ᑕᐃᒃᑯᖓᐃᔪᓐᓇᖃᑦᑕᕐᓗᑎᒃ 

ᑕᒻᒪᒃᑯᐊ ᖁᐊᖅᓰᕕᕈᔪᖏᑦ ᑖᒃᑯᐊ 

ᐃᓚᓕᐅᑎᒐᔭᕐᒥᒻᒪᑕ. ᒫᓐᓇᐅᔪᖅ ᓄᓇᓕᖕᓂ 

ᑕᐃᒪᐃᓐᓇᐃᑦᑐᖃᓐᖏᓗᐊᓐᖏᓐᓂᑦᑎᓐᓄᑦ 

ᐃᓛᓐᓂᒃᑯᑦ ᐊᐅᓪᓚᖅᑎᑦᑎᔪᓐᓇᐃᓕᖃᑦᑕᕐᒪᑕ 

ᓂᕿᑦᑎᐊᕙᖕᓂᒃ ᑖᒃᑯᓄᖓ ᐃᓚᒥᖕᓄᑦ 

ᓇᒃᓯᐅᔾᔨᓇᓱᒃᑎᓪᓗᒋᑦ. ᑕᐃᒃᑯᐊ 

ᐱᕕᒃᓴᖃᕆᐊᖃᕋᓗᐊᕐᒥᖕᒪᑕ ᐊᒻᒪᓗ 

ᐊᑐᐃᓐᓇᐅᔭᕆᐊᖃᖅᖢᑎᒃ. ᑕᕝᕘᓇ ᑖᓐᓇ 

ᐱᒋᐊᕈᑎᒋᓯᒪᓪᓗᑎᒍ ᑖᓐᓇ ᒫᓐᓇᒧᑦ ᑖᓐᓇ 

ᐃᓕᔅᓯᓗ ᐊᖏᖅᓯᒪᔪᐊᓐᓅᒐᔅᓯ ᑕᐃᒃᑯᐊ 

ᑲᔪᓯᒋᐊᖅᑕᐅᖁᔭᐅᓪᓗᑎᒃ. ᑖᓐᓇ 

ᐃᓚᒋᔭᐅᓂᐊᖅᑐᖅ ᑕᒪᒃᑯᐊ 

ᓴᓇᔭᐅᕙᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᐊᑎᖁᑎᓐᓂ, ᑐᓄᓂᕐᒧᑦ, ᒥᔅ ᓄᑕᕋᖅ. 

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᕈᒪᔪᖓ 

ᓯᕗᓪᓕᖅᐹᒥᒃ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᑦ. ᑕᐃᒪ ᐅᒥᐊᕐᔪᐊᑦ 

ᑎᑭᖃᑦᑕᕐᓂᖏᑦ ᐅᓄᖅᓯᕙᓪᓕᐊᓪᓚᕆᖕᒪᑕ 

ᐱᓗᐊᖅᑐᒥᒃ ᑕᑉᐸᐅᖓ ᒥᑦᑎᒪᑕᓕᖕᒧᑦ 

ᐊᓯᖏᓐᓄᓪᓗ ᓄᓇᓕᖕᓄᑦ. ᑖᒃᑯᐊ ᓴᓇᓐᖑᐊᖅᑏᑦ 

ᒥᖅᓱᖅᑏᑦ ᓂᐅᕕᐊᒃᓴᖃᕋᓱᒃᑲᓗᐊᖅᑎᓪᓗᒋᑦ 

ᓂᐅᕕᖅᑕᐅᔪᓐᓇᓐᖏᒡᒍᔪᐊᓘᖕᒪᑕ ᑮᓇᐅᔭᖅ 

ᐃᓯᖅᑎᑕᐅᒡᒐᔪᖏᑦᑐᕐᓛᓘᖕᒪᑦ ᓄᓇᓕᖕᓄᑦ.  

ᑕᒪᓐᓇ ᖃᓄᖅᑑᕈᑎᒋᕙᓪᓕᐊᖕᒪᖔᔅᓯᐅᒃ 

ᑐᓴᖅᑳᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᒪᓕᒐᓕᐅᖅᑎ ᑖᒃᑯᓂᖓ ᐅᕙᓐᓄᑦ 

ᐅᖃᐅᓯᖃᖃᑦᑕᕐᒪᑦ ᐊᒻᒪᓗ 

ᐸᕐᓇᖃᑎᖃᕋᓱᖃᑦᑕᖅᓱᓂ ᑕᒪᒃᑯᓂᖓ 

ᓴᖅᑭᑉᐸᓪᓕᐊᔪᓂᒃ ᐱᓗᐊᓐᖑᐊᖅᑐᒥᒃ 

ᓄᓇᓕᖁᑖᓄᑦ. ᑖᒃᑯᐊᓪᓗ 

ᑕᑉᐸᐅᓐᖓᕈᓐᓇᖅᓯᓚᐅᕋᒪ ᒥᑦᑎᒪᑕᓕᖕᒧᑦ 

ᑖᒃᑯᓂᖓ ᐅᖃᓪᓚᖃᑎᖃᕆᐊᖅᑐᖅᓱᖓ 

ᕼᐊᒻᓚᒃᑯᓂᓪᓗ ᐆᒪᔪᕐᓂᐊᖅᑎᒃᑯᓐᓂᒃ 

ᐃᓚᒋᔭᐅᔪᐊᓐᓅᓪᓗᑎᑦ. ᑖᒃᑯᐊ ᐅᒥᐊᕐᔪᐊᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐃᓱᒫᓘᑎᔅᓴᓂᒃ 

ᓴᖅᑭᑦᑐᖃᖅᐸᓪᓕᐊᓪᓗᓂᓗ ᑕᐃᒪᓐᓇ 

ᖃᓄᖅᑑᖅᐸᓪᓕᐊᑉᐸᒌᕋᓱᒃᓯᒪᓪᓗᑕ 

ᑕᐃᒪᓐᓇᐃᓪᓕᖓᓪᓗᑕ ᒫᓐᓇᐅᔪᖅ. ᐊᒻᒪᓗ ᑖᒃᑯᐊ 

ᓇᓗᓇᕈᓐᓃᖅᐸᓪᓕᐊᖕᒪᑕ ᑖᒃᑯᐊ ᐅᒥᐊᕐᔪᐊᒃᑯᑦ 

ᐳᓚᕋᑏᑦ ᐊᑭᓖᖃᑦᑕᕐᒪᑕ ᓲᕐᓗ 

ᑐᔪᕐᒥᕕᒋᓂᐊᖅᑕᖏᓐᓂᒃ 

ᐃᖏᕐᕋᕕᒋᓂᐊᖅᑕᖏᓐᓂᒃ ᑕᒪᒃᑭᖅᓱᒋᑦ 

ᐊᑭᓖᓪᓗᑎᒃ ᐊᓯᐊᒍᑦ ᐱᒃᑲᓐᓂᔾᔮᖅᑰᔨᓇᑎᒃ ᐊᒻᒪᓗ 

ᑕᒪᒃᑯᐊ ᐃᓚᖏᑦ ᓴᓇᐅᒐᐃᑦ ᓲᕐᓗ ᕿᓯᒻᒨᖅᑐᑦ 

ᐅᕝᕙᓘᓐᓃᑦ ᐃᒪᕐᒥᐅᑕᓄᑦ ᑐᓗᕈᑎᖃᖃᑦᑕᕐᒪᑕ 

ᐊᒥᐊᓕᑲᒃᑯᓐᓄᑦ. ᑖᒃᑯᐊ ᐱᖁᔭᖁᑎᖏᓐᓄᑦ 

ᐱᔾᔪᑎᒋᔭᐅᓪᓗᓂ ᑕᐃᒪᓐᓇᐃᓕᖓᖕᒪᑕ. ᑖᒃᑯᐊ 

ᐃᖅᑲᓇᐃᔭᖅᑎᐊᓐᓄᒃᑲ ᖃᓄᖅᑑᕋᓱᐃᓐᓇᖅᑐᑦ 

ᐊᒻᒪᓗ ᖃᓄᖅ ᐳᓚᕋᑏᑦ ᑎᑭᒐᐃᑉᐸᑕ ᑭᓱᓂᒃ 

ᓂᐅᕕᖅᑕᐅᔪᓐᓇᕋᔭᓐᖑᐊᖅᑰᔨᔪᓂᒃ 

ᖃᐅᔨᕙᓪᓕᐊᓇᓱᓕᖅᓱᑎᒃ.  
 

ᐊᒻᒪᓗ ᑖᒃᑯᐊ ᐅᒥᐊᕐᔪᐊᒃᑯᑦ ᑎᑭᖃᑦᑕᖅᑐᐃᑦ 

ᑲᑐᔾᔨᖃᑎᒌᒃᑐᖃᐅᕐᒪᑕ ᑕᐃᑲᓂ ᐊᕐᕌᒍᑕᒫᑦ 

ᑲᑎᒪᖃᑦᑕᕐᒪᑕ ᑖᒃᑯᐊ ᑲᑎᒪᓪᓗᑎᒃ ᖃᓄᖅ 

ᓄᓇᓕᓐᓂ ᑭᓱᓂᒃ ᑕᑯᔪᒪᒻᒪᑕᑭᐊᖅ ᑕᐃᒃᑯᐊ 

ᐅᖃᐅᓯᐅᖃᑦᑕᐅᓯᓐᓈᖅᓱᑎᒃ ᐊᒻᒪᓗ ᖃᓄᐃᒻᒪᑦ 

ᑕᕝᕗᖓ ᓴᓇᐅᒐᕐᒥᓂᒃ ᐱᔭᐅᑲᑕᐃᓐᓇᕐᓂᖏᓐᓄᑦ 

ᐊᐱᖅᓱᖅᑕᐅᓯᓐᓈᖅᓱᓂ. 
 

ᑕᐃᒪᓐᓇᐃᑎᓪᓗᒍ ᐊᔾᔨᒌᓐᖏᑦᑐᓂᒃ ᐳᓚᕋᑎᓂᒃ 

ᑕᑯᓇᓱᒍᒪᕗᒍᑦ ᑕᕝᕙᓂ ᐃᒃᓯᕚᕐᓂᒃᑎᓐᓂ. ᑕᒪᒃᑯᐊ 

ᐅᒥᐊᕐᔪᐊᒧᑐᐊᖑᓐᖏᑦᑐᖅ, ᖃᖓᑕᓲᒃᑰᖅᑐᐃᑦ 

ᑕᐃᒃᑯᐊᖑᒻᒥᒻᒪᑕ. ᑐᓗᕈᑎᖃᐅᕈᓘᔭᕆᓪᓗᑎᒃ 

ᑕᕝᕘᓇ ᐃᓂᖃᑦᑎᐊᖃᑦᑕᓐᖏᓐᓂᖓᓄᑦ ᑭᓯᐊᓂ 

ᑕᒪᒃᑯᐊ ᖃᓄᖅ ᓄᓈᓪᓚᖁᑎᒃᑰᖅᑐᑦ 

ᐱᓗᐊᓐᖑᐊᖅᑐᒥᒃ ᓴᓇᐅᒐᖅᑏᑦ ᐊᒻᒪ ᒥᖅᓱᖅᑏᑦ 

ᖃᓄᖅ ᐃᑲᔪᕆᐊᒃᑲᓐᓂᕈᓐᓇᕋᑦᑎᒍᒃᑭᐊᖅ 

ᖃᓄᖅᑑᕋᓱᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 
 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ 

ᐊᕿᐊᕈᖅ. ᑕᒪᒃᑯᐊ ᑐᓴᕈᒥᓇᑦᑎᐊᖅᑐᑦ 

ᑎᑭᖃᑦᑕᖅᑐᑦ ᑐᓐᖓᓇᖅᓯᕙᓪᓕᐊᑐᐃᓐᓇᕐᒪᑕ. 

ᑮᓇᐅᔭᐃᔭᕈᒪᕙᓪᓕᐊᖃᑦᑕᖅᐸᓪᓕᐊᓕᖅᖢᑎᒡᓗ 

ᓂᐅᕕᐊᒃᓴᖅᑕᖃᖃᑦᑕᕐᒪᑦ ᐱᔪᒪᔭᖏᓐᓂᒃ ᑭᓯᐊᓂ 

ᑖᒃᑯᐊ ᓴᓇᓐᖑᐊᖅᑏᑦ ᒥᖅᓱᖅᑏᓪᓗ 

ᐊᑭᓕᐅᑎᒃᓴᖃᖃᑦᑕᖏᑦᑐᑦ ᖃᓄᖅ, ᐊᐅᒃᑕᔫᒧᑦ 

ᐊᑭᓖᔾᔪᑎᒥᒃ ᐱᖃᖃᑦᑕᓐᖏᒻᒪᑕ ᐊᒻᒪ ᑖᒃᑯᐊ 

ᐳᓚᕋᑏᑦ ᑮᓇᐅᔭᓕᔭᖅᑎᐅᕙᓐᖏᖦᖢᑎᒃ.  
 

ᑮᓇᐅᔭᓕᔮᕐᔪᒃᑲᓗᐊᕌᖓᒥᒃ 

ᑕᑯᓕᒪᓇᓐᖏᑦᑐᐊᓗᖕᓂᒃ ᑮᓇᐅᔭᕐᓂᒃ 

ᓇᒃᓴᓲᖑᓪᓗᑎᒃ ᓲᕐᓗ ᔨᐅᕈ, ᑯᕉᓄ ᑕᒪᒃᑯᓂᖓᕈᔪᒃ 

ᓄᓇᑦᑎᓐᓂ ᑮᓇᐅᔭᒃᑯᕕᒃᑕᕋᓗᐊᖅᖢᓂ 

FMBC−ᒃᑯᓐᓂᒃ ᓄᓇᖃᖅᑳᖅᓯᒪᔪᑦ 

ᑮᓇᐅᔭᖃᕐᕕᖓᓂᒃ ᑭᓯᐊᓂ ᑮᓇᐅᔭᕐᒥᒃ 

ᐊᒥᐊᓕᑲᒃᑯᑦ ᑮᓇᐅᔭᖏᓐᓂᓪᓘᓐᓃᑦ 

ᑕᐅᖅᓰᔪᓐᓇᓐᖏᓐᓇᑦᑕ ᑕᐃᑰᓇ. ᑕᒪᐅᖓ ᑭᓯᐊᓂ 

ᐃᖃᓗᖕᓄᑦ ᓇᒃᓴᕐᓗᑎᒃ ᑕᐃᒃᑯᐊ ᑮᓇᐅᔭᑦ ᑕᒫᓂ 

ᑕᐅᖅᓰᔪᓐᓇᖃᑦᑕᕋᑦᑎᒍᑦ ᑲᓇᑕᐅᑉ ᑮᓇᐅᔭᖏᓐᓄᑦ.  
 

ᑕᒪᒃᑯᐊ ᐊᖅᑭᒋᐊᕆᐊᖃᓪᓚᕆᖕᒪᑦ ᐃᒻᒪᑲᓪᓚᒃᑎᑐᑦ 

ᓱᓕ ᐱᕈᔪᖅᑰᔨᒐᑦᑕ. ᐊᒻᒪ ᐳᓚᕋᑉᐸᓪᓕᐊᔪᑦ 

ᓄᓇᕗᒻᒧᑦ ᐅᓄᖅᓯᕙᓪᓕᐊᓪᓗᑎᒃ. ᑕᑯᔪᒪᔪᓪᓗ 

ᐅᓄᖅᓯᕙᓪᓕᐊᓪᓗᑎᒃ. ᑕᒪᓐᓇ ᐃᓄᖕᓄᑦ 

ᑮᓇᐅᔭᓕᐅᕈᑎᒃᓴᒃᑲᓐᓂᐊᓘᒐᓗᐊᖅᑐᖅ. ᑕᒪᓐᓇ 

ᑕᑯᔭᐅᒃᑲᓐᓂᖅᐸᑦ ᖃᓄᖅ ᐃᓄᖕᓂᒃ ᖃᓄᖅ 

ᑮᓇᐅᔭᓕᐅᕋᓱᒍᓐᓇᖅᐳᖓ ᐳᓚᕋᑎᓄᑦ.  
 

ᑕᒪᓐᓇ ᐃᒻᒥᓂᖅᓱᕐᓂᕐᒧᑦ ᐅᖃᓪᓚᖃᑦᑕᖅᓯᒪᒐᑦᑕ. 

ᓅᒃ−ᒦᓚᐅᖅᖢᑕ. ᓯᕗᓕᖅᑎ ᖁᔭᓐᓇᒦᖅᑕᕋ 

ᐃᓚᐅᑎᑕᐅᓚᐅᖅᓯᒪᒐᒪ. ᓅᒃ−ᒦᓚᐅᖅᖢᑕ ᐃᕝᕕᓪᓗ 

ᔪᐊᓇᓯ ᐊᒻᒪᓗ ᓯᕗᓕᖅᑏ, ᐊᒃᓱᐊᓗᒃ 

ᑕᑯᓚᐅᖅᓯᒪᒐᑦᑕ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓅᒃ−ᒥᒃ ᐃᒻᒥᓂᖅᓱᖅᑐᓂᒃ ᑕᒪᓐᓇ ᓄᓇᕗᒻᒧᑦ 

ᐱᖃᓯᐅᑎᔪᒥᓇᖅᑐᐊᓘᖕᒪᑦ ᐃᓄᐃᑦ 

ᐃᒻᒥᓂᖅᓱᓕᒃᑲᓐᓂᕐᓗᑎᒃ. ᒪᒥᐊᓇᖅ, ᐃᓱᒪᒐ 

ᐃᓄᒃᑎᑐᑦ ᐅᖃᐅᓯᕐᒥᒃ ᐃᓱᒪᓇᓱᒃᑲᒪ ᐃᓄᒃᑎᑐᑦ.  

 

ᑭᓲᓇ ᐱᔅᓂᔅᑖᒃᑲᓐᓂᕈᓐᓇᕐᓗᑎᒃ ᐃᓄᐃᑦ. ᑕᐃᒪ 

ᐃᕝᕕᑦ ᑕᒪᐅᖓ ᑎᑎᖅᑲᒥᒃ ᑎᑎᕋᖅᓯᒪᔪᖃᕐᒪᑦ 

ᐃᑲᔪᖅᓱᖅᑐᓂᒃ (ᑐᓵᔨᑎᒍᑦ) ᐃᓕᓴᐃᔨᐅᒐᔭᖅᑐᓂᒃ 

(ᑐᓴᔨᒃᑰᖏᑦᑐᖅ) ᐱᔅᓂᔅ−ᖃᖅᑎᐅᔪᓂᒃ 

ᐳᓚᕋᑦᑎᓄᑦ. ᐅᖃᓕᒫᓚᐅᖅᑕᕋ; ᑭᓯᐊᓂ 

ᓇᖕᒥᓂᖃᖅᑐᓄᑦ ᑖᒃᑯᓄᖓ.  

 

ᑎᓴᒪᓄᑦ ᐱᔅᓂᔅ−ᖃᖅᑐᑦ 

ᓇᖕᒥᓂᖃᖅᑐᓄᑦ−ᖃᖅᐸᒌᖅᑐᓄᑦ ᑖᒃᑯᐊ ᐃᑲᔪᖅᑐᑦ. 

ᒥᑦᑎᒪᑕᓕᒃ ᐅᐸᒃᑕᐅᒐᔪᖕᒥᖕᒪᑦ ᐊᐅᓪᓚᐅᔾᔨᔨᓂᒃ 

ᖃᓪᓗᓈᑦ ᓄᓇᖓᓃᓐᖔᖅᑐᓂᒃ. ᑕᒪᓐᓇ 

ᐃᓄᖕᓄᖔᖅ ᐱᔭᐅᔪᒥᓇᕆᖃᑦᑕᖅᑖᓗᒋᒐᒃᑯ 

ᒪᒃᑯᒃᑐᑦ ᐅᓄᖅᑐᐊᓗᐃᑦ ᐊᐅᓪᓚᐅᔾᔨᔨᐅᓪᓗᑎᒃ.  

 

ᐊᐃᑉᐸᕆᔭᐅᓪᓗᑎᒃ ᑐᑭᓯᒋᐊᖅᑎᑦᑎᖃᑦᑕᕐᒪᑕ, 

ᑭᓲᓂᕋᖅᑕᐅᓲᓂᒃᑯᐊ, ᐊᐅᓪᓚᐅᔾᔨᔩᑦ. ᑕᐃᒃᑯᐊ 

ᒪᒃᑯᒃᑐᑦ ᑕᐃᒪᐃᑦᑑᑎᖃᑦᑕᖅᑐᑦ ᐃᑲᔪᖅᑐᖅᑕᐅᒃᐸᑕ 

ᐱᓕᕆᖃᑎᒋᔭᐅᒃᐸᑕ ᖃᓄᕐᓗ 

ᐱᔅᓂᔅ−ᖃᕋᓱᐊᕐᓂᕐᒥᒃ ᐱᓕᕆᖃᑎᒋᔭᐅᒃᐸᑕ 

ᐱᒋᐊᖅᑎᑕᐅᒃᐸᑕ ᐃᑲᔪᖅᑕᐅᒃᐸᑕ 

ᐱᒋᐊᖅᑎᑦᑎᔪᓐᓇᑦᑎᐊᕐᒪᑕᐅᒐᓗᐊᖅ. 

ᖃᔅᓯᒐᓛᓗᖕᓂᒃᑭᐊᖅ ᑕᓪᓕᒪᓂᖃᐃ ᖃᓪᓗᓈᑦ 

ᓄᓇᖓᓃᓐᖔᖅᑐᓂᒃ ᐊᐅᓪᓚᐅᔾᔨᔨᓂᒃ 

ᑎᑭᑦᑐᖃᓲᖑᖕᒪᑦ. ᑖᒃᑯᐊ ᓄᓇᓕᖕᓃᓐᖔᕐᓗᑎᒃ 

ᑕᐃᒪᓐᓇ ᐱᓕᕆᖃᑦᑕᖅᐸᑕ ᐅᐊᒃ! 

ᐅᐱᓐᓇᒃᑲᓐᓂᖅᑐᐊᓘᒐᔭᕐᒪᑦ.  

 

ᑕᒪᓐᓇᓕ ᐱᔅᓂᔅ−ᖃᓐᖏᑦᑐᒧᑦ ᐃᑲᔪᖅᑐᑎᒃᓴᕐᓂᒃ 

ᓴᖅᑭᑎᑦᑎᔪᒫᖅᐱᓯ ᓯᕗᓂᒃᓴᑦᑎᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ ᐱᓕᕆᔨᑯᓗᒃᑲ 

ᑖᔅᓱᒥᖓ ᐳᓚᕋᓐᓂᕐᒧᑦ ᓄᕙᓐᓇᕐᔪᐊᖃᖅᑎᓪᓗᒍ 

ᐃᖅᑲᓇᐃᔭᖅᑎᖃᕈᓐᓃᑦᑎᐊᑲᓴᓚᐅᕋᑦᑕ.  

 

ᑖᒃᑯᐊᓪᓗ ᐳᓚᕋᑏᑦ ᓄᖅᑲᖔᑦᑎᐊᒻᒪᕆᓕᖅᓱᑎᒃ 

ᓱᒋᐊᕐᕕᒃᓴᖃᕈᓐᓃᑲᐃᓐᓇᓚᐅᕋᑦᑕ. ᑖᓐᓇ 

ᐊᑦᑐᖅᑕᐅᓂᖅᐹᖑᓯᒪᖅᑰᖃᑕᐅᒻᒪᑦ ᑖᒃᑯᐊ 

ᐳᓚᕋᑎᓂᒃ ᓴᖅᑭᑎᑦᑎᓇᓱᓐᓂᕐᒧᑦ.  

 

ᑕᐃᒪᓐᓇᐃᑎᓪᓗᒍ ᒫᓐᓇ 

ᐃᖅᑲᓇᐃᔭᖅᑎᑖᖅᐸᓪᓕᐊᔪᐊᓐᓅᓪᓗᑕ. ᑖᒃᑯᐊᓪᓗ 

ᐱᓕᕆᔪᒪᓯᒪᔭᕗᑦ ᐱᓕᕆᕙᓪᓕᐊᔭᕗᑦ ᓲᕐᓗ 

ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖏᑦ 

ᐃᓕᓐᓂᐊᖅᑎᑦᑎᖃᑦᑕᖅᓱᑕ, ᑖᒃᑯᓂᖓᓗ 

ᐅᒥᐊᕐᔪᐊᓂᒃ ᑎᑭᓐᓂᐊᖅᑐᓂᒃ ᐃᓕᓴᐃᓚᐅᖅᓱᑎᒃ 

ᑕᒫᓂ ᐊᕐᕌᒍᕆᔭᑦᑎᓐᓂ ᐅᒥᐊᕐᔪᐊᕐᒥᒃ 

ᑲᑕᑦᑐᖃᑦᑐᐊᕐᓅᓕᓚᐅᖅᓱᓂ ᐃᓄᖕᓂᒃ.  

 

ᐃᓄᖁᑎᐊᓐᓄᑉᐳᑦ ᐅᒥᐊᕐᔪᐊᕐᒦᑲᑕᔅᓱᑎᒃ 

ᐃᖅᑲᓇᐃᔮᖃᑦᑎᐊᓕᖅᓱᑎᒃ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓕᐊᓇᐃᒋᓚᐅᖅᐸᕋ. ᑖᓐᓇᓗ 

ᐱᕈᖅᐸᓪᓕᐊᖏᓐᓇᖁᓪᓗᒍ. ᐅᒥᐊᕐᔪᐊᓂᒃ 

ᐃᓄᐃᓐᓇᐅᑉᐸᑕ ᐃᓗᐊᕐᓂᖅᐹᖑᒐᔭᕆᓪᓗᓂ.  

 

ᐊᒻᒪᓗ ᑖᒃᑯᐊ ᐳᓚᕋᑏᑦ ᑕᒪᐅᓐᖓᖃᑦᑕᖅᑐᐃᑦ 

ᐃᓄᖕᓄᑦ ᐊᐅᓚᑕᐅᒻᒥᓗᑎᒃ ᐃᑲᔪᖅᓱᑦᑎᐊᕐᒥᔭᕋ 

ᑕᕝᕘᓇ. ᑖᒃᑯᐊᓪᓗ ᑖᓐᓇᓗ ᑲᔪᖏᓐᓇᕐᓂᐊᖅᓱᒍ 

ᑖᓐᓇ ᑕᐃᒪᓐᓇ ᐅᖃᐅᓯᕆᔮᓐᓄᒋᒐᕕᐅᒃ ᑕᐃᒪᓐᓇ 

ᑕᑯᔪᒥᓇᑦᑎᐊᕋᓗᐊᕐᒪᑦ ᓄᓇᑦᑎᓐᓂ.  

 

ᒥᓂᔅᑕᐅᖃᑎᒐ ᐅᖃᖅᑲᐅᒻᒪᑦ ᑕᐃᒃᑯᐊ ᑮᓇᐅᔭᐃᑦ 

ᓄᓇᓕᓐᓅᖅᑲᕐᓂᖅᓴᐅᒍᑎᑦ ᑖᒃᑯᐊ ᑮᓇᐅᔭᐃᑦ 

ᑕᕝᕙᓂ ᐊᑐᕐᓂᖅᓴᐅᓕᕋᔭᕐᒪᑕ ᓄᓇᓕᓐᓄᑦ. 

ᖃᓪᓗᓈᓂᒃ ᑎᑭᑦᑐᖃᖅᓱᓂ ᐊᐅᓚᕈᔾᔨᔪᓄᑦ 

ᑮᓇᐅᔭᕐᔪᐊᑲᓪᓛᓗᐃᑦ ᖃᓪᓗᓈᓄᑦ ᐅᑎᖃᑦᑕᕐᒪᑕ.  

 

ᐃᓄᓐᓄᑦ ᑕᕝᕙ ᐱᓕᔭᐅᒍᑎᑦ ᐱᓂᖅᓴᖅᑐᑦ 

ᐱᕚᓪᓕᕈᑕᐅᕐᔪᐊᖑᖃᑦᑕᕐᒪᑕ. ᐃᓚᖏᑦ 

ᑕᐃᒪᓐᓇᐃᓕᖅᑑᒐᓗᐊᑦ ᒫᓂ ᓄᓇᕗᒻᒥ. 

ᑕᐃᒪᓐᓇᐃᑦᑐᖃᐅᒐᓚᒃᑑᒐᓗᐊᖅ. ᑖᒃᑯᐊ ᖃᓄᖅ 

ᐃᓕᓴᐃᓂᕐᓗ ᐊᒻᒪᓗ ᑕᐅᖅᓰᖃᑦᑕᕐᓂᖅ 

ᖃᐅᔨᒪᔭᖏᓐᓂᒃ ᐱᓕᕆᕙᓪᓕᐊᕙᓪᓕᐊᓕᕐᒪᑕ 

ᑕᒫᓂ ᑕᖅᑭᕆᒋᔭᑦᑎᓐᓂ 14-ᒧᑦ ᓄᕖᕝᕙ 14-

ᖑᖅᑰᖅᑐᖅ ᑕᐃᒃᑯᐊ ᐳᓚᕋᑎᓕᕆᔨᖁᑎᕗᑦ 

ᐊᐅᓪᓚᕆᑦ ᓄᓇᕗᒻᒧᑦ−ᖑᓂᕋᖅᑐᑦ 

ᑲᑎᒪᑎᑦᑎᓛᕐᒪᑕ ᑖᒃᑯᓂᖓ ᐳᓚᕋᑎᓂᒃ.  

 

ᑲᑎᑎᑦᑎᓗᑎᒃ ᖃᓄᖅ ᑭᓱᓂᒃ ᐱᓯᒪᔭᕆᐊᕐᒪᑕᑭᐊᖅ 

ᐊᒻᒪᓗ ᑭᓱᓂᒃ ᐃᓕᓴᒃᑲᓐᓂᕆᐊᖃᖅᓱᑎᒃ 

ᐅᕝᕙᓘᓐᓃᑦ ᑭᓱᒃᑲᓐᓂᕐᓂᒃ 

ᑕᐃᒪᓐᓇᐃᓕᐅᕐᓂᐊᕐᒪᑕ 

ᑕᒫᓂ. ᑖᓐᓇᓗ ᑲᔪᓯᑏᓐᓇᕋᓱᓐᓂᐊᖅᓱᒍ. ᑖᓐᓇ 

ᑕᐅᑐᒃᑲᒃᑯ ᐱᕈᕆᐊᕈᓂ ᓄᓇᕗᒻᒥᐅᑕᓄᑦ 

ᑎᒍᔭᐅᓯᒪᒍᓂ ᐊᓕᐊᓇᐃᖑᓂᖅᐹᖑᓂᐊᕐᒪᑦ 

ᑕᕝᕘᓇ.  

 

ᑕᐃᒪᓐᓇ ᐳᓚᕋᑏᑦ ᑐᓐᖓᓱᒃᑎᑕᐅᖃᑦᑕᕐᓗᑎᒃ 

ᑮᓇᐅᔭᓂᒃ ᕿᒪᐃᖃᑦᑕᕐᓂᐊᕐᒪᑕ ᑕᕝᕗᖓ 

ᓄᓇᕗᒻᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᔅᓯᕙᐅᑖᖅ ᐊᒻᒪ ᒥᓂᔅᑕ 

ᐊᕿᐊᕈᖅ. ᐄᑦᑎᐊᖅ ᐃᓱᒪᐃᓐᓇᐅᔭᕐᓇᕐᒪᑦ ᖃᓄᖅ 

ᐃᓅᖃᑎᕗᑦ ᐃᑲᔪᒃᑲᓐᓂᕈᓐᓇᖅᐸᕗᑦ 

ᑕᐃᒪᓐᓇᑦᑕᐅᖅ ᐃᓱᒪᐃᓐᓇᐅᔭᕋᒪ ᖃᓄᒃᑲᓐᓂᖅ, 

ᖃᓄᒃᑲᓐᓂᖅ ᐱᔪᓐᓇᖅᐱᑕ ᐃᓅᖃᑎᕗᑦ 

ᐃᑲᔪᒃᑲᓐᓂᕐᓗᑎᒍᑦ.  

 

ᑕᒪᓐᓇᑦᑕᐅᖅ ᐃᖃᓗᓕᕆᓂᖅ ᐊᒃᓱᐊᓗᒃ 

ᐱᒻᒪᕆᐅᒋᖕᒥᒐᒃᑯ ᒥᑦᑎᒪᑕᓕᖕᒥᓗ ᐱᕙᓪᓕᐊᓪᓗᓂ 

ᓱᒃᑲᐃᒃᑲᓗᐊᖅᖢᓂ ᑕᒪᓐᓇ. ᐅᓇ ᐃᖃᓗᒃ 

ᐱᓕᕆᐊᖅ ᑕᓗᕐᔪᐊᓂ ᐱᒋᐊᓚᐅᖅᑐᖅ, ᓄᓇᓕᐅᑉ 

ᐊᓯᖏᓐᓂᒃ ᐅᖃᐅᓯᕆᖅᑲᐅᕙᓪᓗᑭᐊᖅ ᓄᓇᓕᐅᑉ 

ᐊᓯᖏᓐᓂᒃ ᐱᒋᐊᕈᑎᒋᒐᔭᕆᕕᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᑖᒃᑯᐊ ᐅᖃᐅᓯᕆᖅᑲᐅᓪᓗᒋᑦ 

ᓄᓇᓕᑐᐊᖅ ᐊᑕᐅᓯᕐᒨᔾᔮᓐᖏᑦᑐᑦ. ᓄᓇᓕᓕᒫᓄᑦ 

ᐸᕐᓇᒃᐸᓪᓕᐊᓇᓱᓐᓂᐊᖅᑐᒍᑦ ᑖᒃᑯᐊ ᐱᓇᓱᔅᓱᒋᑦ. 

ᑖᓐᓇ ᒪᓕᒐᓕᐅᖅᑎᐅᖃᑎᒪ ᑭᒡᒐᖅᑐᖅᑕᖓᓂᒃ 

ᑖᒃᑯᐊ ᑕᓪᓕᒪᐃᑦ ᓄᓇᓖᑦ ᐃᖃᓗᒐᓱᑦᑎᐅᒻᒪᑕ. 

ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ 

ᑲᑐᔾᔨᖃᑎᒌᖑᓂᕋᖅᑕᐅᔪᑦ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒫᓂ ᐱᓇᓱᐊᕈᓯᕐᒥ ᐅᒥᐊᕐᔪᐊᕌᓗᒻᒥᒃ 

ᓂᐅᕕᖅᓯᒪᔭᖏᓐᓂᒃ ᐃᒫᓅᖅᑐᖃᖅᑐᐊᓐᓅᓚᐅᕐᒪᑦ. 

ᐃᖅᑲᓇᐃᔭᖅᑎᑖᒃᑲᓐᓂᕐᓂᐊᓕᕐᒥᒻᒪᑕ ᐃᓄᓐᓂᒃ 

ᐱᕚᓪᓕᕈᑎᒃᑲᓐᓂᖅᓴᒻᒥᒃ ᓴᖅᑭᑉᐸᓪᓕᐊᕐᒪᑕ. ᐅᕙᒍᑦ 

ᓄᓇᕗᑦ ᒐᕙᒪᑑᓐᖏᑦᑐᖅ ᑭᓯᐊᓂ ᑕᒪᒃᑯᐊ 

ᐱᓕᕆᖃᑎᒋᖃᑦᑕᕋᓱᓐᓂᐊᖅᑕᕗᑦ ᓲᕐᓗ 

ᐃᖃᓗᓕᕆᒋᔭᕗᑦ ᑕᒫᓂ ᓄᓇᕗᒻᒥ ᑕᒪᓐᓇ 

ᓴᖅᑭᑉᐸᓪᓕᐊᑎᓪᓗᒍ ᐊᓕᐊᓇᐃᑦᑐᐊᓘᖕᒪᑦ. ᐊᒻᒪᓗ 

ᐱᔭᔅᓴᕗᑦ ᐊᒥᒐᓐᖏᑦᑑᒐᓗᐊᑦ ᑭᓯᐊᓂ ᑖᓐᓇ 

ᐱᒋᐊᕈᑎᐅᒻᒪᑦ ᐊᓕᐊᓇᐃᒋᑦᑎᐊᖅᓱᒍ ᖁᔭᒋᓯᒪᔭᒃᑲ 

ᑕᐃᒃᑯᐊ ᓄᓇᓖᑦ ᓇᒻᒥᓂᒃᑯᑦ ᐱᒋᐊᖅᓯᒪᒻᒪᑕ.  

 

ᒫᓐᓇ ᐱᖓᓱᑦ ᑎᓴᒪᓪᓗᑭᐊᕐᖏᒃᑯᐊ ᐃᖃᓗᒐᓱᒃᑏᑦ 

ᓄᓇᕗᒻᒥ ᑖᒃᑯᓄᖓ ᖃᓕᕋᓕᓐᓄᓪᓗ 

ᑭᖑᒃᐸᐅᔭᕐᓄᑦ ᑕᐃᒃᑯᐊ ᐱᒋᐊᖅᓯᒪᔪᐊᓐᓅᓕᕐᒪᑕ 

ᐱᕈᖅᐸᓪᓕᐊᑐᐃᓐᓇᕐᓂᐊᖅᑐᑦ. ᑕᐃᒪᓐᓇ 

ᓂᕆᐅᒋᑦᑎᐊᖅᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᐊᕿᐊᕈᖅ. ᑕᐃᒪ ᐊᐱᖅᓱᕈᒪᖕᒥᔭᕋ ᓄᓇᕗᑦ 

ᓯᓚᑦᑐᖅᓴᕐᕕᖕᒥ ᒥᓂᔅᑕ. ᐃᓕᓐᓂᐊᒐᒃᓴᐃᑦ 

ᑖᒃᑯᓂᖓ ᐃᓐᓇᕐᓄᑦ, ᐃᓛᒃ ᓯᓚᑦᑐᖅᓴᕐᕕᖕᒧᑦ 

ᓄᓇᕗᑦ ᓯᓚᑦᑐᖅᓴᕐᕕᐊᓄᑦ ᑖᒃᑯᓄᖓ ᐱᖓᓱᓄᑦ 

ᓄᓇᓕᖕᓄᑦ ᐊᕕᒃᑐᖅᓯᒪᔪᓄᑦ ᐃᓕᓐᓂᐊᒐᒃᓴᐃᑦ 

ᓴᖅᑭᔮᖅᑐᑦ. ᑖᒃᑯᐊ ᐊᔪᕐᓇᕐᓂᖅᓴᑦ 

ᐃᓕᓐᓂᐊᕋᒃᓴᐅᓂ−ᕋᖅᑕᐅᔪᑦ ᑕᐃᑲᓃᑎᓪᓗᒋᑦ.  

 

ᑖᒃᑯᐊ ᒥᑭᓐᓂᖅᓴᒦᑦᑐᑦ ᐃᓕᓐᓂᐊᕐᕕᖕᒥ ᐃᓐᓇᕐᓄᑦ 

ᐃᓕᓐᓂᐊᕐᕕᖕᒥ ᖁᕝᕙᓯᒋᐊᕈᑎᒃᓴᑐᐃᓐᓇᕐᓂᒃ 

ᐃᓕᓐᓂᐊᒐᒃᓴᓂᒃ 

ᓴᖅᑭᔮᖅᑎᑦᑎᒐᔪᖕᓂᖅᓴᐅᖃᑦᑕᕐᒪᑕ 

ᖃᐅᔨᒪᒐᓗᐊᖅᑐᖓ ᐊᓯᖏᓐᓄᑦ ᓄᓇᓕᖕᓄᑦᑕᐅᖅ 

ᓴᖅᑭᑦᑎᓇᓱᓲᖑᔪᓯ ᓲᕐᓗ ᓱᕈᓯᓛᓕᕆᓂᖅ 

ᐊᕐᕕᐊᓂ ᐊᒻᒪ ᐃᒡᓗᓕᖕᒥ ᐃᓕᓐᓂᐊᖅᑕᐅᖦᖤᖅᐳᖅ 

ᒫᓐᓇ. 

 

ᑖᒃᑯᐊᑦᑕᐃᓐᓇᕈᔫᖃᑦᑕᕐᒪᑕ ᐊᕐᕌᒍᑕᒫᑦ ᓄᓇᓕᖕᓂ 

ᒥᑭᓐᓂᖅᓴᓂ ᐃᓕᓐᓂᐊᖅᑕᐅᔪᑦ. ᖃᓄᕐᓕ 

ᓯᕗᓂᒃᓴᒧᑦ ᐱᓕᕆᕙᓪᓕᐊᕕᓯ ᐊᑕᖏᖃᑦᑕᓐᖏᒻᒪᑕ 

ᓄᓇᑦᑎᓐᓃᑦᑐᑦ ᓅᑦᑐᒪᖃᑦᑕᓐᖏᒻᒪᑕ. ᑭᓯᐊᓂ 

ᐃᓕᓐᓂᐊᕈᒪᔪᑦᑕᐅᖅ ᐅᓄᖃᑦᑕᕆᓪᓗᑎᒃ ᐃᓐᓇᐃᑦ 

ᓄᓇᑦᑎᓐᓂ ᐊᖏᕐᕋᖅᓯᒪᓗᑎᒃ.  

 

ᖃᓄᖅ ᓯᕗᓂᒃᓴᑦᑎᓐᓄᑦ ᐋᖅᑭᒃᓱᐃᓇᓱᒃᐱᓯ 

ᑖᒃᑯᓄᖓ ᐃᓐᓇᕐᓄᑦ ᐃᓕᓐᓂᐊᕐᕕᖕᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ 

ᓯᓚᑦᑐᖅᓴᕐᕕᖕᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᑖᓐᓇ 

ᑕᐃᒪᓐᓇᐃᑦᑐᒥᒃ ᐊᐱᖅᓱᕐᒪᑦ ᑲᑎᒪᔨᐅᖃᑕᐅᔪᖅ 

ᐱᔾᔪᑎᒋᓪᓗᒍ ᐊᓯᖏᓐᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ ᐃᓐᓇᐃᑦ 

ᐃᓕᓐᓂᐊᕐᕕᖏᓐᓂ ᓄᓇᓕᖕᓂ. ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᐅᓄᖅᓯᒋᐊᖅᑎᑦᑎᒃᐸᑕ 

ᐃᓕᓴᐃᔾᔪᑎᒃᓴᖏᓐᓂᒃ ᒥᑭᑦᑑᑕᐅᓂᖅᓴᓄᑦ 

ᓄᓇᓕᖕᓄᑦ ᐃᓚᖏᑦ ᓯᓚᑦᑐᖅᓴᕐᕕᖁᑎᒋᔭᕗᑦ 

ᑖᒃᑯᐊ ᑮᓇᐅᔭᖃᖅᑎᑕᐊᖃᑦᑕᕐᒪᑕ ᐊᕐᕌᒍᒧᑦ 

ᐊᐅᓚᔾᔪᑎᒋᓂᐊᖅᑕᖏᓐᓂᒃ ᑖᒃᑯᐊ ᓯᓚᑦᑐᖅᓴᕐᕕᖕᒥ 

ᐃᓕᓴᐃᔾᔪᑏᑦ. ᒐᕙᒪᒃᑯᑦᓯᓚᑖᒍᑦ 

ᑮᓇᐅᔭᖃᖅᑎᑕᐅᖃᑦᑕᕐᒪᑕ. ᖄᒃᑲᓐᓂᐊᒍᑦ 

ᑮᓇᐅᔭᖃᖅᑎᑕᐅᓪᓗᑎᒃ ᑐᒃᓯᕋᐅᑎᓕᐅᕐᓂᒃᑯᑦ 

ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᑮᓇᐅᔭᒃᑲᓐᓂᕐᓂᒃ 

ᐱᓕᕆᔾᔪᑎᒃᓴᓂᒃ ᐃᓕᓐᓂᐊᕈᑎᒃᓴᓂᒃ 

ᐋᖅᑭᒃᓱᐃᓪᓗᑎᒃ ᐊᒻᒪᓗᑦᑕᐅᖅ ᐊᖏᖃᑎᒌᖕᓂᒃᑯᑦ 

ᑮᓇᐅᔭᖃᖅᑎᑕᐅᖃᑦᑕᕐᒥᔪᑦ ᐊᑐᖅᑕᐅᓂᐊᖅᑐᓂᒃ 

ᐃᓕᓐᓂᐊᕈᑎᒃᓴᒃᑲᓐᓂᕐᓂᒃ ᓄᓇᕗᑦ ᐃᓗᐊᓂ.  

 

ᐆᒃᑑᑎᒋᓗᒍ ᓯᓚᑦᑐᖅᓴᕐᕕᒃ ᑖᓐᓇ 

ᐃᓕᓐᓂᐊᕈᑎᒃᓴᓂᒃ ᓯᐊᒻᒪᒃᑎᕆᔪᒪᒃᐸᑦ ᓄᓇᕗᑦ 

ᐃᓗᐊᓂ ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᒥᒃᓵᓄᑦ, 

ᐅᓄᖅᑐᒻᒪᕆᐊᓗᐃᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓕᓴᐅᑏᑦ. ᐊᒃᓱᑲᓪᓛᓗᒃ ᖃᐅᔨᓴᐃᓂᕐᒧᑦ 

ᓇᐃᓴᐅᓯᕆᓂᕐᒧᓪᓗ ᐃᓕᓴᖅᑕᐅᔭᕆᐊᖃᕐᒪᑕ. 

ᐃᓕᓐᓂᐊᖅᑎᓄᑦ ᐊᒃᓱᕉᓴᐅᑕᐅᖃᑦᑕᕐᒪᑕ ᑕᒪᒃᑯᐊ 

ᐅᓄᖅᑐᓄᑦ ᐃᑲᔪᖅᑐᐃᔾᔪᑎᒋᖃᑦᑕᖅᑐᑦ ᓲᕐᓗ 

ᖃᐅᔨᓴᐃᓂᕐᒧᑦ ᑖᒃᑯᐊ ᐃᓗᓕᖃᖅᑐᑦ ᑖᒃᑯᐊ 

ᓄᓇᓖᑦ ᑕᒪᒃᑯᐊ ᓴᓐᖏᒃᑎᒋᐊᖅᑕᐅᓪᓗᑎᒃ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓲᕐᓗ 

ᑐᕌᖓᔪᓂᒃ ᐃᓕᓴᖅᑕᐅᓗᑎᒃ.  

 

ᑭᓯᐊᓂ ᑲᔪᓰᓐᓇᖅᑐᒍᑦ ᕿᒥᕐᕈᓇᖃᑦᑕᖅᑐᒍᑦ 

ᕿᓂᖅᖢᑕ ᐱᕕᒃᓴᐅᔪᓂᒃ ᑮᓇᐅᔭᖅᑖᕐᕕᕐᓴᐅᔪᓂᒃ. 

ᐱᓗᐊᖅᑐᒥᒃ ᐊᑭᑐᔪᖅᑐᕈᑎᒃᓴᑦᑎᓐᓂᒃ 

ᑭᒡᓕᖃᓪᓚᕆᖕᒪᑕ ᑕᐃᒃᑯᐊ ᑮᓇᐅᔭᐃᑦ. ᒐᕙᒪᒃᑯᑦ 

ᓯᕗᓪᓕᐅᑎᔭᐅᓂᐊᖅᑕᖏᓐᓂᒃ ᐋᖅᑭᒃᓱᖅᑕᐅᔪᓂᒃ, 

ᐋᖅᑭᒃᓱᖅᓯᒪᓕᕐᒪᑕ 

ᐊᑭᑐᔪᖅᑐᕈᑎᒃᓴᕆᓂᐊᖅᑕᖏᓐᓂᒃ ᓄᓇᕗᒻᒥ ᒫᓐᓇ 

ᐊᒃᓱᕈᕐᓇᕐᓂᖅᓴᐅᑲᑕᖕᒪᑦ ᒐᕙᒪᒃᑰᓪᓗᑕ 

ᐊᑭᑐᔪᖅᑐᕈᑎᒃᓴᓂᒃ ᐱᓇᓱᒃᑎᓪᓗᒋᑦ 

ᐱᖁᑎᕐᔪᐊᖅᑖᕈᑎᒃᓴᖏᓐᓂᒃ ᓴᓇᔾᔪᑎᒃᓴᓂᒡᓘᓐᓃᑦ 

ᐆᒃᑑᑎᒋᓗᒍ ᓄᑖᓂᒃ ᓯᓚᑦᑐᖅᓴᕐᕕᖕᒥ 

ᐃᓕᓴᐃᕝᕕᖕᒥ ᐋᓐᓂᐊᕕᖕᓄᓪᓘᓐᓃᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᖃᕝᕕᒃ. 10 ᒥᓂᑦ 

ᐊᑯᓂᐊᓘᕐᓂᐊᖅᑰᔨᖅᑲᐅᔪᖅ 

ᐱᕕᑭᑦᑐᑯᓘᓐᓂᖅᖢᓂ. 

 

ᐅᖃᑐᐃᓐᓇᓕᕐᓚᖓ, ᐅᐊᑦᑎᐊᕈ 

ᐊᐱᖅᓱᒃᑲᓐᓂᕐᓂᐊᖅᐳᖓ. ᐃᒪᐃᓕᓚᖓ, 

ᐊᖓᔪᖅᑳᖃᓚᐅᖅᓯᒪᔪᖓ ᐃᓐᓇᕐᓄᑦ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᑲᓪᓛᓗᖕᓂᒃ 

ᕿᓂᓪᓚᕆᓲᒥᒃ. $1,000,000ᓂᒃ ᑮᓇᐅᔭᕐᓂᒃ 

ᓇᓂᓯᓚᐅᖅᓯᒪᔪᖅ ᐱᓇᓱᓪᓚᕆᒃᑲᒥ. 

ᐃᖅᑲᓇᐃᔭᖅᑏᑦ ᐱᔪᒪᓪᓚᕆᒃᑳᖓᒥᒃ 

ᐱᓇᓱᓪᓚᕆᓲᑦ. ᐱᑕᖃᓪᓚᕆᓲᒥᒃ ᐃᖅᑲᓇᐃᔭᖅᑎᓂᒃ 

ᐃᑲᔪᕈᒪᓪᓚᕆᒃᑐᓂᒃ ᐊᒻᒪ 

ᐃᖅᑲᓇᐃᔭᖅᑎᑕᖃᓲᖑᒋᓪᓗᓂ 

ᑕᐃᑲᓃᑐᐃᓐᓇᖅᑐᓂᒃ ᐃᓱᒫᓗᓗᐊᓐᖏᑦᑐᓂᒃ 

ᐅᔾᔨᕆᑦᑎᐊᕋᓱᖃᑦᑕᖅᑕᓯ ᐃᖅᑲᓇᐃᔭᖅᑎᓯ 

ᓄᓇᓕᖕᓂ ᐃᑲᔪᕈᒪᓪᓚᕆᖕᒪᖔᑕ ᐅᕝᕙᓘᓐᓃᑦ 

ᓄᓇᓕᖏᓐᓂ ᐃᑲᔪᕈᒪᓗᐊᖅᑰᔨᓐᖏᒻᒪᖔᑕ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 

ᐊᑎᖁᑎᖕᓂᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓐᓄᓴᒃᑯᑦ ᐃᓘᓐᓇᓯ. ᑖᒃᑯᐊ ᓯᕗᓪᓕᖅᐹᑦ 

ᐊᐱᖅᑯᑎᒋᓂᐊᖅᑕᒃᑲ 

ᒥᓂᔅᑕᐅᑉ ᑐᖏᓕᐊᓄᑦ. ᑖᓐᓇ ᐃᓐᓇᕐᓄᑦ, 

ᐃᓐᓇᕐᓂᑦᑕᐅᖅ ᑲᒪᔨᐅᖃᑦᑕᕐᒥᖕᒪᑦ.  

 

ᒥᓂᔅᑕᐅᑉ ᑐᖏᓕᐊ ᖃᓄᑎᒋ 

ᐃᓚᒋᔭᐅᖃᑕᐅᓚᐅᖅᓯᒪᕕᑦ ᐃᓐᓇᐃᑦ 

ᐸᖅᑭᔭᐅᓂᖏᑦᑕ ᑐᑭᒧᐊᕈᑏᑦ ᑕᐃᒃᑯᐊ ᓱᓕ 

ᐱᔭᕇᖅᑕᐅᕌᓂᒃᓯᒪᓐᖏᒻᒪᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎᐅᑉ ᑐᖏᓕᐊ, 

ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐃᓐᓇᐃᑦ ᐸᖅᑭᔭᐅᓂᖏᓐᓄᑦ 

ᑐᑭᒧᐊᕈᑏᑦ ᑕᐃᒃᑯᐊ ᖃᐃᑕᐃᒃᐸᑕ 

ᕿᒥᕐᕈᓇᓛᖅᑕᒃᑲ. ᐃᓐᓇᖅᑕᖃᖅᑐᐃᓐᓇᐅᖕᒪᑦ 

ᓄᓇᓕᓕᒫᓂ ᖃᐅᔨᒪᔭᒃᑯᑦ ᐊᒻᒪᓗ 

ᒥᓂᔅᑕᕆᔭᐅᓪᓗᖓ ᐃᓐᓇᕐᓄᑦ. 

 

ᐊᔭᐅᖅᑐᐃᔨᐅᓪᓗᐊᑕᖅᑐᖓ ᑕᒪᑐᒪᓂ ᑭᓯᐊᓂ 

ᑕᐃᒃᑯᐊ ᑐᑭᒧᐊᕈᑏᑦ ᖃᐃᑕᐅᒃᐸᑕ ᑕᑯᔪᒥᓇᖅᑐᑦ. 

ᑕᐃᒃᑯᐊ ᑭᓯᐊᓂ ᖃᐃᑕᐅᒃᐸᑕ ᖃᐃᑕᐅᓚᐅᕐᓗᑎᒃ 

ᐊᑐᓕᖁᔭᐃᑦ ᑕᐃᒃᑯᐊ ᑕᑯᓛᖅᑕᒃᑲ.  

 

ᐊᒻᒪᓗ ᐱᔭᒃᓴᖅᑖᕆᓯᒪᔭᒃᑲ ᑕᐃᒃᑯᐊᓗ ᑎᑎᖅᑲᐃᑦ 

ᕿᒥᕐᕈᒐᒃᑭᑦ ᓱᓕ ᐊᒻᒪᓗ ᓂᕆᐅᒃᐳᖓ ᖃᓄᐃᑦᑐᓂᒃ 

ᐊᑐᓕᖁᔭᓕᐊᓂᒃ ᐃᓗᓕᖃᕐᓂᐊᕐᒪᖔᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᒃ ᓯᕗᓕᖅᑎᐅᑉ ᑐᖏᓕᐊ. ᖃᓄᖅ 

ᐸᕐᓇᐃᖃᑕᐅᓚᐅᖅᐱᑦ ᐃᓐᓇᕐᓄᑦ ᑐᕌᖓᔪᓂᒃ 

ᐊᒻᒪᓗ ᓯᕗᓕᖅᑎᐅᑉ ᑐᖏᓕᕆᖕᒫᑎᑦ ᖃᓄᑎᒋ 

ᐃᓚᒋᔭᐅᖃᑕᐅᓚᐅᖅᐱᑦ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕝᕙᓘᓐᓃᑦ ᑭᓱᓕᕆᓐᖏᑦᑎᐊᒻᒪᕆᓚᐅᖅᐱᑦ 

ᑕᐃᒃᑯᐊ ᐱᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐅᕙᖓᓕ 

ᐃᒃᓯᕚᖃᑎᒋᓚᓐᖏᓐᓇᒃᑭᑦ ᐃᓛᒃ, 

ᐅᖃᖃᑎᒋᓚᐅᓐᖏᓐᓇᒃᑭᑦ ᑕᐃᒃᑯᐊ ᑕᒪᒃᑯᓂᖓ 

ᐱᓕᕆᔪᑦ. ᑭᓯᐊᓂ ᐃᓐᓇᐃᑦ ᐱᔾᔪᑎᒋᓪᓗᒋᑦ 

ᐅᖃᓪᓚᖃᑎᒋᕈᓘᔭᖃᑦᑕᖅᓯᒪᔭᒃᑲ ᑕᐃᒃᑯᐊ 

ᐊᖓᔪᖅᑲᐅᑎᒋᔭᐅᔪᑦ.  

 

ᑕᐃᒃᑯᐊᓕ ᐅᖃᐅᓯᕆᓚᐅᖅᑕᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ ᑭᓱᓕᕆᔨᐅᔪᓄᑦ 

ᑐᓂᖃᑦᑕᖅᓯᒪᔭᕗᑦ ᐊᒻᒪᓗ 

ᐃᓚᒋᔭᐅᖃᑕᐅᓯᒪᓪᓗᖓ ᐃᓐᓇᒃᑯᕕᖕᓂ ᑲᒪᒋᔭᐅᔪᑦ, 

ᐸᖅᑭᕕᖕᓂᓘᓐᓃᑦ ᐊᒻᒪᓗ ᐃᒡᓗᓕᕆᓂᖅ ᑕᒪᓐᓇ 

ᐃᓚᒋᔭᐅᖃᑕᐅᖕᒥᔪᖅ. ᑮᓇᐅᔭᓪᓗ ᓇᑭᓐᖔᖅᑐᑦ 

ᐃᓐᓇᕐᓄᑦ ᑐᕌᖓᔪᑦ ᑕᒪᒃᑯᐊ ᖃᕋᓴᐅᔭᒃᑯᑦ 

ᑎᑎᖅᑲᖅᑖᕆᖃᑦᑕᖅᑕᒪ ᐃᓚᖏᑦ.  

 

ᐊᒻᒪᓗ ᐊᔾᔨᒌᓐᖏᑦᑐᑦ ᐱᓕᕆᕕᖏᓐᓂᓐᖔᖅᑐᑦ 

ᑭᓱᓕᕆᔨ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᒃᑲ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᖅᖢᒍ ᓯᕗᓕᖅᑎᐅᑉ ᑐᖏᓕᐊ. 

ᐃᓐᓇᐃᑦ ᐅᖃᐅᓯᕆᓪᓗᒋᑦ ᒥᔅ ᖁᐊᓴ 

ᐊᐱᖅᑯᑎᖃᖅᑲᐅᖕᒪᑦ ᑕᐃᒃᑯᐊ ᓄᓇᓯᐅᑏᑦ 

ᐊᒡᔭᖅᑑᑎᒋᔭᐅᖃᑦᑕᖅᑐᑦ ᐃᓐᓇᕐᓄᑦ. ᑖᓐᓇ 

ᖃᐅᔨᓴᖅᑕᐅᓂᐊᓚᐅᖅᓯᒪᖕᒪᑦ. ᖃᖓᑭᐊᖅ ᑕᐃᓐᓇ 

ᖃᐅᔨᓴᐃᓂᖅ 

ᐱᔭᕇᕐᓂᐊᖅᐸᑦ ᐊᒻᒪᓗ ᐃᓐᓇᐃᑦ 

ᓄᓇᓯᐅᑎᑖᕈᓐᓇᕐᓂᐊᖅᐸᑦ ᐅᓯᑲᖅᑕᐅᑐᓂᒃᔭ 

ᖃᐅᓴᖅ ᑕᐃᓐᓇ ᖃᖓ ᐱᔭᕇᓛᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᑖᓐᓇ ᕿᓈᕙᓪᓕᐊᔪᒍᖅ ᒫᓐᓇ 

ᐊᒻᒪᓗ ᐊᔾᔨᒌᓐᖏᑦᑐᓂᒃ 

ᕿᒥᕐᕈᓇᖅᑳᕆᐊᖃᕐᓂᐊᖅᑐᒍᑦ. ᖃᔅᓯᕌᕐᓂᐊᕐᒪᖔᑦ 

ᖃᐅᔨᒪᓪᓗᑎᒃᑯᑦ ᖃᔅᓯᕌᖃᑦᑕᕐᒪᖔᖏᑦ. ᐃᓚᖏᑦ 

ᐃᒃᑯᐊ ᓄᓇᓯᐅᑎᒃᑯᕕᖃᕐᒪᑕ ᓄᓇᓖᑦ ᐃᓚᖏᓪᓗ 

ᐱᖃᓐᖏᖦᖢᑎᒃ. ᐊᖁᑏᓪᓗ ᒪᑯᐊ ᐊᖁᑏᓪᓗ 

ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᑦ. 

 

ᐅᓄᕈᓘᔭᖅᑐᓂᒃ ᑖᓐᓇ ᐃᓗᓕᖃᐅᕐᒪᑦ, 

ᐃᓐᓄᒃᑕᐅᖅ ᑕᐃᓐᓇ ᐅᖃᐅᓯᕆᓪᓗᒍ 

ᐃᓱᒪᒃᓴᖅᓯᐅᕈᑎᒋᖃᓯᐅᑎᔭᕆᐊᖃᕐᓂᐊᖅᑕᕗᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᑐᒪ ᒥᒃᓵᓄᑦ 

ᐃᖅᑲᓇᐃᔭᖃᑎᒋᖃᑦᑕᕐᒥᔭᕋ ᐊᒻᒪᓗ 

ᐱᓕᕆᐊᕇᓐᓇᕐᓂᐊᖅᖢᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᖁᔭᓐᓇᒦᒡᓗ ᒥᓂᔅᑕ. ᑭᐅᔭᐅᖅᑲᐅᓐᖏᓐᓇᒪ ᖃᖓ 

ᑖᓐᓇ ᖃᐅᔨᓵᖑᔪᖅ ᐱᔭᕇᖅᑕᐅᓂᐊᕐᒪᖔᖓ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᒡᒎᖅ 

ᑎᑎᕋᖃᑎᒋᖃᑦᑕᕋᕕᒋᑦ ᐊᒻᒪᓗ 

ᐃᓚᐅᓂᐊᖅᑐᒃᓴᐅᒋᓪᓗᓂ ᐃᓄᓕᕆᔨᒃᑯᑦ.  

 

ᑕᒪᑐᒪᓂ ᐊᕐᕌᒍᒥ ᑕᒪᓐᓇ ᖃᐅᔨᓴᐃᓂᖅ 

ᐱᔭᕇᕐᓂᐊᖅᐸ ᐊᒻᒪᓗ ᕼᐋᒪᓚᒃᑯᓐᓂᒃ 

ᐊᓯᖏᓐᓂᒡᓘᓐᓃᑦ ᑮᓇᐅᔭᓕᐅᕋᓱᓐᖏᑦᑐᓂᒡᓘᓐᓃᑦ 

ᐃᖅᑲᓇᐃᔭᖃᑎᖃᕆᐊᖃᕐᓂᐊᖅᑐᒃᓴᐅᓪᓗᑎᒃ. ᖃᖓ 

ᑕᐃᓐᓇ ᖃᐅᔨᓵᖑᔪᖅ ᐱᔭᕇᖅᑕᐅᓂᐊᕐᒪᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐅᑕᖅᑭᔭᕗᑦ ᑕᐃᒃᑯᓂᖓ ᐃᓐᓇᐃᑦ 

ᐸᖅᑭᔭᐅᓂᖏᓐᓄᑦ ᑐᑭᒧᐊᕈᑎᖏᓐᓂᒃ ᐊᕐᕌᒍ 

ᐃᓱᓕᓚᐅᓐᖏᓐᓂᖓᒍᑦ ᐱᓛᕈᒥᓇᖅᑐᑦ. ᑭᓯᐊᓂ 

ᑐᓴᖃᑦᑕᖅᑕᕗᑦ ᑕᒪᒃᑯᐊ ᐅᖃᐅᓯᕆᔭᐅᖃᑦᑕᖅᑐᑦ 

ᓯᕗᓪᓕᐅᔾᔭᐅᓂᖓᓄᓪᓗ ᖃᐅᔨᒪᓪᓗᑕ 

ᐱᑕᖃᕆᐊᖃᕐᒪᑦ ᓄᓇᓕᖕᓂ.  

 

ᐅᖃᐅᓯᕇᓐᓇᖃᑦᑕᕐᓂᐊᖅᑕᕗᑦ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᓄᑖᓂᒃ ᑐᓴᒐᒃᓴᓂᒃ 

ᑐᒃᓯᕌᖃᓈᖅᐳᖓ ᓄᓇᓖᓪᓗ ᖃᓄᐃᓕᖓᓕᕐᒪᖔᑦ 

ᐊᒻᒪᓗ ᑐᓴᐅᒪᔾᔪᑎᒃᓴᒃᑲᓐᓂᕐᓂᒃ ᐱᓇᓱᒡᓗᖓ 

ᐊᑐᕈᒫᕐᓂᐊᖅᑐᑦ ᑕᒪᓐᓇ ᑕᐃᑰᓈᕈᒥᓇᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᖁᔭᓐᓇᒦᖅᖢᒍ ᒥᓂᔅᑕ ᑭᐅᖕᒪᑦ. ᓯᕗᓕᖅᑎᒧᑦ 

ᖃᓄᐃᒻᒪᑦ ᐃᓐᓇ ᐃᓐᓇᕐᓄᑦ, ᐃᓐᓇᐃᑦ 

ᐸᖅᑭᔭᐅᓂᖏᓐᓂᒃ ᑐᑭᒧᐊᕈᑎ ᐊᑯᓂᓗᐊᕌᓗᒃ 

ᐱᓕᕆᐊᕆᔭᐅᕙ? ᓯᕗᓪᓕᐅᔾᔭᐅᖃᑕᐅᓯᒪᖕᒪᑦ.  

 

ᑲᖏᖅᖢᒑᐱᖕᒥ ᒥᑦᑎᒪᑕᓕᖕᒥᓗ ᑲᖏᖅᖠᓂᖅ, 

ᐃᖃᓗᒃᑑᑦᑎᐊᖅ, ᐃᖃᓗᐃᓪᓗ. ᑕᐃᒪ 

ᐃᓱᓕᑦᑎᕙᓪᓕᐊᓕᖅᑐᒍᑦ ᓱᓖᓛᒃ ᐃᓐᓇᕐᓄᑦ, 

ᐃᓐᓇᐃᑦ ᐸᖅᑭᔭᐅᓂᖏᓐᓄᑦ ᑐᑭᒧᐊᕈᑎᓂᒃ ᓱᓕ 

ᑕᑯᓚᐅᓐᖏᑦᑐᒍᑦ. ᖃᓄᐃᒻᒪᑦ ᐃᓐᓇ ᐊᑯᓂᓗᐊᕌᓗᒃ 

ᐱᓕᕆᐊᕆᔭᐅᓕᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᒻᒧᑦ ᓯᕗᓕᖅᑎ, 

ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪ ᖁᔭᒋᕙᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᐊᖏᖅᑐᐃᓐᓇᐅᑦᑎᐊᖅᑐᒍᑦ 

ᑖᓐᓇ ᐃᓐᓇᑯᓗᑉᐳᑦ 

ᑐᐊᕕᐊᕆᓂᖅᐹᕆᖃᓯᐅᑎᓪᓚᑦᑖᖅᓯᒪᒐᑦᑎᒍᑦ.  

 

ᐱᔭᕆᐊᑭᑦᑐᑯᓗᒃᑎᑐᑦ ᐅᓂᒃᑳᕋᑖᕐᒪᒍ ᐋᒃᑲᑦᑎᐊᖅ 

ᑖᓐᓇ ᓄᓇᓕᓕᒫᑦᓯᐊᓃᓐᖔᖅᓯᒪᔪᓂᒃ ᐃᓐᓇᕐᓂᒃ 

ᑐᓴᕈᒪᓚᐅᖅᓯᒪᒐᑦᑕ. ᑖᒃᑯᐊ ᒪᕐᕉᓐᓂᒃ 

ᓄᓇᓕᓐᓂᓐᖔᖅᓯᒪᔪᓂᒃ ᒪᕐᕉᓐᓂᒃ 

ᑲᑎᑎᑦᑎᓚᐅᖅᓯᒪᒐᑦᑕ ᑖᒃᑯᐊ ᑕᐃᕋᑖᖅᑕᖏᑦ. 

ᐊᕐᕌᒎᑉ ᐃᓗᐊᓂ ᑖᓐᓇ ᑐᓴᕐᕕᒋᓚᐅᖅᖢᑎᒍᑦ 

ᐃᓐᓇᐃᑦ ᑐᓐᖓᕕᖃᑦᑎᐊᕆᐊᖃᖅᓯᒪᓂᐊᕐᒪᑦ ᑖᓐᓇ 

ᐸᕐᓇᐅᑎ ᐃᓐᓇᕐᓄᑦ ᐃᑲᔫᑎᐅᖃᑦᑕᖅᓯᒪᔪᑦ 

ᐊᔾᔨᒌᓐᖏᑦᑐᓂᒃ ᕿᒥᕐᕈᓯᒪᓂᐊᕐᒪᑦ ᑖᓐᓇ ᐃᓐᓇᐃᑦ 

ᐸᖅᑭᔭᐅᓂᖏᑦᑕ ᖃᓄᖅᑑᕈᑎᐅᔪᖅ 

ᖁᕕᐊᒋᑦᑎᐊᖅᑕᕋ ᐃᓐᓇᑯᓗᐃᑦ 

ᑕᐅᑐᒐᕆᖃᑦᑕᖅᓯᒪᔭᖏᑦ ᕿᒥᕐᕈᔭᐅᑦᑎᐊᕆᐊᖃᕐᒪᑕ 

ᐃᓐᓇᕐᓃᓐᖔᕐᓗᑎᓪᓗ ᑕᒪᒃᑯᐊ.  

 

ᑖᓐᓇᐃᓛᒃ ᓯᕗᓪᓕᖅᐹᒥᒃ ᖁᔭᓐᓇᒦᕈᒪᑦᑎᐊᖅᐳᖓ 

ᒪᓕᒐᓕᐅᖅᑎᐅᖃᑎᒃᑲ ᐊᖏᓚᐅᖅᓯᒪᒻᒪᑕ ᑖᓐᓇ 

ᑐᔅᓯᕌᕆᓪᓗᑎᒍᑦ ᖃᓄᖅ ᑖᓐᓇ ᐸᕐᓇᐅᑎᐅᒍᒫᖅᑐᖅ 

ᐸᕐᓇᓂᐊᖅᑎᓪᓗᑎᒍᑦ ᑖᒃᑯᐊ ᑮᓇᐅᔭᐃᑦ 

ᐊᖏᖅᑕᐅᒻᒪᑕ ᕿᒥᕐᕈᑲᐅᑎᒋᓕᓚᐅᖅᓯᒪᒐᑦᑕ 

ᑖᒃᑯᐊ ᓯᓚᑎᑦᑎᓐᓂ ᕿᒥᕐᕈᔭᐅᒍᓐᓇᕐᓂᐊᖅᑐᑦ 

ᐸᕐᓇᐅᑏᑦ ᐊᐱᖅᓱᕈᓐᓇᕐᓂᐊᕐᓗᑎᑦ ᐃᓐᓇᕐᓂᒃ, 

ᓄᓇᓕᓐᓂᒃ. ᐊᒻᒪ ᕿᒥᕐᕈᑦᑎᐊᕐᓗᑎᒃ ᑖᒃᑯᐊ 

ᐊᕕᑦᑐᖅᓯᒪᔪᓕᒫᑦ ᐃᓐᓇᕐᓄᑦ ᐃᑲᔫᑎᓂᒃ 

ᓴᖅᑭᔮᖅᑎᑦᑎᓲᖑᒻᒪᑕ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐃᓐᓇᕐᓂᒃ 

ᐃᑲᔫᑎᖃᖦᖤᖅᐳᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓐᓇᕐᓂᒃ ᑲᒪᒍᑎᖃᖃᑦᑕᖅᐳᑦ 

ᐊᐅᓪᓚᐅᔾᔨᖃᑦᑕᖅᑎᓪᓗᒋᑦ, ᐃᓄᓕᕆᔨᒃᑯᑦ ᑖᒃᑯᐊ 

ᐊᖏᔪᕐᔪᐊᕐᒥᒃ ᕿᒥᕐᕈᒋᐊᖃᖃᓯᐅᑎᓯᓐᓈᓚᐅᕋᑦᑕ 

ᐊᕐᕌᒍᑦᑕ ᐃᓗᐊᓂ.  

 

ᖁᕕᐊᑦᑎᐊᓚᐅᖅᐳᖓ ᐊᐱᖅᓱᖅᑕᐅᑎᓪᓗᖓ 

ᓇᓗᓇᐃᕈᓐᓇᓚᐅᕋᒪ ᐅᓂᒃᑳᖓᑕ ᐃᓚᖓᑦ 

ᐱᓇᓱᐊᕈᓯᐅᓚᐅᖅᑐᖅ ᓴᖅᑭᑕᐅᓚᐅᕐᒪᑦ ᐅᕙᓐᓄᑦ. 

ᕿᒥᕐᕈᑲᐅᑎᒋᒍᒫᖅᐸᕋ. ᐸᕐᓇᐅᑎᖏᑦ ᑭᓯᐊᓂ 

ᖃᓄᖅ ᐱᓕᕆᒍᒪᓂᐊᕐᒪᖔᑦᑕ ᐃᓗᓕᑯᓗᖏᑦ ᑖᓐᓇ 

ᑐᕌᒐᖃᐃᓐᓇᖅᓯᒪᒐᑦᑕ ᑎᓰᕝᕙᐅᓕᖅᑎᓪᓗᒍ 

ᓂᕆᐅᒋᔭᕋ. ᐃᖅᑲᐃᑎᑦᑎᑲᓐᓂᕈᒪᓪᓗᖓ 

ᒪᑉᐲᖓᕕᒋᑦᑎᐊᖅᐸᒃᑲ ᒪᓕᒐᓕᐅᖅᑎᑐᐃᓐᓇᐃᑦ 

ᐃᓚᐅᒍᓐᓇᖁᓪᓗᒋᑦ. ᑐᓐᖓᓵᕆᓚᐅᖅᓯᒪᒐᒪ 

ᑕᐃᔅᓱᒪᓂ ᕿᒥᕐᕈᒍᒪᓂᐊᓕᖅᑎᓪᓗᑕ ᐃᓐᓇᕐᓂᒃ 

ᐊᐱᖅᓱᕈᒪᓂᒃᑕ ᐱᔾᔪᑎᒋᓪᓗᑎᒍᑦ. ᑖᓐᓇ ᓱᓕ 

ᒪᑉᐲᖓᑦᑎᐊᕐᒪᑦ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4027 

ᒪᓕᒐᓕᐅᖅᑎᑐᐃᓐᓇᕐᓂᒃ ᐃᓚᐅᖃᑕᐅᔪᒪᓐᓂᕈᑎᒃ 

ᕿᒥᕐᕈᔨᐅᖃᑕᐅᔪᒪᓐᓂᕈᑎᒃ ᑖᓐᓇ 

ᒪᑉᐱᖔᕐᕕᒌᓐᓇᖅᓯᒪᒐᒃᑯ ᐅᓪᓗᒥᒧᑦ ᑎᑭᖦᖢᒍ.  
 

ᖁᔭᓕᑦᑎᐊᖅᐳᖓᑦᑕᐅᖅ ᑖᒃᑯᐊ ᐃᓐᓇᑯᓗᕗᑦ 

ᓄᓇᕘᓕᒫᑦᑎᐊᒦᓐᖔᖓᔪᓂᒃ ᐃᓚᐅᔪᐃᓐᓇᐅᔪᓐᓚᓚᐅᕐᒪᑕ. 

ᐃᓚᒋᐊᒃᑲᓐᓂᕐᓗᖓ ᑐᓴᕐᕕᒋᓚᐅᖅᖢᑎᒍᑦ 

ᐊᑯᓂᐅᒃᑲᓐᓂᕈᑎᒋᐊᕐᔪᖃᑦᑕᖅᓯᒪᖃᑦᑕᕐᒪᒍ ᑐᓴᓚᐅᖅᑕᕗᑦ 

ᑎᑎᕋᖅᓯᒪᔭᖏᑦ ᓱᓕᒐᓗᐊᕐᒪᖔᑕ ᐃᓐᓇᑯᓗᒃᑎᓐᓄᑦ 

ᐅᑎᕆᐊᖃᖃᓯᐅᑎᓯᓐᓈᓚᐅᕐᒪᑕ ᐃᓄᓐᖏᒃᑲᓗᐊᕐᒪᖔᑦ 

ᐅᕝᕙᓘᓐᓃᑦ ᖃᖅᑯᖏᒃᑲᓗᐊᕐᒪᖔᑦ ᐅᖃᐅᓯᕆᔭᒥᓂᖓᑦ 

ᑖᓐᓇᐅᑦᑎᐊᕐᓂᕐᒪᖔᑦ. ᑖᓐᓇ ᐱᖃᓯᐅᑎᓯᓐᓈᖅᑕᐅᓪᓗᓂ 

ᐃᓐᓇᕐᓄᑦ ᐅᑎᕆᐊᖃᓚᐅᕋᑦᑎᒍᑦ. ᑭᓯᐊᓂ ᓂᕆᐅᑦᑎᐊᖅᐳᖓ 

ᑖᓐᓇ ᓂᕆᐅᒋᔭᐃᓐᓇᕆᖅᑰᕋᑦᑎᒍᑦ ᐸᕐᓇᐅᑎᐅᓂᐊᖅᑐᐃᑦ 

ᐃᓐᓇᑯᓗᑦᑎᓐᓄᑦ ᖁᕕᐊᒋᑦᑎᐊᖅᑕᕋ ᐅᖃᐅᓯᖏᓐᓂᒃ 

ᑐᓐᖓᕕᖃᕐᓗᑕ ᐸᕐᓇᐅᑎᓂᒃ ᓯᕗᓂᒃᑎᓐᓄᑦ 

ᐃᑲᔫᑎᐅᒍᓐᓇᕐᓂᐊᖅᑐᓂᒃ ᐱᓕᕆᐊᖃᕈᓐᓇᖅᓯᓂᐊᓕᕐᒥᒐᑦᑕ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 
 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒪ’ᓇᐅᔪᑎᑦ ᓯᕗᓕᖅᑎ. 

ᐅᖃᓚᐅᕋᕕᑦ ᒪᓪᕈᐃᖅᑐᖅᖢᑎᑦ ᑲᑎᖃᑎᖃᓚᐅᕋᑉᓯ 

ᐃᓐᓇᐅᔪᓂᒃ ᖃᖓ ᑲᑎᖃᑎᒋᓚᐅᖅᐱᓯᐅᒃ ᐊᒻᒪ 

ᓇᓃᖦᖢᓯ? ᒪᓪᕈᐊᖅᖠᖅ ᑲᑎᒪᖃᑎᖃᓚᐅᕐᓂᕋᑉᓯ. 

ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᕿᒥᕐᕈᒐᓱᕋᑖᕋᓗᐊᕋᒪ ᐅᐱᕐᖔᖑᑎᓪᓗᒍ ᖃᐅᔨᒪᔪᖓ 

ᐊᔾᔨᒌᓐᖏᑦᑐᓂᒃ ᓄᓇᓕᓐᓂ 

ᑲᑎᖃᑎᖃᕈᓐᓇᖅᓯᒪᓚᐅᖅᓯᒪᒐᑦᑕ ᐃᓐᓇᕐᓂᒃ 

ᑲᑎᑎᑦᑎᓯᒪᓪᓗᑕ. ᑖᓐᓇ ᐊᐱᖅᑯᑎᒋᖅᑰᕐᒪᒍ. 

ᐃᖃᓗᒃᑑᑦᓯᐊᕐᒥ ᐃᓐᓇᕐᓂᒃ ᕿᑎᕐᒥᐅᓃᓐᖔᔪᓂᒃ 

ᑲᑎᑎᑦᑎᓚᐅᖅᓯᒪᖦᖤᖅᐳᒍᑦ. ᑲᖏᖅᖠᓂᕐᒥ ᑭᕙᓪᓕᕐᒥᐅᑕᓂᒃ 

ᑲᑎᑎᑦᑎᓚᐅᖅᓯᒪᖦᖤᖅᐳᒍᑦ. ᑕᒡᕙᓂᓗ (ᑐᓵᔨᑎᒍᑦ) 

ᕿᑭᖅᑖᓘᑉ ᓂᒋᐊᓂ (ᑐᓵᔨᑎᒎᕈᓐᓃᖅᑐᖅ ᑕᕝᕙᓂ 

ᐃᓐᓇᖏᓐᓂᒃ ᑲᑎᖃᑎᖃᖃᑦᑕᓕᓚᐅᖅᓯᒪᖦᖤᖅᐳᒍᑦ ᐊᒻᒪ 

(ᑐᓴᔨᑎᒎᓕᖅᑐᖅ) ᕿᑭᖅᑖᓘᑉ ᐅᐊᓐᓇᖓᓂ 

(ᑐᓵᔨᑎᒎᕈᓐᓃᖅᑐᖅ) ᐃᓐᓇᕐᓂᒃ ᑕᑉᐹᓐᖔᖓᔪᓂᒃ ᓄᓇᓕᓐᓂ 

ᑲᑎᖃᑎᖃᖃᑦᑕᖅᓯᒪᓚᐅᖅᓯᒪᖦᖤᖅᐳᒍᑦ. ᐊᒻᒪ ᖁᓛᒍᒃᑲᓐᓂᖅ 

ᖃᐅᔨᒪᒐᑦᑕ ᐃᓐᓇᐃᑦ ᓯᓚᑎᑦᑎᓐᓃᖃᑦᑕᓕᕐᒥᒻᒪᑕ ᐋᑐᕚᒥ 

ᐃᓐᓇᑯᓗᖏᑦ ᑕᐅᓇᓃᑦᑐᐃᑦᑕᐅᖅ 

ᑐᓴᕐᕕᒋᔭᐅᖃᓯᐅᑎᓯᓐᓈᓚᐅᖅᓱᑎᒃ. ᑖᒃᑯᐊ ᑕᓪᓕᒪᐅᕗᑦ 

ᓇᓗᓇᐃᕈᓐᓇᖅᑕᒃᑲ ᐃᓐᓇᕐᓂᒃ 

ᑲᑎᖃᑎᒋᒍᑎᒋᖃᓯᐅᑎᓯᓐᓈᓚᐅᖅᓯᒪᔭᕗᑦ ᑖᒃᑯᐊ ᐅᓂᒃᑳᑦ 

ᐸᕐᓇᐅᑎᒋᕙᓪᓕᐊᓪᓗᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 
 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 
 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᓯᕗᓕᖅᑎ. ᐊᓪᕌᓂ 

2022-ᖑᑎᓪᓗᒍ ᑲᑎᖃᑎᒋᓐᓂᖅᐱᐅᒃ ᐃᓐᓇᐅᔪᑦ? 

ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, 

ᒥᔅᑕ ᐸᐅᓗᓯ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ ᑖᓐᓇ 

ᐊᔭᐅᖅᑐᐃᖏᓐᓇᖅᑐᐊᓐᓅᖃᑦᑕᕐᒪᑦ ᐃᓐᓇᕐᓂᒃ 

ᖁᔭᓕᕐᔪᐊᖅᑲᕋ ᐱᒻᒪᕆᕐᔪᐊᖑᒻᒪᑕᐃᓛᒃ.  
 

ᑕᐃᑲᓐᖓᓂᒃ ᐱᒋᐊᖅᓱᑕ ᑖᓐᓇ 

ᐱᓕᕇᓐᓇᓪᓚᑦᑖᖅᓯᒪᒐᑦᑎᒍᑦ ᐃᓐᓇᑯᓗᑉᐳᑦ 

ᐱᔾᔪᑎᒋᓪᓗᒍ. ᑮᓇᐅᔭᐃᑦ ᐊᖏᖅᑕᐅᓚᐅᖅᑎᓪᓗᒋᑦ 

ᐱᓕᕆᓕᑲᐅᑎᒋᓚᐅᕋᑦᑕ ᐊᕐᕌᓂ ᑮᓇᐅᔭᐃᑦ 

ᐃᓂᓪᓚᑦᑖᕋᑦᑎᒍᑦ ᓯᓚᑎᑎᓐᓄᑦ 

ᕿᒥᕐᕈᓕᑲᐅᑎᒋᓚᐅᖅᓯᒪᒐᑦᑕ ᑭᓇ 

ᐊᐅᓚᑦᑎᔨᐅᒍᓐᓇᓐᖏᒃᑲᓗᐊᕐᒪᖔᑦ. ᑖᓐᓇ 

ᐱᒋᐊᑭᓐᖏᑦᑐᑯᓘᓐᖏᒻᒪᑦ, ᐃᓛᒃ 

ᐱᔭᕆᐊᑭᑦᑐᑯᓘᓐᖏᒻᒪᐃᓛᒃ ᐱᒻᒪᕆᐅᑎᓪᓗᒍ 

ᐃᓐᓇᕐᓂᒃ ᓈᓚᒋᐊᖃᕋᑦᑕ ᐊᑐᖃᑦᑕᖅᓯᒪᔭᖏᑦ ᐊᒻᒪᓗ 

ᑕᐅᑐᒐᕆᔭᖏᑦ. ᑖᓐᓇ ᑐᓐᖓᕕᒌᓐᓇᖅᓯᒪᒐᑦᑎᒍᑦ 

ᖃᓄᖅ ᐃᑲᔪᒃᑲᓐᓂᕈᓐᓇᓐᖏᒃᑲᓗᐊᕐᒪᖔᑦᑎᒍᑦ 

ᒐᕙᒪᐅᑎᓪᓗᑕ, ᖃᓄᖅ 

ᓄᓇᓕᒥᓃᒃᑲᓐᓂᕈᒪᖃᑦᑕᖅᓯᒪᓂᖏᑦ 

ᑐᓴᖃᑦᑕᖅᓯᒪᒐᑦᑕ. ᐊᒻᒪ ᑖᒃᑯᐊ ᓄᓇᓕᖏᓐᓂ 

ᐃᑲᔫᑎᐅᒍᓐᓇᖅᑐᑦ ᐊᐱᖅᑯᑎᒋᖅᑲᐅᔭᖓᑦ 

ᐃᖏᕐᕋᔾᔪᑎᑦ ᑐᓴᐃᓐᓇᖃᑦᑕᓚᑦᑖᕋᑦᑎᒍᑦ. 

ᑕᒪᒃᑯᐊᕈᔪᐃᑦ ᓂᕆᐅᒋᑦᑎᐊᖅᐸᒃᑲ ᐅᓂᒃᑳᑦ ᐃᓗᐊᓂ 

ᓇᓗᓇᐃᑦᑎᐊᖅᓯᒪᔭᐅᓂᐊᕐᓂᖏᓐᓄᑦ ᑭᓯᐊᓂ 

ᐃᔅᓯᕙᐅᑕᓖᒃ ᐅᖃᕈᓐᓇᑦᑎᐊᖅᐳᖓ ᑖᓐᓇ 

ᐱᓕᕇᓐᓇᓪᓚᑦᑖᖅᓯᒪᔭᕗᑦ ᓂᕆᐅᒋᑦᑎᐊᕆᕙᕋ. ᑖᓐᓇ 

ᐅᓂᒃᑳᖅ ᓴᖅᑭᓐᓂᐊᓕᕐᒪᑦ ᑕᖅᑭᒋᔭᑦᑎᓐᓂ.  
 

ᓂᕆᐅᒋᑦᑎᐊᖅᐸᕋ ᒪᓕᒐᓕᐅᖅᑎᓐᓄᑦ 

ᑲᑐᔾᔨᑐᖃᑎᖃᕐᓗᖓ ᖃᓄᖅ ᑖᒃᑯᐊ ᑐᐊᕕᕆᓗᑎᒍᑦ 

ᑕᐅᑐᕋᕆᔭᖏᑦ ᐃᓐᓇᑯᓗᒃᑕᖅ 

ᓴᖅᑭᒍᓐᓇᓐᖏᒃᑲᓗᐊᕐᒪᖔᑦᑎᒍᑦ. 

ᖃᐅᔨᒪᑦᑎᐊᕐᓂᐊᖅᐳᖓ ᓂᕆᐅᑦᑎᐊᕐᓂᐊᖅᖢᖓᓪᓗ 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᐃᑲᔪᑦᑎᐊᕐᓂᐊᕐᒪᑦ 

ᑖᒃᑯᐊ ᑐᐊᕕᐊᕆᒋᐊᖃᖅᓯᒪᔭᕗᑦ 

ᐃᑲᔫᑎᐅᒍᓐᓇᕐᓂᐊᖅᑐᑦ ᓄᓇᓕᑦᑕ ᐃᓗᐊᓄᑦ. 

ᐱᓗᐊᓐᖑᐊᖅᑐᒥᒃ ᓄᓇᓕᕋᓛᕐᓂᒃ 

ᐃᑲᔪᖅᑕᐅᒃᑲᓐᓂᕆᐊᖃᖅᑰᔨᖃᑦᑕᖅᓯᒪᓂᖏᑦ 

ᐃᑉᐱᕐᓇᖅᓯᒪᓲᖑᖕᒪᑕ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 
 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 
 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᒪ’ᓇᓗ ᓯᕗᓕᖅᑎ. 

ᐊᒻᒪᓗ ᐊᐱᕆᔪᒪᕙᕋ ᓯᕗᓕᖅᑎᐅᔪᖅ ᖃᓄᖅ 

ᐃᓐᓇᐅᔪᓂᒃ ᓂᕈᐊᖅᖠᓚᐅᖅᐱᑦ 

ᑲᑎᒪᔭᖅᑐᕐᓂᐊᖅᑐᓂᒃ? ᓄᓇᓕᕋᓛᓃᓐᖔᖅᑐᓂᒃ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4028 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᖁᔭᓐᓇᒦᑦᑎᐊᖅᐸᕋ ᑖᓐᓇ 

ᐊᐱᖅᑯᑎᑦᑎᐊᕚᓗᒃᑲᓐᓂᕐᒥᒃ ᐊᐱᕆᒻᒪᑦ. ᑖᒃᑯᐊ 

ᓂᕈᐊᓚᐅᖅᓯᒪᒐᑦᑎᒍᑦ ᒥᐊᕆ ᕕᐅᓪᒪᓐ 

ᐊᐅᓚᑦᑎᔨᒋᓪᓗᑎᒍᑦ ᐃᓐᓇᑯᓗᑦᑎᓐᓂᒃ 

ᐊᐱᖅᓱᕈᓐᓇᖃᑦᑕᖁᓪᓗᒋᑦ ᐸᕐᓇᐅᑎᒋᓂᐊᖅᑕᕗᑦ 

ᐃᑲᔪᖅᑎᖃᖅᖢᓂ ᓚᐃᓴᓐ−ᒃᑯᓐᓂᒃ.  
 

ᑖᒃᑯᐊ ᓄᓇᓕᓐᓃᓐᖔᖅᓯᒪᔪᐃᑦ 

ᓂᕈᐊᖅᑕᐅᓚᐅᕐᒪᑕᐃᓛᒃ ᐃᖅᑲᓇᐃᔭᖅᑎᓂᒃ 

ᐊᐱᖅᓱᖃᑦᑕᓚᐅᖅᑐᐃᑦ ᑖᒃᑯᐊ ᓄᓇᓖᑦ ᒪᕐᕉᓐᓂᒃ 

ᐃᓐᓇᑯᓘᓐᓂᒃ ᑎᒃᑯᐊᕐᕕᐅᓂᐊᖅᑎᓪᓗᑕ. 

ᐃᖅᑲᓇᐃᔭᖅᑎᖃᓚᐅᖅᑐᑦ ᑖᒃᑯᐊ 

ᐃᑲᔪᖅᑎᐅᓪᓗᑎᒃ ᑭᒃᑯᓐᓂᒃ ᐃᓱᒪᔅᓴᖅᓯᐅᕈᑎᓂᒃ 

ᑐᓂᓯᒍᓐᓇᓐᖏᒃᑲᓗᐊᕐᒪᖔᑕ ᐊᖅᑭᒃᓱᐃᔨᐅᔪᑦ 

ᐃᑲᔪᖅᖢᑎᒃ ᓇᓗᓇᐃᖅᓯᕙᓪᓕᐊᓪᓗᑎᒃ ᑭᒃᑯᑦ 

ᐃᓐᓇᐃᑦ ᓄᓇᓕᓐᓂ 

ᐃᓚᐅᒍᓪᓇᕋᔭᓐᖏᒃᑲᓗᐊᕐᒪᖔᑕ. ᐊᒻᒪ ᑕᒪᒃᑯᐊ 

ᑲᑎᒪᕝᕕᐅᓂᐊᖅᑐᑦ ᖃᖓᑦᑕᐅᑏᑦ ᑕᒪᒃᑯᐊᕈᔪᐃᑦ 

ᐃᑲᔪᕈᑎᒋᔭᐅᖃᓯᐅᑎᓯᓐᓈᖅᓱᑎᒃ.  
 

ᑭᓯᐊᓂ ᑖᒃᑯᐊ ᐃᑲᔪᖅᑎᒋᓪᓗᑎᒍᑦ ᐃᑲᔪᖅᑏᑦ 

ᐊᕕᑦᑐᖅᓯᒪᔪᓃᓐᖔᖓᔪᑦ ᐅᐸᓗᖓᐃᔭᐃᔩᑦ 

ᐊᑎᕐᓂᒃ ᑐᓂᓯᑎᖃᑦᑕᓚᐅᖅᑕᕗᑦ ᐅᕙᑦᑎᓐᓄᑦ. 

ᑖᓐᓇ ᐱᔾᔪᑎᒋᓗᐊᓐᖑᐊᖅᖢᒍ ᓄᓇᓕᓐᓂ ᐅᕙᒍᑦ 

ᐅᑯᐊ ᐱᔪᒪᔭᕘᓚᓚᐅᓐᖏᓐᓇᑦᑕ. ᑖᓐᓇ 

ᑐᓂᓚᐅᕋᑦᑎᒍᑦ ᑭᒃᑯᓪᓕ ᓄᓇᓕᓐᓃᓐᖔᖅᑐᑦ 

ᑭᒡᒐᖅᑐᐃᑦᑎᐊᕈᓐᓇᕋᓐᖏᒃᑲᓗᐊᕐᒪᖔᑕ 

ᑐᓐᖓᕕᒋᓪᓗᑎᒍᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᓯᕗᓕᖅᑎ. 

ᑖᒻᓇ ᒥᐅᕆ ᕕᐅᓪᒪᓪᓘᕝᕙ ᖃᒪᓂ’ᑐᐊᕐᒥᐅᑕᒧᑦ 

ᓯᕙᓂᓚᐅᖅᑐᖅ ᑐᒃᓯᕋᖅᖢᓂ ᑭᓇ 

ᑲᑎᒪᔭᖅᑐᕆᐊᕋᔭᕐᒪᖔᑦ ᐅᕝᕙᓘᓐᓃᑦ ᑭᑐᒥᒃ 

ᐅᖃᓗᓚᐅᖅᑐᖅ ᕼᐊᒻᓚᒃᑯᓐᓄᓪᓘᕝᕙ 

ᐃᓐᓇᐅᔪᓂᒡᓘᕝᕙ ᑲᑎᒪᔨᕋᓛᖁᑎᖃᖅᑐᓂᒃ 

ᓄᓇᓕᕋᓛᓂᒃ ᐆᑦᑑᑎᒋᓗᒍ ᖃᒪᓂ’ᑐᐊᕐᒥ 

ᐃᓐᓇᐅᔪᑦ ᑲᑎᒪᔨᐊᓛᖃᕐᒪᑕ 

ᕿᓚᐅᑎᓅᖑᓂᕋᒐᐅᔪᑦ. ᑐᑭᓯᔪᐊᖅᑐᖓ ᖃᓄᖅ 

ᑖᒻᓇᓕ ᒥᐊᕆ ᕕᐅᓪᒪᓐ ᓄᓇᓕᕋᓛᓄᑦ 

ᓯᕙᓂᖅᑕᓚᐅᖅᑐᖅ? ᒪᓕᒐᓕᐅᖅᑎᐅᒐᓗᐊᕋᒪ 

ᖃᒪᓂ’ᑐᐊᕐᒧᑦ ᐊᐱᖅᓱᓱᓐᖏᑕᐃᓐᓇᖅᑐᖓ ᑭᑐᒥᒃ 

ᐅᖃᓗᒃᑑᓪᓗᐊᕋᔭᕐᒪᖔᖅ ᑖᒻᓇ 

ᐅᐸᓗᖓᐃᔭᐃᔨᐅᓂᕋᓚᐅᖅᑐᑦ? 

ᑐᑭᓯᒍᐊᕐᓂᕋᓗᐊᑯᓂ ᖃᓄᖅ ᕿᓂᓚᐅᕐᒪᖔᑕ 

ᐃᓐᓇᐅᔪᓂᒃ ᑲᑎᒪᔭᖅᑐᖅᑑᓪᓗᐊᖅᑐᓂᒃ. ᒪ’ᓇ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃᑲᓐᓂᕆᕙᕋ ᑖᓐᓇ 

ᐃᖅᑲᓇᐃᔭᖅᑎᓂᒃ ᓴᖅᑭᓚᐅᖅᓯᒪᒐᑦᑕᐃᓛᒃ ᑖᒃᑯᐊ 

ᓄᓇᓕᓐᓂ ᖃᐅᔨᒪᑦᑎᐊᕐᒪᑕ ᒥᐊᕆ ᕕᐅᓪᒪᓐ 

ᐅᖄᓚᓚᐅᓐᖏᑦᑐᖅ ᐃᖅᑲᓇᐃᔭᖅᑎ 

ᑎᒃᑯᐊᖅᑕᐅᓯᒪᓚᐅᖅᓯᒪᔪᖅ ᐃᖅᑲᐅᒪᑦᑎᐊᕈᒃᑯ 

ᑲᖏᖅᖠᓂᕐᒥᐅᑕᐅᓚᐅᖅᑑᒐᓗᐊᕐᖏᓐᓇ ᐊᑎᖓ 

ᒫᓐᓇ ᓇᓗᓇᐃᕈᓐᓇᓐᖏᑲᐃᓐᓇᕋᒃᑯ.  

 

ᑭᓯᐊᓂ ᓄᓇᓕᓐᓄᑦ ᑖᒃᑯᐊ ᖃᐅᔨᒪᓪᓚᑦᑖᖃᑦᑕᕐᒪᑕ 

ᑐᔅᓯᕋᖃᑦᑕᖅᓯᒪᓚᐅᖅᑐᑎᓪᓗ (ᑐᓵᔨᑎᒍᑦ) 

ᐊᕕᑦᑐᖅᓯᒪᔪᓂᒃ ᐅᐸᓗᖓᐃᔭᐃᔨᐅ− 

(ᑐᓴᔨᑎᒎᕈᓐᓂᖅᑐᖅ) −ᓂᕋᖅᑕᐅᓚᐅᖅᑐᐃᑦ ᑭᓯᐊᓂ 

ᓵᕝᕕᒋᓚᐅᖅᓯᒪᒐᑦᑎᒍᑦ ᕼᐊᒻᓚᒃᑯᑦ 

ᑐᓴᐅᒪᑎᑦᑎᔨᓕᕆᔨᒋᔭᕗᑦ GLO ᐊᒻᒪ ᐃᓐᓇᕐᓂᒃ 

ᓄᓇᓕᓐᓃᓐᖔᖓᔪᓂᒃ ᑭᒃᑯᑦ 

ᑭᒡᒐᖅᑐᐃᑦᑎᐊᕈᓐᓇᕋᔭᓐᖏᒃᑲᓗᐊᕐᒪᖔᑕ ᑕᒪᒃᑯᐊ 

ᐊᖅᑯᑎᒋᔭᐅᓪᓗᑎᒃ ᐊᐱᖅᓱᑦᑎᐊᖅᑕᐅᓚᐅᖅᓯᒪᔪᑦ.  

 

ᑖᒃᑯᐊᒃ ᒪᕐᕉᒃ ᖃᐅᔨᒪᒐᑦᑕ ᐊᖏᔪᒥᒃ 

ᑎᒍᒥᐊᕐᓂᐊᓚᐅᕐᒪᑕ ᓄᓇᓖᑦ ᑕᐅᑐᒐᕆᔭᖏᑦ 

ᐊᑐᖃᑦᑕᖅᓯᒪᔭᖏᑦ ᐱᔾᔪᑎᒋᓪᓗᒋᑦ. ᑖᒃᑯᐊ ᐱᖓᓱᑦ 

ᐱᓗᐊᓐᖑᐊᖅᑐᒥᒃ ᐅᖄᓚᔭᐅᓪᓗᑎᒃ 

ᐊᐱᖅᓱᑦᑎᐊᖅᑕᐅᓪᓗᑎᒃ ᐊᑎᕐᓂᒃ 

ᑐᔅᓯᕌᖃᓚᐅᖅᓯᒪᕗᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᓱᕈᒪᒻᒥᒐᒪᑦᑕᐅᖅ. ᐱᔾᔪᑎᖃᖅᑐᓂᒃ 

ᐱᓕᒻᒪᔅᓴᐃᓂᐅᔪᓂᒃ ᐊᖏᓪᓕᒋᐊᕆᓂᕐᒥᒃ. 

60−ᖓᓂᒃ ᒪᑉᐱᒐᓕᒻᒥᒃ, ᐊᖏᓪᓕᕆᐊᒋᓐᖑᓱᒃᑲᑦᑕ 

ᐱᓕᒻᒪᔅᓴᐃᓂᐅᔪᓂᒃ ᓄᓇᕗᒻᒥ ᐊᒥᓱᑲᓪᓚᓐᓂᓪᓗ 

ᑕᕝᕙᓂ 

ᐃᓕᓴᕆᔭᐅᔾᔪᑎᖃᓕᖅᑐᓂᒃ ᐸᐃᑉᐹᖃᖅᑐᓂᒃ 

ᐃᓄᒃᑕᖃᖅᑐᓂᒃ ᓄᓇᕗᒻᒥ ᐃᖅᑲᓇᐃᔭᖅᑐᓂᒃ. 

 

ᖃᓄᕐᖑᑯᐊ ᐱᔭᐅᓐᓂᖅᑲᑦ? ᖃᓄᕐᓗ 

ᐱᕙᓪᓕᐊᑎᑕᐅᒃᑲᓐᓂᕋᓱᐊᖅᑲᑦ ᐱᓕᒻᒪᒃᓴᐃᓃᑦ? 

ᓄᓇᕗᑦ ᐊᕕᑦᑐᖅᓯᒪᓂᖏᓐᓂᒃ ᑲᒪᖃᑦᑕᖅᑳᑦ 

ᐅᕝᕙᓘᓐᓃᑦ ᓄᓇᓕᕋᓛᓐᓂᒃᑕᐅᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐱᓕᒻᒪᔅᓴᐃᓃᑦ ᐱᓪᓗᒋᓪᓕ 

ᐊᒥᓱᑲᓪᓚᐅᔪᐃᑦ ᕼᐊᒻᓚᐃᑦ ᐱᖃᑕᐅᖃᑦᑕᖅᑐᐃᑦ 

ᐃᓚᐅᖃᑕᐅᖃᑦᑕᖅᑐᐃᑦ ᐱᓕᒻᒪᔅᓴᐃᓪᓗᑎᒃ. 

ᐅᖁᒪᐃᑦᑐᓄᑦ ᐊᖁᑎᓂᒃ ᐊᒻᒪᑦᑕᐅᖅ 

ᓄᓇᓕᓐᓂᒃᑕᐅᖅ ᖃᑦᑎᒻᒪᕆᓐᓂᒃᑭᐊᖅ ᐱᑕᖃᕐᒥᔪᖅ 

ᐃᓕᓴᕆᔭᐅᔾᔪᑎᓕᓐᓂᒃ ᐸᐃᑉᐹᖅᑖᕋᓱᑦᑎᑦᑐᖃᖅᑐᖅ 

ᓴᓇᔨᕈᕆᐅᖅᓴᔪᓂᒃ. 

 

ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᑎᒍᔭᔅᓴᐅᖃᑦᑕᖅᑐᐃᑦ 

ᐃᓛᒃ, ᐱᖃᑕᐅᕝᕕᔅᓴᐅᕕᐅᖃᑦᑕᖅᑐᐃᑦ 

ᑭᒃᑯᑐᐃᓐᓇᕐᓄᑦ. ᑮᓇᐅᔭᖃᖅᑐᒍᑦ 

ᐊᑐᐃᓐᓇᐅᑎᑦᑎᔪᒍᑦ ᑭᒃᑯᑐᐃᓐᓇᐃᑦ ᓄᓇᕗᒻᒥ 

ᐃᓕᓐᓂᐊᖅᑏᑦ ᑮᓇᐅᔾᔭᔅᓴᕕᒋᓲᖏᑎᒍᑦ. ᑕᕝᕘᓇ 

ᐃᑲᔪᖅᓰᖃᑦᑕᕐᒥᔪᒍᑦ ᐱᓕᒻᒪᔅᓴᐃᔪᓂᒃ 

ᐱᓕᒻᒪᓴᖅᑕᐅᔪᓂᒃ. ᐊᒻᒪ ᓯᓚᑦᑐᖅᓴᕐᕕᓐᓂ 

ᐱᓕᒻᒪᓴᖅᑎᑕᐅᔪᓂᒃ. ᐃᓄᓕᕆᔨᒃᑯᓪᓗᑦᑕᐅᖅ 

ᐱᓕᕆᕕᖓᑦ ᐱᓕᕆᐊᖓᓂᒃ ᑲᒪᖃᑦᑕᕐᒥᔪᒍᑦ.  

 

ᐊᓯᖏᓐᓂᒃᑕᐅᖅ ᐱᓕᒻᒪᔅᓴᐃᔾᔪᑎᖃᖃᑦᑕᕐᒥᔪᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᑭᒡᒐᖅᑐᐃᔨᖏᓐᓂᒃ ᓄᓇᕗᒻᒥ. ᐊᒻᒪ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐃᓕᓐᓂᐊᖅᑐᓕᕆᓂᒃᑯᑦ ᐱᖁᔭᖓᑕ ᐃᓗᐊᒍᑦ. 

ᐊᒻᒪᓗᑦᑕᐅᖅ ᐃᓕᓐᓂᐊᕆᐅᖅᓴᑎᑦᑎᓂᕆᔭᑦᑎᒍᑦ. 

ᐱᓕᒻᒪᓴᖅᑕᐅᖃᑦᑕᖅᑐᑎᒃ ᐃᓕᓴᐃᔨᖏᑦ 

ᐃᓕᓐᓂᐊᕆᐅᖅᓴᑎᑦᑎᔩᑦ ᐊᒻᒪ ᐸᐃᕆᕕᓕᕆᔩᑦ 

ᑲᑐᔾᔨᖃᑎᖃᖅᐸᑦᑐᒍᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐊᕕᑦᑐᖅᓯᒪᔪᓂᒃ ᐱᓕᒻᒪᓴᖅᑕᐅᑎᑦᑎᓪᓗᑕ 

ᐃᖅᑲᓇᐃᔭᖅᑎᖏᓐᓂᒃ ᐃᖅᑲᓇᐃᔭᖅᑎᖏᓐᓄᑦ.  

 

ᐸᐃᕆᕕᒻᒥ ᐃᖅᑲᓇᐃᔭᖅᖏᓐᓂᒃ 

ᐃᓕᓐᓂᐊᖅᑎᖃᑕᐅᑎᑦᑎᕙᑦᑐᑕ. ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᕋᔅᓴᓂᒃ ᐱᖃᖅᑎᑦᑎᕙᒃᑲᑦᑕ. 

ᐊᒥᓱᒃᑲᓂᒻᒪᕆᓐᓂᒃ 

ᐃᓕᓐᓂᐊᖅᑎᑦᑎᔾᔪᑎᐅᒍᓐᓇᖅᑐᓂᒃ 

ᓴᖅᑭᖅᓯᒍᒪᒐᓗᐊᖅᑐᒍᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ. ᑲᔪᓯᒋᐊᕐᓗᖓ 

ᓴᓇᑐᓕᖅᓴᓂᕐᒧᑦ ᓴᓇᔨᕈᕆᐅᖅᓴᓂᐅᖃᑦᑕᖅᑐᓂᒃ. 

ᑐᑭᒧᐊᑦᑎᑦᑎᒋᐊᖅᓯᒪᕖᑦ ᒥᓂᔅᑕᐅᓪᓗᑎᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᑎᑦ 

ᐱᓕᕆᖃᑎᖃᖁᓪᓗᒋᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐃᓕᓐᓂᐊᕋᔅᓴᖏᑦ ᐱᐅᓯᕚᓪᓕᖅᑎᑕᐅᓗᑎᒃ  

ᖁᑦᑎᓂᖅᓴᒥᒃ ᐃᓕᓴᔪᐃᑦ ᖃᓄᐃᑦᑐᒧᑦ 

ᐃᖅᑲᓇᐃᔮᒧᑦ ᑐᕌᖅᐸᓪᓕᐊᒍᓐᓇᖅᓯᑎᑕᐅᓗᑎᒃ?  

 

ᖃᒪᓂ’ᑐᐊᕐᒥᑦᑕᐅᖅ ᐆᑦᑑᑎᔅᓴᑦᑎᐊᕙᒃ, 

ᒥᑦᑎᒪᑕᓕᒻᒥᑦᑕᐅᖅ ᐆᑦᑑᑎᔅᓴᑦᑎᐊᕙᐅᒻᒥᔪᖅ. 

ᖁᕐᓗᖅᑑᑉ ᒪᓕᒐᓕᐅᖅᑎᖓ 

ᐅᖃᐅᓯᖃᖅᐸᒻᒥᔪᖅᑕᐅᖅ ᑕᐃᒪᐃᑦᑐᓂᒃ. 

ᐅᔭᕋᓐᓂᐊᖅᑐᖃᖃᑦᑕᕐᓂᐅᓴᒻᒪᑦ ᑲᔪᓰᓐᓇᖅᑐᓂᒃ 

ᐊᒥᓱᓪᓗ ᐃᓕᓐᓂᐊᖅᑎᖁᑎᕗᑦ 

ᓴᓇᔨᕈᕆᐅᖅᓴᒍᒪᔪᐃᑦ ᐅᖁᒪᐃᑦᑐᓂᒃ 

ᐊᖁᒋᐅᖅᓴᕈᒪᔪᐃᑦ ᑕᐃᒪᐃᑦᑐᓂᒃ 

ᐃᖅᑲᓇᐃᔮᖅᑖᕈᒪᔪᐃᑦ.  

 

ᐃᕝᕕᓪᓕ ᒥᓂᔅᑕᐅᓪᓗᑎᑦ ᐃᖅᑲᓇᐃᔭᖅᑎᑎᑦ 

ᑎᓕᖃᑦᑕᖅᓯᒪᕕᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓄᓇᓕᓐᓂ ᑲᑎᒪᔨᖏᓐᓂᒃ ᐱᓕᕆᖃᑎᖃᖁᓪᓗᒋᑦ 

ᓴᓇᔨᕈᕆᐅᖅᓴᓂᕐᒥᒃ 

ᐃᓕᓐᓂᐊᖅᑐᖃᖃᑦᑕᕐᓂᐊᕐᖓᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐃᓕᓐᓂᐊᖅᑐᓕᕆᔨᒃᑯᑦ ᖃᓂᔅᓴᖅᑐᑎᒃ 

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑭᒡᒐᖅᑐᐃᔨᖏᓐᓂᒃ ᐱᓕᕆᖃᑎᖃᑦᑎᐊᖃᑦᑕᖅᑐᐃᑦ 

ᓄᓇᓕᓐᓂᓗ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᓄᓇᓕᖁᑎᑦᑎᓐᓂ. 

ᐊᒻᒪᑦᑕᐅᖅ ᒪᕐᕉᓕᖅᑲᖓᔫᓐᓂᒃ 

ᐃᓕᓐᓂᐊᕇᖅᐸᓪᓕᐊᔾᔪᑎᓂᒃ ᓈᓴᐅᑎᓂᒃ 

ᐊᑐᐃᓐᓇᖃᖅᐸᒻᒥᔪᒍᑦ ᓯᓚᑦᑐᖅᓴᕐᕕᓐᓄᑦ 

ᒪᕐᕉᓕᖅᑲᖓᔫᓐᓂᒃ 

ᐱᔭᕇᖅᐸᓪᓕᐊᔾᔪᑎᑖᕈᓐᓇᖅᑐᑎᒃ. ᑕᐃᓐᓇ 

ᐊᑐᖅᑕᐅᖃᑦᑕᓚᐅᖅᓯᒪᒻᒥᒻᒪᑦ ᐅᑎᖅᑎᒐᓱᑦᑕᕗᑦ. 

ᑕᕝᕘᓇᑦᑕᐅᖅ ᓈᓴᐅᑎᑖᖅᐸᓪᓕᐊᒍᓐᓇᓂᐊᕐᖓᑕ 

ᖁᑦᑎᓂᖅᓴᒥᒃ ᐃᓕᓴᔪᐃᑦ ᐱᖃᑕᐅᒍᒪᑉᐸᑕ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᓇᐅᓛᖅᑐᓄᑦ 

ᐱᔭᕇᖅᓯᒪᓕᕈᑎᒃ ᐅᕝᕙᓘᓐᓃᑦ ᐃᖅᑲᓇᐃᔮᕐᒧᑦ 

ᑐᖄᖅᐸᓪᓕᐊᕕᒋᔪᒪᔭᖓᓄᑦ. 

 

ᑖᒃᑯᐊᒃ ᒪᕐᕉᓕᖅᑲᖓᓪᓗᑎᒃ 

ᓈᓴᐅᑎᑖᖅᑎᑦᑎᓂᕆᕙᑦᑕᕗᑦ ᖁᑦᑎᓂᖅᓴᒥᒃ 

ᐃᓕᓴᔪᓂᒃ ᑲᔪᓯᖁᔭᕗᑦ ᐃᖅᑲᓇᐃᔭᕆᐅᖅᓴᓂᕐᒧᓪᓗ 

ᓴᓇᔨᕈᕆᐅᖅᓴᓂᕐᒧᓪᓗ ᐃᓕᓴᒍᓐᓇᕋᔭᕐᖓᑕ. 

ᐅᓐᓄᑯᓪᓗ ᐃᓕᓐᓂᐊᒃᑲᓐᓂᕈᒪᑉᐸᑕ 

ᐊᑐᐃᓐᓇᖃᖃᑦᑕᕐᓗᑕ ᐃᓐᓇᐃᑦ ᐃᓕᓴᕕᖓᓂ. 

ᑕᐃᒃᑯᐊ ᓈᓴᐅᑎᑖᖅᐸᓪᓕᐊᒍᓐᓇᕐᖓᑕ 

ᐃᓕᓴᔭᖏᓐᓂᒃ ᐱᔭᕇᖅᐸᓪᓕᐊᒍᑎᔅᓴᖏᓐᓂᒃ 

ᖁᑦᑎᓂᖅᓴᒥᒃ ᐃᓕᓴᔭᖏᓐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑖ ᑭᐅᑦᑎᐊᕋᕕᓐᖓ. 

ᓂᕆᐅᓕᕋᓗᐊᕋᒪ ᖁᓕᓂᒃ ᐊᕐᕌᒍᓂᒃ ᐊᒡᓃᑯ 

ᐄᒍᓪ−ᒃᑯᑦ ᐅᔭᕋᓐᓂᐊᕐᕕᒻᒥ 

ᓴᖅᑭᖅᓯᓚᐅᖅᓯᒪᑎᓪᓗᒋᑦ 2008−ᒥ ᑭᓯᐊᓂ 

ᒐᕙᒪᐅᓚᐅᖅᓯᒪᔪᖅ ᐃᑲᔪᖅᓰᓐᖏᑦᑎᐊᓚᐅᖅᓯᒪᒻᒪᑦ 

ᑕᒪᒃᑯᓂᖓ. ᖁᕕᐊᓇᖅᑯᖅ ᒥᓂᔅᑕᒥᒃ ᑕᐃᒫᒃ 

ᐃᑲᔪᖅᓰᔪᖃᓕᕐᖓᑦ.  

 

ᑕᐃᒪᓕ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᒥᓂᔅᑕᖓᑦ 

ᒥᓂᔅᑕᑖᖅᑲᐅᑦᑎᐊᖓᑦ ᐊᐱᕆᒍᒪᓕᕐᒥᔭᕋ. 

ᑖᓐᓇᑦᑕᐅᖅ ᐃᖅᑲᓇᐃᔭᖅᑎᖏᓐᓂᒃ 

ᑎᓕᐅᕆᓂᐊᕋᓗᐊᕐᒪᖔᖅ ᓯᓚᑦᑐᖅᓴᕐᕖᑦᑕᐅᖅ 

ᒪᕐᕉᓕᖅᑲᖓᔫᓐᓂᒃ ᐱᔭᕇᖅᐸᓪᓕᐊᒍᑎᔅᓴᓂᒃ 

ᐃᓕᓐᓂᐊᕋᔅᓴᖃᖃᑦᑕᕐᓗᑎᒃ ᐊᒻᒪᓗ ᓄᓇᓕᓐᓂ 

ᐃᓐᓇᐃᑦ ᐃᓕᓴᕕᖏᑦ ᓴᓇᒋᐊᖅᑕᐅᑎᓪᓗᓂᒋᑦ 

ᓄᓇᓕᕋᓛᖑᓂᖅᓴᐅᔪᓂᒃ? 

ᐊᕕᑦᑐᖅᓯᒪᔪᓂᒃ ᐊᖏᔪᖅᑳᖃᕐᕕᓐᓂ 

ᐱᔪᑐᐊᖑᖃᑦᑕᖅᑐᓂᒃ ᑲᕙᕐᖓᑕ 

ᒥᑭᔫᑕᐅᓂᖅᓴᐃᑦᑕᐅᖅ ᐱᖃᑦᑕᕈᒪᒐᓗᐊᕐᖓᑕ. 

ᑖᓐᓇ ᒥᓂᔅᑕ ᐊᐱᕆᒍᒪᔭᕋ ᐃᖅᑲᓇᐃᔭᖅᑎᖏᑦ 

ᐊᑐᐃᓐᓇᐅᑎᑦᑎᓂᐊᕋᓗᐊᕐᒪᖔᑕ 

ᐃᖅᑲᓇᐃᔭᖅᑎᖏᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, 

ᓇᓗᓇᐃᖅᓯᑦᑎᐊᕈᒪᔪᖓ ᒥᔅ ᓄᑕᕋᐅᑉ 

ᐊᐱᖅᑯᑎᒋᖅᑲᐅᔭᖓᓄᑦ ᒥᔅᑕ ᓯᒪᐃᓚᒃ 

ᑭᐅᓚᐅᓐᖏᓐᓂᓐᓂᑦ.  

 

ᐃᔅᓯᕙᐅᑖᖅ, ᐃᑲᔪᖅᓯᖅᑕᕋ ᒥᔅ ᓄᑕᕋᐅᑉ 

ᐊᐱᖅᑯᑎᒋᖅᑲᐅᔭᖓ ᓄᓇᓕᓐᓂ ᐃᓛᒃ, 

ᑭᒃᑯᑐᐃᓐᓇᐃᑦ ᓄᓇᓕᖏᓐᓂᖏᓐᓇᖁᓪᓗᒋᑦ. 

ᒥᑭᔫᑕᐅᓂᖅᓴᓂᒃ ᓄᓇᓖᑦ ᓯᓚᑖᓄᑦ 

ᐊᐅᓪᓚᕋᓱᒋᐊᔅᓴᕐᖏᓛᒃ ᐱᔭᕆᐊᑐᓂᖅᓴᐅᖃᑦᑕᕐᖓᑦ 

ᒥᑭᔫᑕᐅᓂᖅᓴᓂᒃ. 

 

ᐊᒻᒪ ᐃᖅᑲᓇᐃᔮᓪᓚᕆᖁᑎᕗᑦ 

ᑐᑭᒧᐊᑦᑎᑦᑎᖃᑦᑕᖅᑐᐃᑦ ᐃᓐᓇᕐᓂᒃ ᐃᓕᓴᔪᓂᒃ 

ᐊᕐᕌᒍᑕᒫᑦ ᐃᓕᓐᓂᐊᖅᑕᐅᖁᔭᐅᔪᓂᒃ ᓄᓇᓕᓐᓂ 

ᖃᐅᔨᒋᐊᓲᖑᔪᐃᑦ. ᐊᒻᒪᑦᑕᐅᖅ ᓯᓚᑦᑐᖅᓴᕐᕕᐅᑉ 

ᐱᔨᑦᑎᕋᐅᑎᖏᓐᓂᒃ ᑕᑯᔪᒪᔪᖃᖅᑲᑦ 

ᐊᑐᐃᓐᓇᐅᑦᑎᐊᖃᑦᑕᕐᒥᔪᐃᑦ.  

 

ᐊᕐᕌᒍᑕᒫᑦ ᓇᓗᓇᐃᖅᓯᖃᑦᑕᕐᖓᑕ 

ᐃᓕᓐᓂᐊᖅᑕᐅᖁᔭᐅᔪᓂᒃ ᓄᓇᓕᓐᓂ ᐊᒻᒪᓗ 

ᐊᑐᖅᑕᐅᓲᖑᓪᓗᓂ ᐃᓕᓐᓂᐊᕐᓇᐅᓂᐊᖅᑐᒥ 

ᐸᕐᓇᒍᑎᐅᓪᓗᓂ. ᑕᕝᕙᓂ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐊᖏᓪᓕᒋᐊᕈᓐᓇᖅᑐᐃᑦ 

ᓄᓇᓕᓐᓄᑦ.  

 

ᐊᒻᒪ ᒥᔅᑕ ᓯᒪᐃᓚᐅᑉ ᐊᐱᖅᑯᑎᒋᕋᑖᖅᑕᖓ 

ᐃᓱᒪᒋᓗᒍ, ᑐᑭᓯᔪᖓ ᑖᓐᓇ ᐊᔅᓱᕈᐊᖃᕐᖓᑦ 

ᐱᑕᖃᖁᔨᓪᓗᓂ ᐅᔭᕋᓐᓂᐊᓂᕐᒥᒃ 

ᐅᔭᕋᓐᓂᐊᖅᑎᕈᕆᐅᖅᓴᓂᕐᒥᒃ ᐃᓕᓴᖁᔨᓪᓗᓂ 

ᓄᓇᖓᓂ. ᑭᓯᐊᓂᓕ ᐅᔭᕋᓐᓂᐊᓂᕐᒧᑦ 

ᐱᓕᒻᒪᔅᓴᐃᓃᑦ ᑮᓇᐅᔭᖃᖅᑎᑕᐅᖃᑦᑕᕐᖓᑕ 

ᒐᕙᒪᒃᑯᑦ ᓯᓚᑖᓃᓐᖔᖅᑐᓂᒃ. ᐊᒻᒪ 

ᑐᔅᓯᕋᐅᑎᓕᐅᖃᑦᑕᕐᓗᑎᒃ ᑭᓯᐊᓂ 

ᓯᓚᑦᑐᖅᓴᕐᕕᒻᒥᐅᓄᑦ ᕿᓂᖅᑕᐅᓚᐅᖅᑐᑎᒃ 

ᓇᓂᔭᐅᖃᑦᑕᕐᖓᑕ ᑮᓇᐅᔭᑦ.  

 

ᐊᒻᒪ ᓯᓚᑦᑐᖅᓴᕐᕕᒃᑯᑦ ᒫᓐᓇ ᖃᐅᔨᓴᖅᑐᑦ 

ᓇᓖᕌᕋᔅᓴᓂᒃ 6-ᓄᑦ ᐱᓇᓱᐊᕈᓯᓄᑦ 

ᐃᓕᓐᓂᐊᖅᑐᖃᕈᓐᓇᕋᔭᕐᒪᖔᖅ ᓄᓇᓕᓐᓂ 

ᐃᓐᓇᐃᑦ ᐃᓕᓴᕕᖏᓐᓂ. ᑖᓐᓇ 

ᐃᓕᓐᓂᐊᑎᑦᑎᒐᔭᖅᑐᖅ ᖃᐅᔨᓴᕐᓂᓕᕆᓂᕐᒥᒃ, 

ᐅᖃᓕᒫᕐᓂᕐᒥᒃ, ᑎᑎᕋᕆᐅᖅᓴᓂᕐᒥᓪᓗ. ᓄᓇᕗᑦ 

3000-ᒧᑦ ᐃᓚᒋᔭᐅᓗᓂ ᐃᓪᓗᓕᐅᖅᑖᒧᑦ. ᑕᐃᑲᓂ 

ᐱᓕᒻᒪᔅᓴᖅᑕᐅᔪᖃᕋᔭᕐᖓᓂᓛᒃ ᓴᓇᔨᕈᕆᐅᖅᓴᔪᓂᒃ 

ᐅᖁᒪᐃᑦᑐᓂᓪᓗ ᐊᖁᒋᐅᖅᓴᑎᑕᐅᓗᑎᒃ 

ᐆᑦᑐᕋᐅᑎᓄᑦ ᖃᕋᓴᐅᔭᒃᑯᑦ.  

 

ᓯᓚᑦᑐᖅᓴᕐᕕᒃᑯᓪᓗ ᐃᖅᑲᓇᐃᔭᖅᑎᖃᓲᖑᖕᒪᑕ 

ᐊᓪᓚᕝᕕᖃᓲᖑᓪᓗᑎᓪᓗ ᓯᓚᑦᑐᖅᓴᕐᕕᒻᒥ 

ᐃᓂᔅᓴᓂᒃ. ᑮᓇᐅᔭᓂᓪᓗ ᐱᒍᓐᓇᓂᖅᑲᑦ ᑕᒪᒃᑯᐊ 

ᐅᔭᕋᓐᓂᐊᓂᕐᒥᒃ ᐃᓕᓐᓂᐊᑎᑦᑎᓃᑦ 

ᒥᑭᔫᑕᐅᓂᖅᓴᓂᒃ ᓄᓇᓕᓐᓂ 

ᓴᖅᑭᕋᔅᓴᐅᒐᔭᖅᑑᒐᓗᐊᑦ. ᓯᓚᑦᑐᖅᓴᕐᕕᒃᑯᑦ 

ᐃᓄᑑᔾᔨᕙᓐᖏᒻᒪᑕ ᐅᔭᕋᓐᓂᐊᓂᕐᒥᒃ 

ᐃᓕᓐᓂᐊᑎᑦᑎᒐᓱᑦᑐᑎᒃ ᑲᑐᔾᓂᒃᑯᑦ ᑭᓯᐊᓂ 

ᓴᖅᑭᖅᑕᐅᖃᑦᑕᕐᖓᑦ ᐱᕙᓪᓕᐊᔪᓕᕆᔨᒃᑯᓐᓂ 

ᐃᖏᕐᕋᔪᓕᕆᔨᒃᑯᓐᓂᒃ, ᐃᓄᓕᕆᔨᒃᑯᓐᓂᒃ, ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ.  

ᐅᖃᖃᑎᒌᖏᓐᓇᖃᑦᑕᖅᑐᒍᑦ 

ᐱᑕᖃᖅᑎᑦᑎᒐᓱᐊᖅᑐᑕ ᐊᒥᓲᓂᖅᓴᓂᒃ 

ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕋᔅᓴᓂᒃ ᓄᓇᕘᓕᒫᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᒋᔭᕐᓄᑦ. ᖃᒪᓂ’ᑐᐊᕐᒥ 

ᐃᓐᓇᕐᓄᑦ ᐃᓕᓐᓂᐊᕐᕕᒃ ᐃᓂᖃᖅᑐᖅ ᑖᒃᑯᐊ ᓱᓕ 

ᐃᑭᐊᖃᕐᒪᑕ ᐊᑐᖅᑕᐅᓐᖏᑦᑐᒥᒃ ᐊᕐᕌᒍᑕᒫᑦ 

ᑕᐃᒪᐃᓕᖅᑐᖅ. ᐅᖃᐅᓯᕆᖃᑦᑕᖅᓯᒪᔭᕋ.  

 

ᑕᒪᒃᑯᐊ ᐊᐅᔭᒃᑯᑦ ᒪᑐᓯᒪᖃᑦᑕᕐᒪᑕ. ᑖᒃᑯᐊ 

ᐊᑐᕈᓐᓇᖅᑕᕗᑦ ᐊᐅᔭᒃᑯᑦ. ᑖᒃᑯᐊ 

ᑲᑎᒪᓂᑐᐃᓐᓇᕐᒥᒃ ᓴᖅᑭᓚᐅᖅᑎᓪᓗᓯ 

ᓯᓚᑦᑐᖅᓴᖅ ᑖᒃᑯᐊ ᑮᓇᐅᔭᖅᑖᖅᓯᒪᔪᐃᑦ ᐊᓯᖏᑦ 

ᓯᓚᑖᓂ ᑕᐃᓐᓇ ᐃᓕᓐᓂᐊᕐᕕᒃ ᐊᑐᖅᑕᐅᔪᒪᓚᐅᕐᒪᑦ 

ᑭᓯᐊᓂ ᐋᒃᑳᖅᑕᐅᖏᓐᓇᓚᐅᕐᒪᑕ ᓯᓚᑦᑐᖅᓴᕐᕕᒻᒧᑦ. 

 

ᑕᒪᓐᓇ ᒥᓂᔅᑕᒧᑦ ᓇᓗᓇᐃᖅᓯᔪᓐᓇᕐᒪᖔᑦ ᑖᒃᑯᐊ 

ᓄᓇᓖᑦ ᒪᑐᐃᖓᓗᑎᑦ ᐊᑐᐃᓐᓇᐅᓗᑎᒃ ᑖᒃᑯᐊ 

ᐃᓕᓐᓂᐊᖅᑎᒃᑲᑦᑕᐅᖅ ᐃᓄᖁᑎᒃᑲ 

ᐃᓕᓐᓂᐊᕈᓐᓇᕆᐊᖃᖅᑐᐃᑦ ᒐᕙᒪᒃᑯᑦ 

ᐊᔭᐅᕋᓱᒃᑕᖏᓐᓂᒃ ᐃᓕᓐᓂᐊᒃᑲᓐᓂᕐᓂᕐᒧᑦ.  

 

ᑖᒃᑯᐊ ᐱᓕᕆᖃᑎᒋᓗᒋᑦ ᓄᓇᓖᑦ ᑖᒃᑯᐊ ᐃᒡᓗᓯ 

ᐱᒡᔪᐊᑎᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔮ, ᐄ. 

ᐊᖏᖃᑎᒋᑦᓯᐊᖅᑕᕋ. ᑖᒃᑯᐊ ᓄᓇᓖᑦ ᐃᓐᓇᕐᓄᑦ 

ᐃᓕᓐᓂᐊᕐᕖᑦ ᒪᑐᐃᖓᔭᕆᐊᖃᖅᑐᐃᑦ 

ᓯᓚᑦᑐᖅᓴᕐᕕᒻᒧᑦ. ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 

ᖁᑦᓯᖕᓂᖅᓴᒧᑦ ᐃᓕᓐᓂᐊᕐᓂᖅᓴᒥᒃ 

ᑲᒪᒋᔭᑐᐊᖃᕐᒪᑕ ᓄᓇᕗᒻᒥ. 

 

ᑕᒪᓐᓇ ᒫᓐᓇ ᑖᒃᑯᐊ ᓄᓇᓖᑦ ᐋᓐᓂᐊᕐᕕᖏᑦ 

ᒪᑐᐃᖓᓂᖅᓴᐅᓗᑎᒃ ᓄᓇᓕᖕᓄᑦ ᐃᓄᖏᓐᓄᓪᓗ 

ᓄᓇᕗᑦ ᐃᓗᐊᓂ. ᑭᓯᐊᓂ ᖃᓄᖅ ᐃᖅᑲᓇᐃᔭᖅᑏᑦ 

ᑐᕌᖓᔪᐃᑦ ᓇᒡᓕᐅᒃᑯᒫᓕᕆᓂᕐᒧᑦ ᑖᓐᓇ 

ᐊᖏᖃᑎᒋᔭᕋ ᐊᐱᖅᑯᑎᒋᔭᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᓪᓗ ᒥᓂᔅᑕ. ᑭᖑᓪᓕᖅᐹᖅ ᐅᖃᐅᓯᒃᓴᕋ 

ᐊᒻᒪᓗ 2 ᓴᑲᓐᔅᖃᑐᐃᓐᓇᓕᖅᑐᖓ. ᖁᔭᒋᔭᕋ 

ᒥᓂᔅᑕᐅᑉ ᑭᐅᔾᔪᑎᖓ ᓄᑖᖑᒐᓗᐊᖅᑐᓂ ᑕᕝᕗᖓ 

ᐃᖅᑲᓇᐃᔮᒧᑦ ᐊᒻᒪᓗ ᒪᒥᐊᑉᐳᖓ ᓴᖅᑭᕋᒪ 

ᓲᖑᔫᔮᖅᑐᖓᖃᐃ, ᑭᓯᐊᓂᓕ ᑕᒪᓐᓇ 

ᖁᕕᐊᒋᑦᑎᐊᕋᒃᑯ ᐃᖅᑲᓇᐃᔮᕆᓯᒪᓕᕋᒃᑯ ᐊᕐᕌᒍᓄᑦ 

ᐊᒥᓱᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᖅ. 

ᐊᓯᐊᓅᓚᐅᓐᖏᓂᓐᓂᒃ ᒪᓕᒐᓕᐅᖅᑎᒧᑦ, 20 

ᒥᓂᒃᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

>>ᓄᖅᑲᑲᐃᓐᓇᖅᑐᑦ 15:05ᒥ ᑲᑎᒪᓯᒋᐊᒃᑲᓂᖅᑐᑦ 

15:28ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᔅᓯ ᐅᑎᕐᒥᒐᔅᓯ. 

ᐊᑎᖁᑎᒐ ᑭᖑᓪᓕᖅ, ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑕᒪᓐᓇ 

ᓄᖅᑲᕐᕕᒋᖅᑲᐅᔭᕋ ᑖᒃᑯᐊ ᐃᑲᔪᖅᑐᐃᓂᖅ 

ᐃᓕᓐᓂᐊᕐᕕᓐᓂ ᓂᕆᑎᑦᑎᖃᑦᑕᕐᓂᐅᔪᐃᑦ.  

 

ᑖᒃᑯᐊ ᑐᓐᖓᕕᐅᔪᒧᑦ, ᒪᒃᐱᖅᑐᒐᖅ 65, 

ᓇᓗᓇᐃᖅᓯᒻᒪᑦ ᑖᒃᑯᐊ ᐱᓕᕆᖃᑎᖃᖅᑐᐃᑦ ᑖᒃᑯᐊ 

ᓂᕆᑎᑦᑎᖃᑦᑕᕐᓃᑦ ᐃᓕᓐᓂᐊᕐᕕᓐᓂ ᐱᔾᔪᑎᒋᓪᓗᒍ. 

ᒥᓂᔅᑕ ᐊᐱᕆᔪᒪᓪᓗᒍ ᓇᓗᐃᖅᓯᑲᓐᓂᕈᓐᓇᖅᐸᑦ 

ᖃᓄᖅ ᐱᕚᓪᓕᖅᓯᒪᒻᒪᖔᖅ ᑕᒪᓐᓇ. ᑖᒃᑯᐊᓗ 

ᐅᖃᐅᓯᕆᔭᐅᑎᓪᓗᒋᑦ, ᖃᓄᖅ ᐱᕚᓪᓕᖅᓯᒪᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ 

ᓂᕿᑦᓯᐊᑦ. 

ᐊᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓐᖔᖅᖢᑕ 

ᖃᐅᔨᒪᔪᒍᑦ ᓂᕿᖃᑦᓯᐊᕐᓂᖅ ᐱᒻᒪᕆᐅᖕᒪᑦ 

ᐃᓅᓯᕐᒧᑦ. ᐃᓅᓯᖃᑦᓯᐊᕐᓂᕐᒧᑦ ᐊᑕᔪᖅ. 

ᐃᓕᓐᓂᐊᖅᑐᓄᓪᓗ ᑕᐃᒪᓐᓇ ᓂᕿᖃᑦᓯᐊᕐᓂᖅ 

ᐊᒃᑐᐃᖃᑦᑕᕐᒪᑦ ᑎᒥᒧᑦ ᐊᒻᒪ ᐃᓱᒪᒧᑦ 

ᐃᓕᓐᓂᐊᖅᑐᓂᒃ.  

 

2022-2023 ᐊᕐᕌᒍᖓᓂ ᒐᕙᒪᒃᑯᑦ 

ᑲᑎᒪᔨᕋᓛᖃᓚᐅᖅᑐᖅ ᐊᕕᒃᑐᖅᓯᒪᔪᐃᑦ ᓄᓇᕗᑦ 

ᑐᓐᖓᕕᒃᑯᓪᓗ ᐊᒻᒪ ᐃᓄᓕᕆᔨᒃᑯᑦ 

ᐃᓚᐅᓚᐅᖅᑐᐃᑦ. ᑖᒃᑯᐊ 

ᐋᖅᑭᒃᓯᖃᑎᒌᒃᐸᓪᓕᐊᓚᐅᖅᑐᒍᑦ ᐸᕐᓇᒃᐸᓪᓕᐊᓪᓗᒍ 

ᓴᖅᑭᑎᑦᓯᓇᓱᒃᖢᑕ ᑮᓇᐅᔭᖅᑑᑎᒃᓴᖏᑦ 

ᐃᓱᒪᒋᓗᒋᑦ. ᒥᓂᔅᑕ ᒍᕌᔅ ᐅᖃᐅᓯᕆᖅᑲᐅᔭᖏᑦ 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᖃᖅᑎᑕᐅᓂᖅ ᐃᓕᓐᓂᐊᕐᕕᖕᓂ 

ᓂᕿᖃᖅᑎᑦᓯᓂᕐᒧᑦ ᐊᒻᒪ ᐋᖅᑭᒃᓯᓗᑎᒃ 

ᒪᓕᒃᑕᐅᔪᓐᓇᖅᑐᑎᒃ ᓂᕿᓕᕆᓂᕐᒧᑦ. ᒫᓐᓇ ᒥᓂᔅᑕ 

ᒍᕌᔅ ᐅᖃᖅᑲᐅᖕᒪᑦ ᐊᔾᔨᒌᓐᖏᒻᒪᑕ ᐃᓕᓐᓂᐊᕐᕖᑦ. 

ᐃᓚᖏᑦ ᐊᕿᒡᒋᕐᔪᐊᕐᒥᒃ ᖃᔪᓕᐅᖅᖢᑎᒃ ᐃᓚᖏᑦ 

ᐃᓕᓐᓂᐊᕐᕖᑦ ᑐᒃᑐᓂᒃ ᐆᔪᓂᒃ, ᐸᓚᐅᒑᓕᐅᖅᖢᑎᒃ. 

ᑕᐃᒪᓐᓇ ᐊᔾᔨᒌᓐᖏᓪᓚᕆᒍᓐᓇᕐᒪᑕ 

ᓂᕿᓕᐊᖑᔪᐃᑦ. ᑖᓐᓇ ᑲᑎᒪᔨᕋᓛᑦ ᑖᒃᓱᒥᖓ 

ᑕᐅᑐᒃᓯᒪᔪᐃᑦ ᒫᓐᓇ ᑮᓇᐅᔭᖅᑑᑎᒃᓴᖏᓐᓂᒃ 

ᐱᓕᕆᐊᖃᖅᐸᓪᓕᐊᓂᐊᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᒐᕙᒪᒃᑯᓐᓂᒃ ᐊᓯᖏᑦ 

ᐃᒃᓯᕚᖃᑕᐅᖃᑦᑕᖅᑐᐃᑦ ᑕᒪᓐᓇ ᑲᑎᒪᔨᕋᓛᑦ 

ᖃᑯᒍ ᐱᐊᓂᒃᑕᐅᓇᔭᕐᒪᖔᑦ ᐸᕐᓇᒃᑕᐅᓂᖓ. ᖃᑯᒍ 

ᑖᒃᑯᐊ ᓂᕆᐅᖕᓇᕋᔭᖅᐸᑦ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4033 

ᑮᓇᐅᔭᖅᑑᑎᖏᑦ ᐱᐊᓂᒃᓯᒪᓗᑎᒃ, ᓴᖅᑭᑎᑕᐅᓗᑎᒃ 

ᑲᓇᑕᐅᑉ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᑕᒪᓐᓇ ᐱᓕᕆᐊᖑᔪᖅ 

ᓯᕗᒻᒧᐊᒃᐸᓪᓕᐊᔪᖅ. ᒫᓐᓇ ᓱᓕ 

ᐅᑉᓗᖃᓪᓚᑦᑖᓐᖏᑦᑐᖓ ᖃᑯᒍ ᑖᒃᑯᐊ 

ᐊᑐᐃᓐᓇᐅᓇᔭᕐᒪᖔᑕ ᐊᒻᒪ ᐃᓕᑉᓯᓐᓄᑦ 

ᑮᓇᐅᔭᖅᑑᑎᒃᓴᖓ. ᒥᓂᔅᑕ ᒍᕌᔅ ᐅᖃᖅᑲᐅᖕᒪᑦ 

ᑖᒃᑯᐊ ᓵᖓᔭᕗᑦ ᐃᒻᒪ ᐃᓕᓐᓂᐊᕐᕖᑦ 

ᓂᕿᑖᕈᓐᓇᖅᑐᐃᑦ, ᓂᕿᓕᕆᔪᓐᓇᖅᑐᐃᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᕈᑎᖃᖃᑦᑕᖅᑐᐃᑦ ᑕᐃᑯᖓ ᕼᐋᒪᓚᒃᑯᓐᓄᑦ 

ᑐᕌᖅᖢᑎᒃ ᐊᖏᕈᑎᐅᑉ ᐃᓗᐊᓂ. ᓄᓇᓕᓗᒃᑖᑦ 

ᐊᔾᔨᒌᓐᖏᑦᑐᐃᑦ, ᑮᓇᐅᔭᐃᑦ ᓂᕿᓄᑦ 

ᐊᐅᓚᑎᑦᓯᓂᕐᒥᒃ ᐊᒻᒪ ᑮᓇᐅᔭᐃᑦ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖏᑦ ᓱᕈᓰᑦ ᐃᓄᐃᑦ 

ᓯᕗᓪᓕᐅᑎᑕᐅᓂᖏᑦ ᑖᒃᑯᐊ ᐃᓚᖏᑦ ᑮᓇᐅᔭᕐᒥᒃ 

ᐱᔪᓐᓇᖅᓯᓯᒪᔪᐃᑦ ᐃᓕᓐᓂᐊᕐᕕᖕᓄᑦ ᐊᒻᒪ ᐃᓚᖏᑦ 

ᐱᑕᖃᕐᒪᑦ ᑕᑕᑎᕆᐊᓖᑦ, ᐱᔭᕆᐊᑐᔪᐃᑦ 

ᑕᑕᑎᕆᐊᖃᓕᖃᓂᕐᒧᑦ ᑖᒃᑯᐊᓕ ᑕᐅᑐᒃᑕᕗᑦ 

ᐊᑕᐅᓯᖅ ᑕᑕᑎᕆᐊᓕᒃ ᑖᒃᑯᐊ ᐃᓕᓐᓂᐊᕐᕕᓗᒃᑖᑦ 

ᐃᓚᐅᔪᓐᓇᕐᓗᑎᒃ.  

 

ᑕᒪᓐᓇ ᐱᓕᕆᖃᑎᒋᔭᕗᑦ ᐊᒻᒪ ᑲᓇᑕᐅᑉ 

ᒐᕙᒪᒃᑯᖏᓪᓗ ᑖᒃᑯᐊ ᒫᓐᓇ ᐊᔭᐅᕈᓐᓇᖅᑕᕗᑦ 

ᐃᓕᓐᓂᐊᖅᑎᓪᓗᒋᑦ ᐃᓛᓐᓂᒃᑯᑦ 

ᐱᒻᒪᕆᐅᓂᖏᓐᓂᒃ ᓄᓇᕗᒻᒥ ᑕᒪᒃᑯᐊ 

ᐱᒻᒪᕆᒻᒪᕆᐅᓕᖃᑦᑕᖅᑐᐃᑦ. ᑖᒃᑯᐊ 

ᐱᓕᕆᖃᑎᒋᓪᓗᑎᒍᑦ ᖃᓄᐃᓕᐅᕈᓐᓇᕐᓂᕆᔭᕗᑦ 

ᐃᓱᒪᒋᓪᓗᒍ. ᑖᒃᑯᐊᓗ ᒐᕙᒪᒃᑯᑦ ᐃᓗᐊᓂ ᐊᒻᒪ 

ᓄᓇᕗᑦ 

ᑐᓐᖓᕕᒃᑯᓐᓄᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᒥᓂᔅᑕ ᒪᐃᓐ. ᑕᒪᓐᓇ 

ᐊᔾᔨᒌᓕᖅᑎᑦᓯᕙᓪᓕᐊᓂᖅ ᓂᕿᓕᕆᓂᕐᒥᒃ 

ᐃᓕᓐᓂᐊᕐᕖᑦ ᐃᓗᐊᓂ ᑕᒪᒃᑯᐊ ᐃᓱᒪᒋᓗᒋᑦ 

ᓄᓇᕗᑦ ᑕᒪᓐᓇ ᐊᐅᓪᓛᑦᓯᐊᖁᕙᕋ. ᑖᒃᑯᐊᓗ 

ᑲᑎᒪᔨᕋᓛᑦ ᐊᒻᒪ ᓄᓇᕗᑦ ᑐᓐᖓᕕᒃᑯᓪᓗ 

ᑮᓇᐅᔭᖅᑑᑎᒃᓴᒥᒃ ᓴᖅᑭᑎᑦᓯᓗᓯ ᑖᒃᑯᐊ ᑮᓇᐅᔭᐃᑦ 

ᑕᒪᒃᑯᐊ ᓱᕈᓰᑦ ᑳᖁᓐᓇᓐᖏᒻᒪᑕ ᐃᓕᓐᓂᐊᕐᕕᖕᓂ.  

 

ᐊᓯᐊᓄᑦ. ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᐊᖃᖃᑕᐅᖕᒪᑕ ᑖᒃᑯᐊ ᓄᓇᕗᒻᒥᐅᑕᓂᒃ 

ᑲᒪᓂᕐᒥᒃ ᐊᒻᒪ ᑖᓐᓇ ᑐᓐᖓᕕᒋᔭᐅᔪᖅ ᑲᑐᔾᔨᓗᑕ 

ᐃᓗᐊᓃᖃᑕᐅᓪᓗᑎᒃ. ᐊᕐᕌᓂ ᐅᐱᕐᖔᒃᑯᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒥᒐᒃᓴᓚᐅᖅᑐᐃᖅ 

ᐃᖅᑲᓇᐃᔮᓂᒃ ᐊᒥᓱᕐᔪᐊᒻᒪᕆᐊᓗᐃᑦ ᓇᑉᐸᖓᑦᑕ 

ᐅᖓᑖᓂ ᐃᓂᒋᔭᐅᔪᐃᑦ ᐃᓐᓄᑦᓯᒪᓚᐅᓐᖏᒻᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᒫᓐᓇ 

ᖃᓄᐃᓕᖓᓕᖅᐸ ᐊᒻᒪ ᖃᓄᖅ ᐃᒃᐱᒋᕕᓯᐅᒃ 

ᑕᒪᓐᓇ ᐱᔨᑦᓯᕋᕈᓐᓇᕐᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᖁᔭᓐᓇᒦᒃ ᐊᐱᖅᑯᑎᖕᓄᑦ. ᑕᒪᓐᓇ 

ᐃᒃᐱᒋᓯᒪᔭᕗᑦ ᐊᖏᔪᒥᒃ. ᓄᓇᕗᒻᒥᐅᑕᐃᑦ 

ᐊᒃᑐᖅᑕᐅᔪᐃᑦ ᐊᑐᓂ. ᐊᒃᑐᖅᑕᐅᔪᐃᑦ ᑕᒪᒃᑯᐊ 

ᐃᓂᓪᓚᒃᑎᕆᓂᕐᒧᑦ ᑐᓐᖓᕕᒋᔭᑦᑎᓐᓂᒃ. ᑕᒪᓐᓇ 

ᑐᓪᓕᖅᐹᖑᖃᑕᐅᔪᓂ ᐃᓱᒫᓗᖕᓇᖅᑐᖅ. ᑕᒪᓐᓇ 

ᐅᑎᕈᑎᓗᒍ ᑖᒃᑯᐊ ᐃᖃᓗᒃᑑᑦᓯᐊᕐᒥ 

ᑎᑎᕋᖅᐸᓪᓕᐊᑎᓪᓗᑕ 2021 ᐊᕐᕌᒍᖓᓂᒃ. 

ᑕᒪᒃᑯᐊ ᓄᓇᓕᖕᓂ ᐋᓐᓂᐊᕐᕕᐅᔪᐃᑦ ᑖᒃᑯᐊ 

ᑕᑯᔪᒪᔭᕗᑦ. ᓴᓐᖏᔪᖅ ᐃᖅᑲᓇᐃᔭᖅᑏᑦ. ᑕᐃᑲᓂ 

ᓇᔪᒐᖓᓂ ᐱᓕᕆᔪᐃᑦ ᑕᐃᑲᓂ 

ᐃᖅᑲᓇᐃᔭᖅᓯᒪᔪᐃᑦ ᐊᑯᓂ ᖃᐅᔨᒪᑦᓯᐊᖅᑐᑦ 

ᐃᓄᖕᓂᒃ ᓄᓇᓕᖕᓂᒃ ᐃᓄᖕᓂᓗ. ᑖᒃᑯᐊ ᑕᕝᕙ 

ᐋᖅᑭᒃᓯᒪᔪᐃᑦ ᑕᑯᔪᒪᖃᑦᑕᖅᑕᕗᑦ 

ᐃᖅᑲᓇᐃᔭᑎᖃᑦᓯᐊᕐᓂᕐᒧᑦ ᐱᐅᓛᖑᔪᓂᒃ 

ᐃᖅᑲᓇᐃᔭᖅᑎᓄᑦ.  

 

ᑕᒪᒃᑯᐊ ᐊᒃᑐᖅᑕᐅᓯᒪᔪᒍᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨ ᐊᒻᒪ ᐊᒥᒐᖅᑐᐃᑦ, 

ᐊᒥᒐᓪᓚᕆᒃᑐᐃᑦ ᐃᖢᐊᖅᓴᐃᔩᑦ ᐊᒻᒪ 

ᓄᓇᑦᓯᐊᕐᒥᐅᑦ ᑕᐃᒪᓐᓇᐃᑦᑐᒃᑰᕐᒥᔪᐃᑦ. ᑖᒃᑯᐊ 

ᐱᔨᑦᓯᕋᓂᕐᒥᒃ ᐊᒃᑐᐃᖃᑦᑕᖅᑐᑦ ᐃᓄᓗᒃᑖᓄᑦ. 

ᑕᒪᒃᑯᐊ ᐃᓱᒪᓕᕆᓂᖅ ᑕᐅᑐᒃᑯᖕᓂ ᑕᒪᓐᓇ ᐊᑐᓂ 

ᐃᓄᒃ ᐃᒃᐱᒋᓪᓚᕆᒃᑕᒥᓂᒃ ᐱᓕᕆᐊᖃᖃᑦᑕᕐᒪᑦ, 

ᑲᓐᖑᓇᖅᑐᓕᕆᓂᖅ, ᑕᒪᓐᓇ ᐊᖏᔪᑲᓪᓚᒻᒪᕆᒃ 

ᐱᕚᓪᓕᕈᑕᐅᔪᓐᓇᖅᑐᖅ ᑖᒃᑯᐊ ᐊᔾᔨᓴᐃᓐᓇᖓᓂᒃ 

ᐃᖢᐊᖅᓴᐃᔨᒥᒃ ᑕᑯᒃᑲᓐᓂᕈᕕᑦ 

ᐊᓯᔾᔨᕋᔪᓗᐊᓐᖏᓪᓗᑎᒃ ᑕᒪᒃᑯᐊ.  

 

ᐊᒃᓱᕈᖅᓯᒪᒐᓗᐊᖅᑐᒍᑦ ᑕᒪᒃᑯᐊ ᐱᔨᑦᓯᕋᕐᓂᕐᒧᑦ 

ᐱᔭᐅᔭᕆᐊᖃᖅᑐᐃᑦ ᓇᐃᑦᑐᒥᒃ ᐃᖅᑲᓇᐃᔭᖅᑏᑦ 

ᐊᒻᒪ ᓇᔭᓐᖑᐊᑦ ᑕᐅᓇᓐᖓᑦ ᑎᑭᑎᑕᕗᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᓯᕋᖅᑏᑦ 

ᓄᓇᓕᖕᓄᐊᖅᑕᐅᑉᓗᑎᒃ. ᑕᒪᒃᑯᐊ ᓄᓇᓖᑦ 

ᐋᓐᓂᐊᕐᕕᖏᑦ ᒪᑐᐃᕈᓐᓇᖁᓗᒋᑦ 

ᐱᔨᑦᓯᕋᕐᓂᕆᔭᐅᔪᐃᑦ ᑲᔪᓯᔪᓐᓇᖁᓗᒋᑦ ᐊᒻᒪ 

ᓇᓗᓇᓐᖏᑦᑐᖅ ᑕᒪᓐᓇ ᖃᓄᑐᐃᓐᓇᖅ 

ᐃᖅᑲᓇᐃᔭᖅᑎᖃᓪᓚᑦᑖᓕᕐᓗᑕ, ᑖᒃᑯᐊ ᓯᓚᑖᓂ 

ᑳᓐᑐᕌᒃᑎᒍᑦ ᐊᒻᒪ ᑕᒪᒃᑯᐊ ᓯᕗᒻᒧᐊᒃᐸᓪᓕᐊᓗᑕ 

ᓴᓐᖏᒃᑎᑉᐸᓪᓕᐊᓗᒍ ᐃᖅᑲᓇᐃᔮᕐᓂᒃ ᐱᔾᔪᑎᒋᓗᒍ.  

 

ᑕᒡᕗᖓ ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᒥᓂᔅᑕ ᑭᐅᔫᓪᓗᐊᕋᕕᑦ. ᑖᒃᓱᒧᖓ ᓱᓕ. 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᒥᓂᔅᑕ ᒫᓐᓇ 

ᖃᓄᐃᓕᖓᕙ? ᐱᐅᓯᕚᓪᓕᖅᓯᒪᕙ ᒫᑦᓯ 31ᒥᒃ? 

ᓈᓴᐅᑏᑦ ᐃᖅᑲᓇᐃᔭᖅᑏᑦ ᓈᓴᐅᑎᖏᑦ? 

ᐃᒃᓯᕙᐅᑕᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᑖᒃᑯᐊ ᓈᓴᐅᑏᑦ ᐊᒧᐊᓪᓚᒡᓚᒃᑲ 

ᐃᖅᑲᓇᐃᔭᕐᓂᕐᒧᑦ. ᒫᓐᓇ ᑭᖑᓪᓕᖅᐹᖅ. ᔪᓚᐃ 31 

ᑕᒡᕙᓂ ᐊᕐᕌᒎᔪᒥ. 46% ᐃᓐᓄᒃᓯᒪᓐᖏᑦᑐᐃᑦ. 

ᑕᒪᓐᓇ 1%ᒥᒃ ᐱᕚᓪᓕᖅᓯᒪᔪᐃᑦ ᒫᑦᓯᒥ ᓈᓴᐅᑏᑦ 

ᓴᖅᑭᑕᐅᓚᐅᖅᑎᓪᓗᒋᑦ. 

 

ᐃᒃᓯᕙᐅᑕᖅ, ᑕᒪᓐᓇ ᐅᖃᐅᑎᔪᓐᓇᖅᑰᕋᒃᑭᑦ 

ᑕᒪᓐᓇ 46% ᐃᓐᓄᒃᓯᒪᓐᖏᑦᑐᐃᑦ ᑖᓐᓇᓗ 

ᓇᓗᓇᐃᕐᓗᒍ. ᑕᐃᒪᓐᓇ 46% ᐃᖅᑲᓇᐃᔭᖅᑏᑦ 

ᐊᒥᒐᓐᖏᑦᑐᐃᑦ. ᑕᒪᒃᑯᐊ ᐃᓂᒋᔭᐅᔪᐃᑦ ᓇᐃᑦᑐᒥᒃ 

ᐅᒡᕙᓘᓐᓃᑦ ᑳᓐᑐᕌᒃᑎᒍᑦ ᐃᖅᑲᓇᐃᔭᖅᑎᒧᑦ 

ᐃᓇᖏᖅᑕᐅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐃᑉᐸᖓᓄᑦ ᐊᐱᖅᑯᑎᒃᓴᓐᓄᐊᕐᓗᖓ. ᐃᓚᖏᑦ 

ᑕᒪᒃᑯᐊ ᐊᐅᓚᔾᔭᒃᑕᐅᔭᕆᐊᓖᑦ ᐊᑖᓂ ᑕᐃᒃᑯᐊ 

ᑲᓇᑕᒥ ᐋᓐᓂᐊᖅᑕᐃᓕᒪᓂᕐᒧᑦ 

ᐃᓕᓐᓂᐊᖅᑎᑦᑎᓂᕐᒧᑦ ᑖᒃᑭᐊ ᓄᓇᕗᒻᒥᐅᓂᒃ 

ᑕᐃᒪᓐᓇ ᐃᓕᓐᓂᐊᖅᓯᒪᑦᑎᐊᕐᓂᐊᕐᒪᑕ 

ᐊᔪᕈᓐᓃᕐᓗᑎᒃ ᐃᖅᑲᓇᐃᔭᕈᓐᓇᕐᓗᑎᒃ 

ᐃᓱᒪᓕᕆᓂᕐᒧᑦ ᐊᒻᒪ 

ᑐᐊᕕᕐᓇᖅᑐᓕᕆᔨᐅᔪᓐᓇᖅᖢᑎᒃ. ᒥᓂᔅᑕᖃᐃ 

ᑐᓴᖅᑎᑦᑎᔪᓐᓇᖅᐸ ᖃᓄᖅ ᐱᕚᓪᓕᖅᓯᒪᓕᕐᒪᖔᑕ 

ᑖᒃᑯᐊ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᐱᕚᓪᓕᖅᓯᒪᑳᓪᓚᒃᑐᑦ ᐅᓄᑲᓪᓚᒃᑑᒐᓗᐊᑦ. 

ᑖᒃᑯᓂᖓ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᖅᑲᓇᐃᔭᖃᑎᒋᓗᑎᒍᑦ ᐊᒻᒪᓗᑦᑕᐅᖅ ᑖᒃᑯᐊ 

ᑕᐱᕆᓪᓗᑎᒍᑦ ᐱᓕᕆᖃᑎᒋᑦᑎᐊᕋᑦᑎᒍᑦ. ᐊᒻᒪᓗ 

ᐋᓐᓂᐊᓯᐅᖅᑎᕈᕆᐅᖅᓴᕐᒧᑦ ᐃᓕᓐᓂᐊᓚᐅᖅᑐᑦ 

ᐃᖃᓗᖕᓂ ᐊᑯᓂᑲᓪᓚᒃ ᐊᕐᕌᒍᓄᑦ 

ᓯᕗᓪᓕᖅᐹᑦᑎᐊᒥᒃ ᑖᒃᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᓛᒃ ᑕᐃᒃᑯᐊ ᐱᔪᓐᓇᐅᑎᑖᕈᑎᒃᓴᓂᒃ 

ᑲᖏᖅᖠᓂᕐᒥ ᐃᓕᓐᓂᐊᖅᑎᑦᑎᓕᖅᑐᑦ 

ᐋᓐᓂᐊᓯᐅᑏᑦ ᑕᐃᒃᑯᐊ ᐱᔪᓐᓇᐅᑎᑖᕈᓐᓇᕐᓗᑎᒃ 

ᐃᓕᓴᕐᓗᑎᒃ. ᖁᕕᐊᓇᖅᑐᖅ ᑕᒪᓐᓇ ᑕᑯᔭᕆᐊᒃᓴᖅ. 

 

ᓴᓇᕙᓪᓕᐊᓕᕐᒥᔪᒍᑦ ᑕᐃᒃᑯᓂᖓ ᓄᓇᕗᒻᒥ 

ᐃᖅᑲᓇᐃᔭᖅᑎᐅᓂᐊᖅᑐᒥᒃ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑐᓄᑦ ᑕᐃᒪᓐᓇᖅᑐᓄᑦ ᑕᐃᒪᓐᓇ 

ᑎᓴᒪᓂᒃ ᓄᓇᓕᖕᓂ ᐊᒻᒪ ᓄᓇᕗᑦ ᓯᓚᑦᑐᖅᓴᕐᕕᖓ 

ᐃᖅᑲᓇᐃᔭᖃᑎᒋᖕᒥᔭᕗᑦ ᑕᐃᒪᓐᓇ 

ᑕᑯᓐᓇᓪᓚᑦᑖᕐᓗᑎᒃ ᑕᐃᒪᓐᓇ 

ᑕᑯᓐᓇᖃᑦᑕᐅᑎᓗᑎᒃ ᐃᓕᓴᖅᑎᑕᐅᓂᐊᕐᒪᑕ 

ᑲᖏᖅᖠᓂᕐᒥ. ᖁᕕᐊᓱᒃᑐᖓ ᑖᒃᑯᐊ 

ᓯᓚᑦᑐᖅᓴᕐᕕᒃᑯᑦ ᑮᓇᐅᔭᓂᒃ ᓇᓂᓯᓐᓂᕐᒪᑕ 

ᐊᕐᕌᒎᖕᓄᑦ ᒪᕐᕉᖕᓄᑦ ᐊᑐᖅᑕᐅᓂᐊᖅᑑᖕᓂᒃ. 

ᐃᓕᓴᐃᔾᔪᑕᐅᓗᓂ ᑖᒃᑯᓄᖓ ᐱᒻᒪᕆᐅᓂᐊᖅᑐᖅ 

ᑖᒃᑯᐊ ᑭᓐᖒᒪᔭᐅᔪᓂᒃ ᓯᕕᑐᔪᒧᓪᓗ 

ᐸᖅᑭᒃᖠᖃᑦᑕᕐᓂᕐᒧᑦ.  

 

ᐸᖅᑭᒃᖠᓂᕐᒧᑦ ᑕᑯᓐᓇᖅᑎᓪᓗᑕ ᐱᓕᕆᕕᑦᑎᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐊᐅᓚᔾᔭᒃᑕᐅᓯᒪᔪᑦ ᑕᒪᒃᑯᐊ ᐱᒋᐊᕈᑎᐅᓯᒪᔪᑦ 

ᓴᓐᖏᒃᑎᒋᐊᖁᓪᓗᒋᑦ ᐃᖅᑲᓇᐃᔭᖅᑏᑦ. 

ᐅᖃᒃᑲᓐᓂᕐᓗᖓᓗ ᐃᓱᒪᓕᕆᓂᖅ ᑖᒃᑭᑯᐊ 

ᑐᐊᕕᕐᓇᖅᑐᓕᕆᓂᐅᔪᓪᓗ ᐃᖅᑲᓇᐃᔭᖅᑏᑦ ᑖᒃᑯᐊ 

ᐃᓂᖏᑦᑕ ᑕᒪᒃᑯᐊ ᖁᕝᕙᓯᓕᖅᐸᓪᓕᐊᓯᒪᖕᒪᑕ 

ᑎᓴᒪᐅᓪᓗᑎᒃ. ᑖᒃᑯᐊ ᓄᓇᕗᒻᒧᑦ ᐃᓄᖏᓐᓄᑦ 

ᑐᕌᖓᓪᓗᑎᒃ. ᐅᒃᐱᕈᓱᒃᑐᖓ 27ᖑᖅᑰᖅᑐᖅ 

31ᖑᓕᖅᑐᓂᒃ ᑐᐊᕕᕐᓇᖅᑐᓕᕆᔨᐅᖃᑦᑕᖅᑐᖅ 

ᐃᓅᓪᓗᑎᒃ. ᑖᒃᑯᐊ ᖁᕕᐊᓇᓪᓚᕆᒃᑐᑦ 

ᑐᐊᕕᕐᓇᖅᑐᓕᕆᔩᑦ ᑕᒪᒃᑯᓂᖓ ᐃᓱᒪᓕᕆᔨᐅᔪᓂᒃ 

ᓄᓇᓕᖕᓂ ᐃᖅᑲᓇᐃᔭᖃᑎᖃᕈᓐᓇᕐᒪᑕ 

ᐃᑲᔪᖅᑐᐃᓗᑎᒃ. 

ᐊᒻᒪᓗ ᐱᖃᑖ ᑕᐃᒃᑯᐊ ᑕᕐᕋᖅᑐᖃᑦᑕᕐᓂᖅ 

ᑕᒪᒃᑯᓄᖓ ᑖᒃᑯᐊ ᑕᕐᕋᖅᑑᑎᓂᒃ ᐱᓕᕆᖃᑦᑕᕐᓂᖅ 

ᐃᖅᑲᓇᐃᔮᖃᖃᑦᑕᕐᓂᖅ ᑖᒃᑯᐊ ᑐᕌᒐᒃᓴᖃᖅᑐᑦ 

ᐃᓕᓐᓂᐊᖅᑎᑦᑎᓂᕐᒥᒃ ᐊᔾᔨᒌᓐᖏᑦᑐᓂᒃ 

ᐃᓕᓴᐅᑎᖃᖃᑦᑕᖅᑐᑦ ᖁᕝᕙᓯᓕᕇᖑᔪᓂᒃ 

ᐃᖅᑲᓇᐃᔭᖅᑏᑦ ᑕᒪᒃᖁᐊ 

ᐱᓕᕆᖃᑦᑕᕈᓐᓇᕐᓂᐊᕐᒪᑕ ᐋᓐᓂᐊᕕᖕᒥ. ᐊᒻᒪ 

ᑖᒃᑯᓂᖓ ᓯᕗᒧᐊᑦᑎᐊᓪᓚᕆᒃᑐᖅ ᑖᓐᓇ 

ᐃᓕᓴᐃᔾᔪᑎᐅᔪᖅ. ᕿᒥᕐᕈᓇᒃᖢᒍ ᑖᒃᑯᐊ ᐱᕕᒃᓴᐃᑦ 

ᑕᒪᒃᑯᐊ ᐆᒃᑑᑎᒋᓗᑎᒍᑦ ᐋᖅᑭᒃᓱᖅᓯᒪᓂᕆᔭᖓ 

ᐊᔪᕆᑦᑐᓐᓇᑦᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓕᑦᑎᐊᖅᐳᖓ ᑭᒡᒍᓯᕆᔭᖓ ᒥᓂᔅᑕᐅᑉ. 

ᐊᓕᐊᓇᐃᑦ ᑐᓴᕆᐊᒃᓴᖅ ᑕᒪᓐᓇ. ᑖᒃᑯᓂᖓ 

ᓄᑖᓂᒃ ᐊᐅᓚᔾᔭᒃᑕᐅᓯᒪᔪᓂᒃ.  

 

ᑕᑯᓐᓇᖅᑕᒃᑲ ᒪᓕᒡᓗᒋᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ ᐱᓕᒻᒪᒃᓴᐃᖃᑦᑕᕐᓂᖅ 

ᑕᒪᒃᑯᓂᖓ ᑐᐊᕕᕐᓇᖅᑐᓕᕆᓂᕐᒧᑦ ᓲᕐᓗ 

ᓘᒃᑖᑲᓴᐅᓗᑎᒃ ᐃᖅᑲᓇᐃᔭᖅᑏᑦ ᑖᒃᑯᐊ 

ᐊᔾᔨᒌᓐᖏᑦᑐᓂᒃ ᐱᓕᕆᐊᖃᕐᓗᑎᒃ. ᑖᒃᑯᐊ 

ᐊᑕᐅᑦᑎᒃᑯᑦ ᐱᓕᕆᓂᐊᕐᒪᑕ ᐃᓚᖏᑦ 

ᐱᒻᒪᕆᐅᖕᒪᑕ. ᑖᒃᑯᐊ ᐊᐅᓪᓚᖃᑦᑕᓐᖏᓪᓗᑎᒃ 

ᐃᓕᓐᓂᐊᖁᓪᓗᒋᑦ ᓯᓚᑦᑐᖅᓴᕐᕕᖏᓐᓂᒃ ᓄᓇᓖᑦ 

ᒥᓂᔅᑕ ᐅᖃᖅᑲᐅᖕᒪᑦ ᐃᓛᒃ. ᖃᐅᔨᓴᐃᕕᖕᒥ 

ᒪᓕᒐᖏᑦ ᒪᓕᒡᓗᒋᑦ ᑕᐃᒪᓐᓇ ᐊᔪᖅᑎᑦᑎᖃᑦᑕᕐᒪᑦ 

ᓄᓇᓕᖕᓂ ᐃᓐᓇᐃᑦ ᐃᓕᓐᓂᐊᕐᕕᖓᓂ. ᑕᕝᕙ 

ᑖᒃᑯᐊ ᑕᕝᕙ ᑐᖅᑲᖅᑕᕐᕕᐅᖃᑦᑕᖅᑐᑦ ᑕᐃᒪᓐᓇ 

ᐃᓕᓴᐃᔾᔪᑎᖃᖃᑦᑕᕐᓗᑎᒃ 

ᐱᑐᐃᓐᓇᐅᓐᖏᓐᓂᖅᓴᓂᒃ. ᓯᓚᑦᑐᖅᓴᕐᕕᒃ 

ᑭᒡᓕᖃᓪᓚᕆᒃᑐᓂᒃ ᐱᓕᕆᔪᓐᓇᕐᓂᖃᕐᒪᑦ 

ᐊᖏᒡᓕᒋᐊᖅᑎᑦᑎᒋᐊᒃᓴᖅ ᐅᕝᕙᓘᓐᓃᑦ ᓄᑖᓂᒃ 

ᓴᖅᑭᑦᑎᔭᕆᐊᒃᓴᖅ ᐃᓕᓴᐃᔾᔪᑎᒃᓴᓂᒃ. 

 

ᐃᓕᓴᖅᓯᔪᖓ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 

ᐱᑐᐃᓐᓇᐅᓐᖏᑦᑐᓂᒃ ᐃᓕᓴᐃᔾᔪᑎᒃᓴᓂᒃ 

ᑕᒪᒃᑭᓂᖓ ᐋᖅᑭᒃᓱᐃᓯᒪᖕᒪᑕ ᐅᕙᒍᓪᓗ 

ᐃᓕᓴᐃᔾᔪᑎᒋᖃᑦᑕᖅᑕᕗᑦ. ᐃᖅᑲᓇᐃᔭᕐᓂᕐᒧᑦ 

ᐃᓕᓐᓂᐊᕆᐊᖃᖅᑐᑦ ᐅᓄᖅᑑᖕᒪᑕ ᑖᒃᑯᐊ 

ᐱᖓᔪᒋᓕᖅᑕᖓᓂᒃ ᑕᕝᕙ ᐊᑐᖅᑕᐅᒐᔭᖅᑐᖅ 

ᓄᓇᕗᑦ ᓯᓚᑖᒍᑦ ᐃᓕᓐᓂᐊᖅᑎᑦᑎᖃᑦᑕᕐᓂᖅ. 

ᐊᓕᐊᓇᐃᒍᓱᒃᑐᖓ ᑖᒃᑯᐊ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕐᕋᖅᑑᓯᕆᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᓕᕐᒪᑕ 

ᑖᒃᑯᐊ. ᐊᑐᓕᖁᔭᓕᐅᕐᓂᐊᖅᑲᐅᒐᓗᐊᖅᑐᖓ 

ᑕᐃᒪᓂᓐᓇ. ᐅᓄᖅᑐᑦ ᑕᒪᒃᑯᐊ ᒪᒃᑯᒃᑐᑦ ᓄᓇᕗᒻᒥ 

ᖁᕝᕙᓯᖕᓂᖅᓴᒥᒃ ᐃᓕᓐᓂᐊᕐᒪᑕ ᑭᓯᐊᓂ 

ᐊᒃᓱᕈᕐᓇᕐᒪᑦ ᓯᕗᓪᓕᖅᐹᕆᓗᒍ ᐃᒻᒥᒃᑯᑦ 

ᐃᒻᒥᓂᑐᐊᖅ ᐃᓅᓇᓱᓕᕐᓗᓂ ᐊᖓᔪᖅᑳᒥᓂᒃ 

ᕿᒪᐃᓯᒪᓕᕐᓗᓂ. ᖄᒃᑲᓐᓂᐊᒍᑦ 

ᐃᑲᔪᖅᑐᐃᖃᑦᑕᕐᓂᖅ 

ᑐᕌᐃᓐᓇᖅᑑᓐᖏᒃᑲᓗᐊᖅᑐᒃᑯᑦ ᐊᑑᑎᖃᓪᓚᕆᖕᒪᑦ 

ᐃᓕᓐᓂᐊᖅᑐᐃᑦ ᐱᔭᕇᖅᓯᔪᓐᓇᕐᓂᕆᔭᖏᓐᓄᑦ 

ᐃᖅᑲᓇᐃᔭᕈᓐᓇᕐᓂᐊᕐᒪᑦ ᒐᕙᒪᒃᑯᓐᓄᑦ ᑐᕌᒐᒃᓴᕗᑦ 

ᒪᓕᒡᓗᒋᑦ.  

 

ᑑᒃᑯᐊ ᐅᖃᐅᓯᕆᔪᒪᔭᒃᑲ ᒥᓂᔅᑕᒧᑦ ᓴᖅᑭᑦᑐᒪᓪᓗᒍ. 

ᐅᐊᑦᑎᐊᖅ ᐅᖃᐅᓯᕆᖅᑲᐅᔭᖓ ᑲᑎᒪᕐᔪᐊᖅᑎᓪᓗᑕ 

ᐱᔾᔪᑎᒋᓪᓗᒍ ᐱᓕᒻᒪᒃᓴᐃᓂᖅ ᑕᒪᒃᑯᓂᖓ 

ᑐᐊᕕᕐᓇᖅᑐᒃᑯᑦ. ᑐᐊᕕᕐᓇᖅᑐᒃᑯᑦ 

ᐊᐃᒃᓯᖅᑎᐅᖃᑦᑕᖅᑐᓂᒃ ᑕᒪᒃᑯᐊ ᓄᓇᕗᒻᒥ 

ᐃᓕᓴᐃᔾᔪᑏᑦ ᑭᒍᓐᓂᐊᖅᑏᑦ ᑐᐊᕕᕐᓇᖅᑐᓕᕆᔩᓪᓗ 

ᐊᒻᒪᓗᑦᑕᐅᖅ ᑕᒪᒃᑯᓂᖓ ᐃᓅᓕᓴᐃᔾᔪᑎᓂᒃ 

ᑲᒪᔨᐅᖃᑦᑕᖅᑐᓂᒃ ᐃᓕᓐᓂᐊᖅᑎᑕᐅᔭᕆᐊᓖᑦ 

ᓄᓇᕗᒻᒥ. ᒥᓂᔅᑕ ᐃᓱᒪᒃᓴᖅᓯᐅᖁᓪᓗᒍ 

ᐊᐱᕆᔪᒪᔭᕋ ᑕᐃᒪᓐᓇ ᑐᓴᕋᓱᐊᖁᓪᓗᒋᑦ ᓄᓇᕗᒻᒥ 

ᖃᔅᓯᐅᓂᐊᕐᒪᖔᑕ ᓄᓇᕗᑦ ᓯᓚᑖᓂ 

ᐃᓕᓐᓂᐊᕈᒪᖕᒪᖔᑕ ᐃᑲᔪᖅᑕᐅᓗᑎᒃ.  

 

ᒪᓕᒐᕐᓂᐊᖅᑎ ᑕᐃᓐᓇ ᐊᒃᓱᐊᓗᒃ 

ᐊᑭᑐᓚᐅᖅᓯᒪᔫᒐᓗᐊᖅ ᐋᖅᑭᒃᓱᖅᑕᐅᑎᓪᓗᒍ 

ᑕᒪᒃᑯᐊ ᐃᓕᓐᓂᐊᖅᑏᑦ ᐃᓄᕐᓂᖏᑦ ᐊᒻᒪ 

ᓄᓇᓕᐸᐅᔭᕐᒥ ᑕᐃᒪᓐᓇ ᐊᑭᑭᓐᓂᖅᓴᐅᒐᔭᕐᒪᑦ ᐊᒻᒪ 

ᐊᑭᑭᓐᓂᖅᓴᐅᒐᔭᕐᒪᑦ ᐃᓅᔾᔪᑎᖏᑦ 

ᑐᔪᕐᒥᔾᔪᑎᒋᔭᖏᓪᓗ ᓱᒃᑲᓂᖅᓴᐅᓕᕈᓐᓇᕋᔭᕆᓪᓗᑎᒃ 

ᐃᓕᓐᓂᐊᕐᓂᕆᔭᖓᑦ ᓄᓇᕗᒻᒥ. ᐊᐱᕆᔪᒪᓪᓗᒍ 

ᒥᓂᔅᑕ ᐃᓱᒪᒃᓱᖅᓯᐅᕈᓐᓇᕐᒪᖔᑦ 

ᑐᓴᖅᑎᑦᑎᑲᑕᒡᓗᑎᒃ ᑐᓴᕋᓱᐊᕐᓗᑎᒃ ᓄᓇᕗᒻᒥᐅᑦ 

ᖃᔅᓯᑦ ᐃᓚᐅᒍᒪᒐᔭᕐᒪᖔᑕ ᓄᓇᕗᑦ ᓯᓚᑖᓂ 

ᐃᓕᓐᓂᐊᕆᐊᕐᓗᑎᒃ ᖁᕝᕙᓯᖕᓂᖅᓴᒥᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᐄ, ᖁᔭᓐᓇᒦᖅᐸᕋ ᑲᑎᒪᔨᐅᑉ 

ᐅᖃᐅᓯᕆᔭᖓ.  

 

ᐱᔾᔪᑎᒋᓪᓗᒍ ᑕᒪᒃᑯᐊ ᑐᐊᕕᕐᓇᖅᑐᓕᕆᔩᑦ 

ᓄᓇᕗᒻᒥ ᐱᓕᕆᔭᐅᖃᑦᑕᖅᑐᑦ ᐃᖅᑲᓇᐃᔭᖅᑏᑦ. 

ᒫᓐᓇᕋᑖᖑᓚᐅᖅᑐᖅ ᑖᒃᑯᐊ ᓴᖅᑭᑦᑎᓚᐅᕋᑦᑕ 

ᑎᑭᑎᑦᑎᓪᓗᑕ ᐃᓚᒋᔭᐅᓕᓚᐅᕐᒪᑕ ᐅᕙᒍᑦ 

ᐃᖅᑲᓇᐃᔭᖅᑎᖏᓐᓄᑦ ᓄᓇᕗᑦ ᐃᓗᐊᓂ. 

ᐅᒃᐱᕈᓱᒃᑐᖓ ᑕᐃᒃᑯᐊ ᓄᓇᓕᓕᒫᓂ 

ᑐᐊᕕᕐᓇᖅᑐᓕᕆᔨᑕᖃᖅᑰᖅᑐᖅ. ᐃᒡᓗᓕᒑᕐᔪᒃ 

ᑕᐃᓐᓇᑐᐊᖅ ᐋᒃᑲᐅᖅᑰᖅᑐᖅ ᐃᖅᑲᐅᒪᑦᑎᐊᕈᒪ. 

ᒫᓐᓇᐅᔪᖅ ᑳᓐᑐᕌᒃᑕᐅᓯᒪᓪᓗᑎᒃ ᐱᔨᑦᓯᖅᑎᐅᔪᑦ. 

ᑕᐃᒪᐃᓕᓚᐅᖅᑎᓪᓗᖓ ᑐᑭᖃᕋᔭᖅᑐᖅ 

ᑳᓐᑐᕌᒃᑕᐅᓯᒪᓂᐊᖅᐸᑦ ᐅᕝᕙᓘᓐᓃᑦ 

ᑭᓐᖒᒪᔭᐅᓪᓚᕆᒃᐸᑦ ᒐᕙᒪᒃᑯᓐᓄᑦ 

ᐋᖅᑭᓱᐃᔭᕆᐊᖃᕋᑦᑕ ᐱᓕᕆᒃᑲᓐᓂᕐᓗᒍ 

ᕿᒥᕐᕈᒃᑲᓐᓂᕐᓗᒍᓗ ᖃᓄᖅ ᑕᒪᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔪᓐᓇᕋᓗᐊᕐᒪᖔᑕ. 

 

ᐊᖏᕈᓐᓇᖅᑐᖓ ᕿᒥᕐᕈᓇᖕᓂᐊᕐᓗᖓ 

ᒥᓂᔅᑕᐅᖃᑎᒃᑲ ᐱᓕᕆᖃᑎᒋᓗᒋᑦ. ᓄᓇᕗᑦ 

ᓯᓚᑖᓃᓐᓂᐊᕐᒪᖔᑦ ᖃᐅᔨᒪᓐᖏᖦᖢᖓ ᑭᓯᐊᓂ 

ᐊᓯᖑᑦ ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕᐅᖃᑎᒃᑲ 

ᕿᒥᕐᕈᓇᒃᖢᒋᑦ ᑕᑯᓐᓇᕐᓗᒋᑦ ᐃᓛᒃ ᑖᒃᑯᐊ 

ᕿᒥᕐᕈᓇᒍᓐᓇᖅᑕᒃᑲ ᐋᓐᓂᐊᓯᐅᓯᕈᖅᓴᓂᖅ ᑕᐃᓐᓇ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓴᖅᑕᐅᖃᑦᑕᖅᑐ. 

ᖁᕕᐊᓱᒃᑐᖓ ᐅᖃᕆᐊᒃᓴᖅ ᐋᖅᑭᒃᓱᐃᓚᐅᕋᑦᑕ 

ᐊᖅᑯᑎᒃᓴᒥᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕇᖅᑐᑦ ᐋᓐᓂᐊᓯᐅᑎᐅᓂᕐᒧᑦ 

ᐱᓕᕆᕕᖕᒧᑦ ᐃᖅᑲᓇᐃᔭᖅᑎᑕᐅᖁᓪᓗᒍ. 

ᑖᓐᓇᑦᑕᐅᖅ ᓇᓗᓇᐃᖅᑕᐅᓚᐅᕐᒪᑦ 

ᐱᐅᓯᒋᐊᕆᐊᖃᕐᓂᖓᓂᒃ ᐱᓕᕆᔭᐅᓂᖓ.  

 

ᒫᓐᓇ ᑎᑎᕋᖅᓯᒪᔭᐅᓕᖅᑐᖅ ᐋᓐᓂᐊᓯᐅᖅᑏᑦ 

ᐃᓕᓐᓂᐊᕐᓂᕐᒥᓂᒃ ᐱᔭᕇᕈᓂ ᐃᖅᑲᓇᐃᔭᕐᓗᓂ 

ᑖᒃᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕈᑎᖓᓂᒃ ᐱᔪᓐᓇᐅᑎᑖᕋᓱᒡᓗᑎᒃ 

ᖃᐅᔨᓴᖅᑕᐅᔭᕆᐊᓖᑦ ᓱᓕ. ᒪᓕᒡᓗᒋᑦ ᑖᒃᑯᐊ 

ᐊᓂᒍᐃᒃᐸᑕ ᐃᓕᓐᓂᐊᖅᑕᒥᓂᒃ ᐱᔭᕇᖅᓯᒃᐸᑕ 

ᐱᔭᕇᖅᓯᒪᓐᖏᑉᐸᑕᓗ ᐊᖅᑯᓯᐅᖅᑕᐅᔪᑦ 

ᐱᓕᕆᕕᑦᑕ ᐃᓗᐊᓂ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᔾᔪᑕᐅᓂᐊᖅᑐᖅ 

ᐃᓕᓐᓂᐊᖅᑎᐅᓚᐅᕐᓗᓂ 

ᐃᖅᑲᓇᐃᔭᖅᑎᓐᖑᕋᓱᖕᓂᖓᓄᑦ ᑕᒪᓐᓇ 

ᐋᖅᑭᒃᓱᖅᑕᕗᑦ. ᐅᕙᑦᑎᓐᓄᑦ ᐊᒃᓱᐊᓄᒃ 

ᖁᕕᐊᒋᔭᕗᑦ ᑕᒪᓐᓇ ᐱᔪᒪᒐᑦᑎᒍᑦ 

ᑲᔪᖏᖅᓴᐃᔪᒪᓪᓗᑕᓗ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐱᔭᕇᖅᑐᓂᒃ ᐃᖅᑲᓇᐃᔭᖅᑎᑖᕈᒪᓪᓗᑕ. 

ᖁᔭᓕᕗᖓ ᓄᓇᕗᑦ ᓯᓚᑦᑐᖅᓴᕐᕕᒃ ᑕᒪᒃᑯᓂᖓ 

ᐃᓕᓴᐃᖃᑦᑕᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒐ ᑭᖑᓪᓕᖅ, 

ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ ᐃᓕᓴᕆᒃᑲᓐᓂᕈᓐᓇᕋᕕᖓ 

ᐃᔅᓯᕙᐅᑕᖅ. ᐊᐱᖅᑯᑎᖃᕈᒪᔪᖓ ᑖᔅᓱᒧᖓ 

ᒪᓕᒐᓕᐅᖅᑎᑐᐃᓐᓇᐅᖃᑎᒋᖃᑦᑕᓚᐅᖅᑕᓐᓄᑦ. 

(ᑐᓵᔨᑎᒍᑦ) ᐃᓕᖅᑯᓯᓕᕆᒃᑯᓐᓄᑦ 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᓕᖅᑐᒥᒃ 

ᑐᑭᓯᐊᑦᑎᐊᕐᓂᐊᖅᑰᕐᒪᖓ ᐊᔅᓱᐊᓗᒃ 

ᐊᐱᖅᑯᑎᒋᓂᐊᖅᑕᓐᓂᒃ. 
 

ᐊᐱᖅᑯᑎᖃᕈᒪᓪᓗᖓ ᐆᒥᖓ ᑕᐃᒪ 8ᖑᒻᒪᑕ ᐃᓄᐃᑦ 

ᐱᖅᑯᓯᖏᓐᓂᒃ ᓇᓗᓇᐃᖅᓯᓯᒪᔪᑦ. ᑕᕝᕙᓂ 

ᐃᓕᓴᕆᔭᐅᓯᒪᓕᖅᑐᑎᓪᓗ ᐸᐃᑉᐹᒦᑦᑎᐊᖅᑐᑎᒃ 

ᑭᓯᐊᓂ ᐅᓇ ᑕᐃᑲᓂ ᐊᓯᖏᑎᒍᑦ 

ᒐᕙᒪᐅᖃᑦᑕᖅᓯᒪᔪᓂ ᑭᖑᓂᑦᑎᓐᓂ ᑖᓐᓇ ᒫᓐᓇ 

ᒐᕙᒪᐅᔪᖅ. ᓯᑕᒪᐅᔪᓐᖑᖅᑐᓂᒃ ᐃᓄᐃᑦ 

ᐱᖅᑯᓯᖏᓐᓂᒃ ᐃᓚᐅᑎᑦᑎᓪᓗᑎᒃ ᑕᕝᕙᓂ ᒐᕙᒪᐅᔪᒥ. 

ᒫᓐᓇ ᐅᑯᐊᖑᓯᒪᓪᓗᑎᒃ ᐃᓅᖃᑎᒌᑦᑎᐊᕐᓂᖅ, 

ᑐᓐᖓᓇᕐᓂᖅ, ᐱᔨᑦᓯᕐᓂᖅ, ᐋᔩᖃᑎᒌᓐᓂᖅ, 

ᐱᓕᒻᒪᔅᓴᐃᓂᖅ, ᐱᔭᕆᐅᖅᓴᓂᖅ, ᐱᓕᕆᖃᑎᖃᕐᓂᖅ, 

ᐃᑲᔪᖅᑎᒌᓐᓂᖅ, ᖃᓄᖅᑑᕐᓂᖅ, ᐊᕙᑎᑦᑎᓂᓪᓗ 

ᑲᒪᑦᑎᐊᕐᓂᕐᒥᒃ. ᑕᐃᒪᓕ ᐊᐱᖅᑯᑎᒋᔪᒪᓪᓗᒍ ᑖᓐᓇ 

ᒐᕙᒪᐅᔪᖅ ᑲᔪᓯᑎᑦᑎᒋᐊᕐᓂᐊᕐᓂᕋᖅᓯᒪᒻᒪᑦ 

ᑐᒑᕋᖃᖅᑎᑦᑎᐊᕈᒪᓪᓗᒍᓗ ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖏᑦ, ᐃᓄᐃᑦ ᐱᖅᑯᓯᖓ ᐃᓕᖅᑯᓯᖓ 

ᐃᓕᓴᕆᔭᐅᓯᒪᓂᖓ, ᐃᓕᓴᕆᔭᐅᒃᑲᓐᓂᕐᓗᓂ 

ᐊᑐᓕᓪᓚᕆᖁᓪᓗᒍ.  
 

ᑕᐃᒪᐃᓐᓂᑯᖓᓄᑦ ᑖᓐᓇ ᑕᕝᕙᓂ ᖃᓄᖅ 

ᐊᓪᓗᕆᐊᕈᑎᖃᖅᓯᒪᕕᑦ ᐊᐅᓚᔾᔭᒋᐊᕈᑎᒃᑲᓐᓂᕐᓂᒃ 

ᑖᓐᓇ ᐃᓄᐃᑦ ᐅᖃᐅᓯᖓᑦ ᐱᓪᓚᕆᐅᓂᖓᓂᒃ, 

ᐅᖃᐅᓯᓪᓚᕆᐅᓂᖓᓂᒃ ᐃᓅᑉ, ᐃᓅᓯᕐᒥᓂᒃ 

ᐃᓗᓕᖃᕐᖓᑦ ᐅᖃᐅᓯᖃᖅᑐᓂ ᑖᔅᓱᒥᖓ 

ᐃᓄᒃᑎᑐᑦ ᐅᖃᓪᓚᓂᕐᒥᒃ. ᖃᓪᓗᓈᑎᑐᑦ 

ᐅᖃᐅᓯᖃᕐᓂᕐᒥᒃ ᐃᒫᖑᒻᒪᑕ 

ᐃᓕᓴᕆᔭᐅᓯᒪᓂᖃᖅᑐᖅ, ᒪᓕᖃᓯᐅᑎᒻᒪᑦ 

ᐅᖃᐅᓯᖅ ᖃᓄᐃᑦᑐᒥᒃ ᐅᖃᐅᓯᖃᕐᓂᐊᕐᓗᓂ. 

ᑕᕝᕙᓂ ᑖᓐᓇ ᒐᕙᒪᑦᑎᓐᓂ, ᐃᓛᒃ ᒐᕙᒪᐅᔪᒥ 

ᐱᔾᔪᑎᒋᓪᓗᒍ ᖃᓄᐃᓕᒋᐊᕈᑎᒋᕕᐅᒃ? 

ᖃᓄᐃᓕᒋᐊᕈᑎᔅᓴᒥᓪᓘᓐᓃᑦ ᐱᓯᒪᕕᑦ ᐊᐱᖅᑯᑎᒐ 

ᑖᓐᓇ ᒥᓂᔅᑕᐅᓕᖅᑎᓪᓗᑎᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᓂᕐᒧᑦ 

ᐱᖅᑯᓯᓕᕆᓂᕐᒧᓪᓗ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ 

ᐃᒃᓯᕙᐅᑕᓕᒃ, ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

ᑕᒪᓐᓇᐃᓛᒃ ᑖᒃᑯᐊ ᖁᓕᐅᔪᐃᑦ ᑖᒃᑯᐊ 

ᐱᒻᒪᕆᐅᑎᓚᐅᖅᓯᒪᒐᒃᑭᑦ ᑕᕝᕗᓐᖓᓵᖅᖢᖓ 

ᒪᓕᒐᓕᐅᖅᑎᒧᑦ ᑕᓪᓕᒪᖓᓐᓂ. ᑕᒪᓐᓇ 

ᑲᑐᔾᔨᖃᑎᒌᖕᓂᖅ, ᐊᔾᔨᒌᒃᑎᑦᑎᓂᖅ, ᐋᔩᖃᑎᒌᖕᓂᖅ, 

ᐱᓕᕆᖃᑎᒌᖕᓂᖅ ᐊᒻᒪ ᐱᓕᒻᒪᒃᓴᐃᓂᖅ. ᑕᒪᓐᓇ 

ᐃᓕᓴᕆᔭᐅᑎᓐᓇᓱᓪᓚᑦᑖᓚᐅᖅᓯᒪᒐᒃᑯ 

ᑕᕝᕙᓃᓕᖅᑎᓪᓗᖓ. 
 

ᑕᐃᒪᓕ ᑖᒃᑯᐊ ᐊᕐᕌᒍᐃᑦ ᒪᕐᕈᐃᑦ ᐊᑐᖅᓯᒪᔪᐃᑦ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᐃᒪ ᐱᖅᑯᓯᓕᕆᔨᒃᑯᑦ 

ᐱᓕᕆᖃᑎᖃᐃᓐᓇᕋᓱᒃᐳᐃᑦ ᑖᒃᑯᓂᖓ 

ᐅᖃᐅᓯᓕᕆᓂᕐᒧᑦ ᖃᓄᖅ 

ᐃᓕᓴᕆᔭᐅᒃᑲᓐᓂᕈᓐᓇᖅᐸ ᑕᒫᓂ ᓄᓇᕗᒻᒥ. 

ᑖᒃᑯᐊᓗ ᐱᓕᕆᖃᑎᖃᖅᓯᒪᐃᓐᓇᖃᑦᑕᖅᐳᐃᑦ 

ᑖᒃᑯᓂᖓ ᒐᕙᒪᓕᕆᔨᒃᑯᓐᓂ ᖃᓄᖅ ᑕᒪᒃᑯᐊ 

ᐊᑐᐊᒐᐅᖃᑦᑕᖅᑐᐃᑦ, ᐅᓇ ᐃᓕᖅᑯᓯᕗᑦ ᑖᒃᑯᐊ 

ᐃᓐᓇᖅᐳᑦ ᐃᓛᒃ ᒪᓕᒐᖃᓚᐅᕐᒪᑕ ᑕᐃᒪ ᒪᓕᒐᖓᑦ 

ᐱᑦᑎᐊᖃᑦᑕᕐᓗᑎᒃ ᐱᑦᑎᐊᖅᑕᐅᖃᑦᑕᕐᓂᐊᕋᕕᑦ. 

ᒪᓐᓇ ᒪᓕᒐᕆᓪᓚᑦᑖᖃᑦᑕᓚᐅᖅᓯᒪᖕᒪᒍ, ᑕᒪᓐᓇᓗ 

ᐅᒃᐱᕆᓪᓗᒍ ᐅᕙᖓ. ᑖᒃᑯᐊᓕ ᑕᐃᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑲᑎᒪᔨᐅᔪᐃᑦ ᖃᓄᖅ ᑕᒪᒃᑯᐊ 

ᐱᖁᔭᓐᖑᖅᑎᑕᐅᖃᑦᑕᖅᑐᐃᑦ 

ᐱᖁᔭᓐᖑᕐᓂᐊᓵᕐᓂᖏᓐᓂᒃ ᐊᑐᐊᒐᓕᕆᓂᕐᒥᒃ 

ᕿᒥᕐᕈᓂᖃᖃᑦᑕᕐᒪᑕ ᑖᒃᑯᐊ ᐃᓕᖅᑯᓯᓕᕆᔨᒃᑯᓐᓄᑦ 

ᐊᒻᒪ ᑖᒃᑯᐊ ᒐᕙᒪᓕᕆᔨᒃᑯᑦ ᖃᓄᖅ ᑕᒪᓐᓇ 

ᐅᖃᐅᓯᕗᑦ ᓴᖅᑭᒃᑲᓐᓂᕈᓐᓇᕐᒪᖔᑦ ᒐᕙᒪᓂ. ᑕᐃᒪ 

ᒫᓐᓇᒧᑦ ᑎᑭᖦᖢᒍ ᐸᕐᓇᐅᑎᖃᖅᓯᒪᕗᑦ ᑕᒪᒃᑯᐊ 

ᖃᓄᖅ ᐃᓕᓐᓂᐊᕈᑕᐅᖃᑦᑕᖅᑐᐃᑦ ᐅᓇ 

ᐆᒃᑑᑎᒋᓗᒍ ᐋᓐᓂᐊᖃᖅᑕᐅᓕᓕᕆᔨᒃᑯᓐᓂᒃ ᑖᒃᑯᐊ 

ᐃᓗᐊᖅᓴᐃᔨᐅᖃᑦᑕᖅᑐᐃᑦ ᓘᒃᑖᖑᖃᑦᑕᖅᑐᐃᓪᓗ 

ᖃᓄᒃᑲᓐᓂᖅ ᑕᒪᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ, 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐃᓕᓴᖅᓯᐅᒪᒃᑲᓐᓂᕈᓐᓇᕐᒪᖔᑕ. ᑕᒪᓐᓇ ᑕᕝᕙ 

ᐊᑕᐅᓯᖅ ᑖᓐᓇ ᐱᓕᕆᐊᕆᔭᐅᓯᒪᓪᓗᓂ.  
 

ᒫᓐᓇᒧᑦ ᑎᑭᖦᖢᒍ ᑖᒃᑯᐊ ᑕᐃᒪ 56%ᓪᓗᐊᐸᓗᐃᑦ 

ᐃᖅᑲᓇᐃᔭᖅᑐᓂᑦ ᑕᕝᕙᓂ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᓐᓂᐊᕐᓂᕐᒧᑦ ᐱᐊᓂᒃᓯᓯᒪᓕᕋᓗᐊᖅᐳᐃᑦ. ᑖᓐᓇ 

56% ᑕᑯᓐᖑᐊᕈᑦᑎᒍᑦ ᐃᒻᒪᖄ 165ᖑᓇᔭᖅᐳᐃᑦ 

ᑕᕝᕙ ᑕᐃᒪᓐᓇᑎᒋ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐱᓕᕆᐊᖃᖅᓯᒪᕗᐃᑦ ᐊᒻᒪᓗ ᑕᒫᓂ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᒋᓂᐊᖅᑕᑦᑎᓐᓂ 2024ᒥ. ᑕᐃᒪᓐᓇ ᓱᓕ 

ᐸᕐᓇᒃᓯᒪᐃᓐᓇᕐᓂᐊᖅᐳᖅ ᑕᒪᓐᓇ 

ᓴᖅᑭᑕᐅᒃᑲᓐᓂᖁᓪᓗᒍ ᐃᓄᐃᑦ ᖃᐅᔨᒪᔭᑐᖃᖓᑦ ᐊᒻᒪ 

ᐃᓄᐃᑦ ᐃᓕᖅᑯᓯᕆᖃᑦᑕᖅᑕᖓ ᓄᓇᕗᒻᒥ 

ᐃᓕᓴᕆᔭᐅᑦᑎᐊᒃᑲᓐᓂᖁᓪᓗᒍ ᑖᒃᑯᓇᓐᖓᑦ 

ᒐᕙᒪᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᕈᑏᑦ, ᐃᓛᒃ ᑐᓴᖅᑎᑦᑎᔾᔪᑏᑦ 

ᐊᐱᖅᑯᑎᒋᔭᓐᓄᑦ ᑭᓯᐊᓂᓕ ᐅᓇ ᐃᒫᒃ ᑕᕝᕙᓂ 

ᐃᓄᒃᑐᑦ ᐅᖃᐅᓯᖅ ᐱᔾᔪᑎᒋᓪᓗᒍ ᑕᐃᒪ ᑕᖅᑳᓂ 

ᐃᓅᖃᑎᕗᑦ ᑕᒪᔅᓱᒥᖓ ᐃᓄᒃᑎᑐᑦ ᐅᖃᓪᓚᓐᓂᕐᒥᒃ 

ᐊᑐᖁᔨᔪᓂᒃ ᐊᓪᓛᒃ ᓯᐱᓯᒃᑯᑦ ᑕᓚᕖᓴᒃᑯᓪᓗ 

ᐊᐱᖅᓱᑎᑦᑎᔪᖃᖅᑎᓪᓗᒍ, ᐃᓛᒃ ᐊᐱᖅᓱᕐᓇᕐᒥᒃ 

ᓴᖅᑭᔮᖅᑎᑦᑎᔪᖃᖅᑎᓪᓗᒍ ᒪᑐᐃᖓᑎᑦᑎᔪᖃᖅᑎᓪᓗᒍ.  
 

ᑕᒪᓐᓇᐅᖃᑦᑕᖅᓯᒪᒻᒪᑦ ᐊᑐᓕᕆᐊᕐᓗᓂ 

ᓄᑭᖃᓪᓚᕆᓪᓗᓂ ᓴᖅᑭᕆᐊᖃᕐᓂᖓ ᑐᓐᖓᓱᓪᓗᓂᓗ. 

ᑕᐃᒪᐃᓐᓂᑯᖓᓄᑦ ᐆᒥᖓᓕ 

ᐊᐱᖅᑯᑎᖃᐅᑎᖃᕈᒪᓪᓗᖓ ᐃᓛᒃ ᑕᕝᕙᓂ ᐃᓄᒃᑐᑦ 

ᐅᖃᐅᓯᖅ ᐃᔅᓯᕚᕐᓂᖃᖅᑎᓪᓗᑕ ᖃᓄᐃᓐᓂᖓ 

ᐃᓚᖓᓂᒃ ᐱᑉᐱᓐᓇᓚᐅᓪᓚᖃᑦᑕᐸᒻᒪᑦ.  
 

ᐆᒥᖓᓕ ᐊᐱᕆᔪᒪᒋᒃᑭᑦ ᑕᕝᕙᓕ ᐊᕐᕌᒍᒃᑲᓂᓐᓂ 

ᒪᕐᕉᓐᓂᒃ ᐸᕐᓇᒍᑎᒋᔪᓐᓇᓐᖏᒻᒪᖔᑦ ᐃᓚᓕᐅᑎᓗᒍ 

ᒥᓂᔅᑕᐅᑎᓪᓗᑎᑦ ᕿᒥᕐᕈᓂᕐᒥᒃ, ᕿᒥᕐᕈᑎᑦᑎᓂᕐᒥᒃ 

ᖃᐅᔨᓴᖅᑎᑦᑎᓂᕐᒥᒃ ᐃᓄᐃᑦ ᐅᖃᐅᓯᖓ 

ᓂᓪᓕᐊᑎᓪᓗᒍ ᓯᕿᓐᖑᔭᒃᑯᑦ ᑕᒪᒃᑯᐊ ᐊᑐᖃᑦᑕᖅᑐᐃᑦ 

ᓯᕕᑐᓂᖅᓴᐅᓂᖓ ᐅᑭᓂᐅᓂᖅᓴᖅ ᓯᕿᓐᖑᔭᒥᒃ 

ᐊᑐᖃᑦᑕᕐᓂᖓᓘᓐᓃᑦ ᖃᓄᐃᓕᖓᒻᒪᖔᑦ, 

ᓲᕐᓗᖃᓪᓗᓈᑐᑦ ᓇᓗᓇᐃᔭᐃᓗᓂ ᐃᓄᐃᑦ 

ᐅᖃᐅᓯᖓᓐᓂᒃ ᐃᓄᐃᑦ ᐊᑐᖅᑐᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᖃᐅᔨᓴᖅᑕᐅᓗᑎᒃ ᐃᒫᒃ 

ᐃᓱᒪᒋᓯᒪᓕᕋᒃᑯ ᐅᓇ ᐃᓄᐃᑦ ᐅᖃᐅᓯᖓ 

ᐃᓂᓪᓚᑦᑎᐊᖁᓪᓗᒍ ᑐᓐᖓᓱᓪᓗᓂ, 

ᑲᑉᐱᐊᓱᓐᖏᓪᓗᓂ, ᐃᓱᒪᔮᓐᖏᓪᓗᓂ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ 

ᐃᖏᕐᕋᖃᑕᐅᑦᑎᐊᕈᓐᓇᖁᓪᓗᒍ. ᑕᒪᓐᓇ 

ᖃᐅᔨᓴᖅᑕᐅᑎᑦᑐᓐᓇᕐᓂᕐᒥᒃ ᐃᓄᒃᑐᑦ ᐅᖃᓪᓚᒃᑐᑦ 

ᐃᓄᒃᑎᑐᑦ ᐅᖃᓪᓚᖕᓂᖅ ᓯᕕᑐᓂᖅᓴᐅᖃᑦᑕᕐᒪᖔᑦ 

ᐅᕝᕙᓗ ᐊᔾᔨᒋᑦᑎᐊᕐᒪᖔᒍ ᖃᓪᓗᓈᑎᑐᑦ 

ᐅᖃᓪᓚᖕᓂᕐᒥᒃ. ᓯᕗᓂᕆᓂᐊᖅᑕᑦᑎᓐᓂ ᑕᒪᓐᓇ 

ᐱᔾᔪᑎᒋᓪᓗᒍ ᑕᐃᒃᑯᐊ ᐃᓄᒃᑎᑐᑦ 

ᐅᖃᐅᓯᖃᓪᓚᕆᑦᑐᐃᑦ ᑕᕝᕗᖓ 

ᐃᖏᓐᓇᓱᒍᓐᓇᒃᑲᓐᓂᕈᓐᓇᖁᓪᓗᒋᑦ ᑕᐃᒫᒃ 

ᐊᐱᖅᑯᑎᒋᔭᕋ ᑖᓐᓇ 

ᐱᒋᐊᓕᖅᑎᒍᓐᓇᓐᖏᒃᑲᓗᐊᕐᒪᖔᖅᐱᐅᒃ? ᖁᔭᓐᓇᒦᒃ 

ᐅᖃᖅᑎᑦᑎᔨ. 
 

ᐃᒃᓯᕙᐅᑕᖅ: ᒥᓂᔅᑕ ᖃᐃᕐᓂᖅ. 
 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ 

ᐃᒃᓯᕙᐅᑕᓕᒃ, ᖁᔭᓐᓇᒦᒡᓗ ᑖᔅᓱᒥᖓ 

ᐊᐱᖅᑯᑎᑦᑎᐊᕙᖕᒥᒃ ᓂᓪᓕᕋᕕᑦ. ᑕᐃᒪ ᑖᓐᓇ ᑕᒪᓐᓇ 

ᐃᓄᐃᑦ ᐅᖃᐅᓯᖓᓄᑦ ᑖᓐᓇ ᓴᐳᒻᒥᔾᔭᐅᔾᔪᑎ ᒪᓕᒐᖅ 

ᐱᑕᖃᕐᒪᑦ. ᑕᐃᒪ ᑕᕝᕙᓂ ᐃᒪᓐᓇ 

ᐅᖃᖅᓯᒪᔪᖃᕐᒥᖕᒪᑦ, ᑕᕝᕙᓂ ᐃᖅᑲᓇᐃᔭᕐᕕᖕᓂ 

ᐃᖅᑲᓇᐃᔭᖅᑎᐅᔪᐃᑦ ᐃᓄᒃᑎᑐᑦᑕᐅᖅ 

ᐅᖃᕈᓐᓇᕆᐊᖃᕋᓗᐊᕐᒥᖕᒪᑕ. ᐊᒻᒪᓗ ᑕᕝᕙᓂ 

ᐃᖅᑲᓇᐃᔭᕐᕕᓕᒫᓂᒃ ᑕᒪᓐᓇ 

ᐊᖏᒡᓕᒋᐊᕆᐊᖃᕋᓗᐊᕐᒪᑦ ᐃᓄᐃᑦ ᐅᖃᐅᓯᖓ 

ᑕᕝᕙᓂ ᑖᓐᓇ ᐅᖃᖅᓯᒪᒐᓗᐊᖅᐳᖅ ᑖᓐᓇ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᔭᐅᔾᔪᑎ ᐱᖁᔭᖅ. ᑖᓐᓇ 

ᐃᓕᓐᓂᐊᕇᓐᓇᕋᓱᒃᐸᕋ ᒫᓐᓇᒧᑦ ᑎᑭᖦᖢᒍ ᑭᓯᐊᓂ 

ᑕᕝᕙᓂᑦᑕᐅᖅ ᒪᓕᒐᓕᐅᕐᕕᖕᒥ ᒪᑯᐊ ᒪᓕᒐᐃᑦ 

ᐊᑐᐊᒐᐃᓪᓗ ᐊᐳᕈᑎᒋᖃᑦᑕᕐᒥᒐᑦᑎᒍᑦ. ᑕᐃᒪᓕ 

ᐃᒻᒪᖄ, ᑖᒃᑯᐊ ᒪᓕᑦᑎᐊᕋᓱᒡᓗᒋᑦ ᐋᖅᑭᒃᑕᐅᓯᒪᔪᐃᑦ 

ᐃᒻᒪᖄ, ᐅᖃᖅᑎᒧᓪᓘᓐᓃᑦ ᐅᕝᕙᓘᓐᓃᑦ ᑖᒃᑯᐊ 

ᒪᓕᒐᓕᐅᖅᑎᓕᒫᑦ ᑲᑎᒪᓕᕐᓂᕈᑎᒃ ᑕᐃᑲᓂ.  
 

ᑕᕝᕙ ᓱᒃᑲᔪᒃᑯᖅᑲᐃ ᐋᖅᑭᒍᓐᓇᕐᓂᖅᓴᐅᓇᔭᖅᐳᖅ. ᑭᓯᐊᓂᓕ 

ᑕᕝᕙᓂᓕ, ᒪᓕᒐᕐᒥᒃ, ᐃᓄᐃᑦ ᒪᓕᒐᖓᓐᓄᒃ ᓴᐳᔾᔭᐅᓯᒪᓂᕐᒧᑦ 

ᐅᖃᐅᓯᖃᑦᑎᐊᕋᓗᐊᕐᒥᖕᒪᑦ ᐃᓄᒃᑎᑐᑦ 

ᐃᓕᓴᕆᔭᐅᒪᔭᕆᐊᖃᕋᓗᐊᕐᒥᖕᒪᑦ ᑕᕝᕙᓂ ᐃᖅᑲᓇᐃᔭᕐᕕᖕᒥ. 

ᐅᓇ ᐃᖅᑲᓇᐃᔭᕐᕕᐅᒐᓗᐊᕐᒥᖕᒪᑦᑕᐅᖅ ᑕᕝᕙᓂ 

ᒪᓕᒐᓕᐅᕐᕕᖕᒥ.  
 

ᑖᓐᓇ ᑕᐃᒪᓐᓇ ᒪᓕᒐᖅ ᑕᑯᓪᓗᒍ ᑖᒃᑯᐊ ᐊᑐᐊᒐᖏᑦ 

ᒪᓕᒃᖢᒋᑦ ᐱᔭᕆᐊᑐᔫᒐᓗᐊᖅ ᑭᓯᐊᓂ, ᑭᓯᐊᓂ 

ᐊᔪᕐᓇᕈᓐᓃᕈᓐᓇᕐᒥᔪᖅ. ᑖᓐᓇ ᓄᓇᕘ ᑕᐅᑐᒃᖢᒍ 

ᐃᓄᒃᑎᑐᑦ ᐅᖃᓪᓚᒃᑐᐃᓐᓇᐅᓲᖑᒐᑦᑕ ᓄᓇᑦᑎᓐᓂ. 

ᑖᓐᓇ ᑕᕝᕙ ᐊᑐᕈᓐᓇᑦᑎᐊᖅᑰᕋᔭᖅᑕᕗᑦ ᐃᓄᐃᑦ 

ᐅᖃᐅᓯᖓᓐᓄᑦ ᒪᓕᒐᖅ. ᑕᒫᓂ ᓄᓇᕘᒥ 

ᐋᖅᑭᒃᑕᐅᓯᒪᔪᖅ. ᐅᖃᕋᑖᖅᑕᕋ ᑖᓐᓇ, ᑕᕝᕘᓇ 

ᐊᖏᖅᑕᐅᓇᓱᒋᐊᖃᕋᔭᖅᑰᖅᐳᒍᑦ ᑐᑭᓯᐅᒪᒍᒪ ᑕᕝᕘᓇ 

ᐅᖃᖅᑎᑦᑎᔨᒃᑯᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᓕᒫᑦ 

ᑲᑎᒪᓕᕌᖓᑕ ᑕᐃᒪᓐᓇ ᐱᒋᐊᕈᓐᓇᕋᔭᖅᑰᕋᔭᕐᒥᔪᑎᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑭᐅᓪᓚᕆᒻᒪᖔᖅᐱᖓ ᑐᑭᓯᓗᐊᖏᑦᑐᖓ ᑭᓯᐊᓂ 

ᐊᓪᓗᕆᐊᕈᒪᔪᖓ ᓯᕿᕐᖑᔭᖅ ᐊᒥᒐᕆᓪᓗᒍ. ᑕᐃᒪᓕ 

ᑕᕝᕙᓂ ᐃᓚᐅᑎᑦᑐᓐᓇᖅᐱᐅᒃ ᐸᕐᓇᒍᑎᔅᓴᐅᔪᓄᑦ 

ᐊᑐᓕᖅᑎᑦᑎᓂᕐᒥᒃ, ᐃᓄᐃᑦ ᐃᓚᖏᑦ ᐃᓐᓇᐃᑦ 

ᓯᓚᑐᔪᑦ ᑕᕝᕙᓂ ᓄᓇᕘᒥ, ᒐᕙᒪᖓᓂ, 

ᐱᕕᑖᖅᑎᑕᐅᔪᒃᓴᐅᖕᒪᖔᑕ. ᐃᒫᒃ, ᑕᖅᑲᒃᑯᐊ 

ᐅᖃᓪᓚᑦᑎᐊᓗᐊᖏᒃᑲᓗᐊᖅᐸᑕ ᐃᓕᓯᒪᓂᐊᓗᒻᒥᒃ 

ᓲᕐᓗ ᒪᑯᓄᖓ ᐸᐃᑉᐹᑎᒍᑦ ᓇᓗᓇᐃᑦᑎᐊᕈᓐᓇᖅᑐᑦ 

ᑕᕝᕙᓂ ᓱᓇᓕᒫᓂᒃ ᐃᓕᖅᑯᓯᕆᔭᖏᓐᓂᒃ 

ᓯᕗᓕᖅᑎᐅᖃᑦᑕᖅᓯᒪᓂᕆᔭᖏᓐᓄᑦ ᒪᓕᑦᑐᒋᑦ 

ᒐᕙᒪᖃᓚᐅᖅᑎᓐᓇᒍ.  

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒧᖓ ᐅᖃᐅᓯᖃᖅᑯᖓ. ᑖᓐᓇ ᐱᔾᔪᑎᒋᓪᓗᒍ 

ᑕᐃᓐᓇ ᓯᕗᓕᖅᑏᑦ ᑕᐃᔅᓱᒪᓂ 

ᖃᓄᐃᑦᑑᕙᓚᐅᕐᓂᖏᓐᓂ ᐅᕙᓂ 

ᑐᓴᕆᐊᖃᖅᑰᔨᓇᕆᐊᖃᖃᑦᑕᕐᓂᖓ ᐱᔾᔪᑎᕙᕋ 

ᐊᐱᖅᑯᑎᒋᕙᕋ ᐃᓕᓐᓄᑦ ᑕᒪᓐᓇ. ᑐᑭᓯᓇᕈᒪ. 

ᖁᔭᓐᓇᒦᒃ ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᖃᐃᕐᓂᖅ. 
 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. 

ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 

ᐊᖏᕈᓐᓇᖅᐳᖓ, ᑖᓐᓇ ᑕᑯᒋᐊᒃᑲᓐᓂᕋᓱᒍᓐᓇᖅᐸᕋ. 

ᑖᒃᑯᐊᑦᑕᐅᖅ ᐃᓄᐃᑦ ᐅᖃᐅᓯᖏᓐᓄᑦ ᑕᐃᒎᓯᓕᐅᖅᑏᑦ 

ᑕᕝᕙᑦᑕᐅᖅ ᐊᑐᖅᑕᐅᔪᓐᓇᖃᑦᑕᑦᑎᐊᕐᒥᔪᐃᑦ ᑕᐃᒪᓐᓇ 

ᑕᒪᒃᑯᐊ ᐃᓕᖅᑯᓯᕗᑦ ᐅᖃᐅᓯᕗᑦ ᑕᑯᓪᓗᒋᑦ. 
 

ᑖᒃᑯᐊᑦᑕᐅᖅ ᐃᓕᓴᕆᐅᒪᔭᐅᑦᑎᐊᕆᐊᖃᕐᒥᔪᐃᑦ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᒻᒪ ᑖᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔨᐅᔪᑦ 

ᑖᒃᑯᐊᑦᑕᐅᖅ ᑕᐅᑐᒃᑕᐅᔪᓐᓇᕐᒥᔪᑦ ᑕᒪᒃᑯᐊ 

ᐅᖃᐅᓯᕆᔭᑎᑦ ᓯᕗᓕᖅᑎᐅᕙᓚᐅᖅᑐᑦ 

ᐊᐅᓚᑦᑎᔾᔪᓯᐅᕙᓚᐅᖅᑐᓪᓗ.  
 

ᑕᒫᓂ ᐃᓕᓴᕆᔭᐅᒃᑲᓐᓂᕆᐊᖃᕐᓂᖓᓂᒃ..ᐄ, 

ᐊᖏᕈᓐᓇᖅᐳᖓ ᐊᒃᓱᕈᐊᕆᓇᓱᒡᓗᒍ ᑕᒪᓐᓇ 

ᑖᒃᑯᓂᖓ ᐊᕐᕌᒎᖕᓂ ᒪᕐᕉᖕᓂ ᐊᒡᒋᖅᑐᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᓖᒃ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᐊᖏᕈᑎᒋᓇᓱᐊᕈᓐᓇᕋᕕᐅᒃ. ᐊᒻᒪᓗᑦᑕᐅᖅ 

ᐅᕙᓂ ᐳᓛᖅᑕᐅᓲᖑᒐᑦᑕ ᑲᓇᓂ, ᐅᖃᓪᓚᒋᐊᖅᑐᓂᒃ 

ᓇᓗᓇᐃᔭᐃᔭᖅᑐᖅᑐᓂᒃ ᑕᒻᒪᑐᖅᓯᐅᑎᓕᕆᔨᓂᓗ 

ᐱᑕᖃᓲᖑᖕᒪᑦ.  
 

ᑕᕝᕙᓂ 6-ᒋᓕᖅᑕᖓᓂ ᒪᓕᒐᓕᐅᖅᑏᑦ 

ᕿᒥᕐᕈᓇᒃᑕᐅᑎᑦᑐᓐᓇᕐᒪᖔᖅᐱᐅᒃ ᑕᒪᒃᑯᐊ ᐃᓄᐃᑦ 

ᐃᓄᒻᒪᕇᑦ ᓯᓚᑐᔪᐃᑦ ᑕᕝᕙᓂ 

ᐅᓂᒃᑳᖅᑎᑕᐅᔪᓐᓇᖅᑐᖃᕈᓐᓇᕐᓗᓂ 

ᑎᒃᑯᐊᖅᑕᐅᓯᒪᔪᒥᒃ ᐅᕙᓂ. ᑕᒪᓐᓇ ᓯᕗᓕᖅᑎᐅᓂᖅ 

ᐃᓄᐃᑦ ᐃᓄᖕᓂᒃ ᑭᒡᒐᖅᑐᐃᑎᓪᓗᑕ ᑕᒫᓂ ᓄᓇᕘᒥ 

ᐃᒫᒃ ᑐᓴᖅᑎᑦᑎᒋᐊᖅᑐᒥᒃ ᐅᓂᒃᑳᖅᑐᒥᒃ 

ᑲᔪᖏᖅᓴᒃᑲᓐᓂᕈᓐᓇᖁᓪᓗᑕ 

ᑲᒪᑦᑎᐊᒃᑲᓐᓂᕈᓐᓇᕐᓂᐊᕐᒪᖔᑕ ᑕᒪᒃᑯᓂᖓ 

ᑭᒡᒐᑐᖅᑕᑦᑎᓐᓂᒃ. ᐃᓄᒻᒪᕆᓐᓂᒃ 

ᑎᓕᐅᕆᔾᔪᑎᔅᓴᐅᒻᒪᖔᑦ ᑕᒪᓐᓇ 

ᐅᖃᐅᔾᔨᒋᐊᖅᑎᐅᓗᑎᒃ ᑕᕝᕙᓂ 

ᐅᖃᐅᔾᔨᒋᐊᖅᑎᒥᖅᑲᐃ ᐃᒻᒪᖃ ᐃᓐᓇᒻᒪᕆᒻᒥᒃ 

ᓴᖅᑮᑎᑦᑎᓇᓱᒍᓐᓇᕐᒪᖔᖅᐱᑦ ᑐᓂᔪᒪᓪᓗᑕ ᑕᒪᓐᓇ. 

ᐱᖅᑯᓯᖓ ᐃᓕᓴᕆᔭᐅᓯᒪᑦᑎᐊᖅᑐᐃᑦ ᑕᐃᒃᑯᐊ 

ᐃᓐᓇᒻᒪᕇᑦ ᐱᕕᖃᖅᑎᑕᐅᖃᑦᑕᖅᑲᑕ. 

ᐃᓐᓇᑐᐃᓐᓇᕐᒥᒃ ᐅᕙᓂ ᐃᓕᓴᖅᓯᓯᒪᓕᕋᑦᑕ ᒐᕙᒪᓂᒃ, 

ᐅᕙᓂ, ᐃᓐᓇᐃᑦ ᐱᔪᓐᓇᖅᑐᑦ ᐅᖃᓪᓚᒍᓐᓇᖅᑐᑦ 

ᐃᓕᓯᒪᓂᓖᑦ ᓯᓚᑐᔪᑦ ᓂᓪᓕᐊᑎᓪᓗᒋᑦ, 

ᓂᐱᖃᖅᑎᓪᓗᒋᑦ. ᑕᖅᑳᓂᑐᐃᓐᓇᐅᖏᑦᑐᖅ 

ᐅᕙᓂᑦᑕᐅᖅ ᒪᓕᒐᓕᐅᕐᕕᖕᒥ, ᑖᓪᓇ ᐱᔾᔪᑎᒋᓪᓗᒍ. 

ᑕᕝᕗᖓ, ᖁᔭᓐᓇᒦᒃ ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᖃᐃᕐᓂᖅ. 
 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. 

ᖁᔭᓐᓇᒦᒡᓗ ᑖᔅᓱᒥ ᐊᐱᖅᑯᑎᑦᑎᐊᕙᖕᒥᒃ ᓂᓪᓕᐊᒐᕕᑦ. ᐄ, 

ᑕᒪᓐᓇ ᑕᑯᔪᒥᓇᖃᑦᑕᕐᒥᖕᒪᑦ ᑖᒃᑯᐊ ᐃᓐᓇᖅᐳᑦ 

ᑕᕝᕙᓂᑦᑕᐅᖅ ᐃᓂᖅᑎᖅᖠᒋᒋᐊᕌᕐᔪᒃᐸᖕᒥᓗᑎᒃ ᑕᕝᕙᓂ 

ᐱᖅᑯᓯᖏᓐᓂᓗ ᐅᖃᐅᓯᖏᓐᓂᒃ ᑕᑯᔪᒥᓇᖃᑦᑕᖅᐳᖅ. ᑕᒪᓐᓇ 

ᑕᑯᒋᐊᕐᓂᐊᖅᐸᕋ ᑖᓐᓇ ᖃᓄᖅᑑᖅᑕᐅᔪᓐᓇᕐᒪᖔᑦ. ᑕᕝᕙᓂ 

ᓲᖃᐃ ᐅᖃᖅᓯᒪᖕᒪᑦ ᖃᓄᖅᑑᖃᑎᒌᖕᓂᖅ. ᑖᓐᓇ ᐊᑐᕐᓗᒍ, 

ᐄ, ᐱᓕᒻᒪᒃᓴᐃᓂᖅ, ᐅᖃᕆᐅᖅᓴᕐᓂᖅ ᑖᒃᑯᐊ ᐃᓗᓕᖏᑦ 

ᑕᕝᕙᐅᑦᑎᐊᕋᓗᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖓᑦ 

ᐅᖃᐅᓯᐅᑐᐃᓐᓇᕈᓐᓃᕐᓗᓂ. ᑕᐃᒪ ᐃᓐᓇᑦ 

ᑕᕝᕙᓃᑦᑐᓐᓇᖅᓯᓇᔭᕈᑎᒃ ᑕᕝᕙᓂ ᐃᒃᐱᖕᓇᖅᑐᒥᒃ ᑕᕝᕙ 

ᐱᓕᕆᓂᖅᓴᐅᔪᓐᓇᖅᑰᕋᓱᒋᔭᒃᑲ ᒪᓕᒐᓕᐅᖅᑏᑦ ᑕᕝᕙᓂ. 

ᑖᓐᓇ ᐅᖃᐅᓯᕆᔭᐃᑦ ᐃᓱᒪᒃᓴᖅᓯᐅᑦᑎᐊᕈᓐᓇᖅᐸᕋ, 

ᐊᖏᕈᓐᓇᖅᖢᒍᓗ ᖃᓄᖅ ᐋᖅᑭᒍᓐᓇᕐᒪᖔᑦ. 

ᖃᓄᖅᑑᖃᑎᒌᖕᓂᒃᑯᑦ. ᑲᑐᔾᔨᖃᑎᒌᖕᓂᒃᑯᓪᓗ. ᖁᔭᓐᓇᒦᒃ 

ᐃᒃᓯᕙᐅᑕᓖᒃ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᖁᔭᓐᓇᒦᕈᒪᑐᐃᓐᓇᖅᑐᖓ ᑖᓐᓇ ᓯᕿᕐᖑᔭᐅᑉ 

ᓱᒃᑲᓂᖅᓴᑯᓗᐊ ᓄᖑᑦᑎᐊᕈᒪᒐᒃᑯ. ᐱᒋᐊᕈᑎᔅᓴᒥᒃ 

ᐊᓚᒃᑲᐃᔪᖓ. ᐃᖏᕐᕋᓯᑎᑦᑎᐊᕈᓐᓇᕐᒪᖔᑦ 

ᐱᒃᑯᒥᓇᕐᒪᖔᑦ ᐅᖃᐅᓯᕆᔭᕋ, ᐃᑉᐱᒋᔭᐅᔪᓐᓇᕐᒪᖔᑦ, 

ᐃᑉᐱᒋᔭᔅᓴᐅᑦᑎᐊᕐᒪᖔᑦ ᑖᓐᓇ ᓇᓗᓇᐃᕈᑎᒋᔭᕋ 

ᑕᕝᕙᓂ ᑐᓂᔪᒪᓪᓗᒍ ᐃᓗᐊᓃᖃᓯᐅᑎᔭᕆᐊᖃᕐᓂᖓ 

ᐱᔾᔪᑎᒋᓪᓗᒍ ᑕᐃᒃᑯᐊ 8-ᖑᒻᒪᑕ ᐃᓗᐊᓃᖃᓯᐅᑎᒻᒪᑦ. 

ᖁᔭᓐᓇᒦᒃ ᐱᕕᖃᖅᑎᑕᐅᑦᑎᐊᕋᒪ. 
 

ᐃᒃᓯᕙᐅᑕᖅ: ᒥᓂᔅᑕ ᖃᐃᕐᓂᖅ. 
 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ 

ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ ᑖᓐᓇ ᐃ ᑕᒪᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ ᑖᒃᑯᐊ 

ᐃᒃᐱᒋᔭᐅᓪᓚᑦᑖᓕᕈᑎᒃ ᑕᐃᒪ 

ᓯᓚᑐᓂᒃᑰᕈᓐᓇᕋᓗᐊᕋᑦᑕ ᑕᕝᕙᓂ ᑲᑐᔾᔨᖃᑎᒌᖕᓂᒃᑯᑦ, 

ᐱᓕᕆᓂᖅᐳᖅ ᐃᒃᐱᒋᔭᐅᓕᕈᓐᓇᖅᐳᖅ ᐊᒻᒪ ᑖᒃᑯᐊ 

ᑕᑯᓪᓗᒋᑦᑕᐅᖅ ᒪᒃᑯᒃᑐᓄᑦ ᑲᑎᒪᔨᖃᐅᕐᒥᖕᒪᑕ 

ᐃᓕᖅᑯᓯᓕᕆᔨᒃᑯᑦ ᑕᒪᐃᓐᓂᒃ. ᑖᒃᑯᐊ ᑕᐃᒪ, 

ᐱᖅᑯᓯᖏᓐᓂᒃ, ᒪᓕᒐᕆᕙᓚᐅᖅᑕᖏᓐᓂᒃ, 

ᐃᓕᓴᕆᐅᒪᑎᑕᐅᒋᐊᓕᕈᑦᑕ ᑕᒪᓐᓇ ᐅᖃᐅᓯᖅᐳᑦ 

ᐃᒃᐱᖕᓇᕐᓂᖅᓴᐅᔪᓐᓇᕋᓱᒋᑦᑎᐊᖅᐸᕋ 

ᑕᕝᕙᓂᑐᐃᓐᓇᐅᖏᑦᑐᖅ ᒪᓕᒐᓕᐅᕐᕕᖕᒥ. ᓄᓇᕘᓕᒫᒥ 

ᑖᒃᑯᐊ ᓄᓇᓕᒃᐳᑦ ᑕᑯᓪᓗᒋᑦ. ᑕᐃᒪᓐᓇ 

ᐃᓚᒋᐊᒃᑲᓐᓂᕈᒪᓕᓵᕋᒃᑯ. ᖁᔭᓐᓇᒦᒻᒪᕆᒡᓗ 

ᐃᓱᒪᒃᓴᖅᓯᐅᕈᑎᑦᑎᐊᕙᖕᒥᒃ ᓂᓪᓕᐊᕋᑖᕋᕕᑦ. 

ᖁᔭᓐᓇᒦᒃ ᐃᒃᓯᕙᐅᑕᓖᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂᒃ. 

ᒥᔅᑕ ᒪᓕᑭ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓕᑕᕆᒃᑲᓐᓂᕈᓐᓇᕋᕕᖓ. ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ ᐊᐱᖅᓲᑎᖃᕈᒪᔪᖓ. 

ᐊᐱᖅᓲᑎᒋᓚᐅᖅᑕᕐᒪ ᐃᓚᖓᓂᒃ 

ᑭᐅᔾᔪᑎᒋᓚᐅᖅᑕᖓ, ᑭᐅᕌᓂᒃᑕᐅᑦᑎᐊᓚᐅᖏᓐᓇᒪ 

ᑕᐃᑲᓂ ᐊᐱᖅᓱᕐᓂᖃᖅᑎᓪᓗᖓ ᐅᖃᐅᓯᒃᑯᑦ 

ᐃᓕᓐᓂᐊᕐᕕᖕᒥ ᖃᓄᖓᓴᖃᑦᑕᕐᓂᐅᑉ ᒥᒃᓵᓄᑦ.  

ᒥᓂᔅᑕ ᐅᖃᓚᐅᖅᓯᒪᖕᒪᑦ ᐋᖅᑭᒃᓱᐃᓯᒪᓕᖅᑐᒡᒎᖅ 

ᖃᐅᔨᒪᒋᐊᕈᑎᒃᓴᓂᒃ ᐃᓕᓐᓂᐊᕐᕕᖕᓂ 

ᓂᖓᖃᑦᑕᖅᑐᑦ ᐱᑦᑎᐊᓐᖏᓗᐊᖃᑦᑕᖅᑐᓪᓗ 

ᐱᓪᓗᒍ.  

 

ᑖᓐᓇ ᑐᑭᓯᓇᖅᓯᑎᑦᑎᐊᒃᑲᓐᓂᕈᓐᓇᖅᐱᐅᒃ ᖃᓄᖅ 

ᖃᓄᖓᓴᖏᑉᐹᓪᓕᕈᓐᓇᕐᒪᖔᑦ ᐃᓕᓐᓂᐊᕐᕕᐅᑉ 

ᐃᓗᐊᓂ. ᖃᓄᖅ ᐊᑐᖅᑕᐅᓂᐊᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᒻᒪ ᒪᓕᒐᓕᐅᖅᑎ ᖁᔭᓐᓇᒦᒃ ᑕᐃᒫᒃ 

ᐊᐱᕆᖕᒪᑦ. ᑕᐃᒃᑯᐊ ᖃᐅᔨᒪᓇᓱᖃᑦᑕᕋᒃᑭᑦ 

ᐊᐱᖅᑯᑎᐅᖃᑦᑕᖅᑐᑦ ᐃᓕᓴᕕᐅᑉ ᐃᓗᐊᓂ 

ᐋᓐᓂᖅᓯᖃᑦᑕᖅᑐᕕᓂᕐᓂᒃ. ᑕᐃᒪ ᐋᖅᑭᒃᓯᔪᒐᑦᑕ 

ᑎᑎᕋᕐᕕᐅᖃᑦᑕᕐᓂᐊᖅᑐᓂᒃ 

ᖃᐅᔨᒪᔾᔪᑎᐅᖃᑦᑕᕐᓂᐊᖅᑐᓂᒃ. 

ᖃᓄᐃᓕᕙᓪᓕᐊᕙᖕᒪᖔᑕ ᐋᓐᓂᖅᑕᐅᖃᑦᑕᖅᑐᑦ, 

ᐋᓐᓂᖅᑎᕆᓂᐅᖃᑦᑕᖅᑐᕐᓗ ᐃᓕᓴᕖᑦ ᐃᓗᐊᓂ. 

ᑎᑎᕋᖅᑕᐅᓯᒪᖃᑦᑕᕐᓂᐊᖅᑐᐃᑦ.  

 

ᑲᓐᖑᓇᖅᑐᓕᕆᓂᖅ ᐃᓱᒪᒋᓪᓗᒍ ᐊᑎᖏᑦ 

ᐃᓚᖏᓪᓗ ᑎᑎᕋᖅᑕᐅᕙᖏᑦᑐᑦ 

ᐅᖃᐅᓯᐅᔪᖃᕋᐃᖕᒪᑦ ᐱᑦᑎᐊᕐᓂᖏᑦᑐᓂᒃ. ᑖᒃᑯᐊ 

ᕿᒥᕐᕈᐊᖃᑦᑕᓲᕆᔭᕗᑦ ᖃᓄᐃᑦᑐᖃᕐᓂᕋᐃᖕᒪᑦ 

ᐃᓕᓴᕕᑦᑎᓐᓂᒃ, ᑕᒪᒃᑯᐊ, ᐃᓕᓴᕕᐅᑉ ᐊᖏᓂᖓ, 

ᓂᓐᓂᐅᓗᐊᖅᑰᔮᖅᑲᑕᓗ ᐊᒻᒪᓗ ᐃᓕᓴᐃᔨᓂᑦ 

ᖃᔅᓯᓂᒃ ᐃᓕᓐᓂᐊᖅᑎᖃᕆᐊᖃᖅᑎᑕᐅᖕᒪᖔᑕ 

ᑕᐃᑲᓂ ᐃᓕᓴᕕᖕᒥ ᐊᒻᒪᓗ ᐅᐸᖃᑦᑕᕐᓃᑦ, 

ᐅᐸᖃᑦᑕᖏᓐᓃᓪᓗ. ᖃᓄᕐᓗ ᐃᓚᒌᑦ 

ᐱᖃᑕᐅᑎᑕᐅᕙᖕᒪᖔᑕ. ᐊᒻᒪ ᖃᓄᖅ 

ᐊᐅᓚᑦᑎᐊᖅᑐᑦ ᖃᐅᔨᒪᓇᓱᐊᖃᑦᑕᖅᑐᑎᒍᑦ.  

 

ᐅᓇᓕ ᐊᑐᖅᐸᓐᖏᑕᕗᑦ ᑭᒃᑯᑐᐃᓐᓇᕐᓂᒃ 

ᐃᑲᔪᕋᓱᒃᑐᑕ ᐃᓕᓴᕕᓕᒫᖔᖅ ᖃᓄᐃᕝᕕᐅᖕᒪᖔᖅ 

ᖃᐅᔨᒪᓇᓱᒃᑐᑕ ᐃᓕᓴᕕᖕᒥ ᓯᕗᓕᖅᑎᖏᑦ 

ᐊᑐᖃᑦᑕᖁᔭᕗᑦ. ᒪᓕᔅᓱᐊᕈᑎᓂᒃ ᖃᐅᔨᒪᔾᔪᑎᓂᒃ, 

ᐃᓕᓴᐃᔩᑦ ᐅᕝᕙᓘᓐᓃᑦ ᐃᓕᓴᐃᔩᑦ 

ᐊᖓᔪᖅᑳᖓᑐᐊᖅ ᐅᓂᒃᑳᕆᐊᖃᖏᑦᑐᖅ. 

ᑕᐃᒃᑯᐊᑑᖏᑦᑐᑦ ᐊᓪᓛᑦ ᓱᕈᓯᖅᑕᐅᑎᓄᑦ ᐊᖁᑏᑦ, 

ᐊᓈᓇᖏᑦ ᐊᑖᑕᖏᓪᓘᓐᓃᑦ, ᐃᓱᒫᓗᒃᑐᖃᖅᐸᑕ 

ᑕᐃᑯᖓᑦᑕᐅᖅ ᑎᑎᕋᖅᑕᐅᖁᔨᒃᐸᑕ 

ᑕᐃᒪᓐᓇᐃᑦᑐᓐᓇᕐᒥᔪᑦ ᐃᓕᓴᕕᐅᑉ ᐊᖓᔪᖅᑳᖓᓂᒃ 

ᐅᖃᖃᑎᖃᕐᓗᑎᒃ. ᐊᔾᔨᒌᖏᑦᑐᓂᒃ 

ᐊᖅᑯᑎᖃᕈᓐᓇᖅᑐᑦ. ᐊᑕᐅᓯᐅᖏᑦᑐᒥᒃ 

ᓄᐊᑕᐅᖃᑦᑕᕐᓂᐊᖅᑐᑦ ᐃᓕᓴᐃᔨᓄᑐᐊᖑᖏᑦᑐᖅ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᒻᒪ 

ᐃᓕᓐᓂᐊᖅᑐᓄᑦ ᓯᕗᓂᒃᓴᒧᑦ ᐸᕐᓇᐅᑎᐅᖕᒪᑦ 

ᒫᓐᓇᒧᓪᓕ ᑕᐃᒃᑯᐊ ᐃᓕᓐᓂᐊᕐᕕᖕᒥ 

ᖃᓄᖓᓴᖃᑦᑕᖅᑐᑦ ᓵᓚᓯᐊᖃᖃᑦᑕᖅᑐᑦ ᓱᓇᒥᒃ 

ᐸᕐᓇᐅᑎᖃᖅᐱᓯ ᒫᓐᓇ ᒫᓐᓇᒧᑦ ᐊᑐᕐᓂᐊᖅᑐᒥᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ 

ᐊᐱᕆᖕᒪᑦ ᑕᐃᒫᒃ. ᐊᐱᖅᑯᑎᖃᕋᑖᕐᒪᓄᓇ 

ᓱᓲᖑᖕᒪᖔᑦᑕ ᑕᐃᒃᑯᓂᖓ ᐱᑦᑎᐊᖅᐸᖏᑦᑐᓄᑦ 

ᐱᕋᔭᒃᐸᒃᑐᓄᑦ ᐃᓕᓐᓂᐊᖅᑎᐅᖃᑎᒥᓂᒃ. 

ᖃᐅᔨᒪᑦᑎᐊᕋᓱᓲᖑᔪᒍᑦ ᑕᐃᒪᐃᑦᑐᖃᕋᐃᖕᒪᑦ 

ᑲᒪᒋᔭᐅᑦᑕᐅᑎᒋᑎᒐᓱᐊᓲᕗᑦ 

ᓲᖑᓵᓗᐊᖅᑐᖃᕋᐃᖕᒪᓪᓗ 

ᐱᕋᔭᖃᑦᑕᓗᐊᖅᑐᖃᕌᖓᓪᓗ ᐃᓕᓴᕕᖕᒥ 

ᐃᖅᑲᓇᐃᔭᖅᑎᖏᑦ ᐱᓕᕆᖃᑕᐅᑎᑕᐅᓲᑦ. 

ᖃᐅᔨᒪᑎᑕᐅᒐᓱᓲᑦ ᖃᓄᖅ 

ᖃᓱᕚᓪᓕᐊᓯᒍᓐᓇᕐᒪᖔᑕ. ᐱᓗᐊᓕᖅᑐᐊᓘᖁᓇᒋᑦ 

ᐊᒻᒪᓗ ᖃᓄᖅ ᓄᖃᖓᑎᑕᐅᔪᓐᓇᕐᒪᖔᑕ 

ᐱᕋᔭᓐᓂᐅᖃᑦᑕᖅᑐᖅ ᐃᓕᓐᓂᐊᖅᑎᐅᖃᑎᒥᓂᒃ. 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓕᓴᕕᐅᑉ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᕐᓂᖃᖅᑎᓪᓗᒋᑦ.  

 

ᑕᒪᐅᓇ ᑲᓇᑕᒥᓗ ᕆᐊᑦ ᑯᕌᔅ−ᑯᑎᒍᑦ 

ᐃᓕᓐᓂᐊᖅᑎᑕᐅᑎᖃᑦᑕᕐᒥᔭᕗᑦ ᑖᓐᓇ 

ᑎᓴᒪᐃᕋᖅᑎᖅᑐᑎᒃ ᐊᕐᕌᒍᒥ 

ᐃᓕᓐᓂᐊᖃᑕᐅᔪᒪᒐᐃᖕᒪᑕ ᐃᖅᑲᓇᐃᔭᖅᑎᕗᑦ 

ᐱᖃᑕᐅᔪᓐᓇᓲᑦ. ᑕᐃᒃᑯᐊ ᐃᓕᖁᓲᕗᑦ ᖃᓄᖅ 

ᑲᒪᔪᒃᓴᐅᖕᒪᖔᑕ ᑐᐊᕕᕐᓇᖅᑐᓂᒃ ᑭᓱᑐᐃᓐᓇᕐᓂᒃ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᖃᐅᔨᒪᐃᓐᓇᕋᓱᓲᖑᖕᒥᔪᒍᑦ 

ᐱᓗᐊᓕᖅᑕᐃᓕᒪᑎᑦᑐᑎᒍᑦ ᐱᑯᑦᑐᒃᑐᖃᕋᐃᖕᒪᑦ. 

ᐃᓕᓐᓂᐊᖅᑏᑦ ᐅᖃᖃᑎᒋᓲᕗᑦ ᐊᓈᓇᒃᑯᖏᑦ 

ᐊᑖᑕᒃᑯᖏᑦ ᐱᖃᑕᐅᓪᓗᑎᒃ ᖃᐅᔨᕕᒋᒐᓱᐊᖅᑐᑎᒍᑦ 

ᓱᖕᒪᑦ ᐅᐸᖃᑦᑕᖏᒻᒪᖔᑕᓘᓐᓃᑦ 

ᐃᓱᒫᓗᓇᖅᓯᓂᖅᑲᑦ ᐅᐸᓐᖏᓗᐊᖃᑦᑕᕐᓂᖓ. 

ᖃᐅᔨᒻᒪᑎᐊᕋᓱᓲᖑᔪᒍᑦ ᐊᖏᔪᖅᑳᖏᓪᓗ 

ᐃᓕᓴᐃᔩᓪᓗ ᖃᐅᔨᒪᑦᑎᐊᖅᑎᑕᐅᒐᓗᐊᕐᒪᖔᑕ 

ᓱᒋᐊᕆᐊᖃᓐᖏᒃᑲᓗᐊᕐᒪᖔᑕᓘᓐᓃᑦ ᐃᓚᒌᑦᑕᐅᖅ 

ᑕᐃᒫᒃ ᐱᖃᑕᐅᑎᑕᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑖᒃᑯᐊ 

ᐃᓕᓐᓂᐊᕈᑕᐅᖃᑦᑕᖅᑐᐃᑦ ᖁᑦᑎᓐᓂᖅᓴᓄᑦ 

ᓄᓇᕘᓗᒃᑖᒥᒃ ᐊᔾᔨᒌᒻᒪᖔᑦ ᑐᑭᓯᒍᒪᓕᕐᒥᔪᖓ, ᓲᓗ 

ᖁᕝᕙᓯᓐᓂᓕᓐᓄᑦ 10-ᒥ ᐱᒋᐊᕐᓗᒍ 12-ᒧᑦ 

ᑎᑭᓪᓗᒍ. ᑖᒃᑯᐊ ᐃᓕᓐᓂᐊᕈᑎᖏᑦ ᑕᒪᕐᒥᒃ 

ᐊᔾᔨᒌᖑᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ 

ᒪᓕᖃᑦᑕᖅᑐᑦ ᐃᐊᓪᐴᑕᒥ ᐃᓕᓐᓂᐊᕈᑎᖏᓐᓂᒃ. 

ᑕᐃᒪ ᐊᔾᔨᒌᓕᖅᑎᑕᐅᓯᒪᕗᐃᑦ ᑕᐃᒃᑯᐊ 

ᐃᐅᓪᐴᑕᒦᖓᖅᑐᐃᑦ ᐃᓕᓴᕕᑦᑎᓐᓄᑦ.  

 

ᐊᒻᒪ ᐱᕙᓪᓕᐊᒻᒥᔪᒍᑦ ᒪᕐᕉᓐᓂᒃ ᐅᖃᐅᓰᓐᓂᒃ 

ᐊᑐᕐᓗᑎᒃ ᐃᓕᓐᓂᐊᑎᑦᑎᓂᕐᒥᑦ ᓄᓇᕗᒻᒥ. 

ᒥᑭᔫᑕᐅᓂᖅᐹᖏᓐᓂᒃ ᐅᕝᕙᓯᓐᓂᓕᓐᓄᑦ 6-ᒧᑦ. 

ᐊᒻᒪ ᐱᒋᐊᓕᕋᑖᖅᑎᓪᓗᒋᑦ 

ᐃᓕᓐᓂᐊᖅᑕᐅᖃᑦᑕᓂᐊᖅᑐᓂᒃ 

ᐊᔾᔨᒌᓕᖅᑎᑕᐅᓯᒪᔪᓂᒃ ᐃᓚᐅᖅᑐᓪᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ. ᑕᐅᓇᓐᖓᑦ 

ᒥᑭᔫᑕᐅᓂᐊᖅᐹᖏᓐᓂᒃᒃᑕᑉᐸᐅᖓ 

ᐱᔭᕇᕐᓂᓕᒫᖏᓐᓄᑦ, ᐃᓕᓐᓂᐊᕈᑎᔅᓴᓂᒃ ᑕᐃᒫᒃ 

ᐊᖅᑭᑦᑎᕆᖃᑦᑕᓂᐊᖅᑐᐃᑦ ᖃᐅᔨᓴᕈᑎᔅᓴᓂᓪᓗ, 

ᐃᓕᓴᐃᔨᔅᓴᓂᓪᓗ. ᐃᓘᓐᓇᑦᑎᐊᖏᓐᓄᑦ 

ᐃᓕᓐᓂᐊᖅᑕᐅᔭᕆᐊᓖᑦ ᐃᓕᓴᐃᔨᔅᓴᖏᓐᓂᒃ. 

 

ᐊᒻᒪᑦᑕᐅᖅ ᐱᓕᕆᐊᖃᕐᒥᔪᒍᑦ ᖃᐅᔨᒪᑦᑎᐊᕋᓱᑦᑐᑕ 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᖃᑦᑕᖅᑐᐃᑦ, 

ᐃᓕᓐᓂᐊᖅᑐᐃᑦ ᖃᐅᔨᒪᑦᑎᐊᕋᓗᐊᕐᒪᖔᑕ 

ᐃᓕᓴᑎᑦᑎᔾᔪᑎᒋᒋᐊᖃᓛᖅᑕᖏᓐᓂ 

ᐃᓕᓴᐃᔨᐅᓕᖅᑲᑕ, ᓄᑖᓂᒃ 

ᐃᓕᓐᓂᐊᕋᔅᓴᐅᒐᔭᖅᑐᓂᒃ. ᐃᓕᓐᓂᐊᕈᑎᓕᐅᖅᑐᐃᑦ 

ᒫᓐᓇ ᐃᓕᓐᓂᐊᖅᑕᐅᓲᓕᒫᑦᑎᐊᕌᓗᐃᑦ 

ᐊᑕᖏᖅᑕᐅᓪᓗᑎᒃ ᐊᒻᒪ 

ᐊᑐᓕᖅᑎᑕᐅᕙᓪᓕᐊᓂᐊᕐᖓᑕ.  

 

ᐅᓐᓄᐊᖏᓐᓇᖅ ᓴᖅᑭᔮᖏᒻᒥᔪᑦ. 

ᐊᑐᖅᐸᓪᓕᐊᓂᐊᖅᑕᕗᑦ ᐃᓕᓴᕕᑦᑎᓂ 

ᐋᖅᑭᑎᖅᑕᐅᕙᓪᓕᐊᓗᑎᒃ, ᐃᓕᓴᐃᔨᓂᒃ 

ᑐᓴᖃᑦᑕᓂᐊᖅᑐᒍᑦ ᖃᓄᖅ ᐊᐅᓚᑦᑎᐊᕐᒪᖔᑕ. 

ᑭᓯᐊᓂ ᓴᓐᖏᓕᖅᑎᒐᓱᐊᖏᓐᓇᖅᑕᕗᑦ 

ᐃᓕᓐᓂᐊᕈᑏᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᔾᔪᑎᖃᖅᑐᖅ ᐊᐱᖅᑯᑎᒋᓗᐊᓵᖅᑕᕋ ᑕᐃᒃᑯᐊ 

ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑐᐃᑦ ᖁᕝᕙᓯᓐᓂᓕᓐᓂᒃ 

10-ᒦᑦᑐᑦ ᐃᓕᓐᓂᐊᕈᑎᖏᓐᓂᒃ ᓇᒃᓯᐅᔾᔭᐅᓚᐅᕋᒪ. 

ᖁᕝᕙᓯᓐᓂᓕᓐᓃᑦᑐᓄᑦ 5-ᒨᖓᔪᑦ. 

ᑕᐃᒫᖑᒋᐊᖃᖏᑦᑐᑦ, ᐃᓕᓐᓂᐊᖅᑐᖁᑎᕗᑦ 

(ᑐᓵᔨᑎᒍᑦ) ᐃᓕᓐᓂᐊᑦᑎᐊᖁᒐᑦᑎᒍ 

ᐃᓕᓐᓂᐊᖅᑐᖁᑎᕗᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐊᖅᑭᒋᐊᖅᑕᐅᔭᕆᐊᖃᓪᓚᕆᒃᑐᖅ ᐃᓕᓐᓂᐊᖁᑏᑦ 

ᓴᓐᖏᑦᑎᒋᐊᖅᑕᐅᓯᒪᔭᕆᐊᓖᑦ 

ᐃᓕᓐᓂᐊᖅᑐᖁᑎᕗᑦ ᐃᓕᓐᓂᐊᑦᑎᐊᖁᒐᓗᐊᕋᑦᑎᒍ 

ᐊᒻᒪ ᑲᑉᐱᐊᓱᖏᓪᓗᑎᒃ ᐃᓕᓐᓂᐊᖁᔨᓪᓗᖓ. ᑖᓐᓇ 

ᐅᖃᐅᓯᒃᓴᑐᐃᓐᓇᐅᓪᓗᓂ, ᐱᖃᑖ ᐊᓯᐊᓄᖔᕐᓕ 

ᒥᓂᔅᑕᒧᑦ ᓅᑦᑐᒪᓕᕐᒥᔪᖓ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐃᒻᒥᓃᖅᑕᐃᓕᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᑕᐃᓐᓇ ᒪᓕᒐᓕᐅᖅᑎᐅᖃᑎᒪ ᓇᒃᑎᓕᖕᒧᑦ 

ᐊᐱᖅᑯᑎᒋᖅᑲᐅᔭᖓ, ᐃᒻᒥᓃᖅᑕᐃᓕᓂᖅ 

ᐸᕐᓇᐅᑎ. ᐊᑯᓂᐊᓗᒃ ᐸᕐᓇᒃᑕᐅᓯᒪᓕᕐᒪᑦ ᑕᐃᒃᑯᐊ 

ᒥᓂᔅᑕᐃᑦ ᓯᕗᓕᖅᑎᐅᓚᐅᖅᑐᑦ ᐲᑕ ᑕᑉᑑᓇ, 

ᑐᐊᕕᕐᓇᖅᑐᒃᑯᑦ ᐃᒻᒥᓃᖅᑕᐃᓕᓂᕐᒥᒃ 

ᐅᓗᕆᐊᓇᖅᑐᒦᓕᕐᓂᖓᓂᒃ ᓄᓇᕗᑦ 

ᐱᓚᐅᖅᓯᒪᑎᓪᓗᒍ.  

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᑕᐃᒪᐃᑦᑐᒦᑦᑕᕆᐊᖃᓕᖏᒃᑲᓗᐊᕐᒪᖔᑦᑕ ᓄᓇᕗᒻᒥ 

ᐃᒻᒥᓃᖃᑦᑕᖅᑐᐃᑦ ᐊᒥᓲᖕᒪᑕ, ᐊᒥᓲᓂᖅᓴᒥᒃ 

ᓇᓴᐅᑎᖃᖅᐸ ᐅᕝᕙᓘᕝᕙ ᐊᒥᓲᖏᓐᓂᖅᓴᐅᕙᑦ 

ᒫᓐᓇ ᓈᓴᐅᑎᖁᑎᒋᔭᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ, ᒥᔅᑕ ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. 

ᐅᖃᐅᓯᒃᓴᕆᔭᖏᑦ ᓱᓕᔪᑦ. ᑖᒻᓇ ᐸᕐᓇᐅᒐᖃᕐᓂᖅ 

ᖃᑉᓗᓇᐅᔭᕐᓗᖓᖃᐃ. (ᑐᓵᔨᑎᒍᑦ) ᑖᓐᓇ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᑐᑭᓯᒧᐊᒍᑎᒃᓴᖅ 

ᐋᖅᑭᔅᓯᒪᓕᖅᑑᒐᓗᐊᖅ ᐊᕐᕌᒍᓄ 

ᖃᑦᑎᒻᒪᕆᓐᓄᒃᑭᐊᖅ. ᐊᒻᒪ ᐱᓕᕆᒋᐊᕐᓂᒃᒧᑦ 

ᐸᕐᓇᐅᑎᖓ ᒫᓐᓇ ᐱᓕᕆᐊᕆᒐᑦᑎᒍ. ᑕᐃᒪᓕ 

ᑭᖑᓪᓕᖅᐹᖅ ᐱᓕᕆᒋᐊᕐᓂᐅᒋᐊᖃᔪᔪᖅ ᐊᕐᕌᒍᓄᑦ 

ᑕᓪᓕᒪᓄᑦ. ᒫᓐᓇᑕᐃ 

ᐱᔭᕇᖅᑕᐅᒋᐊᑭᓪᓕᓪᓚᕆᑦᑑᒐᓗᐊᖅ ᑲᑐᑎᒐᑦᑎᒍᑦ, 

ᐊᕐᕌᒍᓄᑦ ᑕᓪᓕᒪᓄᑦ ᒪᓕᓐᓂᐊᕐᒥᔭᕗᑦ 

ᐱᔭᕇᖅᑕᐅᑉᐸᑦ. ᐊᒻᒪ ᑭᓪᓕᓯᐊᖅᑕᐅᓯᒪᔪᑦ 

ᓈᓴᐅᖅᑕᐅᓯᒪᓂᖏᓪᓕ ᐅᖃᐅᓯᕆᓗᒋᑦ. 
 

ᑭᓪᓕᓯᓂᐊᖅᑕᐅᓯᒪᔪᐃᑦ ᓈᒻᒪᒋᔭᔅᓴᐅᖏᑦᑐᑦ, 

ᑕᑯᓚᐅᕋᓗᐊᖅᑐ ᐊᓯᔾᔨᖅᓯᒪᔪᓂᒃ ᓈᓴᐅᑎᖏᓐᓂᒃ 

ᖃᑦᑎᐅᓂᖏᓐᓃᑦ ᐃᒻᒥᓃᖃᑦᑕᖅᑐᒥᓃᑦ. 

ᓄᕙᓐᓇᕐᔪᐊᖅᑕᖃᖅᑎᓪᓗᒍ ᐊᒻᒪ 

ᐳᓈᕈᓘᔭᖁᔭᐅᑎᓐᓇᒋᑦ ᓄᕙᓐᓇᕐᔪᐊᕐᒧᑦ, 

ᓄᓇᕗᒻᒥᐅᓪᓗ ᖃᓄᐃᓕᐅᕐᓂᖏᑦ 

ᐊᓯᓂᒃᑎᑕᐅᔪᒻᒪᑕ ᓄᕙᓐᓇᕐᔪᐊᖅᑕᖃᑦᑎᓪᓗᒍ. 

ᑕᑯᓐᓈᖅᑐᒋᑦ ᖃᑦᑎᐅᓂᖏᑦ ᐅᖃᕈᓐᓇᖅᑐᒍᑦ 

ᐃᒻᒥᓃᖃᑦᑕᕐᓂᖅ ᐊᖏᔪᐊᓗᒃ ᓱᓕ ᐊᔅᓱᐊᓗᒃ 

ᐃᓱᒫᓗᒋᔭᐅᔪᖅ ᓄᓇᕗᒻᒥ, ᐃᓱᒫᓗᓇᖅᑐᖅ. 

ᐊᒥᓲᓗᐊᓪᓚᕆᑦᑐᐊᓘᖃᑦᑕᖅᑐᑦ ᓱᓕ ᐃᒻᒥᓃᖅᑐᐃᑦ. 

ᑲᓇᑕᒥᐅᑕᐅᖃᑎᓕᒫᕗᑦ ᑕᑯᓐᓈᕐᓗᒋᑦ, ᐃᓄᖏᓐᓂᒃ 

ᒪᓕᓪᓗᒋᑦ ᖃᑎ %-ᖏᓐᓂᒃ ᑕᑯᓐᓈᖅᑐᓂ. 

ᖃᑦᑎᐅᓂᖏᑦ ᑕᐃᒪ ᓴᖅᑭᔮᖅᑎᑦᑎᕙᒻᒪᑕ ᐅᕙᒍᑦ 

ᐱᓕᕆᓂᕆᔭᖏᓐᓂᒃ ᐱᓕᕆᓐᖏᓐᓂᕆᔭᖏᓐᓂᓪᓗ. 

ᑕᐃᒫᒃ ᐃᑲᔪᖅᓯᒍᑎᓂᒃ 

ᐱᑕᖃᖅᑎᑦᑎᑲᓐᓂᕆᐊᖃᖅᑐᒍᑦ, ᓄᓇᕗᒻᒥᐅᑕᓄᑦ 

ᐃᑲᔪᖅᑕᐅᕕᔅᓴᕐᓂᒃ ᓴᖅᑭᖅᑎᕆᒃᑲᓂᕐᓗᑕ.  
 

ᐊᒻᒪ ᒪᓕᒐᓕᐅᖅᑎᐅᑉ ᓇᑦᑎᓕᒻᒧᑦ 

ᐅᖃᐅᓯᕆᖅᑲᐅᔭᖏᑦ, ᑭᓱᓂᒃ 

ᐱᒋᐊᖅᑎᑦᑎᓯᒪᒻᒪᖔᑦᑕ. ᒪᓕᒐᓕᐅᖅᑏᑦ 

ᓇᓗᓇᐃᖅᑐᐃᓂᖅᓴᐅᖁᑉᐹᖓ 

ᓈᓴᐅᑎᓂᒃ ᑕᐃᒍᐃᓗᖓ 

ᑕᐃᒪᐃᒍᓐᓇᕋᔭᕋᓗᐊᕐᒥᔪᖓ. ᑭᓯᐊᓂ ᒫᓐᓇᒧᑦ 

ᑕᐃᒫᑐᐊᑦ ᑭᐅᔪᓐᓇᑲᐃᓐᓇᖅᑕᕋ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 
 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕈᐊᖅᑕᐅᓵᖅᑎᓪᓗᑕ ᑕᕝᕙᓂ ᑲᑎᒪᕝᕕᐅᑉ 

ᐃᓗᐊᓂ ᒪᒃᑯᒃᑐᐃᑦ ᐃᓯᓚᐅᖅᓯᒪᔪᐃᑦ, 

ᖃᓄᐃᓕᐅᕆᐊᖁᔨᓪᓚᕆᓕᖅᑐᐃᑦ. ᓯᕗᓕᖅᑎᕗᑦ 

ᐅᖃᑦᑎᐊᒻᒪᕆᓚᐅᖅᓯᒪᔪᖅ ᑕᕝᕗᖓ ᐃᒡᓗᒧᑦ 

ᑐᓴᖅᑐᒍᑦ ᑭᓯᐊᓂ (ᑐᓵᔨᑎᒍᑦ) 

ᖃᓄᐃᓕᐅᖅᑐᖃᓐᖏᑦᑐᖅ. (ᑐᓵᔨᑎᒎᕈᓐᓃᖅᑐᖅ) 

ᖃᓄᖅ ᖃᓄᒃᑲᓐᓂᖅ ᑐᓴᖅᑕᐅᓂᐊᕐᒪᖔᑦ 

ᖃᐅᔨᒪᖏᑦᑐᖓ (ᑐᓵᔨᑎᒍᑦ) ᐅᕙᓃᔪᔪᑦ 

ᐃᒡᓗᕐᔪᐊᕐᒥ, (ᑐᓵᔨᑎᒎᕈᓐᓃᖅᑐᖅ) ᒪᒃᑯᒃᑐᑦ, 

(ᑐᓵᔨᑎᒍᑦ) ᖃᓄᐃᓕᐅᖁᔨᓕᖅᑐᐃᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. (ᑐᓵᔨᑎᒍᑦ) 

ᖃᓄᒃᑲᓂᕐᓗᑭᐊᖅ ᐅᖃᐅᓯᕆᒍᓐᓇᖅᑲᕋ 

ᓴᓐᖏᓈᕐᓂᖅᓴᐅᓗᒍ. ᓄᓇᕗᒻᒥᐅᓕᒫᑦᑎᐊᑦ 

ᐊᑦᑐᖅᑕᐅᓯᒪᕙᓪᓚᐃᓕᕐᖓᑕ ᐃᒻᒥᓃᕐᓂᕐᒧᑦ. 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, (ᑐᓵᔨᑎᒍᑦ) 

ᖃᓄᐃᓕᐅᖁᔨᓪᓚᕆᓕᖅᑐᑦ (ᑐᓵᔨᑎᒎᕈᓐᓃᖅᑐᖅ) 

ᒪᒃᑯᒃᑐᖁᑎᕗᑦ (ᑐᓵᔨᑎᒍᑦ) ᐃᓅᒍᓐᓃᐸᓪᓕᐊᒻᒪᑕ 

ᐃᒻᒥᓃᕐᓂᒃᑯᑦ.  
 

(ᑐᓵᔨᑎᒎᕈᓐᓃᖅᑐᖅ) ᒪᒃᑯᒃᑐᐃᓐᓇᐅᖏᑦᑐᑦ 

ᐃᓐᓇᐅᓕᖅᑐᓪᓘᓐᓃᑦ (ᑐᓵᔨᑎᒍᑦ) ᐅᓅᒍᓐᓃᖅᐸᑦᑐᑦ 

ᐃᒻᒥᓃᕐᓂᒃᑯᑦ. ᖃᓄᒃᑲᕐᓂᖅ ᑕᑯᔅᓴᐅᑎᒍᓐᓇᖅᐸᕋ. 

(ᑐᓵᔨᑎᒎᕈᓐᓃᖅᑐᖅ) ᖃᓄᖅ, ᒥᓂᔅᑕ 

ᐊᐱᕆᒃᑲᓐᓂᕐᓚᒍ ᑕᐃᒃᑯᐊ (ᑐᓵᔨᑎᒍᑦ) 

ᑐᐊᕕᕐᓇᖅᑐᒃᑰᓚᐅᖅᑎᓪᓗᒋᑦ 

ᐃᒻᒥᓃᖅᑕᐃᓕᑎᑦᑎᓂᕐᒥᒃ, (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᖅᑎᐅᓚᐅᖅᑐᐃᑦ ᓯᕗᓂᖔᑦᑎᓐᓂ. 

ᓈᓴᐅᑎᖏᑦ ᐊᔾᔨᒋᑉᐸᑦ ᐅᕝᕙᓘᓐᓃᑦ 

ᖁᑦᑎᓐᓂᖅᓴᐅᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᒪ’ᓇᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. 

(ᑐᓵᔨᑎᒍᑦ) ᓈᓴᐅᑎᖏᑦ ᖃᑦᑎᐅᓂᖏᑦ 

ᐅᖃᐅᓯᕆᓗᒋᑦ ᐃᓛᒃ, ᑖᒃᑯᐊ 

ᓇᓗᓇᐃᖅᑐᕈᓐᓇᖅᑕᕋᓗᐊᒃᑲᐅᑯᐊ 

ᐅᑕᖅᑭᒐᓛᕌᔾᔪᑲᐃᓐᓇᕈᓐᓇᕈᔅᓯ. ᒪᒥᐊᓇᖅ. ᑖᒃᑯᐊ 

ᓈᓴᐅᑏᑦ ᒫᓐᓇ ᓇᓂᓂᖅ ᐊᔪᕋᒃᑭᑦ, ᑕᒪᒃᑯᐊ 

ᐃᒻᒥᓃᖃᑦᑕᑐᐃᑦ ᓈᓴᐅᑏᑦ ᑕᐃᑉᓱᒪᓂᒥᒃ 

ᐱᒻᒪᕆᐅᑎᑕᐅᓂᕋᖅᑕᐅᓚᐅᖅᑎᓪᓗᒍ ᒫᓐᓇᒧᑦ 

ᑎᑭᓪᓗᒍ. ᒪᓕᒐᓕᐅᖅᑏᑦ ᐅᖃᕐᒥᖕᒪᑦ ᑕᒪᒃᑯᐊ 

ᑕᑯᔭᐅᔪᒪᔪᐃᑦ 

ᐊᖏᖃᑎᒋᑦᑎᐊᖅᑕᕋ. ᑕᒪᓐᓇ ᖃᓄᑐᐃᓐᓇᖅ 

ᐱᓕᕆᔭᕆᐊᖅᑐᒍᑦ, ᐱᓕᕆᔪᒍᑦ ᐃᓚᖓᑦ.  

 

ᐊᔾᔨᒌᖏᑦᑐᓂᒃ ᑕᒪᓐᓇ ᐅᖃᐅᓯᕆᖅᑲᐅᔭᕗᑦ 

ᓄᓇᕗᑦ ᐃᖕᒥᓃᖅᑕᐃᓕᒪᓂᕐᒧᑦ ᐸᕐᓇᒍᑕᐅᔪᐃᑦ 

ᑕᐃᑲᓂ ᐃᓗᐊᓂ. ᐱᓕᕆᐊᑎᖃᖅᑐᒍᑦ ᑖᒃᑯᐊ 

ᐃᓱᒪᓕᕆᓂᕐᒧᑦ ᐱᔾᔪᑎᖃᖅᑐᐃᑦ ᐃᓅᓯᓕᕆᓂᖅ 

ᓄᓇᕗᒻᒥ.  

 

ᐱᓕᕆᖃᑎᖃᕐᒥᔪᒍᑦ ᑲᑐᔾᔨᖃᒌᖑᔪᐃᑦ 

ᑮᓇᐅᔭᓕᐅᕋᓱᖏᖦᖢᑎᒃ ᐱᓕᕆᓇᓱᒃᑐᐃᑦ 

ᑐᐊᕕᕐᓇᖅᑐᓕᕆᓂᕐᒧᑦ. ᒪᒥᓴᕐᓂᕐᒥᒃ ᐱᓕᕆᔪᐃᑦ 

ᓄᓇᓕᖕᓂ ᐃᑲᔪᕆᐊᑐᖅᖢᑎᒃ ᑕᒪᓐᓇ ᑕᒪᒃᑯᐊ 

ᓄᓇᓕᖕᓂ ᑐᑭᓯᕋᖅᑐᕌᖓᑦ ᖃᐃᖃᑦᑕᖅᑐᐃᑦ, 

ᐅᐱᒋᕙᑦᑎᒋᑦ.  

 

ᑕᒪᓐᓇ ᐃᒻᒥᓃᖅᑕᐃᓕᒪᓂᕐᒧᑦ ᑮᓇᐅᔭᖃᖅᑐᑦ $3-

ᒥᓕᐊᓐ ᐊᕐᕌᒍᑦ ᐃᓗᐊᓂ, ᓄᓇᕗᒻᒧᑦ 

ᑐᓂᐅᖅᑲᐃᖃᑦᑕᖅᑐᐃᑦ.  

 

ᐊᖑᑏᑦ ᐊᑏ ᐊᖑᑏᑦ. ᑖᒃᑯᐊ ᐊᖑᑏᑦ ᓄᓇᕗᒻᒥ 

ᐃᓱᒪᒋᓪᓗᒋᑦ ᑖᒃᑯᐊ ᐱᓕᕆᑐᐃᓐᓇᖏᓪᓗᓂ 

ᐊᐅᓪᓚᑐᐃᓐᓇᖏᓪᓗᓂ ᐃᓗᐊᓅᕐᓗᓂ. ᑖᓐᓇ 

ᐱᕈᖅᐸᓪᓕᐊᑎᓪᓗᒋᑦ ᑕᐃᑲᓂ ᓄᓇᓕᖕᒥ ᑖᒃᑯᐊ 

ᐃᑲᔪᕐᓗᒋᑦ.  

 

ᐊᒻᒪ ᐊᓯᖏᑦ ᐱᓕᕆᐊᕆᔭᕗᑦ ᒪᒃᑯᒃᑐᐃᑦ 

ᑐᕌᒐᕆᔭᕗᑦ ᒪᑐᐃᒐᕆᖅᑲᐅᔭᐃ 

ᐅᖃᐅᓯᕆᖅᑲᐅᔭᒃᑲ. ᑕᒪᒃᑯᐊ ᐊᔾᔨᒋᖏᑦᑐᐃᑦ 

ᑲᒪᒋᓇᓱᒃᑕᕗᑦ ᐅᐃᕆᓯᒪᔪᐃᒡᓗ ᐃᓗᐊᓂ. 

ᐊᖅᑯᓴᕆᐊᖅ ᒪᒥᓴᕐᓂᖅ ᑕᒪᒃᑯᐊᑕᐅᖅ 

ᓄᓇᒻᒧᖓᐅᔾᔨᖃᑦᑕᕐᓃᑦ ᒪᒥᓴᕐᓂᕐᒧᑦ ᐊᒻᒪ 

ᐱᓕᕆᐊᖃᖅᑐᐃᑦ ᐃᑲᔫᓯᕆᐊᖃᖅᑐᐃᑦ 

ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑏᑦ. ᑕᒪᒃᑯᓗ ᐃᓄᐃᑦ 

ᐃᓂᒋᔭᐅᔪᕗᑦ ᑕᒪᒃᑯᓄᖓ ᑲᒪᔪᓄᑦ 

ᐃᓚᐅᖃᑕᐅᓗᑎᒃ.  

 

ᒪᓕᒐᓕᐅᖅᑎ ᐊᖏᖃᑎᒋᔭᕋ ᑕᒪᓐᓇ 

ᑐᐊᕕᕐᓇᖅᑑᓂᖓ ᐃᑉᐱᒋᔭᕗᑦ. ᑕᒪᒃᑯᐊ 

ᖃᓄᑐᐃᓐᓇᖅ ᓯᕗᒧᐊᒐᓱᒃᑐᒍᑦ ᑭᓯᐊᓂ 

ᐱᓕᕆᒃᑲᓐᓂᕆᐊᖃᕐᓂᐊᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᓂᔅᑕᐅᑉ 

ᐅᖃᐅᓯᕆᓵᖅᑕᖏᑦ ᑐᓴᐅᒪᑎᑕᐅᑦᑎᐊᒃᑲᓐᓂᕐᓕᑦ 

ᓄᓇᕗᒻᒥᐅᑦ ᐃᑲᔫᑏᑦ ᐊᑐᐃᓐᓇᐅᓂᖏᓐᓂᒃ. 

ᐃᓛᓐᓂᒃᑯᑦ ᐊᒃᓱᕈᓕᕌᖓᑦᑕ 

ᓵᕝᕕᒃᓴᖃᕈᓐᓃᑦᑎᐊᖃᑦᑕᕋᑦᑕ. ᓇᒧᑦ ᓵᓐᓂᐊᕐᒪᖔᑦ 

ᓇᓗᓇᖅᓯᓪᓚᑦᑖᖅᖢᓂ ᓇᓗᓇᖅᓯᖃᑦᑕᕐᒪᑦ. 

ᑐᓴᐅᒪᑎᑕᐅᑦᑎᐊᒃᑲᓐᓂᖁᓪᓗᒋᑦ ᑖᒃᑯᐊ 

ᑭᓇᑐᐃᓐᓇᑦᑎᐊᕐᒧᑦ, ᐊᒃᓱᕈᖅᑐᐃᓐᓇᐅᓕᖃᑦᑕᕋᑦᑕ 

ᐃᓅᑎᓪᓗᑕ. ᓇᐅᒃᑯᑐᐃᓐᓇᑦᑎᐊᖅ 

ᓴᖅᑭᔮᖅᑎᑕᐅᒃᑲᓐᓂᕐᓕᑦ ᐃᑲᔫᑕᐅᔪᑦ ᑖᒃᑯᓄᖓ 

ᐃᒻᒥᓃᖅᑕᐅᓕᓂᐅᑉ ᒥᒃᓵᓄᑦ. ᑭᓯᐊᓂ 

ᑐᓴᐅᒪᔭᐅᑦᑎᐊᕈᑎᒃ ᖃᐅᔨᒪᓂᐊᕋᑦᑕ 

ᐃᑲᔪᖅᑕᐅᕕᒃᓴᖅᑕᓕᒃ. ᐃᓛᓐᓂᒃᑯᑦ ᐊᒃᓱᕈᓕᖅᖢᓂ 

ᑖᒃᑯᐊ ᐃᑲᔪᖅᑎᒃᓴᐃᑦ ᐃᓱᒪᓐᓇᕈᓐᓃᖃᑦᑕᕐᒪᑕ. 

ᑖᓐᓇ ᐅᖃᐅᓯᒃᓴᕆᑐᐃᓐᓇᖅᖢᒍ 

ᐃᖅᑲᐃᑎᑦᑎᔾᔪᑎᒋᒋᐊᕆᓪᓗᒍ ᒥᓂᔅᑕᒧᑦ ᑖᑉᓱᒧᑦ 

ᑲᒪᔪᒧᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ.  

 

ᐊᓯᓄᓪᓕ ᓴᖑᔪᒪᓕᕐᒥᔪᖓ, ᐃᖃᓗᓕᕆᓂᕐᒧᑦ 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ. ᑖᒃᑯᐊ 

(ᑐᓵᔨᑎᒍᑦ) ᑕᒪᒃᑯᐊ ᐃᖃᓗᒐᓱᖕᓂᒧᑦ 

ᑮᓇᐅᔭᓕᐅᖅᑎᐅᔪᐃᑦ ᓄᓇᓕᖕᓂ 

ᐃᑲᔫᑕᐅᖃᑦᑕᕐᓂᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᑑᒃᑯᐊ ᓇᓕᐊᖕᓂᒃ ᕿᑭᖅᑖᓗᖕᒥ, ᑭᕙᓪᓕᕐᒥ 

ᐅᕝᕙᓘᕝᕙ ᕿᑎᕐᒥᐅᓂᒃ ᐱᓕᕆᓂᖅᓴᐅᕙᑦ 

ᒪᑉᐱᖅᑐᒐ 67-ᒦᑦᑐᖅ ᑲᑐᔾᔨᓗᑕ ᒐᕙᒪᒃᑯᑦ 

ᐱᓇᓱᐊᒐᖓᑕ ᕿᒥᕐᕈᔭᐅᑎᓪᓗᒍ ᐅᓂᒃᑳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᔅᑕ, ᒥᓂᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕝᕕᒋᔭᒃᑲ 

ᐊᔾᔨᒋᖏᑦᑐᓂᒃ ᐱᓕᕆᒻᒪᑕ ᑖᔅᓱᒪ ᒥᔅᓵᓄᑦ, 

ᐃᖃᓗᓕᕆᓂᕐᒧᑦ. ᓲᕐᓗ ᓇᓪᓕᐊᒃ ᐱᓂᖅᓴᐅᕙᑦ 

ᓇᓪᓕᐊᒃ ᐱᓐᖏᓐᓂᖅᓴᐅᕙᓪᓚᕆᒍᓐᓇᕐᓇᖓ. 

ᐊᑑᑎᒋᓗᒍ ᑕᐃᒃᑯᐊ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕇᓴᓐ−ᒃᑯᑦ ᑕᐃᑲᓂ ᐃᖃᓗᒃᑑᑦᓯᐊᕐᒥ 

ᓂᐅᕐᕈᑎᖃᖃᑦᑕᖅᓱᑎᒃ ᐃᖃᓗᓐᓂᒃ ᑕᐅᓄᖓ 

ᖃᓪᓗᓈᓄᑦ ᐊᒻᒪᓗ ᑕᒪᐅᖓ ᓂᐅᕕᕐᕕᖁᑎᑦᑎᓐᓄᑦ. 

ᐊᒻᒪᓗ ᑲᖏᖅᖠᓂᖅᑐᐃᖅ ᑕᐃᒪᓐᓇᐃᑦᑎᓪᓗᒋᑦ 

ᑕᒪᒃᑯᓄᖓ ᐃᖃᓗᓐᓂᒃ ᑕᕝᕙᓂ ᕿᑭᖅᑖᓗᒻᒦᑦᑐᐃᑦ 

ᑖᒃᑯᐊ ᖃᓕᕋᓕᓐᓂᓪᓗ ᑭᖑᖅᐸᓐᓂᓪᓗ 

ᐱᓂᖅᓴᐅᓪᓗᑎᒃ. ᑕᐃᒪᓐᓇᐃᓪᓕᖓᓪᓗᑎᒃ ᒫᓐᓇᐅᔪᖅ 

ᑖᒃᑯᐊ ᐊᒻᒪᓗ ᑕᐃᓐᓇ ᓴᖅᑭᕋᑖᓚᐅᖅᑕᕋ 

ᐃᒡᓗᕐᔪᐊᕐᒧᑦ 2023-2028−ᒧᑦ ᐸᕐᓇᐅᓯᐅᖅᑕᐅᓯᒪᔪᖅ. 

ᑖᓐᓇ ᐅᓂᒃᑳᑦᑎᐊᖅᓯᒪᒻᒪᑦ ᖃᓄᐃᓕᐅᕈᒪᒐᑦᑕᑭᐊᖅ 

ᑕᒫᓂ ᐊᕐᕌᒍᓂᒃ ᐅᖃᐅᓯᕆᕋᑖᖅᑕᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 
 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᒥᓂᔅᑕᐅᑉ 

ᐅᖃᐅᓯᕆᔭᖓ ᑐᕌᖓᖅᑰᔨᖕᒥᖕᒪᓈᓯᑦ (ᑐᓵᔨᑎᒍᑦ) 

ᐊᕕᑦᑐᖅᓯᒪᔪᓂ ᑐᑦᑕᕐᕕᐅᔪᓄᑦ. (ᑐᓵᔨᑎᒎᕈᓐᓃᖅᑐᖅ) 

ᓄᓇᓕᐊᓛᖑᓂᖅᓴᐃᑦ ᐱᓂᖅᓴᐅᓐᖏᒻᒥᔪᐃᑦ. 

ᐱᑎᑕᐅᓐᖏᓐᓂᖅᓴᐅᓐᖏᒻᒥᔪᐃᑦ. ᑕᐃᒫᒃ ᑐᑭᓯᕗᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᑕᐃᕕᑎ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐋᒃᑲ. ᑖᒃᑯᐊ 

ᐃᖃᓗᒃᑖᖃᑦᑕᖅᑐᐃᑦ ᓄᓇᓖᑦ ᐊᓯᖏᓐᓂᒃ 

ᑕᐃᑯᓐᖓᖅᑎᓪᓗᑎᒃ. ᑕᐃᒪᓐᓇ ᑖᒃᑯᐊ ᖃᓄᖅ 

ᐃᖃᓗᒃᑖᕐᕖᓪᓗᐊᑖᒃ ᒪᕐᕉᖑᒻᒪᑎᒃ ᑭᓯᐊᓂ ᑕᒫᓂ 

ᓄᓇᓕᓐᓂᖏᓐᓂᑐᐊᖑᓐᖏᑦᑐᖅ ᐱᖃᑦᑕᕐᒪᑕ. ᑖᒃᑯᐊ 

ᓄᓇᓖᑦ ᐊᔾᔨᒌᓐᖏᑦᑐᐃᑦ ᖃᓪᓗᓈᑎᑐᑦ (ᑐᓵᔨᑎᒍᑦ) 

ᓂᐅᕕᐊᒃᓴᖃᖅᑐᑎᒃ ᐃᖃᓗᓕᕆᓂᖅ 

ᑕᓯᕐᓃᓐᖔᖅᑐᓂᒃ (ᑐᓵᔨᑎᒎᕈᓐᓃᖅᑐᖅ) 

ᑕᓯᖃᐅᖅᑐᐃᑦ ᑕᐃᑯᖓ ᓂᐅᕐᕈᑎᖃᕈᓐᓇᖃᑦᑕᕐᒪᑕ 

ᑕᐃᒪᓐᓇᐃᓪᓕᖓᓪᓗᑎᒃ. ᑕᕝᕘᓇ ᑖᒃᑯᐊ 

ᑕᐃᒪᓐᓇᐃᓪᓕᖓᓪᓗᑎᑦ. ᑖᒃᑯᐊ ᑕᕆᐅᕐᒥ 

ᐱᔭᐅᖃᑦᑕᖅᑐᐃᓪᓕ ᑕᐃᑯᖓ ᓂᐅᕙᐅᓐᓛᓐᒧᑦ 

ᐅᕝᕙᓘᓐᓃᑦ ᐊᑯᑭᑦᑐᓅᖅᑕᐅᖔᖃᑦᑕᕐᒪᑦ. ᑖᓐᓇ 

ᐊᖏᔪᕐᔪᐊᕐᒥᒃ ᐊᓯᐅᔨᓯᒪᒐᑦᑕ ᑕᕝᕘᓇ. ᑕᒪᒃᑯᐊ 

ᐃᖅᑲᓇᐃᔮᖅᑖᕆᔭᐅᔪᓐᓇᑦᑎᐊᖅᑐᓂᒃ 

ᐊᑐᐃᓐᓇᖃᓐᖏᓐᓇᑦᑕ. ᑕᐃᒪᓐᓇ ᐅᖃᐅᓯᕆᓪᓗᒍ 

ᐅᖃᐅᓯᕆᑦᑎᐊᕋᓱᓚᐅᖅᑕᕋ ᕿᑭᖅᑕᕐᔪᐊᖅ ᑖᓐᓇ 

ᒪᑉᐱᖅᓱᓂᐊᕐᒪᑦ ᑖᔅᓱᒥᖓ. ᓄᓇᕗᑉ ᐃᒪᖁᑖᓂᒃ 

ᐃᖃᓗᒃᑕᐅᔪᐃᑦ ᓄᓇᕗᒃᑯᑎᒎᖔᕐᓗᑎᒃ 

ᐱᓗᐊᕐᓂᖅᐹᖑᒐᔭᕐᒪᑦ.  
 

ᐊᒻᒪᓗ ᑕᐃᓐᓇ ᐅᖃᐅᓯᕆᒃᑲᓐᓂᖅᑲᐅᔭᕋ 

ᖁᐊᖅᓰᕕᒃᑖᖃᑦᑕᕐᓂᖅ ᐊᒻᒪᓗ ᓂᕿᑦᑎᐊᕙᓂᒃ 

ᐱᓕᕆᓇᓱᓐᓂᖅ ᑖᓐᓇ ᓄᓇᓕᓕᒫᓄᑦ ᒪᑉᐱᖓᒻᒪᑦ. 

ᑕᒪᒃᑯᓂᖓ ᐱᓇᓱᒍᒪᔪᓂᒃ, ᑕᐃᓐᓇᓗ ᑕᓗᕐᔪᐊᕐᒥ 

ᐱᒋᐊᓚᐅᖅᑐᖅ. ᑖᒃᑯᐊᑦᑕᐅᖅ ᓄᓇᓕᓐᓄᑦ ᑭᒃᑯᓕᒫᓄᑦ 

ᑐᕌᖓᓂᐊᕐᒥᒻᒪᑦ ᑕᐃᒪᓐᓇᐃᓪᓕᖓᔪᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 
 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑖᓐᓇ ᑐᑭᓯᓇᖅᓯᑎᑦᑎᐊᕋᖕᓂ. ᐅᕝᕙ ᐅᓇ 

ᐅᖃᓕᒫᖅᖢᒍ (ᑐᓵᔨᑎᒍᑦ) ᐊᕕᑦᑐᖅᓯᒪᔪᓂ ᑐᑦᑕᕐᕕ− 

(ᑐᓵᔨᑎᒎᕈᓐᓃᖅᑐᖅ) −ᖏᓐᓇᕐᓅᔮᖅᑐᖅ ᑐᕌᖓᖕᒪᑦ. 

ᓯᕗᓕᖅᑎᒧᖔᕐᓕ ᐊᐱᖅᑯᑎᒃᓴᖃᕈᒪᓕᕐᒥᔪᖓ. ᒥᓂᔅᑕ, 

ᓯᕗᓕᖅᑎᖃᐃ ᒥᓂᔅᑕᖁᑎᖏᓐᓂᒃ ᑎᓕᓯᔪᓐᓇᖅᐳᖅ 

ᓄᓇᓖᑦ 25-ᖑᖕᒪᑕ ᑖᓐᓇᓗ ᓄᓇᕗᑦ ᒐᕙᒪᒃᑯᑦ 

(ᑐᓵᔨᑎᒍᑦ) ᐱᓇᓱᐊᒐᖓ (ᑐᓵᔨᑎᒎᕈᓐᓃᖅᑐᖅ) 

ᓄᓇᕗᒻᒥᐅᑕᓗᒃᑖᓂᒃ ᐃᑲᔫᑕᐅᓇᓱᒻᒪᑦ. 

ᒥᓂᔅᑕᖁᑎᖏᓐᓄᖅᑲᐃ ᐃᒪᐃᓕᕈᓐᓇᖅᐳᕐᖓᐃ, 

ᒥᓂᔅᑕᖁᑎᑎᑦ ᓄᓇᓖᑦ ᑕᒪᐃᓐᓄᑦ ᓱᓇᒥᒃ 

ᐱᓕᕆᕝᕕᐅᓯᒪᖕᒪᖔᖅ ᐊᒻᒪ ᖃᓄᖅ 

ᐃᑲᔪᖅᑕᐅᑎᒋᓯᒪᖕᒪᖔᖅ ᑐᑭᓯᒋᐊᕐᕕᒋᔪᓐᓇᖅᐱᒌᑦ 

ᐊᒻᒪᓗ ᑕᕝᕗᖓ ᐃᒡᓗᒧᑦ (ᑐᓵᔨᑎᒍᑦ) 

ᐅᓂᒃᑲᐅᓯᖃᓕᕐᓗᓂ? (ᑐᓵᔨᑎᒎᕈᓐᓃᖅᑐᖅ) ᑖᒃᓱᒥᖓ 

ᐊᐱᕆᔪᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᐅᖅᑎ ᐸᐅᓗᓯ 

ᐊᕿᐊᕈᖅ. 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᒫᓐᓇᐅᔪᖅ 

ᑐᓴᐅᒪᑎᑦᑏᓐᓇᖅᓯᒪᒐᑦᑕ ᐊᕐᕌᓂ ᐱᒋᐊᓚᐅᖅᓯᒪᒐᑦᑕ 

ᐃᖃᓗᒃᑑᑦᓯᐊᕐᒥ ᒪᑉᐲᖓᓯᒪᓂᐊᕐᓂᕋᖅᖢᑕ ᑖᒃᑯᐊ 

ᐱᓕᕆᕙᓪᓕᐊᓯᒪᔭᕗᑦ ᓇᒧᑦ 

ᐱᓕᕆᕙᓪᓕᐊᓯᒪᒻᒪᖔᑦᑎᒍᑦ 

ᒪᑉᐱᖓᓂᐊᕐᓂᕋᐃᓐᓇᖅᓯᒪᓪᓗᑕ ᑲᔪᓰᓐᓇᕋᑦᑕ 

ᑖᔅᓱᒥᖓ.  
 

ᐊᕐᕌᓂ ᑕᕝᕙᓂ ᕿᒥᕐᕈᒐᑦᑎᒍᑦᑕᐅᖅ ᑭᓱᐃᑦ 

ᐱᕚᓪᓕᕈᑎᐅᓯᒪᔪᑦ ᓄᓇᕗᒻᒥᐅᑕᓄᑦ ᐅᓂᒃᑳᓂᒃ 

ᓇᓗᓇᐃᖅᓯᓂᐊᖏᓐᓇᖅᓯᒪᒐᑦᑕ ᐊᕐᕌᓂ 

ᐱᒋᐊᓚᐅᖅᓯᒪᖦᖤᖅᐸᕗᑦ. ᑖᒃᑯᐊ ᑕᕝᕙ 

ᐸᕐᓇᐅᑎᒋᓯᒪᔭᕗᑦ ᐱᓕᕆᓯᒪᓕᖅᑕᕗᑦ 

ᐅᑯᐊᖑᕘᖅᓯᒪᒍᑎᓂᒃ ᐅᖃᖅᓯᒪᒐᑦᑕ 

ᓴᖅᑮᖏᓐᓇᖃᑦᑕᕐᓂᐊᕋᑦᑕ ᐊᕐᕌᒍᑕᒫᑦ. ᑕᕝᕗᖓ 

ᐃᒡᓗᕐᔪᐊᒧᑦ ᑐᓂᖃᑦᑕᕐᓗᑎᒍᑦ. ᒫᓐᓇᐅᔪᖅ 

ᐃᔅᓯᕙᓂᐊᓕᖅᑎᓪᓗᑕ ᓯᕗᓪᓕᖅᐹᒥᒃ ᐅᓪᓗᖓ 

ᑲᑎᒪᓂᐊᓕᖅᑎᓪᓗᑕ ᑐᓂᓚᐅᕐᒥᒐᑦᑎᒍᑦ ᑖᒃᑯᐊ 

ᐊᕐᕌᒍᐃᑦ ᒪᕐᕉᒃ ᐱᓕᕆᓯᒪᓕᖅᑕᕗᑦ. ᑖᒃᑯᐊ ᓄᓇᓖᑦ 

ᓇᒧᓕᒫᖅ ᐊᑦᑐᐃᓂᖃᖅᓯᒪᒻᒪᑦ.  
 

ᑭᓯᐊᓂ ᐅᖃᕈᓐᓇᖅᐳᖓ ᐃᔅᓯᕙᐅᑕᓖᒃ, 

ᓄᓇᓕᓕᒫᑦᑎᐊᑦ ᑖᒃᑯᐊ ᓯᕗᓕᖅᑎᐅᖃᑎᒃᑲ 

ᐃᓱᒪᐃᓐᓇᓪᓚᑦᑖᓲᖑᔪᒍᑦ ᐸᕐᓇᒃᐸᓪᓕᐊᓂᖅᑎᓪᓗᑕ 

ᑖᓐᓇ ᐅᓂᒃᑳᖅᑕᐅᕋᑖᕐᒥᔪᑦ ᐊᓪᓛᑦ ᐊᓯᖏᑦ 

ᑐᓐᖓᕕᖃᐃᓐᓇᓪᓚᑦᑖᖃᑦᑕᕋᑦᑕ ᓄᓇᕗᓕᒫᒥ 

ᐃᓱᒪᓪᓗᑕ. ᑖᒃᑯᐊ 25 ᓄᓇᓕᓕᒫᑦᑎᐊᑦ 

ᐃᑉᐱᒋᖃᑦᑕᕋᑦᑎᒍᑦ. ᑭᓯᐊᓂ ᑐᓴᒃᑲᓐᓂᖅᐳᖓ. 

ᖁᔭᓐᓇᒦᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᔭᐅᖅᑐᐃᓐᓇᓪᓚᑦᑖᕐᒪᑦ ᐊᖏᖃᑎᒋᑦᓯᐊᖅᖢᒍᓪᓗ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᕋᓛᑦ ᐱᕚᓪᓕᕆᐊᖃᕐᒥᔪᑦ 

ᐃᑉᐱᓐᓂᕐᓇᖅᓯᒪᒻᒪᑦ. ᑭᓯᐊᓂ ᐅᓂᒃᑳᑦ 

ᓴᖅᑭᕇᖃᑦᑕᕋᑦᑎᒍᑦ ᒫᓐᓇᐅᔪᖅ. 

ᐊᕐᕌᒍᕆᓛᖅᑕᑦᑎᓐᓂ ᑕᐃᒪ ᓂᕆᐅᒃᑲᓐᓂᕆᕗᖓ 

ᐅᑯᐊ ᑕᕝᕙ ᐱᓕᕆᓚᐅᖅᑕᕗᑦ ᐊᖏᖅᑕᐅᓯᒪᔪᑎᒍᑦ 

ᑕᕝᕙᓐᖔᖓᔪᓂᒃ. ᑖᓐᓇ 

ᓂᕆᐅᒋᒃᑲᓐᓂᑐᐃᓐᓇᓕᖅᐸᕋ 

ᐃᓗᓕᖃᒃᑲᓐᓂᕐᔫᒥᓯᒪᓂᖓ ᐃᑉᐱᓐᓂᕋᒃᑯ. 

ᖁᔭᓐᓇᒦᖅᐸᕋ ᑖᓐᓇ ᐃᓱᒪᒃᓴᖅᓯᐅᕈᑎᒥᒃ 

ᑐᓂᓯᒃᑲᓐᓂᕐᒥᒻᒪᑦ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᔾᔪᑎᒋᓪᓗᒍ ᐊᐱᖅᑯᑎᒋᓗᐊᒃᑲᓐᓂᖅᑕᕋ. 

ᓄᓇᓕᐊᓛᖑᓂᖅᓴᐅᔪᑦ ᒥᓂᑕᐅᓯᒪᖅᑰᔩᓐᓇᐅᔭᕐᒪᑕ 

ᐱᔪᒪᓂᖃᕋᓗᐊᖅᑎᓪᓗᒋᑦ. 

ᓈᓚᒃᑕᐅᖅᑰᔨᖃᑦᑕᓐᖏᒻᒪᑕ. ᑖᓐᓇ 

ᖃᓄᒃᑲᓐᓂᕐᓘᓐᓃᑦ ᓴᖅᑭᕆᐊᕐᓂᐊᕐᒪᖔᑦ 

ᐅᖃᐅᓯᕆᖅᑲᐅᒐᒃᑯ. ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓄᑦ ᓄᓇᓕᐊᓛᖑᓂᖅᓴᐃᑦ 

ᒥᓂᑕᐅᓯᒪᓪᓚᑦᑖᕐᒪᑕ ᑭᒡᒐᖅᑐᖅᑕᒃᑲ ᑖᒃᑯᐊ 

ᐅᖃᓕᒫᖅᖢᒋᑦ ᑭᒡᒐᖅᑐᖅᑕᒃᑲ ᓄᓇᓖᑦ ᑕᒪᐃᓐᓂᒃ 

ᒪᕐᕉᐃᓐᓈᖕᓂᒃ ᐊᑐᓂ ᓇᓗᓇᐃᖅᓯᕝᕕᐅᓯᒪᑎᓪᓗᒋᒃ 

ᑖᒃᑯᐊ ᓄᓇᓖ ᐊᖏᓂᖅᓴᐃᑦ ᑎᑎᕋᖅᓯᒪᐅᖅᑐᑦ 

ᐊᒥᒐᓐᖏᑦᑎᓪᓗᒋᑦ ᑖᓐᓇ ᐊᑲᐅᒋᓗᐊᓐᖏᓐᓇᒃᑯ. 

ᓄᓇᓕᐊᓛᖑᓂᖅᓴᐅᔪᐃᑦ 

ᓴᖅᑭᔮᕐᕕᐅᓐᖏᓗᐊᖅᑰᔨᒋᒐᒃᑭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓛᒃ, 

ᐅᖃᐅᓯᒃᓴᑐᐃᓐᓇᐅᒻᒪᑦ. ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃᑲᓐᓂᕆᕙᕋ 

ᒪᓕᒐᓕᐅᖅᑎᐅᖃᑎᒐ. ᐊᖏᖃᑎᒋᑦᑎᐊᕆᕙᕋ 

ᑖᒃᑯᐊ ᓄᓇᓕᕋᓛᑦ ᐱᕚᓪᓕᕈᑎᒋᒋᐊᖃᖅᑕᖏᓂᓛᒃ 

ᑎᒍᒃᑲᓐᓂᖅᐸᕋ ᖁᔭᓐᓇᒦᑦᑎᐊᖅᐸᕋ ᑖᓐᓇ 

ᐃᓱᒪᒋᖃᑦᑕᐃᓐᓇᖅᑕᕘᒐᓗᐊᖅ 

ᐃᓱᒪᒋᒃᑲᓐᓂᕆᐊᖃᖅᑕᕗᑦ ᓴᖅᑭᒃᑲᓐᓂᕋᕕᐅᒃ. 

ᑖᒃᑯᐊ ᓄᓇᓕᕋᓛᑦ ᐊᒥᓱᒻᒪᕆᕐᔪᐊᕌᓗᓐᓂᒃ 

ᐱᓕᕆᑦᑎᐊᕋᑦᑕ. ᑖᒃᑯᐊ ᒪᓕᒐᓕᐅᖅᑏᑦ, ᐃᓛᒃ, 

ᒥᓂᔅᑕᐅᑏᑦ ᐅᓂᒃᑳᓚᐅᕐᒪᑕᐃᓛᒃ, 

ᐅᓂᒃᑳᑲᑕᖦᖢᑎᓪᓗ ᒫᓐᓇᐅᔪᖅ. ᑖᒃᑯᐊ 

ᐱᕚᓪᓕᖅᐸᓪᓕᐊᒍᑎᖏᔭᐅᓪᓚᑦᑖᖅᓯᒪᔪᑦ 

ᓄᓇᓕᓕᒫᑦᑎᐊᓄᑦ ᓄᓇᕗᒻᒥᐅᑕᓕᒫᓄᑦ 

ᑐᕌᖓᔪᓂᒃ ᐱᓕᕆᐊᖃᕋᑦᑕ ᒫᓐᓇᐅᔪᖅ. 

ᐆᑦᑐᑎᒋᓪᓗᒍ ᐃᒡᓗ, ᐃᒡᓗᑭᔅᓴᕐᓂᖅ. 

ᖁᕕᐊᓱᒃᑎᐊᖅᐳᖓ ᑖᒃᑯᐊ ᓯᕗᓪᓕᖅᐹᑦᑎᐊᕐᒥᒃ 

ᐃᒡᓗᓕᐅᖅᐸᓪᓕᐊᓂᐊᓕᕋᑦᑕ ᐊᒥᓱᐃᑦ ᓄᓇᓖᑦ 

ᐃᒡᓗᓕᐅᕐᕕᒋᔭᐅᓯᒪᓐᖏᑦᑐᑦ ᐱᖃᓯᐅᑎᓪᓗᒋᑦ 

ᑖᒃᑯᐊᒃ ᒪᕐᕉᒃ ᑭᒡᒐᖅᑐᖅᑕᖏᒃ ᓄᓇᓖᒃ. 

ᐆᑦᑑᑎᒋᑐᐃᓐᓇᖅᐸᒃᑲ ᑖᒃᑯᐊ ᑭᓯᐊᓂ 

ᑎᒍᑦᑎᐊᖅᐸᒃᑲ ᐃᓱᒫᓘᑎᖏᑦ. ᖁᔭᓐᓇᒦᑦᑎᐊᖅᑕᕋ 

ᓴᖅᑭᒃᑲᓐᓂᕐᒪᒍ ᐊᔭᐅᖅᑐᑲᓐᓂᕆᐊᖃᕐᓂᒃᑕ 

ᓄᓇᓕᕋᓛᑦ ᑕᐅᑐᒐᕆᔭᖏᓐᓂᒃ 

ᑎᒍᒥᐊᖃᑦᑕᕐᓂᐊᕋᑦᑕ 

ᐃᓱᒪᓕᐅᖅᐸᓪᓕᐊᑎᓪᓗᑕᐃᓛᒃ ᐊᕐᕌᒎᒃ ᓱᓕ 

ᒪᕐᕉᒻᒪᑎᒃ. ᓂᕆᐅᓐᓇᖅᐳᖅ ᑖᒃᑯᐊ 

ᑐᕌᖅᐸᓪᓕᐊᒍᒪᓂᐊᕈᑦᑎᒍᑦ ᓯᕗᓂᒃᑎᓐᓄᑦ ᑖᓐᓇ 

ᑎᒍᑦᑎᐊᖅᐸᕗᑦ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᑎᖁᑎᒋᔭᓐᓂ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᓪᕋᔪᓕᕆᔨᒃᑯᓐᓂ ᒥᓂᔅᑕᐅᔪᖅ 

ᐊᐱᖅᓱᓚᐅᕐᒫᕐᓗᒍ ᕼᐊᐃ? ᒪᑉᐱᕋᖅ 67−ᒥ ᑖᓐᓇ 

ᑐᒡᓕᐊᖑᔪᖅ. ᓄᓇᓕᕋᓛᓂᒎᑦ ᐱᓕᕆᐊᒃᓴᑦ 

ᓴᖅᑭᒃᑲᓐᓂᓚᐅᕐᒪᑕ ᐊᒻᒪᓗ ᓇᖕᒥᓂᓖᑦ ᐱᓕᕆᕝᕖᑦ 

ᓴᖅᑭᒃᑲᓐᓂᓚᐅᖅᑰᕐᒪᑕᒎᖅ. ᓇᓂᑭᐊᖅ ᑖᒃᑯᐊ 

ᓄᓇᓕᕋᓛᓂᒃ ᐅᖃᐅᓯᖃᖅᑐᖅ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑎᑎᕋᐃᓄᑯᐊ 

ᐊᔾᔨᒌᑦᑐᐊᓘᖅᑰᔨᓪᓗᑎᓪᓗ ᓈᓴᐅᑎᖏᓐᓂᒃ 

ᕿᓂᑲᐅᖅᑐᕋᓱᒃᑲᒪ. ᑕᕝᕙᓃᑦᑐᖅ ᒪᑉᐱᒐᖅ 67. 

ᑕᒪᒃᑯᐊ ᐃᖅᑲᓇᐃᔮᕈᔪᐃᑦ ᓴᖅᑭᑦᑕᐅᓂᖏᑦ 

ᓇᒥᓕᒫᖅᓯᒪᐸᓗᒃᓱᑎᑦ. ᑖᒃᑯᐊ ᐊᔾᔨᒌᓐᖏᑦᑑᑎᓂᒃ 

ᑐᓐᓂᖅᓴᖃᑦᑕᕋᑦᑎᒍᑦ.  

 

ᖃᓪᓗᓈᑎᑐᑦ (ᑐᓵᔨᑎᒍᑦ) ᐊᐃᑦᑑᓯᐊᑦ ᐃᑲᔫᓯᐊᓪᓗ 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 

ᓇᒧᓐᖓᖅᓯᒪᒻᒪᑕᑭᐊᖅ. ᑖᒃᑯᐊ ᐊᕐᕌᒍᑕᒫᑦᑕᐅᖅ 

ᓴᖅᑭᑕᐅᖃᑦᑕᖅᑐᐃᑦ ᒐᕙᒪᒃᑯᑦ ᒐᕙᒪᑦᑎᒍᑦ. ᑖᒃᑯᐊ 

ᓇᒧᓐᖓᖅᓯᒪᒻᒪᑕᑭᐊᖅ ᐊᒻᒪᓗ ᖃᓄᖅ ᐃᖅᑲᓇᐃᔮᑦ 

ᓴᖅᑭᖃᑦᑕᕐᒪᑕ ᓇᐅᒃᑯᑦ ᓴᖅᑭᓯᒪᒻᒪᑕᑭᐊᖅ 

ᐅᓂᒃᑳᒃᑯᑦ ᓴᖅᑭᑕᐅᖃᑦᑕᖅᑐᑦ ᐊᕐᕌᒍᑕᒫᑦ ᐊᒻᒪᓗ 

ᑖᓐᓇ ᑲᔪᓰᓐᓇᕐᓂᐊᖅᓱᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ ᐊᐱᕆᔪᒪᕙᕋ 

ᒫᓐᓇ ᖃᒪᓂ’ᑐᐊᑉ ᒥᒃᓵᓄᑦ ᖃᐅᔨᒪᕚ ᑖᑉᓱᒪᑉ 

ᐊᑦᑐᐊᓂᖃᖅᑐᓂᒃ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᒫᓂ ᓯᕗᓂᓪᓚᕆᑯᓗᓐᓃᑦᑐᖅ 

ᐊᒡᒍᖅᓯᒪᔪᓂᒃ ᐱᓯᒪᓐᖏᓐᓇᒪ ᑭᓯᐊᓂ ᖃᐅᔨᒪᓪᓗᒍ 

ᖃᒪᓂ’ᑐᐊᖅ ᑖᓐᓴ ᐅᔭᕋᓐᓂᐊᕐᕕᒻᒧᑦ 

ᖃᓂᓛᖑᓯᒪᒻᒪᑦ −ᖃᑕᐅᓯᒪᒻᒪᑦ. ᑕᐃᒪᓐᓇᓗ 

ᐱᓕᕆᕐᔪᐊᖅᓯᒪᓪᓗᑎᒃ ᑕᐃᑲᓂ ᐃᓕᓴᕐᓇᖅᓱᑎᑦ 

ᓄᓇᓖᑦ ᐊᓯᖏᓐᓂᒃ ᑕᐅᑐᒃᓱᒋᑦ ᑖᒃᑯᐊ 

ᐃᖅᑲᓇᐃᔮᑦ ᒐᕙᒪᒃᑯᓐᓂᐅᓐᖏᑦᑐᖅ ᐃᖅᑲᓇᐃᔮᑦ 

ᓴᖅᑭᔮᕐᔪᐊᕐᒪᑕ ᐊᒻᒪᓗ ᐅᐱᓐᓇᕐᔪᐊᖅᓱᑎᒃ.  

 

ᑕᐃᓐᓇᓗ ᓄᓇᕗᒻᒧᑦ ᐃᓕᓴᕆᔭᐅᓯᒪᓚᐅᖅᓯᒪᔪᖅ 

ᑕᐃᒪ ᑕᐃᓐᓇ ᐊᒃᓱᐊᓗᒃ ᐱᓇᓱᖃᑦᑕᖅᓯᒪᓪᓗᓂ 

ᐊᒻᒪᓗ ᐊᔾᔨᒌᓐᖏᑦᑐᓂᒃ ᓴᖅᑮᖃᑦᑕᖅᓯᒪᒻᒪᑦ 

ᐅᐱᒋᑦᑎᐊᖅᓱᒍ ᖃᒪᓂ’ᑐᐊᕐᒥᐅᓂᒃ ᐊᒃᓱᐊᓗᒃ 

ᐃᑲᔪᖃᑦᑕᖅᓯᒪᖕᒪᑦ. ᑕᕝᕘᓇ ᐃᑲᔪᖅᑐᖃᑦᑕᖅᓱᑎᒍᑦ 

ᐊᒻᒪᓗ ᑕᒪᒃᑯᐊ ᑮᓇᐅᔭᖁᑎᕗᑦ ᐊᔾᔨᒌᓐᖏᑐᓂᒃ 

ᓴᖅᑭᔮᖅᑎᑦᑎᖃᑦᑕᕋᑦᑕ. ᐅᕙᒍᑑᓐᖏᑦᑐᖅ, ᐃᓄᐃᑦ 

ᑲᑐᔾᔨᖃᑎᒌᒃᑯᓂᓪᓗ ᐊᒻᒪᓗ ᒐᕙᒪᑐᖃᒃᑯᑦ. ᑖᒃᑯᐊ 

ᐱᓕᕆᖃᑎᒌᒃᓱᑕ ᐊᔾᔨᒌᓐᖏᑦᑐᓂᒃ 

ᓴᖅᑭᕝᕕᐅᒐᐃᒐᑦᑕ ᖃᓄᖅ ᐃᑲᔪᕈᓐᓇᕋᑦᑎᒍᒃᑭᐊᖅ 

ᕿᓂᐅᑏᓐᓇᐅᔭᕋᑦᑎᒍᑦ ᑕᐃᒪᓐᓇᐃᓪᓕᖓᓪᓗᓂ.  

 

ᑭᓯᐊᓂ ᑖᓐᓇ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ 

ᓄᓇᓕᖓᑕ ᒥᒃᓵᓄᑦ ᐅᖃᕈᒪᓪᓗᖓ ᑕᐃᓐᓇ 

ᐊᒃᓱᐊᓗᒃ ᓄᓇᓕᒃ ᒪᑭᑉᐹᓪᓕᖅᓯᒪᖕᒪᑦ ᑕᕝᕘᓇ. 

ᐅᐱᒋᓪᓗᒋᓪᓗ ᐊᒻᒪᓗ 

ᓴᖅᑭᑦᑐᖃᖅᐸᓪᓕᐊᖅᑰᔩᓐᓇᖃᑦᑕᖅᓱᓂᒃ 

ᓇᒻᒥᓂᖅᓱᖅᑐᓂᒃ ᑕᐃᑲᓂ. 

ᑕᐃᒪᓐᓇᐃᓪᓕᖓᑎᓪᓗᒍ 

ᐃᑲᔪᖅᑐᕋᓱᐃᓐᓇᕐᓂᐊᖅᐸᕗᑦ ᑕᒪᒃᑯᐊ. ᐊᒻᒪᓗ 

ᓄᓇᓖᑦ ᑕᑯᓕᓂᐊᖅᐳᑦ ᖃᓄᖅ ᖃᒪᓂ’ᑐᐊᖅ 

ᐱᕚᓪᓕᖅᓯᒪᒻᒪᒃᑭᐊᖅ. 

ᐊᒃᓱᐊᓗᒃ ᐅᐱᒋᖃᑦᑕᕋᒃᑯ ᑕᐃᓐᓇ.  

 

ᑕᐃᑯᓐᖓᖅᓱᓂ ᒐᕙᒪᐃᑦ ᐃᖅᑲᓇᐃᔭᖅᑎᖏᑦ 

ᒥᑭᓐᓂᖅᓴᐅᖅᑰᒻᒪᕆᒻᒪᑕ ᑕᐃᑲᓂ ᐊᓯᖏᓐᓄᑦ 

ᐱᓕᕆᔭᐅᔪᓄᑦ. ᑕᐃᒪᓐᓇ ᑕᑯᔪᒥᓇᖅᑐᐃᑦ 

ᓄᓇᕗᒻᒥᐅᑕᓕᒫᑦ ᐃᖅᑲᓇᐃᔮᖃᑦᑎᐊᕐᓗᑎᒃ 

ᐱᓕᕆᔪᒪᑦᑎᐊᖅᑎᓪᓗᒋᑦ. ᑖᓐᓇ ᒪᓕᒐᓕᐅᖅᑎ 

ᐅᕙᓐᓄᑦ ᖃᐃᖃᑦᑕᕐᒪᑦ ᖁᔭᒋᓪᓗᒍ ᐊᒻᒪᓗ 

ᐃᓱᒫᓘᑎᖏᓐᓂᒃ ᖃᐃᑦᑎᖃᑦᑕᖅᓱᓂ ᐊᒻᒪᓗ 

ᖃᓄᐃᓕᐅᖅᑕᐅᕙᓪᓕᐊᔪᓂᒃ ᐅᓂᒃᑲᖃᑦᑕᕐᓂᖓᓄᑦ 

ᑖᓐᓇ ᐱᓕᕆᖃᑎᒋᑦᑎᐊᖃᑦᑕᕋᒃᑯ ᖁᔭᓕᒻᒥᕙᕋ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐊᒻᒪᓗ ᒪ’ᓇ ᒥᓂᔅᑕ. 

ᐃᖁᖅᕼᐃᓂᓚᐅᕐᓚᒋᓇᐃ ᑖᒻᓇ (ᑐᓵᔨᑎᒍᑦ) 

ᑮᓇᐅᔭᓕᐅᕈᑎᖃᖃᑦᑕᕐᓂᖅ ᐊᔾᔨᒌᑎᑦᑐᓂᒃ 

(ᑐᓵᔨᑎᒎᕈᓐᓃᖅᑐᖅ) ᖃᒪᓂ’ᑐᐊᕐᒥ 

ᐱᕙᓪᓕᐊᒃᑲᓐᓂᖅᑑᓪᓗᐊᕋᔭᓐᖏᒻᒪᖔᑦ 

ᑐᑭᓯᒍᐊᕐᓂᕋᓗᐊᑯᓂ ᐃᓕᖕᓂᒃ ᐱᓗᐊᖅᑐᒥᖃᐃ 

ᐃᒡᓗᕐᔪᐊᖅᑕᖃᐅᕋᓗᐊᕐᒪᑦ ᖃᒪᓂ’ᑐᐊᕐᒥᒃ ᔨᐊᔅ 

ᐆᓇᖅ ᑎᒥᖓ. ᒐᕙᒪᒃᑯᓐᓄᑦ ᐱᒋᒐᓗᐊᕐᒪᒍ ᑖᒻᓇ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ. 

ᑕᐃᒪ ᐅᔭᕋᖕᓂᐊᖅᑏᑦ ᐊᒡᓃᑯ ᐄᒍᓪ ᒪᑐᓂᐊᓕᕐᒪᑕ 

2026-ᖑᓕᖅᐸᖅᑲᐃ. ᖃᓄᖅ ᑕᐃᒪ 

ᐸᕐᓇᐃᕙᓪᓕᐊᓂᐊᓕᕐᒪᖔᑉᓯ ᑖᑉᓱᒪ ᒥᒃᓵᓄᑦ ᑕᒻᓇ 

ᔨᐊᓯ ᐆᓇᖅ ᓕᒥᑎᑦ ᐆᒃᑑᑎᒋᓗᒍ ᖃᓄᖅ 

ᐊᑐᕋᔭᖅᐱᓯᐅᒃ? ᖃᒪᓂ’ᑐᐊᕐᒥᐅᑉ 

ᐱᓕᕆᒃᑲᓐᓂᖅᑑᓪᓗᐊᕋᔭᖏᒻᒪᖔᑕ? ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑕᐃᕕᑎ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑕᓖᒃ. ᐃᒃᓯᕙᐅᑖᖅ ᑕᐃᖕᓇ 

ᐊᐅᓚᑕᐅᑦᑎᐊᖅᑐᐊᓐᓅᖕᒪᑦ ᖁᔭᒋᖃᑦᑕᖅᑕᒃᑲ 

ᑖᒃᑯᐊ ᓄᓇᕗᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᐅᔪᑦ 

ᑲᑎᒪᔨᖏᑦ. ᐊᐅᓚᑦᑎᑦᑎᐊᕐᒪᑕ ᑕᒪᒃᑯᓂᖓ 

ᓄᓇᓕᖕᓂ ᖃᑦᓯᐊᕐᔪᖕᓂᑭᐊᕐᖏᒃᑯᐊ 

ᐱᓕᕆᕕᖃᕐᒪᑕ. ᑕᐃᒃᑯᐊ ᑎᓕᐅᒃᑲᓐᓂᓚᐅᖅᑕᒃᑲ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᒫᓂ ᐱᓇᓱᐊᕈᓯᐅᔪᒥᒃ ᓂᕆᐅᓇᖅᑐᒃᑯᑦ 

ᑎᑎᖅᑲᐅᓯᐊᖅᑎᑕᐅᓚᐅᕐᒪᑕ letter of 

expectations−ᖑᓂᕋᖅᑕᐅᔪᑦ ᑖᒃᑯᓂᖓ 

ᐃᓗᐊᓃᑦᑐᓂᒃ ᐱᓕᕆᒋᐊᒃᑲᓐᓂᖁᓪᓗᒋᑦ. ᑖᒃᑯᐊ 

ᑲᑎᒪᔨᑖᒃᑲᓐᓂᓛᕐᒪᑕ ᑕᒫᓂ ᑕᖅᑭᕆᓚᐅᖅᑕᑦᑎᓐᓂᒃ 

ᑲᑎᒪᑎᓪᓗᒋᑦ ᐅᖃᓪᓚᖃᑎᒋᓚᐅᖅᓱᒋᑦ ᐊᑏ 

ᑕᒪᒃᑯᐊ ᐱᕚᓪᓕᕈᑎᒋᔭᐅᖃᑦᑕᖅᑐᑦ ᓄᓇᓕᖕᓃᑦᑐᑦ 

ᐱᕚᓪᓕᖅᑎᒋᐊᕐᓂᐊᖅᐸᓯᐅᒃ, ᑕᐃᒫᒃ 

ᑎᓕᐅᕆᐊᒃᑲᓐᓂᓚᐅᖅᑕᒃᑲ. ᑕᐃᒪᓐᓇ ᒥᓂᔅᑑᓪᓗᖓ 

ᑎᓕᐅᕆᔪᓐᓇᕐᓂᕋ ᐊᑐᖅᓱᒍ ᑕᒃᑯᓄᖓ 

ᑕᐃᒪᓐᓇᐃᓕᐅᕐᓂᐊᖅᓱᒋᑦ ᐊᒻᒪᓗ 

ᑕᐃᒪᓐᓇᐃᓕᐅᑲᑕᖕᓂᐊᖅᓱᒋᑦ. 
 

ᑖᓐᓇ ᐅᔭᕋᖕᓂᐊᕐᕕᒃ ᒪᑐᓕᒑᓕᖅᑎᓪᓗᒍ ᑕᕝᕙᓂ 

ᖃᒪᓂᑦᑐᐊᑉ ᖃᓂᒋᔮᓂ ᑕᐃᒃᑯᐊ 

ᐅᔭᕋᖕᓂᐊᖅᑎᐅᔪᐃᑦ ᓱᓕ ᕿᓂᖅᐳᑦ ᑕᐃᑲᓂ 

ᖃᓂᒋᔮᓂ ᐊᑐᒃᑲᓐᓂᕈᒥᓇᕋᓗᐊᕐᒪᑦ ᑕᐃᖕᓇ 

ᐃᖅᑲᓇᐃᔭᕐᕕᐅᔪᖅ ᑕᐃᑲᓂ ᓇᓂᓯᔪᓐᓇᕈᑎᒃ 

ᓄᑖᒥᒃ ᓴᖅᑮᓇᓱᖕᓂᐊᖅᑐᑦ ᓂᕆᐅᒋᔭᒃᑲ. 

ᐃᑲᔪᖅᑐᖅᑕᐅᕐᔪᐊᕐᒪᑕ ᑕᐃᑲᓂ ᑭᕙᓪᓕᕐᒥᒃ, 

ᐅᔭᕋᖕᓂᐊᕐᓂᕈᔪᒃ ᑕᐃᒪᓐᓇᐅᑎᓪᓗᒍ, ᑕᒪᓐᓇ 

ᐱᐅᖕᒪᑦ. ᐱᐅᒋᒐᒃᑯ, ᑕᐃᖕᓇᓗ 

ᐊᑭᑐᔪᕐᔪᐊᕌᓘᓯᒪᖕᒪᑦ ᓴᓇᔭᐅᑎᓪᓗᒍ 

ᑮᓇᐅᔭᓕᐅᕐᕕᐅᒃᑲᓐᓂᕈᓐᓇᕈᓂ ᐃᓄᖕᓄᑦ 

ᒪᑭᑉᐹᓪᓕᕈᑕᐅᓂᐅᓴᑐᐃᓐᓇᕐᒥᖕᒪᑦ 

ᑕᐃᒪᓐᓇᐃᑎᓪᓗᒍ ᑕᐃᒃᑯᐊ 

ᑲᔪᖏᖅᓴᐃᓐᓇᕐᓂᐊᕐᒥᕙᒃᑲ ᐊᒡᓃᑯ ᐄᒍᒃᑯᑦ 

ᕿᓂᖅᐸᓪᓕᐊᑎᓪᓗᒋᑦ, ᐊᑏᑐᖅ ᓇᓂᓯᓂᐊᖅᐳᑦ 

ᐃᖅᑲᓇᐃᔮᕐᔪᐊᑲᓪᓚᐃᑦ ᓄᖅᑲᑳᓪᓚᖕᓂᐊᕐᒪᑕ. ᑕᕝᕙ 

ᐃᓱᒫᓘᑎᒋᖃᑦᑕᓚᐅᖅᓯᒪᔭᕗᑦ ᒫᓐᓇ 

ᐱᑐᐃᓐᓇᕆᐊᖃᓕᕐᓂᖓᓄᑦ.  
 

ᑕᐃᒪᓐᓇᐃᑎᓪᓗᒍ ᐸᕐᓇᓯᒪᒃᐸᒌᕋᓱᖃᑦᑕᖅᑐᒍᑦ 

ᒐᕙᒪᐅᓪᓗᑕ, ᐅᔭᕋᖕᓂᐊᕐᓂᖅ ᓄᖅᑲᑳᓪᓚᒃᐸᑦ 

ᖃᓄᖅᑑᕆᐊᖃᕋᔭᖅᑐᒍᑦ ᐅᕙᒍᑦ. ᒐᕙᒪᑐᖃᒃᑯᓪᓗ 

ᑕᐃᒪᓐᓇᐃᑎᓪᓗᒍ, ᐃᓕᓐᓂᐊᕐᓂᒃᑲᓐᓂᕐᒥᒃ 

ᐅᕝᕙᓘᓐᓃᑦ ᐅᔭᕋᖕᓂᐊᕐᕕᖕᒨᖅᑕᐅᑎᓪᓗᒋᑦ 

ᑕᒪᒃᑯᐊ ᐸᕐᓇᒃᑕᐅᑦᑎᐊᕆᐊᖃᕐᓂᐊᕐᒪᑕ. 
 

ᑭᓯᐊᓂ ᑖᓐᓇ ᓇᓂᓯᑳᓪᓚᒍᓐᓇᕐᓂᖅᐸᑕ 

ᐃᓗᐊᕐᓂᖅᐹᕆᒐᓗᐊᖅᓱᒍ. ᑭᓯᐊᓂ ᐅᔭᕋᖕᓂᐊᕐᓂᖅ 

ᓄᖅᑲᖅᑕᕐᒪᑦ. ᑕᐃᒪᓐᓇᐃᓕᖓᓪᓗᓂ ᖃᓪᓗᓈᑐᑦ 

diversifying economy ᓯᕗᓕᖅᑎᑦᑕ ᑎᓕᓯᒪᔮᖓ 

ᑖᒃᑯᐊ ᐱᕕᒋᔪᓐᓇᖅᑕᓕᒫᕗᑦ ᐊᑏ, 

ᑕᑯᓇᒋᐊᕐᓂᐊᖅᐸᑎᑦ. ᐅᔭᕋᖕᓂᐊᕐᓂᕐᒧᑦ ᑕᐃᖕᓇ 

ᐸᕐᓇᐅᑎᐅᓂᕋᖅᑕᐅᔪᖅ, ᓄᑖᕈᕆᐊᕐᓂᐊᖅᓱᒍ. 

ᐃᖃᓗᒐᓱᖕᓂᖅ ᓄᑖᕈᖅᑎᕋᑖᖅᓱᒍ, ᐳᓚᕋᕐᓂᕐᒧᑦ 

ᑐᕌᖓᔪᓂᒃ ᐋᖅᑭᒃᓱᐃᓇᓱᖕᓂᐊᓕᕆᓪᓗᖓ, 

ᐃᓕᔅᓯᓐᓄᑦ ᐃᑲᔪᖅᑕᐅᔪᒪᓂᐊᖅᑐᖓ ᑕᒪᒃᑯᐊ 

ᐸᕐᓇᒃᐸᓪᓕᐊᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. ᑕᒻᓇ 

ᐃᒡᓗᕐᔪᐊᖅ ᔨᐊᓯ ᐆᓇᖅ ᓕᒥᑎᑦ 

ᐊᑐᒐᐅᒃᑲᓐᓂᖁᓐᓇᕋᓗᐊᑯᓂ ᒫᓐᓇᐅᔪᖅ 

ᓴᓇᑦᑕᐃᓕᒃ ᐊᑯᓐᓂᖓᓂ ᐅᑉᓗᒃᑯᐃᓐᓇᖅ 

ᐅᒃᑯᐃᓐᖔᓱᕐᒪᑦ. ᓇᒡᒐᔾᔭᐅᒥ ᐅᓪᓗᑐᐃᓐᓇᒧᓄᑦ 9-

ᒥᑦ 4-ᒨᖓᑦᖂᖅ. ᐅᓐᓄᒃᑯᓪᓗ ᐊᒻᒪᓗ 

ᓂᖃᐃᑐᕐᓇᐅᔭᕌᖓᑦ ᓴᓇᑦᑕᐃᓕᐅᔭᕌᖓᑦ 

ᐱᓕᕆᔫᓪᓗᐊᖅᑰᕋᓗᐊᕐᒪᑕ ᐃᓚᖏᑦ 

ᐱᓕᕆᒍᐊᖅᑐᑦ. ᑕᑉᓱᒪ ᒥᒃᓵᓄᑦ ᐃᓱᒪᓕᐅᖅᓯᒪᕙᖄ 

ᒥᓂᔅᑑᔪᖅ? ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑖᒃᑯᐊ 

ᐊᐅᓚᑦᑎᒋᔭᑦᑎᓐᓄᑦ ᐊᐅᓚᑦᑎᖃᑦᑕᕋᒃᑯ ᑕᐃᒃᑯᐊᓗ 

ᐃᑲᕐᕋᖏᓐᓂᒃ ᐊᖏᒡᓕᒋᐊᕆᐊᖃᕈᑎᒃ 

ᒥᑭᒡᓕᒋᐊᕆᐊᖃᕈᑎᒃ ᑕᐃᒃᑯᓄᖓ ᖃᐅᔨᒪᔪᓄᑦ 

ᐱᓕᕆᐊᕆᔭᐅᑦᑎᐊᕐᓂᐊᕐᒪᑦ ᑖᓐᓇ 

ᐊᐅᓚᑦᑎᐊᖁᐃᓐᓇᖅᑕᕋ ᔨᐊᓯ ᐆᓇᖅ ᐃᒡᓗᖁᑎᖓ. 

ᑖᓐᓇᓗ ᐱᕚᓪᓕᕈᓐᓇᕈᓂ ᐱᕚᓪᓕᕆᐊᑦᑎᐊᖁᓪᓗᒍ 

ᑕᐃᑰᓇ ᑲᑎᒪᔨᖏᓐᓄᑦ ᐅᖃᖅᓯᒪᓪᓗᖓ. ᑭᓯᐊᓂ 

ᐊᐅᓚᓂᖏᑦ ᐃᑲᕐᕋᖁᑎᖏᑦ ᑕᐃᒃᑯᓄᖓ 

ᐊᐅᓚᑕᐅᓂᖅᓴᐅᖕᒪᑕ ᑖᒃᑯᐊᓗ ᑐᓵᕙᖕᒪᑕ 

ᐃᖅᑲᓇᐃᔭᖅᑎᐊᓐᓄᒃᐳᑦ ᑕᒪᒃᑯᓂᖓ 

ᖃᓄᖅᑑᕆᐊᕈᓐᓇᖅᑎᓯᒪᓪᓗᒋᑦ 

ᐃᓱᒪᖅᓱᖅᑎᖃᑦᑕᕋᒃᑭᑦ ᑕᒪᒃᑯᓂᖓ 

ᑎᓕᐅᕆᓇᓱᒃᓱᖓ ᑖᒃᑯᐊ ᐊᒻᒪᓗ 

ᓇᖕᒥᓂᖅᓱᖅᑎᔾᔫᒥᓂᖅᓴᐅᓪᓗᒋᑦ ᑕᐃᒪᓐᓇ 

ᐅᕙᓐᓂᒃ ᖃᐅᔨᒪᓂᖅᓴᐅᖕᒪᑕ ᑭᓱᐃᑦ 

ᒪᑐᐃᖓᑯᑖᒋᐊᖃᕐᒪᖔᑦ ᐅᕝᕙᓘᓐᓃᑦ ᐋᒃᑲ. 

ᖁᔭᓐᓇᒦᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒪ 

ᐊᐱᖅᓱᕐᒫᖓ ᑖᔅᓱᒪ ᒥᒃᓵᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. 

ᖃᓪᓗᓇᐅᔭᖔᕐᓂᐊᓕᕋᒪ (ᑐᓵᔨᑎᒍᑦ) ᒪᒃᐱᒐᖅ 73-

ᒥ ᑲᑎᒪᔨᐅᖃᑎᒐ ᐊᐱᖅᓱᖅᑲᐅᖕᒪᑦ ᑭᖑᓪᓕᖅᐹᒥᒃ 

ᑕᐃᑲᓂ, ᑮᓇᐅᔭᓂᒃ ᑐᓂᓯᓯᒪᒐᑦᑕ ᐃᓄᐃᑦ 

ᓂᕿᖏᓐᓂᒃ ᑐᓂᓯᐅᖅᑲᐃᓂᕐᒥᒃ ᓯᐊᒻᒪᒃᑎᕆᓂᕐᒥᒃ 

ᑕᒪᒃᑯᓂᖓ ᓂᕿᑖᕐᕕᐅᖃᑦᑕᖅᑐᓂᒃ ᑲᖏᖅᖠᓂᕐᒥ, 

ᑭᕙᓪᓕᕐᒥ ᑐᓂᐅᖅᑲᐃᖃᑦᑕᖁᓪᓗᒋᑦ ᓂᕿᓂᒃ. 

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒥᐊᓇᖅ ᑖᓐᓇ ᐅᐊᑦᑎᐊᖅ ᑕᑯᓐᓂᖏᓐᓇᒃᑯ. 

ᑲᖏᖅᖠᓂᕐᒥ ᑭᓱᑦ ᐊᐅᓪᓚᖅᑎᑕᐅᖃᑦᑕᖅᐸᑦ? 

ᓇᒧᑦ ᓄᓇᓕᖕᓄᑦ? ᖃᖓᓗ ᑲᔪᓯᑎᑕᐅᓂᐊᖅᐸ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᐱᒋᐊᒃᑲᓐᓂᓚᐅᕐᓚᖓ, 

ᐃᓄᐃᑦ ᓂᕿᓂᒃ ᑐᓂᐅᖅᑲᐃᖃᑦᑕᕐᓂᕐᒧᑦ ᑖᓐᓇ 

ᓴᖅᑭᑎᖃᑦᑕᕐᒥᔭᕗᑦ ᐅᓂᒃᑳᖅ ᐊᕐᕌᒍᑕᒫᑦ. 

ᓴᖅᑭᑕᐅᔭᕌᖓᑦ ᐃᓗᓕᑯᓘᔭᖏᑦ ᓴᖅᑭᑕᐅᓯᒪᔪᑦ 

ᐃᓗᐊᓃᒻᒪᑕ. ᐱᓯᒪᖏᓐᓇᒃᑭᑦ ᒫᓐᓇ. 

ᑲᔪᓰᓐᓇᕐᒪᖔᑦ ᑲᔪᓯᖏᒻᒪᖔᓪᓘᓐᓃᑦ, ᐊᖏᖅᐳᖓ 

ᑭᐅᔪᒪᓪᓗᖓ, ᐃᓗᓕᑯᓘᔭᖏᓐᓂᒃ ᒪᓕᒐᓕᐅᕐᕕᖕᒧᑦ. 

ᐃᓗᓕᖏᓐᓂᒃ ᐅᓂᒃᑲᐅᓯᖃᕐᓂᐊᕐᓗᖓ.  

 

ᐊᑯᓐᓂᖅᓱᖅᑐᒃᑯᑦ ᓂᕈᐊᖅᑕᐅᓯᒪᓂᖅᐳᑦ 

ᐅᓂᒃᑳᒐᓛᒡᓗᑕ ᐱᒋᐊᖃᕋᑦᑕ 

ᖃᓄᐃᓕᐅᖅᓯᒪᖕᒪᖔᑦᑕ ᐅᓄᖅᑐᓂᒃ, 

ᐃᓚᒋᑐᐃᓐᓇᕐᒪᒍ ᐃᓄᐃᑦ ᓂᕿᖏᓐᓂᒃ 

ᑐᓂᓯᐅᖅᑲᐃᓂᕐᒧᑦ ᐱᓕᕆᔾᔪᑏᑦ 

ᐊᐅᓚᔾᔭᓚᐅᖅᓯᒪᖕᒥᔭᕗᑦ ᓂᕈᐊᖅᑕᐅᓯᒪᓂᑦᑎᓐᓂ. 

ᑖᓐᓇᓗᑦᑕᐅᖅ ᖁᕕᐊᓱᑦᑎᐊᖅᑐᖓ ᐅᖃᕆᐊᒃᓴᖅ 

ᐱᕚᓪᓕᕈᑎᒋᓯᒪᔭᖏᓐᓂᒃ ᑖᔅᓱᒨᓇ ᐱᓕᕆᔭᐅᔫᑉ 

ᐃᓗᐊᒍᑦ. ᕿᒥᕐᕈᓇᒃᖢᑎᒍᑦ ᑖᓐᓇ ᑲᑎᒪᓂᑦᑎᓐᓂᒃ 

ᐅᓂᒃᑳᑦ ᐱᓯᒪᖏᓐᓇᒃᑭᑦ, ᓴᖅᑭᖃᑦᑕᖅᑕᕋᓗᐊᕗᑦ 

ᐊᕐᕌᒍᑕᒫᑦ ᒪᓕᒐᓕᐅᖅᑎᒧᑦ ᐅᓂᒃᑳᕆᐊᒃᓴᖅ 

ᖁᕕᐊᓱᑦᑎᐊᕐᓂᐊᖅᑐᖓ ᑕᒪᑐᒧᖓ 

ᐃᓗᓕᑯᓘᔭᕆᔭᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ, 

ᓂᕆᐅᖅᑲᐅᒐᓗᐊᕋᒪ ᐅᓂᒃᑳᕐᓗᑎᒃ 

ᖃᓄᐃᓕᖓᖕᒪᖔᑕ ᒥᓂᔅᑕ ᓇᓗᓇᐃᖅᓯᑦᑎᐊᕐᓗᓂ 

ᖃᓄᖅ ᐃᓗᓕᖃᕐᒪᖔᑦ ᐃᓗᓕᑯᓘᔭᖏᓐᓂᒃ ᑭᓯᐊᓂ 

ᖁᕕᐊᓱᒃᐳᖓ ᑐᓴᒃᑲᓐᓂᓛᕋᒪ ᐃᓄᐃᑦ ᓂᕿᖏᓐᓂᒃ 

ᐃᓄᓕᖅᑕᓂᒃ ᑐᓂᓯᐅᖅᑲᐃᖃᑦᑕᕐᓂᖅ.  

 

ᒥᓂᔅᑕ ᐱᕕᖃᖅᑎᑲᐃᓐᓇᕕᒪᒐᒃᑯ 1 ᒥᓂᑯᓗᖕᒥᑦ 

ᕿᑲᖅᑎᑲᐃᓐᓇᕐᓂᐊᕋᒃᑯ. (ᑐᓵᔨᑎᒎᕈᓐᓃᖅᑐᖅ) 

ᑖᒻᓇᓕ ᒥᓂᔅᑐ  ᐆᒪᔪᓕᕆᔨᒃᑯᓐᓄᑦ 

ᐊᐱᖅᓱᐊᕐᓇᓚᐅᖅᑳᕐᓗᒍ ᕼᐊᐃ. (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕ (ᑐᓵᔨᑎᒎᕈᓐᓃᖅᑐᖅ) 

ᐃᑉᐸᒃᓵᓂ ᐊᐱᖅᓱᓚᐅᕋᒃᑯ ᑐᒃᑐᓕᕆᓂᐅᑉ ᒥᒃᓵᓄᑦ.  

 

ᒐᕙᒪᑐᖃᒃᑯᓐᖒᖅ ᐃᓱᒫᓗᒋᕙᓪᓕᐊᓕᕐᒪᒋᑦ ᑐᒃᑐᑦ. 

ᑕᐃᒪ, ᖃᐅᔨᒪᒐᑉᑕ ᐊᒪᖅᑯᑯᓗᐃᑦ 

ᑐᒃᑐᓕᕆᒡᒍᑦᓯᐊᒥᐊᕐᒪᑕ. ᐊᒻᒪᓗ ᖃᐅᔨᒪᒐᑉᑕ 

ᑮᓇᐅᔭᓂᒃ ᑐᓂᓯᓱᕋᑉᓯ ᐆᒪᔪᓕᕆᔨᒃᑯᑦ ᐊᒪᖅᑯᓂᒃ 

ᐱᑕᓱᖅᑐᓂᒃ, ᑭᓯᐊᓂ ᑭᕙᓪᓕᕐᒥᒃ ᑮᓇᐅᔭᖅ 

ᐊᑦᓯᖕᓂᖅᓴᐅᖕᒪᑦ ᑖᕙᖓᑦ ᖁᕐᓗᖅᑐᕐᒥᐅᑕᓂᒃ, 

ᖁᕐᓗᖅᑐᒥᐅᑕᑦ $900-ᑖᓱᖑᖅᑰᕐᒪᑕ ᐅᕙᒍᓪᓕ 

ᑭᕙᓪᓕᕐᒥ $500−ᖑᖕᒪᑦ. ᒥᓂᔅᑕᐅᔪᖅ ᑖᑉᓱᒥᖓ 

ᖃᐅᔨᓴᓕᖅᐸ ᐊᒻᒪᓗ ᑮᓇᐅᔭᖅ 

ᖁᕝᕙᖅᐹᓪᓕᖃᑕᐅᓂᐊᖏᓚᖅ ᑭᕙᓪᓕᕐᒥᐅᑕᓄᑦ? 

ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ 

ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᑕᕋᑦᑕᐅᖅ 

ᒪᓕᒐᓕᐅᖅᑎ ᐊᐱᕆᖕᒪᑦ ᑕᐃᒪᓇ. ᐊᒪᖅᑯᓂᒃ 

ᐊᒪᕈᕕᓂᕐᓂᒃ ᖃᐅᔨᓴᕋᒃᓴᒧᑦ ᓄᐊᑦᑎᓂᖅ 

ᐱᓕᕆᓂᐅᔪᖅ ᐱᒋᐊᓚᐅᖅᓯᒪᔪᖅ $300-

ᕌᖅᑎᑦᑎᖃᑦᑕᖅᑐᑎᒃ ᐊᒪᕈᕐᒧᑦ ᐊᑕᐅᓯᕐᒧᑦ, 

ᓂᐊᖁᖓᓄᑦ ᒥᖅᑯᖓᑕᓗ ᐃᓚᖓᓄᑦ, 

ᒥᓂᔅᑕᐅᓚᐅᖅᓯᒪᔪᖅ ᑕᐃᔅᓱᒪᓂ ᐊᑐᐊᒐᓕᐅᕐᒪᑦ 

ᐊᒪᕈᕐᓂᒃ ᖃᐅᔨᓴᕋᒃᓴᓂᒃ ᓄᐊᑦᑎᔾᔪᑎᐅᔪᓂᒃ 

ᐊᑭᑦᑐᕆᐊᖅᑕᐅᓚᐅᖅᓯᒪᔪᖅ $500-ᒧᑦ ᓄᓇᕘᓕᒫᒥ 

ᓄᓇᓕᖕᓂ. 

 

ᑖᒃᑯᐊᓕ ᑐᒃᑐᐃᑦ ᐃᓱᒫᓗᒋᔭᐅᔪᐃᑦ ᑭᖓᐅᑉ 

ᑐᒃᑐᖏᑦ bluenose east ᐊᒻᒪ dolphin union 

ᑐᒃᑐᖁᑎᖏᑦ ᑕᐃᒃᑯᐊ ᐊᖑᓇᓱᒃᑕᐅᕙᖕᒪᑕ 

ᖁᕐᓗᖅᑑᕐᒥᐅᓄᑦ, ᐃᖃᓗᒃᑑᑦᑎᐊᕐᒥᐅᓄᓪᓗ. ᐊᒻᒪ 

ᑖᓐᓇ ᐊᑐᐊᒐᖅ $500,000-ᓂᒃ ᐊᕐᕌᒍᑕᒫᑦ 

ᐊᑐᕈᒫᕐᓂᐊᖅᑐᖁᑎᖃᖅᐸᒃᖢᑎᒃ ᐃᒻᒥᒃᑰᖓᓪᓗᓂ 

ᑖᓐᓇ ᐱᓕᕆᓂᐅᖕᒪᑦ, ᑖᑯᔭᕋᓕ ᐊᕐᕌᒍᒐᓚᖕᓄᑦ 

ᐊᐅᓚᓂᐊᖅᑐᒋᓪᓗᒍ. ᖁᕕᐊᓇᖅᑐᖅ 

ᑕᐃᒪᐃᑦᑐᖃᕆᐊᒃᓴᖅ ᐱᓕᕆᓂᐅᔪᒥᒃ, 

ᐃᑲᔪᕈᑎᐅᔪᒥᒃ ᑐᒃᑐᓂᒃ 

ᐊᒥᓱᕈᕆᐊᒃᑲᓐᓂᖅᑐᖃᖅᑎᓪᓗᒍ. 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᒥᓐᖔᖅᑐᓄᑦ ᑐᖁᕋᖅᑕᐅᖃᑦᑕᕐᒪᑕ 

ᐊᒻᒪᓗᑦᑕᐅᖅ ᐊᖑᓇᓱᖕᓂᕐᒧᑦ, 

ᐊᔾᔨᒌᖏᑦᑐᓄᓪᓗᑦᑕᐅᖅ.  

 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᑭᐅᓇᓱᒡᓗᒍ, ᑖᒃᑯᐊ 

ᐃᓗᓕᖅᑐᔪᐃᑦ ᑐᓴᕈᒪᔭᖏᑦ ᒫᓐᓇ 

ᐊᑐᐃᓐᓇᕆᖏᑲᐃᓐᓇᕋᒃᑭᑦ ᓴᖅᑭᕆᐊᖏᑕ. ᑖᒃᑯᐊ 

ᐊᑐᐊᒐᖏᑦ ᓄᑖᕈᖅᑎᓕᕈᒃᑭᑦ ᐊᕙᑎᓕᕆᔨᒃᑯᑦ 

ᖃᐅᔨᒋᐊᒃᑲᓐᓂᕈᓐᓇᕋᔭᖅᑐᐃᑦ 

ᐊᖏᒡᓕᒋᐊᕈᓐᓇᕐᒪᖔᑦᑎᒍᑦ 

ᑮᓇᐅᔭᖅᑖᖑᔪᓐᓇᖅᐸᒃᑐᖅ ᖃᐅᔨᓴᕋᒃᓴᓂᒃ 

ᑲᑎᖅᓱᐃᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᓪᕋᔪᓕᕆᔨᒃᑯᓐᓄᑦ 

ᒥᓂᔅᑑᔪᖅ ᑕᖃᐃᖅᓯᐊᓪᓚ’ᓈᕐᒪᑦ ᓈᒻᒪᓕᖅᑰᕐᒪᑦ 

ᐃᖅᑯᖅᑎ’ᓂᐊᓪᓛᕐᓚᒍ ᐊᐃ’.  

 

ᑕᒻᓇ ᒪᒃᐱᒐᖅ 79-ᒥ (ᑐᓵᔨᑎᒍᑦ) 

ᐱᕙᓪᓕᐊᓂᕆᓯᒪᔭᖏᓐᓂᒃ ᑲᒪᒋᔭᐅᕙᓪᓕᐊᔪᐃᓪᓗ 

ᓄᓇᓕᖕᓂ ᖃᐅᔨᒋᐊᖅᓯᒪᑦᑕᖅᑯᑦ 

ᒪᑭᒪᒍᓐᓇᕋᔭᕐᒪᖔᑦ ᖃᐅᔨᓴᖅᖢᑎᒃ ᐅᑭᐅᓕᒫᖅ 

ᐊᕐᕌᒍᓕᒫᖅ ᐊᑐᕆᐊᖅᑖᕈᓐᓇᕋᔭᕐᒪᖔᑕ ᓄᓇᓖᑦ 

ᐊᑯᓐᓂᖏᓐᓂᒃ 2024-ᒥ, ᒥᓂᔅᑕ ᑭᐅᓚᐅᕐᖓᑦ 

ᒫᓐᓇᕈᓗᒃ ᐊᐱᕆᔪᔭᓐᓂ. 

 

ᖃᐅᔨᔪᒪᑦᑕᕋᓗᐊᖅᑯᖓ 

ᖃᐅᔨᒋᐊᖅᑐᖃᖃᑦᑕᕇᖅᓯᒪᖕᒪᑦ ᑭᕙᓪᓕᕐᒥ ᖃᓄᖅ 

ᐃᓱᒪᖃᕐᕕᐅᖕᒪᖔᑕ, ᐊᑐᕆᐊᓕᐊᖑᔪᒪᔪᖅ ᑕᐃᖕᓇ 

ᐱᔾᔪᑕᐅᓪᓗᓂ. 2024-ᒥ ᖃᓄᖅ ᐊᔾᔨᒋᔪᓐᓃᕐᒪᒍ? 

ᖃᐅᔨᔭᐅᓚᐅᖅᓯᒪᖏᑦᑐᓂᒃ ᓱᖕᒪᑦ 

ᖃᐅᔨᒋᐊᒃᑲᓐᓂᕆᐊᖃᖅᐱᓯ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓄᑦ 

ᐱᕙᓪᓕᐊᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᔾᔨᒋᖏᑕᖓ ᐅᓇ. 

ᖃᐅᔨᒋᐊᖃᑦᑕᕐᓂᒃᑯᑦ ᖃᓄᖅ ᐃᓱᒪᖃᕐᕕᐅᖕᒪᖔᑕ 

ᖃᐅᔨᓴᖅᑎᕗᑦ ᐊᐱᖅᓱᖃᑦᑕᕈᓐᓇᓚᐅᖅᑐᑦ 

ᑎᑎᕋᐅᔭᖅᑕᐅᓂᖓᓄᑦ 

ᐊᑐᐃᓐᓇᕈᖅᓴᐃᔪᓐᓇᖅᓯᓪᓗᑎᒃ ᐊᑐᕆᐊᑦ 

ᓇᐅᒃᑰᕋᔭᕐᒪᖔᑕ ᖃᓄᕐᓗ ᑲᓱᖅᑎᑕᐅᒐᔭᕐᒪᖔᑕ 

ᑭᓱᓂᒡᓗ ᐊᐳᖅᑕᕈᑎᑕᖃᕐᒪᖔᑦ, 2024-ᖑᓕᖅᐸᑦ 

ᐃᒫᒃ ᑐᓴᖅᓯᒪᒐᑦᑖᓚᓛᖅᑐᒍᑦ ᐊᒻᒪᓗ 

ᐃᒪᓐᓇᐅᔭᕆᐊᖃᕐᓂᕋᖅᑕᐅᓯᒪᖕᒪᑦ 

ᓇᓗᓇᐃᖅᓯᔪᓐᓇᖅᓯᓛᖅᑐᒍᑦ ᑭᕙᓪᓕᕐᒧᑦ 

ᐱᐅᖕᒪᖔᑦ ᐱᐅᖏᒻᒪᖔᕐᓘᓐᓃᑦ 

ᖃᐅᔨᓇᓱᒃᑲᔭᖅᑐᒍᑦ, ᐱᐅᔾᔪᑎᖏᓐᓂᒃ 

ᐱᐅᖏᔾᔪᑎᖏᓐᓂᒡᓗ ᑐᒃᓯᕌᖓᔪᐃᑦ ᑕᐃᒃᑯᐊ. 

 

ᖃᐅᔨᓴᖅᑎᒧᑦ ᖃᐅᔨᔭᐅᓛᖅᑐᑦ. 

ᑭᒃᑯᑐᐃᓐᓇᐃᓪᓗᑦᑕᐅᖅ ᓂᓪᓕᖃᑕᐅᔪᓐᓇᕐᓗᑎᒃ 

ᐱᒻᒪᕆᐊᓗᖕᒥᒃ ᐋᖅᑭᒃᓯᓇᓱᒋᐊᖃᓛᕐᒪᑕ, 

ᑐᑭᓯᓯᒪᓗᑎᒃ ᐱᖃᑕᐅᔪᓐᓇᓛᕐᒪᑕ ᖃᐅᔨᓴᕐᓂᕐᒧᑦ. 

ᖃᐅᔨᓴᕐᓂᕐᓗ ᐱᔭᕇᖅᐸᑦ ᑭᖑᓪᓕᕐᒥᒃ 

ᐱᓕᕆᐊᖑᓂᖓᓄᑦ ᐃᖏᕐᕋᓯᒋᐊᕈᓐᓇᓛᖅᑐᒍᑦ, 

ᓴᓇᔭᐅᓕᕐᓗᑎᓪᓗ ᐊᑐᕆᐊᑦ. ᑭᓯᐊᓂ ᑕᖅᑲᒃᑯᓂᖓ 

ᑐᓴᖅᑳᕆᐊᖃᕐᒥᒐᑦᑕ, ᐊᒻᒪ ᐱᕙᓪᓕᐊᔭᐅᓯᒪᓂᖓ 

ᑕᑯᓐᓈᖅᑯᒍᑦ ᐅᕙᖓ ᑕᑯᓐᓈᖅᑕᖓᒍᑦ, 

ᑭᖑᓪᓕᖅᐹᖓᓐᓃᓕᖅᑐᓄᑯᐊ ᐊᒻᒪ 

ᖁᕕᐊᒋᓪᓚᕆᑦᑕᕋ. ᐅᓂᒃᑳᓕᐊᒥᓃᓪᓗ ᑕᐃᒃᑯᐊ 

ᑕᑯᔪᒪᓪᓚᕆᓕᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᐅᕙᖓᓕ ᐃᓱᒪᒋᔭᕋ ᑖᓐᓇ 

ᐱᐅᓪᓚᕆᑦᑐᖅ ᐱᒋᐊᖅᑎᑕᐅᓯᒪᔪᖅ, 

ᐱᒋᐊᖅᑎᑕᐅᔭᕆᐊᓕᒃ. ᕿᑐᕐᖓᒃᑲ ᐃᕐᖑᑕᑲᓗ 

ᐃᓗᓕᒃᑲᓗ, ᐃᓗᓕᖏᓪᓗ, 

ᐱᓐᖑᐊᕆᐊᖃᑦᑕᕈᓐᓇᓛᕐᖓᑕ ᐊᑐᕆᐊᒃᑯ ᓄᓇᐅᑉ 

ᐊᓯᐊᓄ, ᐱᓇᓱᐊᕈᓯᐅᑉ ᓄᓐᖑᐊᓂ.  

 

ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒥ ᑭᖑᓪᓕᖅᐹᖅ ᑎᑦᑕᖅ. 

ᐊᑐᓕᖅᑎᑦᑎᒐᓱᓕᕋᑦᑕ ᓇᑦᑎᓕᕆᓂᕐᒧᑦ 

ᐃᖃᓗᓕᕆᓂᕐᒧᑦ ᐊᐅᓚᔾᔭᐃᒋᐊᕈᑎᔅᓴᓂᒃ. ᐅᓇ 

ᐅᖃᐅᓯᕆᓯᒪᓕᕋᒃᑯ ᐊᑕᐅᓯᐊᕐᓇᒍ. ᖃᒪᓂᒃᑐᐊᖅ 

ᓇᑦᑎᖃᖏᑦᒪᑦ ᐊᑐᐃᓐᓇᖃᖏᑦᒪᑦ ᓇᑦᑎᕐᓂᒃ. 

ᑕᑯᒋᐊᖅᓯᒪᕕᓰᑦ ᑐᑦᑑᑉ ᐊᒥᖏᓐᓂᒃ ᐊᑐᕆᐊᔅᓴᖅ? 

ᐋᒡᒐᐅᑉᐸᑦ, ᓱᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, 

ᑕᐃᒪᐃᔅᓯᒪᒍᑦ. ᑖᓐᓇ ᐱᓕᕆᐊᖑᑦᑎᐊᖅᑐᐊᓗᒃ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᖁᑎᑦᑎᓐᓄᑦ. 

ᓂᐅᕕᐊᔅᓴᖃᕋᓱᐊᖃᑦᑕᖅᑐᑎᒃ ᐊᒥᕐᓂᒃ, ᑐᑦᑑᑉ 

ᐊᒥᖏᓐᓂᒃ. ᖃᓄᕐᓗ ᐊᑐᖅᑕᐅᒍᓐᓇᕐᒪᖔᑕ 

ᖃᐅᔨᒋᐊᖅᑐᑎᒃ. ᑲᔪᖏᖅᓴᐃᖏᓐᓇᕐᓂᐊᖅᑐᖓ 

ᓄᓇᕗᒻ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓂ 

ᐱᒋᐊᖅᑎᑦᑎᓯᒪᒻᒪᑕ ᓂᐅᕕᐊᔅᓴᖃᖃᑦᑕᓂᕐᒥᒃ 

ᐊᒥᕐᓂᒃ. ᐅᕙᓂ ᑐᑭᒧᐊᒍᑎᔅᓴᑎᓐᓃᖏᑦᑑᒐᓗᐊᖅ 

ᐊᒻᒪ ᐊᓯᐊᓂᒃ ᐊᐅᓚᑕᖏᓐᓂᒃ 

ᓴᖅᑭᔮᖅᑎᑕᐅᖃᑦᑕᕐᖓᑕ ᓂᐅᕕᐊᔅᓴᖏᑦ. 

ᑕᒪᓐᓇᓗᑦᑕᐅᖅ ᐊᖏᖅᓯᒪᕕᒋᑦᑎᐊᖅᑐᒍ. ᑕᕝᕘᓇ 

ᓴᖅᑭᖃᑦᑕᕐᖓᑕ ᐱᓕᕆᐊᕆᔭᐅᖃᑦᑕᖅᑐᐃᑦ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖑᔪᓄᑦ. 

ᖁᔭᓕᔭᕋ ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᖅᑯᑎᖃᕋᑖᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᑭᖑᓪᓕᖅᐹᖅ ᑖᓐᓇ ᑎᑦᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐸᐃᑉᐹᖏᓐᓂᒃ. ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᒃᑯᓐᓂ ᐊᒻᒪ ᐅᐃᓇᐸᐃᒥ ᑕᑯᔭᒐᖃᕐᕕᒻᒥᒃ 

ᐱᓕᕆᖃᑎᖃᕐᖓᑕᒎᖅ. ᑕᐃᒃᑯᐊ ᓯᓚᕐᔪᐊᓕᒫᒧᑦ 

ᓂᐅᕕᐊᔅᓴᖃᖃᑦᑕᕐᖓᑕ ᐊᐅᓪᓚᑎᑦᑎᕙᑦᑐᑎᒃ 

ᓴᓇᔭᒥᓂᕐᓂ. ᖃᓄᕐᓕ ᑖᒃᑯᐊ 

ᐊᑐᖅᑕᐅᑲᓐᓂᕋᓱᑉᐸᑉᐸᑦ ᑭᕙᓪᓕᕐᒥᐅᓄᑦ 

ᐅᐃᓇᐸᐃᒧᑦ ᖃᓂᓛᖑᒐᑦᑕ. ᑖᓐᓇ 

ᓇᓗᓇᐃᒃᑲᓐᓂᕆᐊᕈᓐᓇᖅᑲᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒐᕙᒪᐅᓪᓗᑕ 

ᑐᑭᓯᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖃᖅᓯᒪᒐᑦᑕ 

ᐅᐊᓇᐸᐃᒥ ᑕᑯᔭᒐᖃᕐᕕᐊᓘᔪᒥᒃ, 

ᐊᑕᐅᓯᐅᖏᒻᒪᕆᑦᑐᒥᒃ. ᑕᐃᒫᒃ ᓴᓇᔩᑦ 

ᑕᐃᑲᓃᒻᒪᕆᖃᑦᑕᖅᑐᑦ ᐅᕝᕙᓘᓐᓃᑦ 

ᑕᑯᓐᖓᓛᖅᑐᐃᑦ ᑭᕙᓪᓕᒦᖓᖅᑐᐃᑦ 

ᑕᑯᔅᓴᐅᑎᑦᑎᔭᖅᑐᕐᓗᑎᒃ ᓴᓇᔭᒥᓂᕐᒥᒃ 

ᓂᐅᕕᐊᔅᓴᖃᕐᓗᑎᓪᓗ. ᐊᒻᒪ ᖃᕋᓴᐅᔭᒃᑯᑦᑕᐅᖅ 

ᓂᐅᕕᐊᔅᓴᖃᖅᐸᒻᒥᔪᐃᑦ ᑕᐃᑲᓂ ᓴᖅᑭᔮᖅᑎᑕᕗᑦ 

ᓴᓇᔨᕗᑦ ᓴᖅᑭᔮᕈᓐᓇᕐᓂᐊᕐᖓᑕ 

ᖃᐅᔨᒪᔭᐅᓕᕈᓐᓇᕐᓂᐊᕐᖓᑕ. ᐊᒻᒪᓗ ᑕᐃᓐᓇ 

ᑕᑯᔭᒐᖃᕐᕕᔾᔪᐊᖅ ᖃᐅᔨᒪᔭᓪᓚᕆᐊᓘᖕᒪᑦ ᐃᓄᐃᑦ 

ᓴᓇᔭᒥᓂᖏᓐᓂᒃ ᓯᐊᒻᒪᐃᒍᓐᓇᖅᑐᖅ 

ᑭᕙᓪᓕᐊᕐᒥᐅᓄᑦ ᐱᕕᐅᓪᓚᕆᒍᓐᓇᖅᑐᖅ 

ᑕᐃᑲᑦᑎᐊᖑᒻᒪᑦ. ᐃᑲᔪᕈᑕᐅᒐᓱᑦᑐᖅ 

ᐃᓘᓐᓇᖏᓐᓂᒃ ᐃᓄᓐᓂᒃ ᓴᓇᔨᐅᔪᓂᒃ 

ᓴᓇᓐᖑᐊᖅᑎᐅᔪᓂᒃ 

ᓂᐅᕕᕐᕕᖃᖅᑎᑦᑎᑲᓐᓂᕋᓱᐊᖅᑐᐃᑦ.  

 

ᑭᓯᐊᓂ ᐅᒡᒍᓇᖅᑑᒐᓗᐊᖅ ᓄᓇᕗᒻᒥ 

ᓴᓇᓐᖑᐊᖅᑏᑦ ᑲᑐᔾᔨᖃᑎᒌᖓᑦ ᐊᐅᓚᖏᒻᒪᑦ 

ᒫᓐᓇ, ᐱᓕᕆᕕᕗᑦ 

ᓴᖅᑭᔮᖅᑎᑦᑎᒋᐊᕆᐊᕋᓱᐊᖅᓯᒪᔪᖅ ᓴᓇᔭᒥᓂᐅᔪᓂᒃ 

ᑕᑯᒥᓇᖅᑐᓂᒃ. ᐊᒻᒪ ᖃᖓᑭᐊᖅ ᑕᕝᕙ 

ᓴᖅᑭᖁᔨᑦᑕᕋᓗᐊᖅᑯᖓ ᑲᑐᔾᔨᖃᑎᒌᓂᒃ 

ᓴᖅᑭᔮᖅᑎᑦᑎᒋᐊᕈᓐᓇᕐᓂᐊᖅᑐᓂᒃ 

ᓴᖅᑭᔮᖅᑎᑦᑎᒋᐊᕈᓐᓇᓛᖅᑐᓂᒃ ᐃᓄᓐᓄᑦ 

ᓴᓇᔭᒥᓂᐅᔪᓂᒃ ᐱᒍᒪᔭᕕᔾᔪᐊᕌᓘᓲᓂᒃ, 

ᐱᓕᕆᐊᕈᓪᓗᐊᖅᓯᒪᖏᑕᑦᑎᓐᓂᒃ ᒫᓐᓇᒧᑦ. 

ᑕᕝᕘᓇᓕ ᐱᔭᔅᓴᖅᑖᕆᓯᒪᔭᑦᑎᒍᑦ 

ᓴᖅᑭᔮᖅᑎᒋᐊᕈᒪᒐᑦᑎᒍ ᓯᕗᓕᖅᑎᒃᑯᓪᓗ 

ᑭᒃᑯᓕᒫᒃᑯᓂᓛᒃ. ᐊᔾᔨᒋᖏᑐᕈᓘᔭᕐᓂᒃ 

ᑮᓇᐅᔭᓕᐅᕈᑎᔅᓴᓂᒃ ᓴᖅᑭᖅᓯᒐᓱᐊᕐᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕉᓐᓃᖅᑐᖅ) ᒪ’ᓇᒦᒃ, ᒥᓂᔅᑐ. 

ᐊᓪᓚᒥᒃᑕᐅᖅ ᒥᓂᔅᑕᒥᒃ ᐊᐱᖅᓱᐊᓪᓚᓚᐅᖅᑳᕐᓗᖓ, 

ᑖᒻᓇ ᒥᓂᔅᑕ ᓯᓚᑦᑐᖅᓴᕐᕕᒃᑯᓐᓄᑦ. ᑲᒪᓂ’ᑐᐊᕐᒥᒃ 

ᐱᖅᑯᓯᓕᕐᕕᒃ ᖃᖓᑕᔫᖅ 

ᐃᓕᓐᓂᐊᕐᕕᒃᑕᖃᕋᓗᐊᕐᒪᑦ. ᖃᓄᖅ 

ᐊᒃᑐᐊᓂᖃᖅᐸᑦ ᑖᑉᓱᒪ ᒥᒃᓵᓄᑦ ᑲᑐᔾᔨᓗᑕ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖓ 

ᑐᓴᖅᑕᐃᓐᓇᕆᕋᑖᖏᓇᒃᑯ ᒥᓂᔅᑕᒥ 

ᐃᓪᓗᓕᕆᒃᑯᓐᓄᑦ ᑐᓴᕋᑖᕋᓗᐊᖅᑐᖓ.

ᐊᐱᖅᑯᖓ ᐅᖃᒃᑲᓐᓂᕈᓐᓇᖅᑲᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ, 

ᐊᐱᖅᑯᑏᑦ ᐅᖃᒃᑲᓐᓂᕈᓐᓇᖅᑭᐅᒃ? ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᖏᒻᒪᑕᖃᐃ ᐅᖃᐅᓯᕗᑦ ᓇᑭᓐᖔᕐᓂᑦᑎᓐᓄᑦ. 

ᖃᓪᓗᓈᑎᖔᖅ.  

 

ᒥᓂᔅᑕᒧᑦ ᑲᒪᔨᐅᔪᒧᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓄᑦ. ᖃᒪᓂᒃᑐᐊᕐᒥ 

ᐱᖅᑯᓯᓕᕆᕕᒻᒥ ᐃᓕᓐᓂᐊᕐᕕᖃᕐᖓᑕ, 

ᓯᓚᑦᑐᖅᓴᕐᕕᒃᑰᖓᔪᒥᒃ. ᑖᓐᓇ ᑲᑐᔾᔨᓗᑕ ᖃᓄᖅ 

ᑲᑐᔾᔨᓗᑕᒧᑦ ᐃᓚᓕᐅᑎᔭᐅᓯᒪᕙᑦ ᑕᐃᓐᓇ 

ᐃᓕᓐᓂᐊᕐᕕᐅᔪᖅ ᓯᓚᑦᑐᖅᓴᕐᕕᒃᑯᑎᒎᖓᔪᖅ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ 

ᑕᐃᒫᒃ. ᑕᐃᓐᓇ ᓯᓚᑦᑐᖅᓴᕐᕕᐅᑉ ᐃᓕᓐᓂᐊᕐᕕᖓ 

ᖃᒪᓂᒃᑐᐊᕐᒥ ᐱᖅᑯᓯᓕᕆᕕᒃᑰᖅᓯᒪᔪᖅ, 

ᑲᖏᖅᑐᒑᐱᒻᒥ ᐃᓕᓴᕕᐅᑉ ᐃᓚᒋᔭᖓ. 

ᖃᒪᓂᖅᑐᐊᕐᒥᐅᑦ ᐱᖃᑕᐅᓯᒪᒻᒪᑕ 

ᐱᖅᑯᓯᓕᕆᕕᒃᑯᑦ ᐃᓕᓐᓂᐊᕈᑎᖏᓐᓂᒃ 

ᐃᓕᓐᓂᐊᑎᑦᑎᓂᕆᓲᖏᓐᓂᒃ. ᐃᓕᓴᕕᒻᒥ 

ᖁᑦᑎᓂᖅᓴᒥ ᐃᓕᓴᔪᓂᒃ ᒥᑭᔫᑕᐅᓂᖅᐹᖏᓐᓂᒃ 

ᖁᕝᕙᓯᓐᓂᓕᓐᓄᑦ 12-ᒧᑦ, ᐃᓐᓇᑐᖃᓂᒃ 

ᐱᖃᑕᐅᑎᑦᑎᓪᓗᑎᒃ ᐃᓕᓴᑎᑕᐅᖃᑦᑕᖅᑐᐃᑦ 

ᐃᓕᓴᕕᒻᒥᑦ. ᐊᑦᑐᐊᓂᖃᖅᑐᓂ ᐅᕙᒍᑦ 

ᐱᖅᑯᓯᖏᓐᓂᒃ, ᖃᓄᐃᖏᑦᑎᐊᕋᓱᐊᕐᓂᕐᒥᒃ ᐃᒻᒥᓂᒃ 

ᐱᓯᒪᑦᑎᐊᕋᓱᓐᓂᕐᒥᒃ ᒥᔅᓵᓄᑦ ᐊᒻᒪᓗ ᐃᓄᑦᑎᑐᑦ 

ᓴᓇᕐᕈᑎᓕᐅᕐᓂᕐᒥᒃ, ᐊᖑᓇᓱᒍᑎᓕᐅᕐᒥᓂᒃ ᐊᒻᒪ 

ᐊᖑᓇᓱᓐᓂᕐᒥᒃ. ᐊᓐᓄᕌᓕᐅᕆᐅᖅᓴᓂᕐᒥᒃ 

ᐊᓐᓄᕌᓂᒃ ᐊᖑᓇᓱᑦᑎᓄᑦ ᐊᑐᖅᑕᐅᓲᓂᒃ 

ᓄᓇᕗᒻᒥ.  

 

ᐊᒻᒪᓗ ᐊᓯᒃᑲᓐᓂᖏᓐᓂᒃ ᐃᓕᓐᓂᐊᕈᑎᓂᒃᑕᐅᖅ 

ᐊᑐᐃᓐᓇᐅᑎᑦᑎᕙᒻᒥᔪᑦ ᒥᑭᔫᑎᓂᒃ ᐊᐅᓚᑎᓂᒃ 

ᓴᓇᒋᐅᖅᓴᓂᕐᒥᒃ. ᐊᒻᒪ ᕿᓚᐅᔾᔭᓂᕐᒥᒃ 

ᐊᔮᔮᕐᓂᕐᒥᓪᓗ ᑕᕝᕘᓇ ᐃᓕᓴᑎᑕᐅᖃᑦᑕᖅᑐᐃᑦ 

ᓯᓚᑦᑐᖅᓴᕐᕕᐅᑉ ᐃᓕᓴᕕᕋᓛᖓᓂ ᖃᒪᓂᕐᑐᐊᕐᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᒧᑦ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᑕᐃᒫᔅᓴᐃᓐᓇᖅ ᐱᖅᑯᓯᓕᕆᕕᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᑐᑭᒧᐊᑦᑎᑦᓯᓂᐊᖅᐸᑦ 

ᑐᑭᓕᕇᖏᑦ ᑖᒃᑯᐊ ᐃᑲᔪᖅᑑᓗᐊᕋᔭᖏᒻᒪᖔᑖ 

ᐱᖅᑯᓯᓕᕆᕕᐅᒃ ᒥᒃᓵᓄᑦ ᖃᒪᓂ’ᑐᐊᕐᒥ? 

ᐱᖅᑯᓯᑐᖃᖅ ᐊᓐᓇᐃᒋᐊᖃᖏᒃᑲᓗᐊᕋᑉᑎᒍ 

ᒪᒃᑯᒃᑐᑦ ᕿᑐᕐᖓᑦ ᐃᓕᓐᓂᐊᕆᐊᖃᕋᓗᐊᕐᒪᑕ 

ᐱᓗᐊᖅᑐᒥᒃᑕᐅᖅ, ᐃᓐᓇᐅᔪᑦ ᑕᐃᒪᐅᒐᓗᐊᕐᒪᑕ 

ᓱᓕ. ᑭᓯᐊᓂ ᓄᖑᕙᓪᓕᐊᓕᖅᑐᖅ, 

ᐅᒡᒍᕐᓇᐅᒐᓗᐊᖅ. ᑐᐊᕕᕐᓇᖅᓯᕐᒫᖅᑰᖅᖢᓂᓗ. 

ᑖᓐᓇᓗ ᒥᓂᔅᑕ ᐊᐱᖅᓱᕈᒪᕙᕋ ᖃᓄᖅ 

ᐃᑲᔪᕐᓂᐊᕐᒪᖔᑦ, ᑖᑉᓱᒪ ᒥᒃᓵᓄᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᐅᔪᖅ 

ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒋᐊᕋᕕᑦ ᑕᒪᓐᓇ 

ᐱᖅᑯᓯᓕᕆᓂᖅ ᒥᒃᓵᓄᑦ. ᑖᓐᓇ ᑕᐃᒪ ᐱᒻᒪᕆᐅᖕᒪᑦ 

ᑖᓐᓇ ᑲᑐᔾᔨᓗᑕ, ᑐᕌᕋᓱᒃᑕᑦᑎᓐᓂ 

ᐱᒻᒪᕆᐊᑎᑕᐅᖕᒪᑦ ᑕᕝᕙᓃᑦᑐᖅ ᑲᑐᔾᔨᓗᑕ. ᑕᒪᓐᓇ 

ᑕᑯᒋᐊᑦᑎᐊᒃᑲᓐᓂᕈᓐᓇᕐᓂᐊᖅᑕᕋ 

ᑲᔪᓯᑦᑎᐊᕆᐊᖃᕐᓂᖓ ᑕᑯᓪᓗᒍ ᑖᓐᓇᓗ ᐊᒻᒪᖄ, 

ᑕᒪᓐᓇ ᐱᖅᑯᓯᖓ ᑕᐃᑲᓂ ᓴᓐᖏᓛᖑᖅᑰᕐᒪᑦ 

ᖃᒪᓂ’ᑐᐊᕐᒥ ᐃᓐᓇᖃᐅᓛᖑᖅᑰᖃᑕᐅᖕᒥᖕᒪᑦ 

ᑭᕙᓪᓕᕐᒥ. ᑕᐃᒪ ᑐᑭᓯᓚᐅᓯᒪᖏᓐᓇᒃᑭᑦ ᐅᖃᕋᕕᑦ, 

ᓯᕙᓂᖅᑰᖅᑐᐊᕐᒥᒃ. ᑖᓐᓇ ᑕᐃᒪ 

ᑐᑭᓯᑎᓚᐅᖅᓯᒪᒐᕕᖓ ᑖᓐᓇ ᑕᐃᒪ ᐱᖅᑯᓯᕗᑦ 

ᑖᓐᓇ ᑕᑯᓪᓗᒍ, ᑕᑯᒋᐊᓪᓚᒃᑖᕈᓐᓇᕐᓂᐊᖅᐸᕋ. 

ᐊᖏᖅᖢᖓᓗ ᑖᓐᓇ ᑕᑯᒋᐊᕈᓐᓇᕐᓂᐊᖅᖢᒍ. 

ᑕᑯᓪᓗᒍ ᑕᕝᕙᓂ ᑲᑐᔾᔨᓗᑕ ᑐᕌᖅᑕᑦᑎᓐᓂ 

ᐃᓗᐊᓃᒻᒪᑦ, ᑕᑯᒋᐊᕈᓐᓇᕐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅᓖᒃ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑖᒻᓇ ᒥᓂᔅᑕᐅᔪᖅ 

ᒪᓕᒐᓕᐅᖅᑎᐅᖃᑦᑖᓕᕋᓗᐊᒥᒃ ᑐᓴᕐᓇᖏᒻᒫᖅᖢᓂ 

ᐱᖅᑯᓯᓕᕆᕕᐅᑉ ᒥᒃᓵᓄᑦ, ᖃᓄᖅ 

ᐃᓱᒪᒋᔭᖃᖅᐱᓕ, ᖃᓄᖅ 

ᐱᒋᐊᖅᑲᓂᖅᑑᓗᐊᕋᔭᖏ’ᒪᖔᑦ ᖃᐅᔨᓴᐅᑦ 

ᓄᖑᓪᓗᐊᕕᓕᖅᖢᓂᓗ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖃᐃᕐᓂᖅ. 

 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. ᐱᓇᓱᐊᕈᓰᑦ ᒪᕐᕉᖕᓄᑦ ᑖᓐᓇ 

ᐃᓕᑦᑕᕆᖃᓚᐅᕋᒃᑯ ᑖᓐᓇ ᓴᖅᑭᔮᖅᑰᔨᖏᔾᔪᑎᒋᕙᕋ 

ᐃᓕᒃᓯᖕᓄᑦ, ᑖᓐᓇ ᐃᓕᓐᓇᓱᓐᓂᑯᒨᔭᕋ ᑖᓐᓇ 

ᐱᓕᕆᐊᕆᓇᓱᓪᓚᒃᑖᕐᓂᐊᖅᑕᕋ ᑖᓐᓇ 

ᑕᕝᕗᖓᖅᑎᑕᐅᓚᐅᕐᓂᕋ ᐊᒃᓱᕈᐊᕆᓂᐊᖅᑕᕋ. 

ᐱᓇᓱᐊᕈᓰᒃ ᒪᕐᕈᑐᐃᓐᓈᒃ ᐃᓕᓐᓇᓱᓚᐅᕋᒃᑯ, 

ᑲᑎᒪᓕᖅᖢᑕ ᒪᕐᕉᓐᓂᓗ ᐃᓛᒃ, ᐱᖓᓱᓂᒃ 

ᑎᒃᑯᐊᖅᑕᐅᓯᒪᓪᓗᖓ 

ᐱᓕᕆᐊᕆᑦᑎᐊᕋᓱᓐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖃᕈᓐᓃᕋᒪ. ᒫᓐᓇ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᕐᕉᓐᓂᒃ 

ᐅᖃᕆᐊᒃᑲᓐᓂᐊᕐᔪᒍᒪᓪᓗᖓ ᑕᐃᒃᑯᐊ 

ᐅᖃᐅᓯᕆᖅᑲᐅᔭᒃᑲ ᐅᖃᕈᒪᓗᐊᒧᖅᑲᐃ, ᐊᒻᒪᓗ 

ᐱᓕᕆᔪᒪᓗᐊᒧᑦ 

ᐊᒥᓲᓗᐊᓕᑦᑎᑦᑎᒐᓛᓕᓂᖅᑲᐅᒐᒪ. ᖁᓕᓂᒃ 

ᓴᓇᓂᐊᕐᓂᕋᖅᓯᒪᓪᓗᖓ ᑖᒃᑯᓄᖓ cargo-ᒧᑦ 

ᐊᒻᒪᓗ ᒥᕝᕖᑦ ᐃᓂᖃᕐᕕᕈᔪᖏᓐᓄᑦ 

ᑐᑦᑕᕐᕕᐅᒐᔭᖅᑐᓂᒃ. ᒫᓐᓇᒧᑦ ᐊᖏᖅᑕᐅᓯᒪᔪᐃᑦ 7-

ᖑᔪᑦ, 10-ᖑᓐᓇᑎᒃ. ᑖᓐᓇ 

ᐅᖃᕆᐊᕌᕐᔪᒍᒪᕋᑖᕆᓪᓗᒍ.  

 

ᐊᒻᒪᓗ ᐃᖃᓗᓕᕆᓂᕐᒧᑦ ᐊᐱᖅᓱᖅᑕᐅᑎᓪᓗᖓ 

ᑖᓐᓇ ᐱᖃᓯᐅᑎᖅᑲᐅᖏᓐᓇᒃᑯᑦ. ᐸᓐᓂᖅᑑᖅ 

ᑕᕝᕙᓂ insure fishery-ᒥ ᐊᒥᓲᓛᓂᒃ ᐃᖃᓗᓐᓂ 

ᓂᐅᕐᕈᑎᖃᓲᑦ ᑕᕝᕙᓂ ᓄᓇᕘ ᓄᓇᕘᒻᒥ. ᑖᒃᑯᐊ 

ᐃᓚᒋᐊᕈᒪᕋᑖᕋᒃᑭᒃ. ᖁᔭᓐᓇᒦᖅᐸᒋᑦ, 

ᐃᓚᒋᐊᖅᑎᑦᑎᒍᓐᓇᒐᓛᕋᑖᕋᕕᒃ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᓴᕆᓕᕐᒥᔭᕋ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓇᒧᑦ ᓱᓕ ᓇᓗᒐᒪ ᑭᓯᐊᓂ ᓱᓇ 

ᐊᐱᖅᑯᑎᒋᔪᒪᓪᓗᒍ ᒫᓐᓇ. ᑖᒃᑯᐊ ᑐᓴᖅᑲᐅᔭᒃᑲ 

ᐊᐱᖅᑯᑏᑦ ᐃᖕᒥᓃᖅᑕᐃᓕᒪᓂᕐᒧᑦ.  

 

ᑕᒪᓐᓇ ᑕᒪᒃᑯᐊ ᐅᓗᕆᐊᓇᖅᑐᒦᒍᓐᓇᕐᒪᑕ 

ᐃᒻᒥᓃᕈᒪᔪᐃᑦ. ᑕᒪᒃᑯᐊ ᓱᓇᑐᐃᓐᓇᐃᑦ 

ᓇᓪᓕᕈᑕᐅᖃᑦᑕᑐᐃᑦ ᐃᓱᒫᓗᖕᓂᕐᒧᑦ. ᐃᓚᒌᑦ 

ᓄᓇᓖᑦ ᐃᓕᑕᖅᓯᖃᑦᑕᖅᑐᐃᑦ ᐃᓕᑕᖅᓯᓂᐊᖅᑐᐃᑦ 

ᐃᓚᒥᖕᓂᒃ. ᐊᒻᒪ ᑕᒪᓐᓇ ᐅᐱᒋᑦᑎᐊᖅᖢᒋᑦ 

ᑕᐃᒪᐃᓕᐅᖅᑐᖓ.  

 

ᐃᒃᓯᕙᐅᑖᖅ, ᑕᒪᒃᑯᐊ ᖃᐅᔨᒪᔭᑎᒍᑦ 

ᑐᖁᖓᔪᓕᕆᔨ ᖃᐅᔨᓴᓚᐅᖅᓯᒪᖕᒪᑦ ᑕᒪᑐᒪ 

ᒥᒃᓵᓄᑦ ᓄᓇᕘᒻᒥ. ᑕᒪᓐᓇ ᐱᒻᒪᕆᐅᔾᔪᑕᐅᓚᐅᖅᑐᑦ 

ᑕᕝᕙᖓᑦ ᖃᐅᔨᓴᖅᑕᐅᔪᓂᒃ, ᓴᖅᑭᖁᔭᐅᓚᐅᖅᑐᖅ. 

ᓄᓇᕗᑦ ᐃᖕᒥᓃᖃᑦᑕᕐᓂᖅ ᐅᓗᐊᓇᕐᓂᕆᓂᕋᕐᓗᒍ 

ᓈᒻᒪᖏᓐᓂᕋᕐᓗᒍ, ᑕᐃᑲᓂᓗ ᑕᒪᒃᑯᐊ ᒥᓂᔅᑕᐅᑉ 

ᓯᕗᓕᐅᖅᑏᑦ ᐃᖕᒥᓃᖅᑕᐃᓕᒪᓂᕐᒧᑦ. 

ᐃᖃᓗᐃᑦ−ᓯᓈᒥᐅᑕᐅᔪᖅ.  

 

ᑕᒪᒃᑯᐊ 2015-2016 ᑭᖑᓪᓕᖅᐹᖅ 32-ᖑᔪᐃᑦ 

ᐊᕐᕌᒍᑕᒫᑦ ᐃᓗᐊᓂ ᐃᒻᒥᓃᖅᑐᑦ. ᑖᒃᑯᐊ 28, 18, 

29, 29, 39−ᖑᓚᐅᖅᑐᐃᑦ. ᑕᒫᓃᒍᓐᓃᖅᑐᐃᑦ. 

2020-2025 ᐃᒻᒥᓃᓚᐅᖅᑐᑦ ᐊᒻᒪ ᓄᕖᕝᕙ 2021, 

6 ᐃᒻᒥᓃᓚᐅᖅᑐᐃᑦ. 2015-2019 ᐊᑯᓐᓂᐊᓂ, 

ᑖᒃᑯᐊ ᐅᑭᐅᖏᑦ ᐃᒻᒥᓃᖅᑐᐃᑦ 12, 12-ᒥᑦ 

63−ᒧᑦ. 2020-2021 ᑖᒃᑯᐊ ᐅᑭᐅᖏᑦ 10-ᓂᒃ 

ᐅᑭᐅᖃᖅᑐᖅ. 55-ᒧᑦ ᑎᑭᖦᖢᒍ. ᑕᒪᒃᑯᐊ 

ᑕᑯᖃᑦᑕᖅᑕᕗᑦ ᐃᒻᒥᓃᖅᑐᐃᑦ ᑕᒪᒃᑯᐊ ᒪᒃᑯᒃᑐᓂᒃ 

ᐃᒃᐱᒋᔭᐅᔪᐃᑦ ᑭᓯᐊᓂ ᑭᓇᒃᑯᓗᒃᑖᖅ 

ᐊᒃᑐᖅᑕᐅᔪᐃᑦ ᐊᑐᓂ ᐅᕙᒍᑦ ᐅᑭᐅᓗᒃᑖᑦ 

ᐊᔾᔨᒌᓐᖏᑦᑐᐃᑦ ᐃᓚᐅᔪᐃᑦ. 

 

ᐊᒻᒪ ᓄᕖᕝᕙᒥ ᐃᖅᑲᐅᒪᓂᐊᖅᑐᒍᑦ ᒪᒃᑯᒃᑐᐃᑦ 

ᐃᓄᒃᓱᖕᒥ ᐃᓕᓐᓂᐊᕐᕕᒻᒥ ᑖᒃᑯᐊ 

ᓈᒻᒪᓐᖏᒃᓴᕐᓂᕐᒥᓂᒃ ᓇᓗᓇᐃᖅᓯᔭᖅᑐᓚᐅᖅᑐᐃᑦ 

ᑖᒃᑯᐊ ᒪᓕᒐᓕᐅᕐᕕᖕᒧᐊᖅᖢᑎᓪᓗ. ᑕᐃᑲᓂᓗ 

ᐃᖃᓗᐃᑦ ᓂᐊᖁᓐᖒ, ᒪᒃᑯᒃᑐᐃᑦ ᑖᒃᑯᐊ ᑕᒪᕐᒥᒃ 

ᑕᒡᕙᓃᓚᐅᖅᑐᐃᑦ ᑕᓴᓚᐅᖅᑕᑉᑎᒋᑦ. ᐊᒻᒪ 

ᒐᕙᒪᒃᑯᑦ ᐱᓕᕆᔪᓐᓇᕈᑎᒃ ᑖᒃᑯᐊ ᐃᑲᔫᓯᐊᕐᓂᕐᒧᑦ 

ᐅᓗᕆᐊᓇᓐᖏᑦᑐᒦᑦᑎᑦᓯᓂᕐᒧᑦ. ᓄᕙᖕᓇᕐᔪᐊᕐᓗ 

ᓇᓪᓕᖅᓯᒪᑎᓪᓗᒍ ᐊᒻᒪ ᑕᐃᒪᓐᓇᑦᑕᐅᖅ 

ᐋᖅᑭᒃᓯᒪᔭᕆᐊᓕᒃ ᓄᕙᖕᓇᕐᔪᐊᖅᑐᑦ 

ᐸᕐᓇᒍᑕᐅᓚᐅᖅᑐᐃᑦ 

ᐱᓪᓗᒋᑦ.  

 

ᐅᑎᕐᓂᖅ ᐊᔪᓕᕋᑉᑕ ᓲᖅ. ᐱᔾᔪᑕᐅᔪᐃᑦ ᓲᖅ 

ᐅᓗᕆᐊᓇᖅᑐᒦᓐᓂᕋᖅᑕᐅᒻᒪᖔᑦ ᓄᓇᕗᒻᒥ 

ᖃᐅᔨᒪᔭᕗᑦ ᑕᒪᒃᑯᐊ ᓄᕙᓐᓇᕐᔪᐊᕐᒧᑦ 

ᐸᕐᓇᒃᑕᐅᓚᐅᖅᑐᐃᑦ ᑕᒪᒃᑯᐊ 

ᐃᓱᒫᓘᑎᒋᔭᐅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᓐᓇ 

ᑐᐊᕕᕐᓇᕐᓂᖓᓂᒃ ᓇᓗᓇᐃᖅᓯᕝᕕᐅᓚᐅᖅᑐᐃᑦ. 

ᐊᒻᒪ ᑖᒃᑯᐊ ᐸᑦᒪ ᓱᒫᓚ ᑖᓐᓇ 

ᐊᖓᔪᖅᑳᖑᓚᐅᖅᑐᖅ ᑖᒃᑯᐊ 

ᖃᐅᔨᓴᕐᓂᖃᖅᑎᓪᓗᒋᑦ ᑖᒃᑯᐊ 

ᑐᐊᕕᕐᓇᕐᓂᕋᕐᓂᕋᖅᑕᐅᓂᖓᓂᒃ 

ᑮᓇᐅᔭᖃᖅᑎᑦᓯᓗᑎᒃ ᐊᒻᒪ ᐃᖅᑲᓇᐃᔭᖅᑏᑦ 

ᑐᕌᖓᓪᓚᕆᒃᑐᐃᑦ ᑖᑉᓱᒧᖓ ᐱᓗᑎᒃ. ᑖᓐᓇᓗ 

ᐅᖃᐅᓯᖓᓂᒃ ᐱᓕᕆᓂᕋᓚᐅᖅᑐᖅ ᐱᓕᕆᐊᒥᓂᒃ. 

ᒫᓐᓴ ᒐᕙᒪᒃᑯᑦ ᐊᒡᒐᖏᓐᓃᓕᕐᒪᑦ. ᐊᒻᒪ ᐃᓄᐃᑦ 

ᑎᒍᒥᐊᓕᖅᑕᖓ ᑕᒪᓐᓇ. 

 

ᐊᒻᒪ ᐅᕙᑉᑎᒻᓂ ᐊᐱᕆᔭᕗᑦ ᓲᖅ ᑕᒪᓐᓇ ᓱᓕ 

ᐱᓂᕐᓗᕈᑎᒋᕕᒎᑦ ᐃᒻᒥᓃᖃᑦᑕᕐᓂᖅ? ᓱᓕ ᓲᖅ 

ᑲᔪᓯᕙ? ᐊᒻᒪ ᖃᓄᑐᐃᓐᓇᖅ ᑕᒪᒃᑯᐊ 

ᐃᓅᓯᕆᔭᐅᔪᐃᑦ ᔭᒐᑦᑐᐃᑦ ᐃᓄᐃᑦ ᐃᓄᓪᓚᑦᑖᑦ.  

 

ᑕᒡᕙ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᑕᒡᕙ 

ᐊᒃᑑᕝᕙ ᓄᑖᕐᒥᒃ ᐸᕐᓇᒃᓯᕙᓪᓕᐊᖕᒪᑕ. 

ᑐᕌᖓᓂᖅᓴᐅᔪᓂᒃ ᐱᓕᕆᐊᕆᓪᓗᑎᒃ. ᑕᒪᓐᓇ 

ᒥᓂᔅᑕ ᒪᐃᓐ−ᒥ ᑕᒪᓐᓇ ᓱᓕ ᐸᕐᓇᒃᑕᐅᔪᖅ 

ᑐᕌᖓᔪᒥᒃ ᐱᓕᕆᐊᖃᖅᑐᐃᑦ ᑕᒪᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐅᓗᕆᐊᓇᖅᑐᒦᓐᓂᕋᕐᓂᖓ ᐃᒻᒥᓃᖃᑦᑕᖅᑐᐃᑦ 

ᐱᔾᔪᑎᒋᓗᒋᑦ ᓇᓗᓇᐃᖅᓯᓗᑎᑦ ᑖᒃᑯᐊ 

ᑮᓇᐅᔭᖃᖅᑎᑕᐅᔾᔫᔪᓐᓇᕐᓂᐊᕐᒪᑦ ᑲᒪᒋᔭᐅᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᒪ’ᓈᖅᖢᒍᓪᓗ 

ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᓲᑎᖃᕐᒪᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ ᐅᐊᑦᓯᐊᖅ 

ᐊᐱᖅᓱᓚᐅᖅᑎᓪᓗᒍ ᓈᓴᐅᑎᓂᒃ ᐊᐱᖅᓱᓚᐅᕐᒪᑦ. 

ᑖᒃᑯᐊ ᐅᑭᐅ ᖄᖏᖅᓯᒪᔪᑦ 2021-ᒥ 

37−ᖑᓚᐅᖅᑐᑦ ᐃᒻᒥᓃᕐᓂᕐᒧᑦ ᑲᔪᓯᓚᐅᖅᑐᑦ. ᐊᒻᒪ 

2022-ᖑᑎᓪᓗᒍ 27-ᖑᓚᐅᕐᒪᑕ. ᑕᒪᓐᓇ 

ᐊᒃᓱᕉᑎᒋᒋᐊᖃᕋᑉᑎᒍ ᖃᐅᔨᒪᓗᒃᑖᖅᑐᒍᑦ. 

ᖃᐅᔨᒪᓗᒃᑖᖅᑐᒍᑦ ᐊᒃᓱᕉᑎᒋᒋᐊᖃᕋᑉᑎᒍᑦ. 

ᖃᐅᔨᒪᓇᖅᖢᓂᓪᓗ ᑖᒻᓇ ᐃᑎᔫ’ᒪᑦ 

ᐱᓕᕆᐊᕆᔭᐅᒋᐊᖃᕐᓂᖓ. ᐋ’ᓂᐊᖅᑕᐃᓕᑎᑦᓯᔨᒃᑯᑦ 

ᑭᓯᒥᒃ ᑎᒍᒥᐊᓐᖏ’ᒪᔾᔪᒃ. ᐊᒥᓱᓄᑦ ᐊᑦᑐᐊ’ᒪᑦ. 

ᒐᕙᒪᒃᑯᑦ ᐊᕕᑦᑐᖅᓯᒪᓂᕆᔭᐃᑦ ᑕᑯᑉᓗᒋᑦ.  

 

(ᑐᓵᔨᑎᒍᑦ) ᑕᒪᓐᓇ ᐊᐱᖅᑯᑎᒋᔮ ᑖᒃᑯᐊ 

ᐃᒻᒥᓃᖅᑕᐃᓕᒪᓂᕐᒧᑦ ᐸᕐᓇᒃᑕᐅᔪᖅ ᒐᕙᒪᒃᑯᑦ 

ᑕᓪᓕᒪᓂᒃ ᐊᕐᕌᒍᓄᑦ ᐋᖅᑭᒃᐸᓪᓕᐊᔭᖓ. ᑖᒃᑯᐊ 

ᐃᓗᓕᖃᕐᓂᐊᖅᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. ᑐᐊᕕᕐᓇᕐᓂᕆᔭᖓ 

ᑭᓯᐊᓂ ᑕᒪᓐᓇ ᓱᓕ ᐱᐊᓂᒃᑕᐅᓯᒪᓐᖏᒻᒪᑦ 

ᑕᐃᒪᓐᓇᐃᓐᓇᕆᐊᒃᓴᖓᓂᒃ. ᑖᒃᑯᐊ ᑕᐅᑐᒃᖢᒋᑦ 

ᑮᓇᐅᔭᖃᒃᑲᓐᓂᕐᓂᖅ ᐃᖅᑲᓇᐃᔭᖅᑎᖃᒃᑲᓐᓂᕐᓂᖅ 

ᑖᒃᓱᒧᖓ ᐱᔾᔪᑎᖃᖅᑐᐃᑦ ᐃᑲᔫᓯᐊᒃᓴᐃᑦ. ᑕᒪᓐᓇ 

ᐅᑉᐱᕈᓱᓪᓚᑦᑖᖅᑐᖓ ᓴᓐᖏᔪᒥᒃ 

ᐃᑲᔪᕆᐊᖃᖅᑕᕗᑦ. ᐊᐱᖅᑯᑕᐅᓕᖃᑦᑕᖅᑐᖅ 

ᐸᕐᓇᒃᑕᐅᓯᒪᔫᑉ ᐋᖅᑭᒃᑕᐅᕙᓪᓕᐊᑎᓪᓗᒍ 

ᒐᕙᒪᒃᑯᓐᓄᑐᐃᓐᓇᐅᓐᖏᑦᑐᖅ ᐃᓚᕗᓪᓗ. ᑖᒃᑯᐊ 

ᖃᓄᖅ, ᖃᓄᖅ ᑕᒪᓐᓇ ᖃᓄᐃᓕᐅᕈᓐᓇᖅᐱᑕ 

ᖃᑯᒍ ᐱᓕᕆᓇᔭᖅᐱᑕ? ᐊᒻᒪ ᓱᓇᓂᒃ 

ᐊᑐᕈᓐᓇᖅᐱᑕ ᐃᑲᔫᑎᒃᓴᓂᒃ?  

 

ᑕᒪᓐᓇ ᑕᐅᑐᒃᖢᒍ ᓄᕙᖕᓇᕐᔪᐊᖅ ᑖᒃᓱᒧᖓ 

ᐃᒻᒥᓃᕐᓂᕐᒧᑦ ᑕᒪᓐᓇ ᖃᓄᑭᐊᖅ ᓄᕙᖕᓇᕐᔪᐊᖅ 

ᐊᔪᕐᓇᓚᐅᓐᖏᑦᑐᕐᓕ. ᐃᒻᒥᓃᕐᓂᕐᒥᒃ 

ᐊᔪᕐᓇᓐᖏᓐᓂᖅᓴᐅᓚᐅᖅᑐᖅ. ᑐᕌᖓᓪᓚᕆᓚᐅᕐᒪᑦ 

ᑲᒪᒋᔭᐅᔪᓐᓇᖅᖢᓂ ᑐᕌᒐᖃᖅᖢᓂ 

ᖃᐅᔨᓴᖅᑕᐅᔪᓐᓇᖅᖢᑎᑦ ᑲᐴᖅᑕᐅᔪᓐᓇᖅᖢᑎᒃ. 

ᑕᒪᓐᓇ ᒥᑭᒡᓕᑎᓐᖏᑕᕋ ᐃᒻᒥᓃᖅᑕᐃᓕᒪᓂᖅ 

ᐃᒻᒥᓃᖃᑦᑕᕐᓂᖅ ᑭᓯᐊᓂ ᐊᔾᔨᒋᓐᖏᒻᒪᒍ 

ᐊᒃᓱᕈᕐᓇᖅᑐᖅ ᐱᔭᕆᐊᑐᔪᖅ ᒫᓐᓇ ᑎᒍᒥᐊᖅᑕᕗᑦ. 

ᓄᖅᑲᕆᐊᖃᓐᖏᑦᑐᒍᑦ ᐱᓕᕆᐊᕆᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᓇᓗᓇᐃᖅᓯᖅᑲᐅᒻᒪᑦ 

ᖃᐅᔨᒪᔭᐅᑦᓯᐊᖅᑐᒥᒃ. ᑖᒃᑯᐊ ᖃᐅᔨᒪᔨᐅᔪᐃᑦ 

ᐱᓕᕆᔪᐃᑦ ᖃᑯᒍ ᖃᐅᔨᒪᓚᐅᖅᐲᑦ? ᖃᑯᒍ 

ᓱᓕᕆᓂᐊᖅᐱᑦ? ᑕᒡᕙ ᒫᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓚᒋᔮ.  

 

ᐅᕙᒻᓄᓪᓕ ᐱᓕᕆᕆᐊᓯᒪᓪᓗᒍ ᒐᕙᒪᒃᑯᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐊᔾᔨᒌᓐᖏᑦᑐᓂᒃ 

ᐱᓕᕆᐊᓂᒃ. ᑖᒃᑯᐊ ᐊᕐᕋᒍᐃᑦ ᐱᓕᕆᐊᕆᔭᕗᑦ 

ᑕᐃᑲᓂ ᐃᓚᒋᔭᖃᓚᐅᖅᑐᐃᑦ ᐃᒻᒥᓃᖅᑐᓕᕆᓂᕐᒥᒃ 

ᐃᒻᒥᓃᖅᑕᐃᓕᒪᔪᓕᕆᓂᕐᒥᒃ. 

ᐱᓕᕆᖃᑎᖃᓚᐅᖅᑐᖓ ᖃᐅᔨᒪᑦᓯᐊᖅᑐᐃᑦ 

ᐃᖅᑲᓇᐃᔭᖅᑎ ᑕᐃᒃᑯᐊ ᐃᓕᕝᕕᒋᓪᓚᕆᓚᐅᖅᑕᒃᑲ.  

 

ᐊᒻᒪ ᐃᖅᑲᐅᒪᔪᖓ ᑕᒪᓐᓇ ᐃᓅᓂᕆᔭᕗᑦ 

ᐅᖃᐅᓯᖃᖅᑎᓪᓗᑕ ᓴᖅᑭᓚᐅᖅᑐᐃᑦ ᑕᒪᓐᓇ 

ᐃᓱᒪᑦᓯᐊᖅᖢᑎᒃ ᑖᒃᑯᐊ ᑕᑯᔪᒪᓚᐅᖅᑐᐃᑦ 

ᐃᒻᒥᓃᖃᑦᑕᕐᓂᖅ ᐅᓗᕆᐊᓇᕐᓂᕐᒦᑦᑐᖅ. ᑖᒃᑯᐊᓕ 

ᐅᖃᓚᐅᖅᑐᐃᑦ ᑕᒪᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᓄᖅᑲᖅᑎᑦᓯᔾᔮᓐᖏᑦᑐᖅ ᖃᐅᒃᐸᑦ. ᐃᒻᒥᓃᕈᒪᔪᒥᒃ 

ᓄᖅᑲᖅᑎᑦᑎᔾᔮᓐᖏᑦᑐᖅ ᐱᔪᒪᔪᒥᒃ ᑕᖅᑭᐅᓛᖅᑐᒥᒃ. 

ᑭᓯᐊᓂ ᑕᒪᓐᓇ ᑮᓇᐅᔭᖃᖅᑎᑦᓯᔪᓐᓇᕐᒪᑦ 

ᐅᕙᑦᑎᒻᓄᑦ. ᑖᒃᑯᐊ ᐱᓕᕆᐊᕆᔭᒪ ᑕᒪᑦᓱᒪᑉ 

ᐃᓗᐊᓃᖃᑕᐅᖕᒪᑦ.  

 

ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᓯᒪᑦᑎᐊᖅᑐᐊᓗᐃᑦ 

ᐃᒃᐱᒍᓱᑦᑎᐊᖅᑐᐊᓗᐃᑦ ᐃᓱᒪᒋᓪᓗᒋᑦ ᐃᖅᑲᓇᐃᔮᕋ 

ᐱᕐᔪᐊᖑᓱᕆᓚᐅᖅᑕᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ, ᐃᑲᕐᕋᐃᑦ 

ᓄᖑᖕᒪᑦ. ᐊᐱᕆᓗᑎᑦ 

ᐱᕕᖃᖅᑎᑕᐅᔪᓐᓇᕐᒪᖔᖅᐱᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒃᑲ ᐱᕕᖃᖁᒐᒃᑭᑦ ᐊᓯᔾᔨᕐᓂᕐᒥᒃ 

ᐱᑕᖃᖁᓪᓗᒍ. 

ᓄᕖᕝᕙ 17−ᖑᑎᓪᓗᒍ 2021-ᒥ ᑕᒪᓐᓇ 

ᐅᖃᐅᓯᕆᔭᐅᓚᐅᖅᓯᒪᖕᒪᑦ ᐊᖏᖅᓯᒪᓪᓗᓂᓗ 

ᐱᓕᕆᐊᕆᓂᐊᕐᓂᕋᖅᖢᓂᐅᒃ.  

 

ᕿᒃᓵᕐᓇᖅᑐᖅᑕᖃᓚᐅᖅᓯᒪᖕᒪᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓂᒃ. ᖃᐅᔨᒪᒐᑦᑕ ᐊᒃᓱᐊᓗᒃ 

ᐱᕐᔪᐊᖑᔪᓂᒃ ᐃᖅᑲᓇᐃᔮᖃᕋᑦᑕ. ᐊᒻᒪᓗ 

ᐱᕕᖃᖅᑎᑕᐅᓪᓗᑕ ᓴᓐᖏᓂᖅᓴᐅᔪᓐᓇᕐᓂᕐᒥᒃ 

ᐊᒻᒪᓗ ᑕᐃᒪᐃᑦᑐᓕᕆᔨᓪᓚᕆᖕᓂᒃ 

ᐊᑐᐃᓐᓇᖃᕈᓐᓇᕐᓂᒃᑎᓐᓂᒃ ᖃᐅᔨᒪᓪᓗᑕ. ᐊᒻᒪᓗ 

ᐋᓐᓂᕐᓇᓚᐅᖅᓯᒪᔪᖅ ᑕᒪᒃᑯᐊ ᖃᐅᔨᒪᔭᕗᑦ 

ᓴᓇᕐᕈᑎᒃᓴᖃᒃᑲᓐᓂᕐᓂᕈᑦᑕ ᐃᓄᒃ 

ᐃᖅᑲᓇᐃᔭᖅᑎᐅᖦᖤᕋᓗᐊᖅᐸᑦ ᐊᒻᒪᓘᓐᓃᑦ ᒪᑯᐊ 

ᖃᐅᔨᓴᐅᑎᖏᓪᓘᓐᓃᑦ ᐊᑐᕐᓗᑕ ᐅᕝᕙᓘᓐᓃᑦ 

ᑮᓇᐅᔭᖅᑎᒍᑦ ᐃᑲᔫᑎᒃᓴᒃᑲᓐᓂᕐᓂᒃ ᐱᑕᖃᕐᓗᓂ 

ᓄᓇᓕᖕᓄᐊᕋᔭᖅᑐᓂᒃ. ᐅᖁᒪᐃᓐᓂᓂᐊᕐᒥᖕᒧᑦ 

ᑐᕌᖓᓗᑎᒃ. ᑕᒪᒃᑯᐊᓕᒫᑦ ᐱᓚᐅᓐᖏᑕᕗᑦ. ᐊᒻᒪᓗ 

ᐅᕙᒎᔪᒍᑦ ᐃᖅᑲᓇᐃᔭᖅᑎᓄᑦ ᑕᒪᓐᓇ 

ᑐᑭᖃᓚᐅᓐᖏᑦᑐᖅ ᖃᐅᑕᒫᑦᑎᐊᖅ 

ᖃᓄᖅᑑᕈᑎᒋᖃᑦᑕᓚᐅᖅᓯᒪᒐᑦᑎᒃᑯᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᑎᓪᓗᑕ.  

 

ᒫᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᓈᒻᒪᒃᑐᒥᒃ ᐱᓕᕆᖁᓪᓗᒍ ᐊᒻᒪ ᓇᓗᓇᐃᖅᓯᓗᑎᒃ 

ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᑕᒪᓐᓇ 

ᑐᐊᕕᕐᓇᖅᑑᓕᖅᑎᓪᓗᓂᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ 

[ᐃᒃᓯᕙᐅᑕᖅ]. (ᑐᓵᔨᑎᒍᑦ) ᖃᓄᖅ ᑭᐅᒋᐊᔅᓴᖅ 

ᓇᓗᓪᓗᖓ. ᓴᓇᕈᑎᖃᒃᑲᓐᓂᕈᓐᓇᕐᒪᖔᖅ 

ᐃᓕᓯᒃᑲᓐᓂᕈᓐᓇᕐᒪᖔᖅ, ᐄ. 

ᓯᕗᓪᓕᐅᔾᔭᐅᔭᕆᐊᖃᖅᐹ, ᐄ.  

 

ᑐᐊᕕᕐᓇᖅᑑᓂᕋᓕᕐᓂᖅ ᑕᒪᓐᓇ 

ᐱᔪᓐᓇᕐᓂᖃᕐᒪᖔᕐᒪ ᑕᐃᒪᐃᑦᑐᒥᒃ ᓴᖅᑭᑦᑎᔪᓐᓇᖅ 

ᓇᓗᓪᓗᖓ ᒥᓂᔅᑕᕆᔭᐅᓪᓗᖓ. ᑭᓯᐊᓂ, ᑕᒪᓐᓇ 

ᕿᒥᕐᕈᓇᒍᓐᓇᖅᑕᕋ ᐊᒻᒪᓗ ᐅᖃᓪᓚᖃᑎᒋᓗᒋᑦ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᓄᖓ ᐅᖁᒪᐃᓐᓂᓂᐊᖅᑎᒃᑯᓐᓄᑦ 

ᐃᖅᑲᓇᐃᔭᖅᑎᑐᐃᓐᓇᐅᓐᖏᑦᑐᓄᑦ 

ᐃᓱᒪᓕᕆᓂᕐᒥᓪᓗ ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᐱᓕᕆᕕᑦᑎᓐᓃᑦᑐᑦ ᐅᖃᓪᓚᖃᑎᒋᓗᒋᑦ.  

 

ᑕᒪᓐᓇ ᐅᖁᒪᐃᑦᑐᕐᔪᐊᕌᓗᒻᒪᑦ ᖁᔭᓐᓇᒦᖅᖢᒍᓗ 

ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ 

ᓴᖅᑭᑦᑎᔪᓐᓇᖅᑲᐅᖕᒪᑦ ᐊᒻᒪᓗ ᑖᓐᓇ 

ᐅᑎᕐᕕᒌᓐᓇᖃᑦᑕᕆᐊᖃᕐᓂᐊᖅᑕᕗᑦ 

ᐊᔭᐅᖅᑐᕐᓗᑎᒃᑯᓪᓗ ᑲᑐᔾᔨᖃᑎᒌᓐᓂᒃᑰᕐᓗᑕ. 

ᐅᖃᖅᑲᐅᒐᒪ ᐅᐊᑦᑎᐊᒃᑲᓐᓂᖅ,  ᐊᓯᖏᓐᓄᑦ 

ᐊᒃᑐᐃᓂᖃᕐᒪᑦ, ᐃᖅᑲᐅᒪᓪᓗᖓ ᑕᒪᑐᒪᓂ 

ᐱᓇᓱᐊᕈᓯᕐᒥ ᐱᓇᓱᐊᕈᓯᐅᓚᐅᖅᑐᒥᓪᓘᓐᓃᑦ 

ᑕᐃᒃᑯᐊ ᓱᕈᓰᑦ ᖁᓄᔪᓐᓂᐊᖅᑕᐅᖃᑦᑕᖅᑐᑦ, 

ᐃᒻᒥᓃᕋᓱᒃᓯᒪᓃᑦ, ᐃᓱᒪᒃᑯᑦ ᓯᖁᓯᒪᔪᑦ 

ᓱᕈᓯᐅᓪᓗᑎᒃ ᐅᖁᒪᐃᑦᑐᔅᓴᓚᐅᖅᓯᒪᒐᒥᒃ 

ᐃᓐᓇᐅᑲᓐᓂᓕᕋᒥᒃ ᑕᒪᓐᓇ 

ᐊᒃᑐᐃᓂᖃᓪᓚᕆᖃᑦᑕᕐᒪᑦ ᐃᓄᓕᕆᔨᒃᑯᑦ ᐊᒻᒪᓗ 

ᐃᖅᑲᓇᐃᔭᖃᑎᒋᖃᑦᑕᖅᑕᖏᑦ. 

ᐃᖅᑲᓇᐃᔮᕆᓯᒪᔭᖏᑦ ᐃᓚᖏᑦ 

ᐋᖅᑭᒋᐊᑲᐅᑎᒋᓐᖏᒃᑲᓗᐊᕐᓗᑎᒃ 

ᐋᖅᑭᒋᐊᖅᓯᓛᖅᑐᑦ ᐊᒻᒪᓗ ᐃᓄᓯᕐᒥᓂᒃ 

ᑭᐱᓯᖃᑦᑕᕐᓂᕐᒥᒃ ᐊᒃᑐᐃᓂᖃᕈᓐᓇᖅᖢᓂ.  

 

ᐊᐅᓚᔾᔭᐃᔾᔪᑏᑦ ᐸᕐᓇᐅᑏᑦ ᐱᓪᓗᒋᑦ 2022-ᒥ 

ᐃᓅᓯᖃᑦᑎᐊᓂᕐᒧᑦ ᑲᑎᒪᕐᔪᐊᕐᓂᖃᓚᐅᖅᓯᒪᒐᑦᑕ 

ᐃᖃᓗᒃᑑᑦᑎᐊᕐᒥ ᐊᒻᒪᓗ ᐅᓄᖅᑐᓂᒃ 

ᐊᒃᑐᐃᓂᓕᖕᓂᒃ ᑕᒪᒃᑯᓂᖓ 

ᓇᓗᓇᐃᖅᓯᓚᐅᖅᓯᒪᖕᒪᑕ ᐃᓚᓕᐅᖦᖢᒍ 

ᓱᕈᓯᐅᑎᓪᓗᒋᑦ ᖁᓄᔪᓐᓂᐊᖅᑕᐅᖃᑦᑕᖅᑐᕕᓃᑦ, 

ᐃᒡᓗᕐᓂ ᓂᕿᑭᑦᓴᕐᓂᖅ, ᑳᓐᓂᖅ, ᑕᒪᒃᑯᐊᕈᓘᔭᐃᑦ 

ᐊᒃᑐᐃᓂᖃᕐᒪᑕ. ᑕᐃᒪᐃᑦᑐᓕᕆᔨᓐᖏᒃᑲᓗᐊᖅᖢᖓ 

ᑭᓯᐊᓂ ᑕᒪᒃᑯᐊ ᓇᓗᓇᐃᖅᑕᐅᓚᐅᖅᓯᒪᔪᑦ 

ᑕᐃᒃᑯᓄᖓ ᑕᒪᒃᑯᓂᖓ ᐱᓕᕆᐊᖃᖃᑦᑕᖅᑐᓂ.  

 

ᐄ, ᐅᖃᕈᓐᓇᖅᑐᖓ ᑕᒪᓐᓇ ᕿᒥᕐᕈᓇᒍᓐᓇᖅᑕᕋ 

ᐃᓱᒪᒃᓴᖅᓯᐅᕈᑎᒋᓪᓚᕆᓪᓗᒍᓗ. 

ᑐᐊᕕᕐᓇᖅᑑᓂᕋᕐᓗᒍ ᓇᓗᓇᐃᖅᑕᐅᑉᐸᑦ 

ᐊᓪᓗᕆᐊᕈᑎᒋᒃᑲᓐᓂᕈᓐᓇᓂᐊᕐᒪᖔᑦᑎᒍ 

ᕿᒥᕐᕈᓇᑐᐃᓐᓇᓐᖏᓪᓗᒍ. 

ᑭᐅᑦᑎᐊᖅᑰᔨᓐᖏᑦᑐᖓᐅᒐᓗᐊᖅ ᑭᓯᐊᓂ 

ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕋ ᐊᒻᒪ 

ᑭᒡᒍᑎᖅᓴᖃᓕᕐᓗᖓ ᑕᒪᓐᓇ ᐅᑎᕐᕕᒋᓛᖅᐸᕋ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᒪᒥᐊᑦᑐᖓ 

ᐃᓛᓐᓂᒃᑯᑦ ᕿᐊᓴᕋᐃᓐᓇᓕᓲᖑᒻᒪᑦ.  

 

ᒥᔅᑕ ᒪᐃᓐ ᓇᓗᓇᐃᖅᓯᒐᓚᑐᐃᓐᓇᖅᑐᑎᑦ 

ᐱᔾᔪᑎᒃᓴᑦᑎᐊᕙᓐᓂᒃ ᑐᐊᕕᕐᓇᖅᑑᓂᕋᓕᕐᓗᒍ 

ᓇᓗᓇᐃᖅᑕᐅᓂᕐᖓᑦ. ᑕᒪᒃᑯᐊ ᐃᓅᓯᕐᒧᑦ ᑐᕌᖓᔪᑦ 

ᑕᒪᒃᑯᐊᓗ ᒫᓐᓇ ᓵᓐᖓᔭᕗᑦ ᑳᖃᑦᑕᕐᓂᖅ, 

ᐃᒡᓗᓕᕆᓂᖅ, ᐃᓕᓐᓂᐊᖅᑐᓕᕆᓂᖅ, 

ᑕᒪᒃᑯᐊᓕᒫᖅ ᓱᕈᓯᐅᓗᑎᓪᓗ ᕿᔅᓵᒃᑐᕕᓃᑦ 

ᐃᓚᒌᓪᓗ ᑐᐊᕕᕐᓇᖅᑑᓂᕋᕐᓗᒍ ᐅᕙᒍᑦ 

ᓴᓇᕐᕈᑎᒃᓴᓂᒃ ᑎᒍᓯᒃᑲᓐᓂᕈᓐᓇᖅᑐᒍᑦ. ᑕᐃᒃᑯᐊ 

ᑲᒪᒋᔭᕆᐊᖃᕋᑦᑎᒃᑯᑦ ᐊᒃᑐᐃᓂᓖᑦ 

ᐅᓄᓐᖏᓂᖅᓴᐅᖁᓪᓗᒋᑦ ᐃᓅᓯᕐᒥᓂᒃ ᑭᐱᓯᔪᑦ. 

ᐊᖏᕐᕋᖃᑦᑎᐊᓂᖅᓴᐅᓗᑎᒃ 

ᐃᓅᓯᖃᑦᑎᐊᓂᖅᓴᐅᓗᑎᓪᓗ ᐃᓅᔪᒪᓂᕐᒥᒃ 

ᑎᒍᓯᓗᑎᑦ.  

 

ᑕᕝᕗᖓᖃᐃ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 

ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᓄᖅᑲᕕᒪᓕᕋᒪ 

ᐅᓂᒃᑲᖁᔨᓕᖅᖢᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᓄᖅᑲᐸᓪᓕᐊᔪᒪᓕᖅᖢᓂ. ᑖᓐᓇ ᐋᖅᑭᑦᑎᐊᖅᓯᒪᔪᖅ 

ᐊᐃᕙᐅᑕᐅᔪᓐᓇᓐᖏᑦᑐᖅ. ᑕᐃᒃᑯᐊ ᐊᖏᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᕗᖅ.  

 

ᐃᖅᓱᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒪᓕᒐᓕᐅᑎ 

ᐊᕐᕕᐊᑦ ᓂᒋᐊᓄᑦ, ᒥᔅᑕ 



ᐊᐃᑉᐱᖅ, ᓄᕕᐱᕆ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ, ᑖᒃᑯᐊ ᐅᖃᓕᒫᓚᐅᒃᑭᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 1-

6(2), 120-6(2), 163-6(2), ᐊᒻᒪᓗ 174-6(2), 

ᓄᖅᑲᖅᐸᓪᓕᐊᔪᒪᓕᖅᖢᖓ. ᐅᖃᖅᑏ, ᐅᑯᐊ 

ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. 

ᐊᐃᑉᐱᖅᑕᐅᕚ? ᒥᔅᑕ ᕼᐃᒃᔅ. ᐊᖏᖅᑐᐃᓐᓇᐃᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ ᓅᕖᕝᕙ 8-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 1 - 6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 120 - 

6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 163 - 

6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 174 - 

6(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ 

ᐱᖁᔨᕗᖔᕈᑎᒧᑦ 22-6(2), 

ᓄᖅᑲᖓᓚᐅᑲᓐᓂᐊᖅᑐᒍᑦ ᑭᓯᐊᓂ ᐱᖓᔪᐊᓐᓂ, 

ᓅᕖᕝᕙ 8, 10-ᒧᐊᖅᐸᑦ ᐅᓪᓛᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:40ᒧᐊᖅᑎᓪᓗᒍ



 

 

 


